
Pexanialivaisi Jesucristo
pelivaisi, San Mateo
peyaquinaelivaisi

Jesucristo pijasalinaivimi yabara pelivaisi
(Lc 3.23-38)

1 Mapalivaisije Jesucristo pijasalinaivimi pelivaisi. Jesucristo rabaja

Davidpijiné pemomoxiyajuvénéné. Davidpijiné pijinia Abrahampijiné
pemomoxiyajuvénéngé. 2 Copiaya Abrahampijinémi xaina pexénato.
Pevéné Isaac. Isaacpijiné juya pexénato xaina. Pevéné Jacob. Jacobpijiné
juya pexi xaina. Pexiyajuvénéné pevéné Juda. Judapijiné pematapiji-
nébeje, pejuyapijivi ata, xaina. 3 Judapijiné juya pexénatobeje xaina.
Itsané pevéné Fares. Itsané Zara. Bajaraponémibeje penapijiva pevé-
né Tamar. Farespijiné juya pexénato xaina. Pevéné Esrom. Esrompijiné
juya pexénato xaina. Pevéné Aram. 4 Arampijiné juya pexénato xaina.
Pevéné Aminadab. Aminadabpijiné juya pexénato xaina. Pevéné Naason.
Naasénpijiné juya pexénato xaina. Pevéné Salmén. 5Salménpijiné juya
pexénato xaina. Pevéné Booz. Boozpijiné penapijiva pevéné Rahab.
Boozpijiné juya pexénato xaina. Pevéné Obed. Obedpijiné penapijiva
pevéné Rut. Obedpijiné juya pexénato xaina. Pevéné Isai. 6 Isaipijiné
juya pexénato xaina. Pevéné David. Bajaraponémi nacuaevetsinémi.
Davidpijiné yacajéréta Uriaspijiné pijavami. Nexata bajarapajivibeje juya
pexénato xainabeje. Pevéné Salomén. 7Saloménpijiné juya pexénato xai-
na. Pevéné Roboam. Roboampijiné juya pexénato xaina. Pevéné Abias.
Abfaspijiné juya pexénato xaina. Pevéné Asa. 8 Asapijiné juya pexénato
xaina. Pevéné Josafat. Josafatpijiné juya pexénato xaina. Pevéné Joram.
Jorampijiné juya pexénato xaina. Pevéné Uzias. 9 Uz{aspijiné juya pexé-
nato xaina. Pevéné Jotam. Jotampijiné juya pexénato xaina. Pevéné
Acaz. Acazpijiné juya pexénato xaina. Pevéné Ezequias. 10 Ezequiaspijiné
juya pexénato xaina. Pevéné Manasés. Manaséspijiné juya pexénato
xaina. Pevéné Amén. Amoénpijiné juya pexénato xaina. Pevéné Josias.

1

SAN MATEO 1 2

11 Josfaspijiné juya pexi xaina. Pexiyajuvénéné pevéné Jeconias. Jeconias
pematapijin€, pejuyapijivi ata, xaina. Pamatacabi Israel nacuapijivi cobe-
cébiaya caponatsi Babilonia nacuayabelia, bajarapamatacabi naexana
Jeconiaspijiné.

12 Bajaraxuacujinae Jeconiaspijiné juya pexénato xaina. Pevéné Salatiel.
Salatielpijiné juya pexénato xaina. Pevéné Zorobabel. 13 Zorobabelpijiné
juya pexénato xaina. Pevéné Abiud. Abiudpijiné juya pexénato xaina.
Pevéné Eliaquim. Eliaquimpijiné juya pexénato xaina. Pevéné Azor.

14 Azorpijiné juya pexénato xaina. Pevéné Sadoc. Sadocpijiné juya pexéna-
to xaina. Pevéné Aquim. Aquimpijiné juya pexénato xaina. Pevéné Eliud.
15Fliudpijiné juya pexénato xaina. Pevéné Eleazar. Eleazarpijiné juya
pexénato xaina. Pevéné Matan. Matanpijiné juya pexénato xaina. Pevéné
Jacob. 16 Jacobpijiné juya pexénato xaina. Pevéné José. Bajaraponémi
Maria pamona. Bajarapovami Jesis pena, poné yabara: “Cristo, poné
Dioso athébévetsica itorobatsi jivi pecapanepaenexa,” jaitsi.

17Nexata Abrahampijinémita petaxuxuabicujinae jivi penaexana-
ponaejava, trecenéta naexana Davidpijiné. Bajaraxuacujinae icatsia
Davidpijinémita petaxuxuabicujinae jivi penaexanaponaejava, trecené-
ta icatsia naexana Jeconiaspijiné. Pamatacabi Israel nacuapijivi cobe-
cébiaya caponatsi Babilonia nacuayabelia, naexana Jeconiaspijiné.
Bajaraxuacujinae icatsia Jeconiaspijinémita petaxuxuabicujinae jivi
penaexanaponaejava, trecené pijavata naexana Jesucristo jane baja, poné
Dioso athébévetsica itoroba jivi pecapanepaenexa.

Pacuenia Jests naexana yabara pelivaisi
(Lc 2.1-7)

18 Jesucristo itsa naexana mapanacuataje, naexana mapacueniaje.
Copiata Josébeje Mariabeje najumejaitabeje penapitsinexabeje. Nexata
baja Maria jejai Josébeje penapitsinexabeje. Bajaraxuacujinae penapitsi-
vajénaeyabeje, Maria nayapétane penacoxitsijava Espiritu Santo peja-
matabécueneta. 19José, Maria jane baja pamonanexa, bitso penajama-
tabécuenereviabiné. Bajaraxuata José apo jitsipae daxitajivi pitabarata
pevajunupaebijava Maria penacoxitsijava. Nexata picani José bépénéa
jamatabéjumai tsaponaponae:

—Itsanéjavabelia Maria nacoxita. Nexata ajumejibia copatsianajé. Apo
pitsiné baja tsane Maria tajavanexa, jamatabéjai picani bépénéa tsapona-
ponae José.

20Pamatacabi abaxé José bajarapacuenia najamatabéxainaponapona,
majitsinaebota José tsitanaitajétatsi Dioso pitorobinétsica, angel. Nexata
angel jumaitsi Joséjavabelia:

—José, xamé raja Davidpijiné pemomomé. Pétsa cujunavame nepitsi-
java Maria nijavanexa. Tsipaji raja panacueto Maria yacotaponapona,

Espiritu Santo saya pejamatabécueneta nacoxita. 21 Bajarapova exanaena
penacuetonéyo. Vénérubianame bajarapanacuetonéyo Jests. Tsipaji raja
bajaraponé capanepaena daxita pijajivi pibisiacuene pexanaeneconimive-
cua. 22Bajarapacuenia Maria penacuetonéyo exanaena pecopiapatsinexa
pacuenia baja cajena bajayata Diosojumepaebinémi profetanémi Dioso
pejamatabécueneta tajévelia vajunupaeba. Profetanémi bajayata tajévelia
bajarapanacuetonéyo yabara jumaitsi mapacueniaje:

23 Petiriva apo naperabéquenatsinejeva pebijavabelia, nacoxitsiana.
Exanaena penacuetonéyo. Vénérubianatsi Emanuel. “Emanuel,”
pejaijume: “Dioso nacayajava,” pejaijume,

jai bajayata tajévelia profetanémi Dioso pejamatabécueneta, jai 4ngel
majitsinaebota Joséjavabelia.

24Nexata José piamajitsinaecujinae naécota. José jumecovénéta pacue-

nia itorobatsi dngel. Nexata baja José pijaboyaberena Maria barépata
pijavanexa. 25Itsiata abaxé José apo imoxoyobi pijava penamataxainaena-
cuetonéyo pevecuanaexanaevajénaeyatsi. Bajarapanacuetonéyo jane baja
José vénéruba JESUS.

Pacuenia tulupu perubenaejava pecanaécobivi
najetarubena petaenexa Jestisnéyo yabara pelivaisi

1Jests naexana Belén tomarata, Judea nacuata peecaetomarata.

Bajarapamatacabi nacuaevetsiné Herodes Judeanacua eveta. Nexata
Jesis penaexanaecujinae, pebijivi, tulupu perubenaejava pecanaécobivi,
pata tajénacuajavavetsina. Pata Jerusalén tomarajavabetsina. 2 Tulupu
perubenaejava pecanaécobivi yanijobapona jivijavabelia:

—¢Detsa jota baréecatsi panacuetonéyo naexana judiovi pepo peve-
tsinénexa? Payapétaniji bajaraponéyo penaexanaejava. Tsipaji baja
cajena pataniji bajaraponéyo penaexanaejavata penaitajétsituluputo.
Bajarapatuluputo pataniji patajanacuatareca. Bajaraxuata paponainajé
mabetsinaje patataenexa bajaraponéyo, bajaraponéyo pitabarata yaiya-
taeya patamatabacabéta patatonubenaenexa, jai tsaponae jivijavabelia
tulupu perubenaejava pecanaécobivi.

3Nexata Herodes, Judeanacua pevetsiné, vénélivaisitane tulupu peru-
benaejava pecanaécobivi bajarapacuenia pejumaitsaponaejava jivijava-
belia Jestisnéyo yabara. Nexata Herodes bitso najamatabéxaina. Daxita
Jerusalén tomarata pejinavanapaevi ata bitso najamatabéxaina. 4 Nexata
Herodes junata daxita sacerdotevi penamatacaitorobivi, judiovi pecujaru-
bivi yajava, penacaetuatsinexa Herodes pijabota. Nexata Herodes jumaitsi
penacaetuatsivijavabelia:

—Bajayata profetané tajévelia itsa vajunupaeba Cristo penaexanaejava-
nexa, {detsa jota yabara: “Bajarajota Cristo naexanaena,” jai? jai Herodes.

5Nexata penacaetuatsivi jumaitsi Herodesjavabelia:

—Belén tomarata raja naexanaeyapaeba, Judea nacuata peecaetoma-
rata. Bajayata baja cajena Diosojumepaebinémi profetanémi tajévelia
vajunupaeba bajaraponé penaexanaejavanexa Belén tomarata. Bajayata
Diosojumepaebinémi profetanémi peyaquinaelivaisita bajaraponé penae-
xanaejavanexa yabara tajévelia jumaitsi mapacueniaje:

6 Belén tomarata naexanaena jivi pepo pevetsinénexa.
Bajaraponé jane baja evetsiana Dioso pijajivi, Israel
nacuapijivi. Bajaraxuata Judea nacuata penaetomaraxi, daxita
tomaraxivecua, Be 1éntomara cajena bitso peyaiyataetomaratsi
tsane,
jai baja cajena mapacueniaje bajayata tajévelia Diosojumepaebinémi pro-
fetanémi peyaquinaelivaisita, jai penacaetuatsivi Herodesjavabelia.
7Bajaraxuacujinae Herodes muetsia junata tajénacuavetsina pepatsi-
vi, tulupu perubenaejava pecanaécobivi. Nexata Herodes jumaitsi tulupu
perubenaejava pecanaécobivijavabelia:

—¢Detsa baja pajuametobeje xaina bajarapatuluputo penaitajétsicuji-
nae? jai.

8Nexata petsipaebicujinaetsi Herodes itorobalia bajarapamo-
nae Belén tomarabelia. Herodes jumaitsi tulupu perubenaejava
pecanaécobivijavabelia:

—Paponaremelia Belén tomarabelia. Xaniavaetsia pajaitsianame
bajaraponéyo. Itsa pacaxitajarabianame, panevajunucaponaeremena.
Nexata xané ata naliané tsane. Yaiyataeya tamatabacabéta tonanucae-
jitsiané bajaraponéyo pitabarata, jai Herodes tulupu perubenaejava
pecanaécobivijavabelia.

9Nexata jane baja tulupu perubenaejava pecanaécobivi ponalia
Belén tomarabelia. Nexata bajarapamonae namutualia penajetarube-
naejavata, jemata icatsia napebeta tuluputo, patuluputo bajarapamo-
nae tane pijanacuatareca. Nexata bajarapatuluputo bajarapamonae
matacanajetarucatsi. Matapania itsajota Jestisnéyo pena baréecatsi
pematatsénéatsia, bajarapatuluputo rucojopa. 10 Tulupu perubenaeja-
va pecanaécobivi itsa tane bajarapatuluputo, bitso baréya. 11 Nexata
bajarapamonae boyalia itsa joneya, tane Jestisnéyo, pena yajava.
Nexata tulupu perubenaejava pecanaécobivi yaiyataeya pematabaca-
béta tonubenajunua Jesisnéyo pitabarata. Bajaraxuacujinae pecapa-
tsicajonixi matapana, penamatamotsijavané pejebicajonixi. Nexata
Jestisnéyo rajuta orojavané. Rajutanua petuxujuvijavabeje. Itsajava
inciensovénéjava. Itsajava mirravénéjava. 12 Bajaraxuacujinae tulu-
pu perubenaejava pecanaécobivi meravi majitsinaebota Dioso ita-
vetatsi penaviabiyaniva nacuaevetsiné Herodesjavabelia. Nexata
tulupu perubenaejava pecanaécobivi saicaya namutua baja naviaba
pijanacuayabereca.

5 SAN MATEO 2

Tulupu perubenaejava pecanaécobivi yanajetarubena camel-

lota, itaxutuanajetarubena tuluputo (Mt 2.9)

Pacuenia José barénajetabajirava Jestisnéyo
Egipto nacuayabelia yabara pelivaisi

13 Tulupu perubenaejava pecanaécobivi penaviabicujinae, Dioso pija-
angel meravi José majitsinaebota tsitanaitajétatsi. Nexata angel jumaitsi
Joséjavabelia:

—José, nonotapunare baja. Baréponare baja penacuetonéyo, pena yaja-
va. Barénajetabajiravare Egipto nacuayabelia. Bajarajotalia baréponapo-
naename. Matapania icatsia itsa catsipaebianatsi, barénaviatsiaremena.

Tsipaji raja nacuaevetsiné Herodes tsiquirinéyo tsimaxérenajitsiatsi pebe-
yaxuabinexatsi, jai dngel Joséjavabelia.

14 Nexata José nonotapuna. Piamajitsinaemeravi baja José barépo-
na Jestisnéyo, pena yajava. Barénajetabajirava Egipto nacuayabelia.
15Bajarajotalia José baréponapona bajayajebi. Matapania baja Herodes
itsa tépa, José barépatsijitsiarena Israel nacuayaberena. Bajarapacuenia
tocopiapatatsi tsipaji baja cajena bajayata Diosojumepaebinémi profetané-
mi Dioso pejamatabécueneta tajévelia jumaitsi Jesis yabara mapacueniaje:
“Taxénato icatsia junatsiarenajé penaviatsinexa Egipto nacuaverena,” jai ra
Dioso, jai baja cajena bajayata tajévelia profetanémi Jesis yabara.

Pacuenia nacuaevetsiné Herodes pijajivi itoroba
pebinacuetoxi pebeponaenexa yabara pelivaisi

16 Nacuaevetsiné Herodes picani jumaitsi tulupu perubenaejava peca-
naécobivijavabelia: “Itsa pacaxitajarabianame bajarapanacuetonéyo,
panevajunucaponaeremena,” jai picani Herodes Jestisnéyo yabara. Itsiata
tulupu perubenaejava pecanaécobivi caxitajarabi ata Jestisnéyo, apo vaju-
nucaponae Herodesjavabelia. Nexata Herodes itsa yapétane tulupu peru-
benaejava pecanaécobivi apo pevajunucaponaejavatsirena, caxitajarabi
ata Jestisnéyo, Herodes bitso anaepana. Nexata Herodes pijajivi itoroba.
Jumaitsi:

—Pabeponaename daxita pebinacuetoxi Belén tomarata, Belén tomara-
jumavelia penaebonéjava ata. Daxita papebinacuetoxi abaxé apo xainae
acueyabi pavaibeje, pabeponaename. Pejananaexanaenacuetoxi ata pabe-
ponaenane, jai Herodes pijajivijavabelia.

Bajarapacuenia Herodes pijajivi itoroba pebinacuetoxi pebeponaenexa,
Jestisnéyo picani peyajavabeyaxuabinexatsi. Tsipaji tulupu perubenaejava
pecanaécobivi Herodesjavabelia tsipaeba paepatota taxuxuaba petaejava
tuluputo. 17Itsa bajarapacuenia pebinacuetoxi beponatsi Belén tomarata,
copiapata jane baja pacuenia baja cajena Diosojumepaebinémi profeta
Jeramiaspijiné bajayata tajévelia yaquina pebinacuetoxi pebejavanexatsi
yabara. Bajayata baja cajena profeta Jeramiaspijiné peyaquinaelivaisita
tajévelia jumaitsi mapacueniaje:

18 Belén tomarajumaverena, Rama tomarata, ayaicuenia
matanueyabiana. Raquelpijiva pemomoxi pexi matanueyabiana.
Itavetsi atatsi tsane, itsiata apo copatsi tsane bitso
penajamatabéxainaejava. Tsipaji pexi totépaenatsi,

jai bajayata tajévelia profeta Jeramiaspijiné peyaquinaelivaisita pecoxibe-
ponaejavanexatsi yabara bajarapatomarata.

19Nacuaevetsiné baja Herodes pepuatépae, Dioso icatsia pijadngel itoro-
ba Joséjavabelia. Nexata dngel meravi majitsinaebota José tsitanaitajéta-
tsi Egipto nacuata. 20 Nexata dngel jumaitsi Joséjavabelia:

—José, nonotapunare. Baréponaename baja tsiquirinéyo, pena yajava.
Barénaviaremelia baja icatsia Israel nacuayabelia. Tépa rabaja poné picani
jamatabébeyaxuabatsi tsiquirinéyo, jai &ngel majitsinaebota Joséjavabelia.

21Nexata baja José nonotapuna. Barépona tsiquirinéyo, pena yaja-
va. José icatsia barénaviata Israel nacuayabelia. 22 Nacuaevetsinémi
Herodespijiné pexénato pevéné Arquelao. Nexata Arquelao eveta
Judeanacua paxa pevénamuto. Nexata José itsa vénélivaisitane nacuae-
vetsinémi Herodespijiné pexénato pevetsijava Judeanacua, José cuju-
nava Jestisnéyo pebaréponaejava Judea nacuayabelia. Majitsinaebota
José Dioso itavetatsi Jestisnéyo pebaréponaeyaniva Judea nacuayabelia.
Nexata José barépona Jestisnéyo Galilea nacuayabelia. 23 José itsa baré-
pata Jestisnéyo Galilea nacuayabelia, Nazaret tomarata barépatajopa
pebaréecaenexa Nazaret tomarata. Bajarapacuenia José Nazaret tomarata
itsa baréeca Jestisnéyo, copiapata jane baja pacuenia baja cajena bajaya-
ta Diosojumepaebivimi profetavi tajévelia jumaitsi. Diosojumepaebivimi
profetavi bajayata baja cajena tajévelia jumaitsi Jestis yabara mapacue-
niaje: “Poné Dioso itorobijitsiatsica jivi pecapanepaenexa, bajaraponé
yabara jivi jumai tsane: ‘Mara ponéje Nazaret tomarapijinéje,” jai tsane,”
jai baja cajena bajayata tajévelia profetavimi Jesus yabara.

Pacuenia Juan jivibautisabiné Dioso pitorobilivaisi jivi tsipaeba
petusato nacuata yabara pelivaisi
(Mr 1.1-8; Lc 3.1-9, 15-17; Jn 1.19-28)

3 1Jess itsa baja xaina bejamatabécuene treinta pavaibeje, Juan
jivibautisabiné najetaruca Judea nacuatusatojava. 2 Juan jivibauti-
sabiné Dioso pitorobilivaisi jivi tsipaebanajetaruca. Jumai tsanajetarucae

mapacueniaje:

—Dioso rabaja pijajivi pevetsimatacabinexa, imoxoyo baja pevajénae
pecopiapatsinexa. Nexata baja pacopabare pibisiacuene paneexanabiabi-
java. Panajamatabécuenepénéyorore Diosojavabelia, jai tsanajetarucae
Juan jivijavabelia.

3Bajarapacuenia Juan Dioso pitorobilivaisi jivi itsa tsipaebanajetaruca,
copiapata jane baja pacuenia Diosojumepaebinémi profeta, Isafaspijin€,
bajayata tajévelia yaquina Juan pelivaisi. Juan jivibautisabiné Dioso pito-
robilivaisi jivi petsipaebanajetarucaejavanexa yabara, yaquina. Profeta
Isafaspijin€é peyaquinaelivaisita tajévelia jumaitsi mapacueniaje:

Tanejumelivaisipaebiné vavajai tsane petusato nacuata.
Jumaitsi tsane jivijavabelia: “Jivi baxaneba panamutoverena
najetarucaejitsia petuxanené. Batoroviaexananua namuto. Bajara
pijinia pacuenia paxamé ata panajamatabécuenexaniavaere
pepo petuxanené pepatsivajénaeyarena,” jai tsane
tanejumelivaisipaebiné,

jai profeta Isafaspijiné bajayata peyaquinaelivaisita Dioso pitorobilivaisi
Juan jivi petsipaebanajetarucaejavanexa yabara.

4Juan naxatata camellonata pexanaejava. Naepacéta cuerobocoto.
Pexaejava ébosese, jabéra yajava. 5Juan petsipaebilivaisi pejumetaene-
xatsi, muxunapatabiabatsi Jerusalén tomarapijivi, Judea nacuapijivi ata,
Jorddnmene imoxoyopijivi ata. 6 Nexata bajarapamonae pibisiacuene
pexanaejavami, rovialia Diosojavabelia navecuapaebapona. Nexata baja-
rapamonae Juan bautisabapona Jorddn meneta.

7Jivibitsaétoxaneto pata Juanjavaberena pebautisabinexa picani Juan.
Bajarapamonae apo jumecovénétsi ata Dioso pitorobilivaisi, jamatabécue-
nenavéxaniabiaya jamatabé&jumaitsi:

—Juan itsa nacabautisabiana, Dioso nacacapanepaena, jamatabéjai.

Nexata Juan itsa tane ayaibitsaétoxaneto fariseovi, saduceovi ata,
pepatsijavarena Juan picani pebautisabinexa, nexata Juan jumaitsi
bajarapamonaejavabelia:

—iPanejamatabécuenenavéxaniabivi! Pacuenia jomo récépa itsa tane
isoto petajuenajetarucaejava, bajara saya paitsimé. Dioso rabaja papeca-
naneconitsia exanaematacabinexa, pacaimoxoyotapona. Itsiata acuenebi
tsane panevecuapanepaenexa Dioso papecananeconitsia exanaema-
tacabinexa. 8Itsa pajitsipame Dioso papecacapanepaejava, pacopaba-
re pibisiacuene paneexanabiabijava. Dioso pajumecovénétavanapare.
Nexata daxitajivi pacayapétaena pepacuene baja panecopabijava pibi-
siacuene paneexanabiabijavami. Pacayapétaenanua panenajamatabé-
cuene pénéyorotsijava Diosojavabelia. 9 Jamatabécuenenavéxaniabiay
a pétsa panajumaitsimeé: “Vaxaitsi cajena Abrahampijiné pemomoxitsi.
Nexata Dioso nacacapanepaena,” panajamé pétsa. Abrahampijiné picani
papemomoxi atamé, itsiata pibisiacuene itsa paexanavanapame, nexata
bajarapacuene apo pacatonamatamotsi tsipae Diosojavabelia papeca-
capanepaenexa. Dioso baja cajena caéjépatsi jivi pexanaenexa mapai-
botonémi ataje, Abrahampijiné bepemomoxi Dioso petaenexa. Nexata
bajarapamonae ata Dioso itsa apo jumecovénétsi, Dioso apo capanepae
tsipae. Nexata pacopabare pibisiacuene paneexanabiabijava papecaca-
panepaenexa Dioso. 10 Peubinaené pexainaené itsa apo tonacuaitsitsi
pexaniacuai, nicata sipalita daxita ponaené apo tonacuaitsitsi pexania-
cuai. Nexata baja penicatsicujinae itsa niona bajaraponaené, caetuata.
Xuaba isotojavabelia. Nexata bajaraponaenémi tajuatsi. Bajara pijinia
pacuenia paxamé ata Dioso pacaxuabiana infiernojavabelia papeca-
tajuenexa, Dioso apo panejumecovénétsivi. 11 Xané raja saya jivi bau-
tisabaponajé merata. Tsipaji baja bajarapamonae copaba pibisiacuene
pexanabiabijava. Najamatabécuenepénéyorotanua Diosojavabelia. Itsiata
baitsi jane poné tacovéverena najetarucaena, tabautisabivi Espiritu
Santo tsijamatabéjoneyaexanaenatsi, pitarunutsicotia yajava. Xané raja

saya beveliajamatabécuenenéné bajaraponévecua. Nexata bajaraponé
vecuaaurané pijazapato ata tatocaponaenexa bepijajivitonécueniané.

12 Arrozxainaené baja itsa vereta arroz pesiricaejava, jéaba arroz pejéabi-
javata pepitsinexa épexu. Nexata pijaarroz pejéabijavata, saicaya tsata-
pona épexu pesivecua. Nexata épexu xaniavaeteta peetsibojavabelia. Pesi
pijinia penetapona vayafuabelia petajuitsinexa. Bajara pijinia pacuenia
paxamé ata Dioso pejumecovénétsivivecua Dioso pacatsatsiana papeca-
xuabinexa infiernojavabelia panenaxuabinexa baja daxitamatacabijavabe-
lianexa. Pamonae pijinia Dioso pejumecovénétsivi, Dioso capanepaenatsi
pijanacuayabetsia. Pamonae pijinia Dioso apo jumecovénétsi, Dioso nane-
conitsiaexanaenatsi daxitamatacabijavabelianexa apo pevereverecaeisoto-
javabelia, jai Juan daxita bajarapamonaejavabelia.

Pacuenia Juan bautisaba Jestis yabara pelivaisi
(Mr 1.9-11; Lc 3.21-22)

13 Jestis naropota Galilea nacuajavaverena. Nexata pata Jordan mene-
javaberena. Jordan menejavata Juan ponapona. Nexata Jests pata
Juanjavaberena pebautisabinexatsi Juan. 14 Juan picani apo jitsipae
pebautisabijava Jests. Juan nexata jumaitsi Jestisjavabelia:

—¢Detsa xuajitsia patame tacabautisabinexa? Xamé rajane biji xané
benebautisabame, jai Juan Jestsjavabelia.

15]tsiata Jests jumaitsi Juanjavabelia:

—Aeconoxae itsiata pacuenia baja cavajétatsi, netoexanaename.
Xanepana vajaexanaenexa daxita Dioso vajanacaitorobicuenia, jai Jests
Juanjavabelia.

Nexata baja Juan jejai pebautisabinexa Jests. 16 Nexata jane baja Juan
bautisaba Jests. Jestis pebautisabicujinaetsi nonotajuna menevetsina.
Bajarapaepatota Jests tane athébétatsia itaboxo penapatsijava. Nexata
Jests tane Espiritu Santo perunaejavatsica beucucuto. Tsimatarunaicatsi.
17Nexata Juan jumetane athébévetsica Dioso pejumaitsijava: “Mara poné
taxénato tasivanéje. Sivajamatabécuenebaréyané bitso,” pejaijava.

Pacuenia Jests jamatabécueneeéjébatsi dovathi yabara pelivaisi
(Mr 1.12-13; Lc 4.1-13)

4 1Jesis pebautisabicujinaetsi, Espiritu Santo ponaeyaexanatsi petusa-

to nacuayabelia. Bajarabelia ponaeyaexanatsi pejamatabécueneéjé-
binexatsi dovathi.

2Nexata petusato nacuata Jestis ponapona cuarenta pamatacabibeje,
cuarenta pameravibeje yajava. Bajara pijinia pamatacabibeje Jests apo
xae pexaejava. Nexata Jesus bitso piajani. 3Nexata dovathi Jestis imoxo-
yotatsi pejamatabécueneéjébinexatsi Jests picani pibisiacuene pexanae-
nexa. Dovathi jumaitsi Jestsjavabelia:

—Itsa pepacuene Dioso pexénatomé, itorobare mapaibotonéje penaexa-
naenexa pan, jai dovathi.

4 Jests nexata jumaitsi dovathijavabelia:

—Jume raja. Dioso raja pejumelivaisibaxutota jumaitsi mapacueniaje:
“Jivi raja apo namatavenonae €pexaejava pexaenexa. Jivi raja namatave-
nona daxita Dioso pejumelivaisi ata pejumecovénétsinexa pexainaenexa
matacabi apo pevereverecaejava,” jai raja Dioso pejumelivaisibaxutota,
jai Jests dovathijavabelia.

5Bajaraxuacujinae icatsia Jests baréliatsi dovathi Jerusalén tomarabe-
lia. Baréjunayatsi templobo matatuyabetsia. 6 Nexata templobo matatuta-
tsia dovathi icatsia jumaitsi Jestsjavabelia:

—Itsa pepacuene Dioso pexénatomé, jirevaremeca irabere-
ca. Bajarapacuenia jirevaremeca irabereca tsipaji xamé nitsacue-
neyaniva pecaevetsinexa Dioso pejumelivaisibaxutota jumaitsi
mapacueniaje:

Dioso itorobianica pijadngelevi pecaevetsinexa. Nexata angelevi
pecobeta cayotsiana pecataxutsaquitsiyaniva ibotonéjavabelia,
jai Dioso pejumelivaisibaxutota xamé pecaevetsinexa adngelevi, jai dova-
thi Jestsjavabelia.

7Jeslis nexata icatsia jumaitsi dovathijavabelia:

—Jume raja. Dioso raja pijinia pejumelivaisibaxutota jumaitsi mapa-
cueniaje: “Itsajivi ata jamatabécuenenavéxaniabiaya pijacuata apo beja-
matabéjumaitsi: ‘Xané Dioso jamatabécueneéjétsianajé. Nexata exanae-
najé pacuene bitso netsiayai tatépaenexa. Itsiata Dioso neyavenonaena
tavecuapanepaenexa bajaraxua. Nexata bajarapacuenia yapétaenajé
Dioso taneyavenonaejava,” apo bejamatabéjai,” jai Dioso pejumelivaisiba-
xutota, jai Jests dovathijavabelia.

8 Jests icatsia baréliatsi dovathi pinijitsutoxanetojavabelia.
Baréjunayatsi bajarapatsutojumabetsia. Nexata bajarapatsutojumavetsica
dovathi Jests tsitajétatsi daxitanacuané. Daxita bajarapanacuanéta daxi-
tacuene pexainaejava yajavatsitajétatsi. 9Nexata icatsia dovathi jumaitsi
Jestsjavabelia:

—Ayaijamatabécuenenéné netaeya taitabarata nematabacabéta itsa
netonucajunuame, nexata daxita mapanacuanétaje, daxitacuene xua xai-
na, cayajavarajutsianatsi, jai dovathi Jestsjavabelia.

10Nexata Jests jumaitsi dovathijavabelia:

—Dovathi, nevecuanatixire. Dioso raja pejumelivaisibaxutota jumaitsi
mapacueniaje: “Daxitajivi vajécae pematabacabéta caené pepo petuxa-
nené Diosojavabelia. Tonacuenebinua bajaraéponénexa,” jai raja Dioso
pejumelivaisibaxutota, jai Jestis dovathijavabelia.

11Nexata baja dovathi Jestis vecuaponatsi. Bajaraxuacujinae angelevi
patsica Jestlis peyavenonaenexatsi.

Pacuenia Jestis Galilea nacuata taxuxuaba Dioso pitorobilivaisi jivi
petsipaebijava yabara pelivaisi
(Mr 1.14-15; Lc 4.14-15)

12 Jestis vénélivaisitane Juan peetsijavatsi penaneconitsivi pejeba-
biabibota. Nexata Jesis pona Galilea nacuayabelia. 13Itsiata Jests
apo ponaponae Nazaret tomarata. Ponapona Capernaum tomarata.
Capernaum tomara eca Zabulénvéné nacuabeje Neftalivéné nacuabejeja-
vata. Capernaumtomara eca pucaxanetoitapata. 14Bajarapacuenia Jesis
itsa patajopa Capernaum tomarata Dioso pitorobilivaisi jivi petsipaebi-
nexa, copiapata jane baja pacuenia bajayata Diosojumepaebiné profeta,
Isafaspijin€, tajévelia yaquina Jests pelivaisi. Dioso pitorobilivaisi Jests
Capernaum tomarata jivi petsipaebijavanexa yabara, Isafaspijiné peyaqui-
naelivaisita tajévelia jumaitsi mapacueniaje:

15-16 Zabulén nacuapijivi, Neftali nacuapijivi ata, Jorddnmene
itsapanaverenapijivi ata, bitso apo yapétae Dioso pitorobilivaisi.
Galilea nacuata pejinavanapaevi ata, itsaxuayo jinavanapa
ayaibitsaétoxanetoné apo judiovi, bitso apo yapétae Dioso
pitorobilivaisi. Daxita bajarapanacuanépijivi pexaniajailivaisi,
Dioso pitorobilivaisi, apo peyapétaexae, bepitaquirinacuanéjava
jinavanapa. Nexata pacuenia pinijicotiaxaneto itayotsipatsi
petaenexa xaniavaetsia, bajara pijinia pacuenia bajarapamonae
jamatabécueneitayotsianatsi itsa tsipaebianatsi Diosojavabelia
pecapanepaelivaisinexatsi,

jai tajévelia Isaiaspijiné peyaquinaelivaisita Dioso pitorobilivaisi Jests

petsipaebijavanexa yabara bajarapanacuanépijivijavabelia.

17Nexata Capernaum tomarata Jests taxuxuaba Dioso pitorobilivaisi
jivi petsipaebijava. Dioso pitorobilivaisi Jests itsa tsipaeba, jivijavabelia
jumai tsaponae mapacueniaje:

—Dioso rabaja papecaevetsimatacabinexa, imoxoyo baja pevajénae
pecopiapatsinexa. Nexata baja pacopabare pibisiacuene paneexanabiabi-
java. Panajamatabécuenepénéyorore Diosojavabelia, jai tsaponae Jests
jivijavabelia.

Pacuenia Jests junata cuatro ponébeje dujuai peyamatajucabiabivi
yabara pelivaisi
(Mr 1.16-20; Lc 5.1-11)

18 Jestis najetaruca Galilea pucaxaneto itapaya. Nexata Galilea pucaita-
pata Jesls taenuta anijanébeje nacaebananébeje, Siménbeje Andrésbeje.
Simén itsavéné Pedro. Bajaraponébeje daxitamatacabi canacyjitsia dujuai
yamatajucabiababeje. Dujuai peyamatajucabiabijavatabeje, yamatajucapo-
naponabeje. 19Nexata Jests jumaitsi Siménbeje Andrésbejejavabelia:

—Naxanitsia. Panepénaponarebeje. Nexata pacacujarubianatsibeje jivi
panejucaenexabeje. Pacuenia dujuai payamatajucabiabamebeje, bajarapa-
cuenia jivi pajucaename Dioso pijajivinexa, jai Jests.

20Nexata Siménbeje Andrésbeje dujuai peyamatajucabiabijavamibeje,
bajarajota puenetabuatabeje. Nexata baja naponabeje Jests pepéta.

21Bajaraxuacujinae icatsia bebeliayo pevajénaeyabelia Jests barépo-
na. Icatsia taenuta anijanébeje nacaebananébeje, Zebedeo pexénatobeje.
Bajaraponébeje Santiagobeje Juanbeje. Pijajeraénéta paxa yajava xane-
baponaponabeje dujuai peyamatajucaejavanexabeje. Nexata icatsia Jests
junata Santiagobeje Juanbeje. 22 Nexata bajarajota paxa puenetanutabeje
jera yajava. Santiagobeje Juanbeje naponabeje baja Jests pepéta.

Pacuenia Jestis livaisi tsipaeba jivi ayaibitsaétoxanetojavabelia
yabara pelivaisi
(Lc 6.17-19)

23 Jests jane baja najetaruca daxita Galilea nacuajava. Dioso pitorobili-
vaisi tsipaebapona judiovi penacaetuatabiabibonéjava. Jests tsipaebapona
jivijavabelia pexanialivaisi. Tsipaebapona Dioso pijajivi pevetsijavanexa.
Jamatejemayaexanaponanua daxitaviriavitane pexainaevimi. 24 Nexata
daxita Siria nacuajava pejinavanapaevi ata vénélivaisitanetsi Jests. Jests
tocapatatsi daxitaviriavitane pexainaevi. Tocapatatsinua dovathi peyaja-
vajinavanapaevi. Tocapatatsinua pedevacaibivitsi. Tocapatatsinua peta-
busipacuenabivitsi. Jesiis nexata jamatejemayaexanapona daxita baja-
rapamonae. 25Nexata Jesis pénaponatsi jivi ayaibitsaétoxaneto Galilea
nacuapijivi, Decapolis nacuapijivi ata, Jerusalén tomarapijivi ata, Judea
nacuapijivi ata, Jorddnmene itsapanaverenapijivi ata.

Pacuenia Jests jivi livaisi tsipaeba petsutoyenepanajavata
yabara pelivaisi
(Lc 6.20-23)

1Jess itsa tane jivibitsaétoxaneto, nexata junaya petsutotsia.
Bajarapatsutoyenepanata epatota ecaya. Nexata bajarajota Jests
pijajivi matatoyorotsia nacaetuatatsi. 2Nexata Jests taxuxuaba livaisi
petsipaebijava. 3Jestis jumaitsi pijajivijavabelia mapacueniaje:
—Jamatabécuenebaréya tsavanapae tsane pamonae picani mapana-
cuata yajamatabécuenebéjai tsavanapae pibisiacuene pexanabiabijava.
Bajarapamonae jonena Dioso pijanacuayabetsia.
4’Jamatabécuenebaréya tsavanapae tsane pamonae picani mapanacua-
ta bejamatabéjiobi tsavanapae itsamonae pibisiacuene petoexanaexaetsi.
Bajarapamonae Dioso jamatabécueneyavenonaenatsi.
5’Jamatabécuenebaréya tsavanapae tsane pamonae apo jamatabé-
béjai tsabiabi mapanacuata, itsacueniababiabi atatsi itsamonae. Apo

(Mt 5.1)

cuenecanaviatabiabinua. Bajarapamonae jinavanapaena Dioso pijana-
cuatatsia pacuenia Dioso najumecapanepaeya jumaitsi bajarapamonae
yabara.

6’Jamatabécuenebaréya tsavanapae tsane pamonae mapanacua-
ta bitso daxitacuene matatoxenetsia jitsipabiaba pexanaenexa Dioso
pitorobicueniatsi. Dioso baja cajena yavenonabiabianatsi pexanaenexa
bajarapacuene.

7’Jamatabécuenebaréya tsavanapae tsane pamonae mapanacuata itsa-
monae ata itaxutotsoniataeyabiaba. Dioso nexata juya itaxutotsoniataeya-
biabianatsi bajarapamonae.

8’Jamatabécuenebaréya tsavanapae tsane pamonae mapanacuata épe-
xaniacuene pexanaenexa najamatabéxainabiaba. Bajarapamonae taena
Dioso.

9’Jamatabécuenebaréya tsavanapae tsane pamonae mapanacua-
ta penaitoyavimi ata, nabarajamatabécuene xanepanaeyaexanapona.
Bajarapamonae yabara: “Taxi,” jai tsane Dioso.

10°Jamatabécuenebaréya tsavanapae tsane pamonae mapanacuata
bejiobiaexanabiabatsi Dioso pitorobicueniatsi pexanabiabijava yabara.
Bajarapamonae jonena Dioso pijanacuayabetsia.

11’Patajajivixaemé, itsamonae pibisiacuenia itsa pacabaracuaicuai-
jai, itsiata pajamatabécuenebaréyamé tsavanapae tsane. Bajarapamonae
pacabejiobiaexanae ata tsane, najumetsénétsiaya pacabaracuaicuaijai ata-
nua tsane, itsiata pajamatabécuenebaréyamé tsavanapae tsane. 12 Bajara
tsipaji pacuenia panevajénaeyapijivimi ata, Diosojumepaebivimi profe-
tavi, bajayata bejiobiaexanatsi. Nexata pasivajamatabécuenebaréyamé
tsavanapae tsane paxameé ata bajarapacuenia itsa pacaexanaena. Tsipaji
raja athébétatsia itsamatacabi Dioso pacarajutsiana bitso pexaniacuene,
jai Jests pijajivijavabelia.

Pacuenia Dioso pejumecovénétsivi mapanacuata pejamatabécuene
beyajo, bepecotianua, yabara pelivaisi
(Mr 9.50; Lc 14.34-35)

13]catsia Jests jumaitsi petsutoyenepanajavata pijajivi
ayaibitsaétoxanetojavabelia:

—Yajobeno xanepana vajaexabinexa pevi piabejeyaniva. Paxamé rabaja
pijinia bepayajomé tsavanapae mapanacuapijivijavabeliaje, mapanacua-
pijivi bitso piabejeyaniva pibisiacuene pexanaeneconi yabara. Paxamé
xaniavaetsia panetsipaebavanapaexae Dioso pejumelivaisi, bajarapamo-
nae bitso pibisiacuene apo exanae. Itsiata yajo pexaicaejavami itsa ajibi
tsipae, {detsa nexata pacuenia icatsia naxaicaeyaexanaejitsipa? Acuenebi.
Itsacuenejavayonexa ata baja apo xanepanae tsipae. Saya pexuabine-
xa, jivi petaxunanonobinexa, xanepanaejitsipa. Bajara pijinia paxamé
ata paitsimé tsipae itsa pacopatsipame Dioso panejumecovénétsijava.
Pajamatabécuenesaéjibimé tsipae. Nexata itsacuenejavayonexa ata, apo
paxanepanaemeé tsipae.

14’Pacuenia piaitayotsicotia itayota piaitaquirijavata, bajara pijinia pacue-
nia paxamé ata Dioso panejumecovénétsivi pajamatabécueneitayotsianame
piajamatabécueneitaquirivimi. Bajarapacuenia pajamatabécueneitayo-
tsianame itsa patsitajinavanapaename xaniavaetsia daxitajivi pitabarata.
Petsutojumata peecaetomara acuenebi penacaranatecaejava tsipae. 15Itsajivi
ata lamparabé pitanojotsicujinae, apo etsi cajoniénéalia. Biji rajane athébé-
yo etsia daxitaboéné pitayotecaenexa. 16 Bajara pijinia pacuenia paxamé ata

paitsimére. Xaniavaetsia patsitajinavanapare daxitajivi pitabarata. Nexata
bajarapamonae pacacuenetaena pexaniacuene paneexanavanapaejava.
Nexata bajarapamonae itsa pacacuenetaena pexaniacuene paneexanavana-
paejava, jumai tsane paxamé yabara paneaxa Diosojavabelia: “Diosomé, bitso
ayaijamatabécuenenémé. Yavenonabiabame nijajivi,” jai tsane bajarapamo-
nae paneaxa, athébétatsia peecaenéjavabelia, jai Jesus pijajivijavabelia.

Pacuenia Jestis tsipaeba pijajivi bajayata Dioso
Moiséspijinéta penajumecopatsilivaisi yabara pelivaisi

17]catsia Jests jumaitsi petsutoyenepanajavata pijajivi
ayaibitsaétoxanetojavabelia:

—Pétsa panesivajamatabéjumaitsimé: “Maponé patajopaje piajibia-
yaexanaenexa Dioso Moiséspijinéta penajumecopatsilivaisi. Palivaisi ata
Diosojumepaebivimi profetavi bajayata tsipaebapona piajibiaexanaenexa,”
panesivajamatabéjamé pétsa. Apo patajopaené tajibiayaexanaenexa baja-
rapalivaisibeje. Biji rajane patajopajé taexanaenexa jane baja daxita pacue-
nia tajévelia nevajunupaeba bajarapalivaisitabeje. 18 Xaniajané pacuenia
pacatsipaebijitsiatsi. Dioso Moiséspijinéta penajumecopatsilivaisi epatua
itsalivaisicuenia, caeitanetoyo ata, Dioso apo itothianae tsane. Pacuenia
baja Dioso najumecapanepaeya jumaitsi, bajarapacuenia tsitecaena. Nexata
copiapatsiana daxita xua Dioso tajévelia najumecapanepaeya jumaitsi baja-
rapalivaisitabeje. 19 Nexata pajivi jumecovénétsi ata Dioso Moiséspijinéta
penajumecopatsilivaisi, itsiata itsa apo jumecovénétsi caelivaisiyo bajara-
payajuvénélivaisiyo, naneconitsiana Diosojavabelia. Bajarapajivi itsa itave-
tsiananua itsamonae ata pejumecovénétsiyaniva bajarapalivaisiyo, nexata
bajarapaneconi yabara bajarapajivi beveliajamatabécuenejivi taenatsi daxi-
tajivivecua Dioso pijanacuatatsia. Pajivi jumecovénéta daxita bajarapali-
vaisi, itsa tsipaebanua itsamonae ata pejumecovénétsinexa bajarapalivaisi,
nexata bajarapajivi ayaijamatabécuenejivi taenatsi Dioso pijanacuatatsia.
20Xaniajané pacuenia pacatsipaebijitsiatsi. Paxamé xaniavaetsia Dioso paju-
mecovénére. Xaniavaetsia Dioso pajumecovénére judiovi pecujarubivi Dioso
pejumecovénétsijava matatoxenetsia. Xaniavaetsia Dioso pajumecovénére
fariseovi ata Dioso pejumecovénétsijava matatoxenetsia. Paxamé xaniavae-
tsia Dioso itsa apo pajumecovénétsimeé tsane, nexata pacuenia bajarapamo-
nae apo jone tsane Dioso pijanacuayabetsia, bajara paxamé ata paitsimé tsa-
ne. Apo panajonemé tsane Dioso pijanacuayabetsia, jai Jests pijajivijavabelia.

Pacuenia Jestis muxujioba pijajivi pecopatsinexa
penabaraanaepanabiabijava yabara pelivaisi
(Lc 12.57-59)
21]catsia Jests jumaitsi petsutoyenepanajavata pijajivi
ayaibitsaétoxanetojavabelia:

—Paxamé rabaja payapétaneme pacuenia bajayata Moiséspijiné jumai-
tsi panijasalinaivimijavabelia. Moiséspijiné bajayata panijasalinaivi-
mijavabelia jumaitsi mapacueniaje: “Pétsa pabeyaxuabame jivitoné.
Pajivi beyaxuaba jivitoné, bajarapajivi pananeconitsiaexanaename,” jai
Moiséspijiné panijasalinaivimijavabelia. 22Itsiata baitsi jane xané pacatsi-
paebatsi mapacueniaje. Pajivi baraanaepana itsajivijavabelia, bajarapajivi
naneconita Diosojavabelia. Nutsianatsi Dioso pitabarata penaneconitsia-
yaexanaenexatsi. Pajivi itsajivi bijatane pibisiacuenia, bajarapajivi nane-
conita Diosojavabelia. Bajarapaneconi yabara nutsianatsi itsajota nacae-
tuatabiaba tomara pevetsivi. Nexata naneconitsiayaexanaenatsi. Pajivi
itsajivi pitoyaxae, anaeya jumaitsi: “Xamé saya bitso pecamatajemabiné,”
jai, bitso tsiayaitsi. Bajarapaneconi yabara bajarapajivi Dioso naneconi-
tsiayaexanaenatsi infierno isotojavabelia.

23[tsa paponame altarvénéjavajavabelia panerajutsinexa ofrenda
Diosojavabelia, nexata bajarapaepatota itsa panajamatabénapitame
itsajivijavabelia itsacuene paneexanaejava, nexata mapacuenia paexa-
naenameje. 24 Altarvénéjava pitabarata abaxé papuenere ofrenda pane-
rajutsijavanexa Diosojavabelia. Paponare caecuenia pajivijavabelia
pananeconitame panenabarajamatabécuene xanepanaenexabeje icatsia.
Bajaraxuacujinae icatsia panaviatsiaremena altarvénéjavajavaberena
panerajutsinexa jane baja ofrenda Diosojavabelia.

25’Ttsa pananeconitame itsajivijavabelia, nexata itsa pacacapona baja-
rapajivi jueznéjavabelia papecaneconitsinexa, namutua xaniavaetsia
panabarécuaicuaijamérebeje panenasivajamatabé xanepanaenexabeje xua
yabara picani pacaneconitsijitsia. Bajarapacuenia xaniavaetsia panaba-
récuaicuaijamérebeje papecanutsiyaniva juezné pitabarata. Tsipaji raja
juezné itorobijitsipa policiavi panijaneconi yabara papecacaponaenexa
penaneconitsivi pejebabiabiboyabelia. Nexata policiavi pacananeconi-
tsiaexanetsipa penaneconitsivi pejebabiabibota. 26 Xaniajané pacuenia
pacatsipaebijitsiatsi. Nexata penaneconitsivi pejebabiabibota itsa paca-
naneconitsiaexanetsipa, bajaraverena bepijia apo papitsapaemé tsipae.
Matapania pamatamotsipame daxita xua yabara pacananeconitsiaexane-
ta, papitsapaejitsipame, jai Jesus pijajivijavabelia.

Pacuenia Jestis pijajivi muxujioba penacojiobiné itsava
pejaitsiyaniva pijavavecua yabara pelivaisi

27]catsia Jesus jumaitsi petsutoyenepanajavata pijajivi
ayaibitsaétoxanetojavabelia:

—Paxamé rabaja payapétaneme pacuenia bajayata Dioso Moiséspijinéta
penajumecopatsilivaisi jumaitsi. Dioso Moiséspijinéta penajumecopa-
tsilivaisi jumaitsi mapacueniaje: “Pétsa jaitame itsava nijavavecua,” jai.
28]tsiata baitsi jane xané mapacuenia pacatsipaebatsije. Poné petiriva itsa

taenuta, nexata itsa jamatab&jumaitsi: “Jema xania tavitota pibisiacuene
apo caexanaetsi mapovajavabeliaje,” itsa jamatabéjai, bajaraponé nane-
conita Diosojavabelia. Nexata najépaeya naneconitabeje Diosojavabelia
ponébeje pepacuene itsavajavabelia pibisiacuene pevitota exana
pijavavecua.

29’Panecujuaitaxutota panetaejava yabara pibisiacuene itsa paexaname,
panaitaxutocajure. Tajé baja paxuare. Xanepana panenavecuaxuabinexa
bajarapaitaxuto, padaxitaperabétojivimé Dioso papecaxuabiyaniva infier-
nojavabelia. 30 Panecujuacobeta pibisiacuene itsa paexaname, panacobe-
caucure. Tajé baja paxuare. Xanepana panenavecuaxuabinexa, bajarapa-
cobe padaxitaperabétojivimé Dioso papecaxuabiyaniva infiernojavabelia,
jai Jests pijajivijavabelia.

Pacuenia Jests pijajivi muxujioba penacojiobiné pijava pexuabiyaniva
yabara pelivaisi
(Mt 19.9; Mr 10.11-12; Lc 16.18)

31]catsia Jestis jumaitsi petsutoyenepanajavata pijajivi
ayaibitsaétoxanetojavabelia:

—Bajayata Dioso Moiséspijinéta penajumecopatsilivaisi jumaitsi mapa-
cueniaje: “Poné jamatabéxuaba pijava, copiaya toyaquinae cuyalatobaxu-
to pijavajavabelia. Toyaquinae pijava pitavetsilivaisi. Nexata xuacujinae
xuabi pijava,” jai bajayata Dioso Moiséspijinéta penajumecopatsilivaisi.
32[tsiata baitsi jane xané mapacuenia pacatsipaebatsije. Poné pijava xua-
ba, itsanéjavabelia bajarapova pevitota pibisiacuene apo vecuaexanae
atatsi, bajaraponé naneconita Diosojavabelia pijava pexuabixae. Petiriva
pamona pexuabixaetsi, nacojiobijitsipa itsanéjavabelia. Nexata jane baja
bajaraponé pijava pibisiacuene vecuaexanaejitsipatsi itsanéjavabelia.
Tsipaji abaxé bajaraponé pijavacuenia Dioso totanetsi. Nexata pijinia poné
pita bajaraponé pexuabicovévami, bajaraponé ata pibisiacuene exana
pevitota. Tsipaji abaxé bajaraponé pijavacuenia Dioso totanetsi, jai Jests
pijajivijavabelia.

Pacuenia Jests pijajivi muxujioba, Jests pijajivi itsa
navajunupaeba xua exanaejitsia, itsajumeyo ata yajava
pejumaitsiyaniva jivi pejumexaniataenexatsi yabara pelivaisi

33]catsia Jesis jumaitsi petsutoyenepanajavata pijajivi
ayaibitsaétoxanetojavabelia:

—Paxamé rabaja payapétaneme pacuenia bajayata Moiséspijiné jumai-
tsi panijasalinaivimijavabelia. Panijasalinaivimi penajumetsénétsiyaniva,
bajayata Moiséspijiné panijasalinaivimijavabelia jumaitsi mapacueniaje:
“Itsa baja pepacuene najumecapanepaeya panavajunupaebame xua pae-
xanaejitsiamé, itsamonae papecajumexaniataenexa itsa pajumaitsimeé:

‘Xaniajané raja. Cajumaitsitsi mapacueniaje Dioso pitabarata,’ itsa paja-
mé, pétsa epatua panajamatabécopatame bajaraxua paexanaenejevamé,”
jai bajayata Moiséspijiné panijasalinaivimijavabelia. 34Itsiata baitsi jane
xané mapacuenia pacaitorobatsije. Najumecapanepaeya itsa panavajunu-
paebame xua paexanaejitsiamé, rovialia panavajunupaebare. Pétsa pema-
tatsénéa itsajumeyo ata yajava pajumaitsimeé jivi papecajumexaniataene-
xa. Papecajumexaniataenexa itsajivi pétsa pajumaitsimé mapacueniaje:
“Xaniajané raja. Cajumaitsitsi mapacueniaje Dioso pitabarata,” pajamé
pétsa. Pétsa pajumaitsiménua: “Xaniajané raja. Cajumaitsitsi mapacue-
niaje athébénacua pevénéta,” pajamé pétsa. Tsipaji bajarajotatsia Dioso
eca pijatronovénéjavata, itsajota ecabiaba pitorobinexa pijajivi. 35Pétsa
pajumaitsiménua: “Xaniajané raja. Cajumaitsitsi mapacueniaje mapairaje
pevénéta,” pajamé pétsa. Tsipaji raja Dioso pijaira. Pétsa bajarapacue-
nia pajumaitsimé Jerusaléntomara ata pevénéta. Tsipaji Jerusaléntomara
Dioso pepo nacuaevetsiné pijatomara. 36 Pétsa pajumaitsiménua:
“Xaniajané cajena. Itsa apo xaniajané tsane, nexata nacaevetsianajé tane-
matathinaxuabinexamé tatépaenexa,” pajamé pétsa. Tsipaji panematabo-
coto ata Dioso eveta. Nexata paxamé apo pacacaéjépae caematanatoyo
ata panenamatananiojaiyaexanaenexa, panenamatanatsaejaiyaexanaene-
xa ata. 37Itsa pepacuene paexanaejitsiamé, “Jaja, exanaenajé,” pajameére
rovialia. Itsa apo pajamatabéexanaemé, “Jume, apo exanaené tsane,”
pajamére rovialia. Pematatsénéa pétsa pajumaitsimé itsajumeyo ata jivi
papecajumexaniataenexa. Tsipaji bajarapajume dovathi pejamatabécuene-
ta pajumaitsimé tsipae, jai Jesus pijajivijavabelia.

Pacuenia Jestis pijajivi muxujioba pecuenecanaviatsiyaniva itsajivi
itsacueniabi atatsi yabara pelivaisi
(Lc 6.29-30)

38]catsia Jesus jumaitsi petsutoyenepanajavata pijajivi
ayaibitsaétoxanetojavabelia:

—Paxamé rabaja payapétaneme pacuenia bajayata Dioso Moiséspijinéta
penajumecopatsilivaisi jumaitsi. Bajayata Dioso Moiséspijinéta penaju-
mecopatsilivaisi jumaitsi mapacueniaje: “Pajivi itsané itaxutobijianatsi,
juya bajarapajivi namatamoitaxutobijianae. Pajivi ata itsané vonotana-
biabatsi, juya bajarapajivi namatamovonotanabiabi,” jai bajayata Dioso
Moiséspijinéta penajumecopatsilivaisi. 39Itsiata baitsi jane xané mapa-
cuenia pacaitorobatsije. Itsané itsa jamatabépacabia, pétsa panayajivibia-
me. Itsané itsa pacaitabarapacabiaxuaba anaeya, nexata icatsia itsane-
nia ata papecaitabarapacataxuabinexa, panaitabaracaevere. 40Itsajivi
itsa pacaneconitsijitsia jueznéjavabelia paneamoneyabijamatabécuene
papecavecuapitsinexa panijacamisa, nexata patocopare panijacamisaju-
mavelia panenaxatatsijava ata papecavecuapitsinexa. 41 Vajabitsaé itsa

pacacaponaeyaexana pijajava anijakildmetrobejecuenia, nexata patocapo-
nare pematatsénéa ata. Cuatro pakilémetrobejecuenia ata patocaponare.
42Bitso bepejiobijivi itsa pacavajéta itsacuenejavayo, parajure. Itsa paca-
covaeta, patsicopare. “Jume,” pajamé pétsa, jai Jesus pijajivijavabelia.

Pacuenia Jests pijajivi muxujioba piasivanexa pitoyavi atatsi
yabara pelivaisi
(Lc 6.27-28, 32-36)

43]catsia Jesis jumaitsi petsutoyenepanajavata pijajivi
ayaibitsaétoxanetojavabelia:

—Paxamé rabaja payapétaneme pacuenia bajayata Dioso Moiséspijinéta
penajumecopatsilivaisi jumaitsi mapacueniaje: “Pasivamére papecayapé-
taené bitso. Paitoyamére papecaitoyavi,” jai bajayata Dioso Moiséspijinéta
penajumecopatsilivaisi. 44Itsiata baitsi jane xan€ mapacuenia pacaitoro-
batsije. Pasivamére papecaitoyavi ata. Pamonae ata pibisiacuenia pacaba-
racuaicuaijai, bajarapamonae paxamé xaniavaetsia pabaracuaicuaijamé-
re. Pamonae ata pacaitoya, bajarapamonae pexaniacuene patoexanare.
Pamonae ata pibisiacuenia pacabijatane, pibisiacuene pacaexanae ata,
patovajére Diosojavabelia peyavenonaenexatsi. 45Bajarapacuenia nexata
paneaxa, athébétatsia peecaené, papeximécuenia patsitajinavanapae-
name. Bajaraponé, paneaxa, yavenonabiaba daxitajivi. Nexata pexa-
niajamatabécuenevi, pibisiajamatabécuenevi ata, najépaeya pijapabia-
né petonaxaniabinexatsi icotia copata. Bajarapacuenia pijinia ema ata
copata. 46Itsa pasivameé tsipae épapecaasivavi, nexata pexaniacuene apo
paxainaemé tsipae Diosojavabelia. Pataneme rabaja. Gobierno pejamata-
bécueneta impuestomatamo peyanijobabiabivi bitso pibisiacuene exana.
Itsiata bajarapamonae ata asiva piasivavitsi. 47Xaniavaetsia itsa pacopia-
pitsipame épaneyapétaevi, nexata pexaniacuene apo paexanaeme tsipae
pamonae Dioso apo pejumecovénétsivivecua. Tsipaji Dioso apo pejume-
covénétsivi ata xaniavaetsia copiapitabiaba peyapétaevitsi. 48 Pacuenia
jamatabécueneitsi pejamatabécuenexanepanaené, paneaxa, athébéta-
tsia peecaené, bajara paxamé ata pajamatabécueneitsimére, jai Jests
pijajivijavabelia.

Pacuenia Jestis pijajivi muxujioba pexaniacuene
pexanaenexa yabara pelivaisi

6 1Icatsia Jesus jumaitsi petsutoyenepanajavata pijajivi
ayaibitsaétoxanetojavabelia:

—iXania baja tsane! Pétsa pexaniacuene paexaname saya jivi pape-
cacuenetaenexa, “Maponé bitso pexaniajamatabécuenenéje,” papeca-
sivajamatabéjainexa saya paneexanaejava yabara. Bajarapacuenia itsa
paexanaejitsipame, nexata paneaxa, athébétatsia peecaenéjavabelia, apo

paxainaemé tsipae itsacuenejavayo ata, pexaniacuenejavayo, papecaraju-
tsinexa athébétatsia. 2 Bajaraxuata itsa payavenoname bepejiobivi, pétsa
panavajunupaebame daxitajivijavabelia paneyavenonaejava bepejiobivi.
Itsamonae xua exana, navajunupaebabiaba daxitajivi pitabarata judiovi
penacaetuatabiabibonéjava, callejava ata. Bajarapamonae navajunupae-
babiaba bepejiobivi peyavenonaejava, bepexaniajamatabécuenevi saya
petaenexatsi jivi. Xaniajané pacuenia pacatsipaebijitsiatsi. Pamonae baja-
rapacuenia navajunupaebabiaba, bajarapacuenia penavajunupaebabiabi-
xae, Diosojavabelia apo xainae tsane athébétatsia perajutsijavanexatsi.
3Itsa payavenoname bepejiobivi, pétsa panavajunupaebame itsajivijava-
belia ata, bitso papecayapétaejivijavabelia ata. 4 Muetsia payavenonare
bepejiobivi. Nexata paneaxa, papecataené muetsia paneexanaejava ata,
pacarajutsiana bepejiobivi muetsia paneyavenonaematamo, jai Jesus
pijajivijavabelia.

Pacuenia Jestis pijajivi tsipaeba pacuenia Diosojavabelia vajécaejitsia
yabara pelivaisi
(Lc 11.2-4)

5Icatsia Jesls jumaitsi petsutoyenepanajavata pijajivi
ayaibitsaétoxanetojavabelia:

—Itsa pavajécame Diosojavabelia, pétsa pavajécame pacuenia itsamo-
nae vajécabiaba. Bajarapamonae saya jema vajécabiaba Diosojavabelia
jivi petaenexatsi Dioso bepejumecovénétsivi. Bajarapamonae jitsipabiaba
nucaeya pevajétsinexa Diosojavabelia daxitajivi pitabarata judiovi pena-
caetuatabiabibonéjava, calle penaepacaxitajarabijava ata. Bajarapacuenia
vajécabiaba Diosojavabelia Dioso bepejumecovénétsivi petaenexatsi jivi.
Xaniajané pacuenia pacatsipaebijitsiatsi. Pamonae bajarapacuenia exa-
nabiaba, bajarapacuenia pexanaexae, Diosojavabelia apo xainae tsa-
ne athébétatsia perajutsijavanexatsi. 6 Nexata paxamé Diosojavabelia
itsa pavajécame, pacaenémé canacujitsia, pajonemeya panijaboyalia.
Pabaupaxatare. Bajaraxuacujinae pavajécare paneaxajavabelia. Nexata
paneaxa pacayajava tsane bajarajota. Nexata paneaxa, papecataené mue-
tsia paneexanaejava ata, pacarajutsiana bajaraxua paneexanaematamo.

7’Itsa pavajécame Diosojavabelia, pétsa napéna pavajécame saya pia-
pianexa panevajécaejava pacuenia Dioso apo peyapétaevi vajécabiaba.
Dioso apo peyapétaevi jamatabécuenenavéxaniabiaya jamatab&jumai
tsabiabi: “Itsa bitso apia vajavajécaejava Diosojavabelia, nexata matapa-
nia Dioso nacajumetaena vajavajécaejava,” jamatabéjai tsabiabi Dioso
apo peyapétaevi. 8 Pétsa bajarapacuenia paxamé pajamatabécueneitsi-
meé. Panevajécaevajénaeya ata raja paneaxa, Dioso, yapétane xua pana-
matavenoname. 9Bajaraxuata itsa pavajécame Diosojavabelia, pavajére
mapacueniaje:

Taxamé, athébétatsia neecaené, jitsipajé pecayaiyataejava
daxitajivi. 10 Jitsipajé naxanitsiayo pecopiapatsijava daxita
nijajivi nevetsijava mapanacuataje. Jitsipajé daxitajivi
mapanacuata nejitsipaecuenia pecatoexanabiabinexa, pacuenia
baja athébétatsia nijajivi nejitsipaecuenia catoexanabiaba,
bajarapacuenia pecatoexanavanapaenexa mapanacuapijivi ataje.
11 Ajena, pamatacabinexa, panerajure pataxaejavanexa pacuenia
panamatavenonajé. 12 Panevecuaajibiaexanare pibisiacuene
pataexanaeneconimi. Pacuenia paxané pajamatabécuenecaevajé,
pabarajamatabécuenexanepananua, itsamonae paxanéjavaberena
pibisiacuene patanexanaejava, bajara pijinia pacuenia xamé ata
nitabarata pibisiacuene pataexanaejava jamatabécuenecaevare.
Panebarajamatabécuene xanepanarenua. 13Panevecuatsare
dovathi patanejamatabécueneéjébiyaniva. Panecapanepare jane
pibisiacuenevecua. Pamatacabi xamé taxuxuabianame daxita
nijajivi nevetsijava mapanacuataje, nejamatabécuenesaéta
evetsianame. Nexata nijajivi jumai tsane xamé yabara: “Dioso
cajena bitso ayaijamatabécuenené,” jai tsane. Bajarapacuenia
nijajivi evetsianame daxitamatacabijavabelianexa, pajamé tsane
mapacueniaje itsa pavajécame Diosojavabelia,

jai Jests pijajivijavabelia.

14 Jests icatsia jumaitsi pijajivijavabelia:

—Nexata paxamé itsamonae pibisiacuene pacaexanae ata, pajamata-
bécuenecaevare. Pabarajamatabécuenexanepanarenua. Nexata paxamé
itsamonae pibisiacuene papecaexanaejava, itsa pajamatabécuenecaevia-
name, itsa pabarajamatabécuenexanepanaenamenua, nexata paneaxa,
athébétatsia peecaené, pitabarata pibisiacuene paneexanaejava jamata-
bécuenecaeviana. Pacabarajamatabécuenexanepanaenanua. 15Paxamé
itsa apo pajamatabécuenecaevimé tsane itsamonae pibisiacuene papecae-
xanaejava, itsa apo pabarajamatabécuenexanepanaeménua tsane, nexata
paneaxa ata apo jamatabécuenecaevi tsane. Apo pacabarajamatabécue-
nexanepanaenua tsane, pitabarata pibisiacuene paneexanaejava, jai Jests
pijajivijavabelia.

Pacuenia Jestis pijajivi tsipaeba pacuenia Jests
pijajivi exanaejitsia pamatacabibeje Diosojavabelia
vajétapona pexaejava xaenejeva yabara pelivaisi

16]catsia Jests jumaitsi petsutoyenepanajavata pijajivi
ayaibitsaétoxanetojavabelia:

—Itsa apo paxaemé panexaejava pamatacabibeje pavajécame
Diosojavabelia, pétsa pajinavanapame panaitabaraquiatsinejevamé,
panamatatiatsinejevaménua. Itsamonae Diosojavabelia itsa vajécabiaba

pexaejava xaenejeva, pamatacabibeje vajécabiaba Diosojavabelia, apo nai-
tabaraquiatabiabi, apo namatatiatabiabinua. Bajarapacuenia jinavanapa-
biaba pamatacabibeje vajécabiaba Diosojavabelia tsipaji saya bajarapamo-
nae jitsipa petaevitsi pesivajamatabéjumaitsinexatsi: “Mapamonaeje Dioso
bitso pejumecovénétsivi. Diosojavabelia bitso pevajécaevi pexaejava xae-
nejeva. Nayapétane Diosojavabelia bitso pevajécaejava. Tsipaji naitabara-
quiatsinejeva, namatatiatsinejevanua, jinavanapa,” pesivajamatabéjaine-
xatsi petaevitsi. Xaniajané pacuenia pacatsipaebijitsiatsi. Bajarapamonae
pexaejava xaenejeva vajécabiabi ata Diosojavabelia, itsiata bajaraxua

apo tonamatamotsitsi Diosojavabelia. Tsipaji saya jivi petaenexatsi Dioso
bepejumecovénétsivi, bajarapacuenia vajécabiaba. 17Paxamé itsa apo
paxaemé panexaejava pamatacabibeje pavajécame Diosojavabelia, itsiata
panaitabaraquiare. Panamatatiarenua xaniavaetsia. 18 Bajarapacuenia
paexanaename jivi peyapétaeyaniva Diosojavabelia panevajécaponaejava
panexaejava paxaenejevameé. Caené paneaxa, papecayajavané, yapétaena.
Nexata bajaraponé itsamatacabi pacarajutsiana panijamatamo, jai Jests
pijajivijavabelia.

Pacuenia Jestis pijajivi tsipaeba xaniavaetsia Dioso
petonacuenebavanapaenexa itsamatacabi ayaijava pexainaenexa
athébétatsia yabara pelivaisi
(Lc 12.33-34)

19]catsia Jesis jumaitsi petsutoyenepanajavata pijajivi
ayaibitsaétoxanetojavabelia:

—Pétsa pacaetuataponame ayaijava panexainaejavanexa mapanacua-
taje. Tsipaji pacatobijianaejitsipa piucubaxaevi. Pacatotasibijitsipatsinua.
Pacatonacobetoxotsipanua penacobetoxotsivi. 20 Dioso jane xaniavaetsia
patonacuenebavanapare. Nexata Diosojavabelia ayaijava pexaniacuene
paxainaename athébétatsia. Nexata bajarajotatsia apo pacatobijianae tsa-
ne piucubaxaevi. Apo pacatotasibitsinua tsane. Penacobetoxotsivi ata apo
pacatonacobetoxotsi tsane. 21 Panacuatatsia pacatoxaniavaeta panexai-
naejavanexa, bajarapanacua panejamatabééthétovetsina pajamatabénaji-
navanapaename, jai Jesus pijajivijavabelia.

Pacuenia vajaitaxuto beldmparabé yabara pelivaisi
(Lc 11.34-36)

22-23]catsia Jesis jumaitsi petsutoyenepanajavata pijajivi
ayaibitsaétoxanetojavabelia:

—Lamparabé bo énétuatuajéta itayoteca xaniavaetsia vajataenexa.
Bajara pijinia itsi paneitaxuto ata. Paneitaxutoxanepanaexae xaniavaetsia
panatsivajénaetaneme. Itsa paitaxutobejemé tsipae, nexata xaniavaetsia
apo panatsivajénaetaemé tsipae. Pacatsitaaitaquiri saya tsipae. Bajara

pijinia itsi panejamatabécuene ata. Dioso itsa pacajamatabécueneitayota,
pajitsipaename paneexanabiabinexa pacuenia Dioso pacaitoroba. Nexata
xaniavaetsia pajinavanapaename. Itsa panajamatabéxainaejitsipame bitso
panexainaejava épaxameénexa, nexata bitso pajamatabécueneitaquirimé
tsipae, jai Jesus pijajivijavabelia.

Pacuenia Jestis pijajivi muxujioba bitso pejitsipaeyaniva palata
yabara pelivaisi
(Lc 16.13)

24]catsia Jesis jumaitsi petsutoyenepanajavata pijajivi
ayaibitsaétoxanetojavabelia:

—Itsajivi ata acuenebi caecuenia petonacuenebijava anijanébeje pija-
tuxanenébejejavabelia. Caenéjavabelia, poné jitsipa petonacuenebinexa,
tonacuenebijitsipa. Ponéjavabelia apo jitsipae petonacuenebijava, apo
tonacuenebi tsipae. Bajara pijinia itsi pajivi bitso jitsipa Dioso. Pajivi bitso
jitsipa Dioso, nexata itsa tonacueneba Dioso, acuenebi bitso pejitsipaejava
palata, jai Jests pijajivijavabelia.

Pacuenia Dioso pijajivi eveta mapanacuataje yabara pelivaisi
(Lc 12.22-31)

25]catsia Jesis jumaitsi petsutoyenepanajavata pijajivi
ayaibitsaétoxanetojavabelia:

—Xaniajané pacuenia pacatsipaebijitsiatsi. Pétsa pasivanajamatabéxai-
name épanexaejava, épaneapaejava ata, panevénajinavanapaenexa. Pétsa
pasivanajamatabéxainamenua épanenaxatabijavanexa ata. Apo jinavana-
paetsi cajena évajaxaejavanexa. Apo jinavanapaetsinua évajanaperabéxa-
tabinexa. 26 Pataema baratsuimonae pepunaevi. Apo ubi pexaejavanexa.
Apo notsinua penaveretaponaejava peetsinexa bota. Itsiata Dioso, panea-
xa, athébétatsia peecaené, rajutabiaba pexaejavanexa. iPaxamé rabiji
bitsoyo Dioso pacaasiva baratsuimonae matatoxenetsia papecarajutsinexa
daxita xua panamatavenoname! Bajaraxuata pétsa bitso pasivanajama-
tabéxainame épanexaejavanexa. 27¢Detsa jane poné paxaméyajuvénéné
caéjépatsi pijacujiruta medio metrocuenia matavéjéa penavitsabiaexa-
naenexa? Ajibi. Bitso jamatabébéjai ata tsipae pevitsabinexa, itsiata apo
navitsabiaexanae tsipae pijacujiruta.

28’Bajaraxuata pétsa bitso pasivanajamatabéxainame épanenaxata-
bijavanexa. Pacanaéjére pacuenia vitsabapona pematono vayafojava.
Bajarapamatono apo natsijumanacuenebi. Penaxatatsijavanexa ata apo
natsijumaexanae. 29Bajayata nacuaevetsinémi Saloménpijiné, bitso pexai-
naenémi. Naitabétsiaya naxatababiaba bitso pexaniaviriajavané. Itsiata
baitsi jane Saloménpijiné penaitabétsijava matatoxenetsia bitso aitabé
mapamatonotoxije. 30 Paxamé bevelia panejumecovénétsivi Dioso, asaéya

bepajumecovénétame Dioso papecaevetsijava. Ajena pitsijavata vayafota
tanetsi pexaniaponamatonotoxi. Bajaraxuacujinae, caematacabibejecuji-
nae, tajuatsi baja bajarapaponamatonotoximi. Pacuenia Dioso aitabéyae-
xana ponamatonotoxi, bajara pijinia pacuenia paxamé ata Dioso pacaxa-
tabiana piaitab&java itsa pajumecovénétame Dioso. 31 Bajaraxuata pétsa
jamatabébéjaiya pajamatabéjumaitsimé: “(De tsaeta xua xaenatsi? ¢De
tsaeta xua matavéjéa apaenatsi? ¢De tsaeta xua naxatabianatsi?” pajama-
tabé&jamé pétsa. 32Pamonae Dioso apo pejumecovénétsivi, bajarapacuenia
bitso sivanajamatabéxainabiaba épexaejavanexa, épenaxabijavanexa ata.
Itsiata baitsi jane paneaxa paxainame, athébétatsia peecaené. Bajaraponé
yapétane daxita xua panamatavenoname. 33Bajaraxuata, daxita xua
panamatavenoname, matatoxenetsia, Dioso pijacuene bitso pasivanajama-
tabéxainabiabianame panetoexanavanapaenexa pacuenia Dioso pacaito-
roba. Nexata Dioso pacarajutsiana daxita xua panamatavenoname. 34Itsa
baja pajamatabécuenebéjamé ajena pitsijavata itsacuenejavayo yabara,
pétsa caecuenia payajavajamatabécuenebéjamé xua yabara meravia pitsi-
javata pacatocopiapatsijitsia. Tsipaji xua caematacabi canacujitsia naca-
tocopiapatabiaba vajajamatabécuenebéjainexa, ayaijava baja tsabiabi.
Bajaraxuata ajena pitsijavata apo besivajamatabécuenebéjaitsi xua mera-
via pitsijavata nacatocopiapatsijitsia, jai Jests pijajivijavabelia.

Pacuenia Jests pijajivi muxujioba pitaxutotsoniataenexa itsamonae
ata, pacuenia bajarapamonae ata Dioso itaxutotsoniatanetsi,
yabara pelivaisi
(Lc 6.37-38, 41-42)

7 1Icatsia Jesus jumaitsi petsutoyenepanajavata pijajivi
ayaibitsaétoxanetojavabelia:

—Pétsa panataneme pepacuene bepaneaneconijibivi. Nexata itsamonae
pibisiacuene pexanaejava xaniavaetsia payapétaenejevamé, pétsa pabara-
cuaicuaijamé mapacueniaje: “Bajarapitsipibisiacuene pexanaevi, Dioso bitso
ayaicuenia naneconitsiaexanaenatsi,” pajamé pétsa. Tsipaji paxamé ata piji-
nia bajarapitsineconi itsa paxainame, Dioso bitso ayaicuenia pacananeconi-
tsiaexanaejitsipa. 2 Itsamonae pexanaejava xaniavaetsia payapétaenejevame,
pétsa pabaracuaicuaijamé mapacueniaje: “Bajarapitsicuene pexanaevi Dioso
naneconitsiaexanaenatsi,” pajamé pétsa. Tsipaji paxamé ata bajarapitsicuene
itsa paexaname, itsamonae pijinia bajarapacuenia pacabaracuaicuaijai tsipae.
3Bajaraxuata paxamé pepacuene bepaneaneconijibivi nataeya pétsa pamu-
xujiobame itsajivi pijaneconi yabara. Tsipaji raja apo payapétaemé paxamé
ata pijinia paneconivajéto paxainame. 4Nexata paxamé ata ayaineconixaneto
itsa paxainame, nexata itsajivijavabelia apo bepajumaitsimé: “Papibisiacuene
exaname, copare baja,” apo bepajamé. 5 Yamaxéitojorobiaya saya bepexa-
niajamatabécuenevi nataeya pacuaicuaijamé tsabiabi. Itsamonae pijaneconi

yabara pabaracuaicuaijamé tsabiabi. Itsiata pijinia paxamé ata paneconiva-
jéto paxainame, apo payapétaemé. Paxamé copiaya pacopabare pibisiacuene
paneexanabiabijava. Bajara jane xuacujinae paitavetsianame itsamonae ata
pibisiacuene pexanaejava pecopabinexa, jai Jests pijajivijavabelia.

6Icatsia Jestis jumaitsi petsutoyenepanajavata pijajivi
ayaibitsaétoxanetojavabelia:

—Pétsa matavéjéa patsipaebaponame Dioso pejumelivaisi, pamonae patsi-
paebi atamé, apo yaiyatae bajarapalivaisi. Tsipaji saya capocaponabiaba baja-
rapalivaisi. Vaxaitsi itsané pijaaviri pexaejavanexa rajutsi atatsi tsipae, saya
nacaitoya tsipae. Nacasinijitsipanua. Bajara pijinia jamatabécueneitsi pamonae
apo yaiyatae Dioso pejumelivaisi, patsipaebi atamé. Pacuenia marrano ata itsa

bajara saya jamatabécueneitsi bajarapamonae, jai Jests pijajivijavabelia.

Pacuenia Jestis pijajivi tsipaeba pacuenia Diosojavabelia
vajétaponaejitsia yabara pelivaisi
(Lc 11.9-13; 6.31)

7Icatsia Jesus jumaitsi petsutoyenepanajavata pijajivi
ayaibitsaétoxanetojavabelia:

—Pavajétaponare Diosojavabelia bajayajebi ata pacuenia bajayaje-
bi ata pajaitsipame panecaxitajarabinexa itsa pacatonaxuaba itsacue-
nejavayo. Pavajétaponare Diosojavabelia asaéyata pacuenia asaéyata
padocodocotsipame baupa papecatobaupatsinexa itsa baupa xatatanuta.
8Bajarapacuenia asaé€yata pavajétaponare Diosojavabelia tsipaji pajivi
vajétabiaba, rajutabiabatsi. Pajivi ata jaitabiaba, caxitajarababiaba. Pajivi
ata baupa docodocotabiaba, tobaupatabiabatsi.

9’Paxamé papebijivimé panexi panexainaevi. Panexénatonéyo itsa pacava-
jéta panb€, apo panacoxirajutsimé tsipae iboto. 10Itsa pacavajéta dujuainéyo,
apo panacoxirajutsimé tsipae jomo. 11Paxamé paneajamatabécuenebejevi
ata, payapétaneme panenacoxirajutsinexa pexaniajava. Paneaxa, athébétatsia
peecaené, bitso biji cajena pexaniajamatabécuenené paxamé matatoxenetsia.
Bajaraponé pacarajutsiana pexaniacuene itsa pavajétame.

12’Xua pexaniacuene, paxamé pajitsipame itsamonae papecatoexanae-
nexa, copiaya paxamé bajarapapexaniacuene patoexanare bajarapamo-
naejavabelia. Bajarapajamatabécuene jépa Dioso Moiséspijinéta penaju-
mecopatsilivaisi. Diosojumepaebivimi profetavi peyaquinaelivaisiané ata
jépa bajarapajamatabécuene, jai Jesus pijajivijavabelia.

Tsiquiribaupayo epatajérétsialia yabara pelivaisi
(Lc 13.24)
13]catsia Jests jumaitsi petsutoyenepanajavata pijajivi
ayaibitsaétoxanetojavabelia:

—Pajonemeya tsiquiribaupayojavalia panepatsinexa Dioso pijanacuaya-
belia. Tsipaji pinijibaupa, pinijinamutonua, pata infiernojavabelia. Nexata
jivi ayaibitsaétoxanetoné bajaraxuayo jonepona. 14 Pabaupa tsiquiribau-
payo, tsiquirinamutoyonua, bajarapanamuto pata matacabi apo pevereve-
recaejava pexainaevi pijanacuayabelia. Nexata saya caejiviyobeje bajara-
xuayo jonepona, jai Jesus pijajivijavabelia petsutoyenepanajavata.

Pacuenia peubinaéné itsa nacuaita, nayapétane pavirianaecuene
yabara pelivaisi
(Lc 6.43-44)

15]catsia Jestis jumaitsi petsutoyenepanajavata pijajivi
ayaibitsaétoxanetojavabelia:

—Xania panayajivitaema. Pamonae saicayacuenia Dioso pejumelivai-
sivecua jivi tsipaebapona, bajarapamonae najumetsénétsiaya pacajumai
tsabiabi: “Paxané raja Dioso patanitorobicuenia livaisi jivi patsipae-
baponajé,” pacajai tsabiabi. Bajarapamonae Dioso pejumecovénétsivi
cuenecataeya najonena paxaméjavaberena. Itsiata baitsi jane pacuenia
nevéthé pianaepanaevi jamatabécueneitsi, bajara jamatabécueneitsi.
Jamatabépacacopatsiaexana Dioso panejumecovénétsijavami. 16 Vaxaitsi
rabaja yapétanetsi mapacueneje. Peubinaené itsa nacuaita, yapétanetsi
ponaecuai xanepana vajaxaenexa. Nexata bajaraponae cuaixanetsi. Ponae
pijinia pibisiacuai nacuaita, yapétanetsi piabejecuene. Nexata bajarapo-
nae apo cuaixaetsi. Nexata pacuenia peubinaéné itsa nacuaita, nayapéta-
ne ponaecuai xanepana vajacuaixaenexa, bajara pijinia pacuenia paxamé
payapétaename pacuenia jamatabécueneitsi
bajarapamonae itsa pacuenetaename xua
exanavanapa. Uvaru apo paucutsimé cucu-
nanaeta. Higovénécuaito ata apo paucutsimé
jomovaénaeta. 17Nexata ponae pexanianae,
pexaniacuai pijinia nacuaita vajaxaene-
xa. Ponae pijinia pibisianae, épiabejecuai
nacuaita. 18Pexanianae pexaniacuai nacuai-
ta. Apo nacuaitsi piabejecuai. Pibisianae
pijinia apo nacuaitsi pexaniacuai. 19Daxita
ponaené nacuaita pibisiacuai, apo vajaxae-
cuai, yapétanetsi. Nexata daxita bajarapo-
naenémi nicatatsi. Nexata tajuitatsi isoto-
ta. 20Bajara pijinia pacuenia paxamé ata
payapétaename itsa pacuenetaename xua
exanavanapa pamonae saicayacuenia Dioso
pejumelivaisivecua jivi tsipaebapona, jai
Uvaru (Mt 7.16) Jesus pijajivijavabelia.

El Nuevo Testamento en guahibo, 2da ed., © 2011, Wycliffe Bible Translators, Inc.



27 SAN MATEO 7

Pacuenia daxitajivi apo jone tsane Dioso pijanacuayabetsia
yabara pelivaisi
(Lc 13.25-27)

21]catsia Jests jumaitsi petsutoyenepanajavata pijajivi
ayaibitsaétoxanetojavabelia:

—Daxita pamonae: “Tajatuxanené,” tanejaivi ata, itsa apo jumecoveé-
nétsi tsane taxa Dioso, athébétatsia peecaené, nexata apo jone tsane taxa
Dioso pijanacuayabetsia. Itsiata pamonae exanavanapa taxa, athébétatsia
peecaené, pejitsipaecuenia, ébajarapamonae jonena taxa pijanacuayabe-
tsia. 22Pamatacabi copiapatsiana pijaneconi pexainaevi Dioso penaneco-
nitsiaexanaematacabinexa, bajarapamatacabi jivi ayaibitsaétoxanetoné
nejumaitsi tsane: “Patajatuxanené, xamé baja cajena nejamatabécueneta
jivi patsipaebabiabajé Dioso pejumelivaisi. Nevénétanua dovathi jivive-
cua pacapitsapaponajé. Nevénétanua pinijicuene pataexanaejavané, Dioso
pesaéta paexanaponajé,” nejai tsane jivi ayaibitsaétoxanetoné. 23Itsiata
baitsi jane xané jumaitsiné tsane bajarapamonaejavabelia: “Apo pacaya-
pétaetsi cajena paxamé. Panevecuaponare pibisiacuene paneexanabiabi-
vi,” jané tsane bajarapamonaejavabelia, jai Jesis pijajivijavabelia.

Pacuenia Jests livaisi tsipaeba anijanébeje bo pexanaenébeje
pelivaisicuenia yabara pelivaisi
(Mr 1.22; Lc 6.47-49)

24 Jests icatsia jumaitsi petsutoyenepanajavata pijajivi
ayaibitsaétoxanetojavabelia:

—Pajivi nejumecovénétsiana patacatsipaebilivaisi, nexata itsa exanae-
na taitorobicuenia, apo nacueratsi tsane. Bajarapajivi piatajairata pija-
bo bepexanetsiné tsane. Tsipaji poné pijabo exanaejitsia, peyapétaexae
itsajota pijabo exanetsijitsia pebubutsijavanexa, nexata baja bajarajota
apo exanetsi pijabo. Nexata pijabo exaneta bitso piatajairata. Nexata
bajaraponé bo pexanaejava apo nacueratsi. 25Bo peveretetsicujinae
ayaiemaxaneto jopa. Meniané avajubua tsaponae. Ira bubuta. Ayaijovibo
bitso bubujai pijabojavaberena. Itsiata pijabo apo toxuabitsitsia. Tsipaji
pijabo exaneta piatajairata. 26 Pajivi nejumetae ata patacatsipaebilivaisi,
apo nejumecovénétsi tsane, nexata itsa apo exanae tsane taitorobicuenia,
bajarapajivi nacueratsiana. Pacuenia tajetabota bo pexanetsiné nacuerata
bo pexanaejava, bajara itsi tsane. Poné tajetabota pijabo exaneta, yapétae
ata emarapae pecopiapatsijavanexa, bajaraponé nacuerata bo pexanaeja-
va. 27Tsipaji bo peveretetsicujinae ayaiemaxaneto jopa. Meniané avajubua
tsaponae. Ira bubuta. Ayaijovibo bitso bubujai pijabojavaberena. Pijabo
nexata toxuabayatsi. Pepacuene baja nexata bomi abeje, jai Jestis mapa-
cueniaje pijajivijavabelia.

28]tsa baja Jesiis najumevereta petsutoyenepanajavata bajarapalivaisi
petsipaebijava, pejumetaevitsi bitso jamatabécuenenabenajaca. 29 Jests
pejumetaevitsi bitso jamatabécuenenabenajaca tsipaji Jests livaisi tsipae-
ba pinijijamatabécuene pexainaenécuenia. Apo tsipaebi pacuenia judiovi
pecujarubivi tsipaebabiaba.

Pacuenia Jestis jamatejemayaexana bajayajebi bitso
peperabétsabanaené yabara pelivaisi
(Mr 1.40-45; Lc 5.12-16)

8 11tsa baja Jesis runaica petsutojumavetsica, jivi ayaibitsaétoxaneto

pénaponatsi. 2Nexata imoxoyotatsi bajayajebi bitso peperabétsaba-
naené. Pitabarata pematabacabéta tonucatsi. Bitso peperabétsabanaené
jumaitsi Jestisjavabelia:

—Jests, cacaéjépa raja tanejamatejemayaexanaenexame. Itsa
jitsipame, nejamatejemayaexanare mapavitanevecuaje, jai bitso
peperabétsabanaené.

3Nexata Jests pecobeta perabéjayalia bitso peperabétsabanaené. Jests
jumaitsi bajaraponéjavabelia:

—J4aja, jitsipajé cajena. Jamatejemameé rabaja, jai Jestis bajayajebi bitso
peperabétsabanaenéjavabelia.

Bajarapacuenia Jests pejumaitsijavata peperabétsabanaené-

mi baja perabéxanepananajereca. 4 Nexata icatsia Jestis jumaitsi
bajaraponéjavabelia:

—Nejumetaema. Pétsa tsipaebame itsajivijavabelia ata tacajamatejema-
yaexanaejava. Naitajétsiaremelia jane sacerdotenéjavabelia, templobota
penacuenebinéjavabelia. Nexata jivi yapétaena pepacuene baja pecave-
cuaajibijava niavitanejavami. Diosonexa rajuremelia ofrenda sacerdo-
tenéjavabelia pecavecuaajibiaexanaexae niavitanejavami. Bajara tsipaji
pacuenia bajayata vajasalinainémi Moiséspijiné nacaitoroba. Nexata
sacerdotené cataena pecavecuaajibijava baja niavitanejavami, jai Jests
bajaraponéjavabelia.

Pacuenia vajabitsaé pijacapitan pijabota
petonacuenebaponaponaenétsi, Jestis tojamatejemayaexana
yabara pelivaisi
(Lc 7.1-10)

5Itsa baja Jestis pata Capernaum tomarabelia, Romano nacuapijivaja-
bitsaévi pijacapitan Jesiis imoxoyorenatsi pevajétsinexatsi. 6 Vajabitsaévi
pijacapitan bitso ayaicuenia vajéta Jestisjavabelia. Jumaitsi:

—Petuxanené, tajajivitoné raja tajabota camata boboca. Bitso cuenaba-
tsi. Pinijicuenia navixaetaeyabiaba, jai.

7Nexata Jests jumaitsi capitanjavabelia:

El Nuevo Testamento en guahibo, 2da ed., © 2011, Wycliffe Bible Translators, Inc.



29 SAN MATEO 8

(Mt 8.5)

—Xané ponaenajé nijaboyabelia. Nexata catojamatejemayaexanaenatsi
nijajivitoné, jai Jests.

8Nexata capitan jumaitsi Jestsjavabelia:

—Petuxanené, xané raja bitso beveliajamatabécuenenéné xaméve-
cua. Nexata apo xanepanae tsipae nejonejava tajaboyabelia. Nexata saya
maveliaje énijume itorobare. Nexata tajajivitoné netojamatejema tsane.
9Xané ata xainajé taneitorobabiabivi taneitorobicuenia tajumecovénéta-
biabinexa. Xané ata juya xainajé vajabitsaévi tajajivi taitorobicuenia tane-
toexanabiabinexa. Nexata itsa itorobajé caené vajabitsaéné peponaenexa,
bajaraponé ponabiaba. Itsa junarenajé itsané vajabitsaéné pepatsinexa
xanéjavaberena, bajaraponé patabiabarena. Itsa itorobajé tajajivitoné
tanetoexanaenexa itsacuenejavayo, nexata netoexanabiaba. Bajara pijinia
pacuenia xamé ata nexanaenexa cacaéjépa. Nexata saya maveliaje éniju-
me itorobare saya énijumeta tajajivitoné tanetojamatejemayaexanaenexa-
mé, jai capitan Jesusjavabelia.

10 Jests itsa jumetane bajarapacuenia capitan pejumaitsijava-
tsi, nexata Jesis jamatabécuenenabenajaca. Nexata Jests jumaitsi
pepénaponaevitsijavabelia:

—Xaniajané pacuenia pacatsipaebijitsiatsi. Israel nacuapijivi nejume-
covénétsi ata, itsiata caeto ata apo caxitajarabaxuabiné xanéjavaberena
bitso tanesivanajamatabécuenecopatsiné pacuenia mapacapitdn nesiva-
jamatabécuenecopatsiaya jumaitsije. 11 Nexata pacatsipaebatsi paneya-
pétaenexa. Apo judiovi ata raja, ayaibitsaétoxanetoné daxitanacuané-
pijivi, Dioso jumecovénétsiana. Nexata apo judiovi ata capanepaenatsi
Dioso pijanacuayabetsia. Nexata bajarapamonae Dioso pijanacuatatsia,
Abrahampijiné yajava, nabaniana. Isaacpijiné ata, Jacobpijiné ata yajava,
nabaniana. 12Itsiata baitsi jane judiovi, pamonae picani Dioso athébéta-
tsia toxaniavaetatsi peyajavajinavanapaenexatsi, bajarapamonae caranata
apo jumecovénétsi Dioso. Nexata bajarapamonae infiernojavabelia Dioso
xuabianatsi. Bajarajota nuena. Navonosiniana bitso penavixaetaexae, jai
Jesls mapacueniaje pepénaponaevitsijavabelia.

13Nexata icatsia Jests jumaitsi capitdnjavabelia:

—Ponare baja nijaboyabelia. Catoexanatsi rabaja pacuenia xanéjavabe-
rena nesivanajamatabécopatsiaya jumaitsimé tacatoexanaenexa, jai Jesis
capitanjavabelia.

Nexata bajarapaepatota capitan pijabotalia pijajivitoné baja tojamatejematsi.

Pacuenia Simén Pedro pijava pena Jests tojamatejemayaexana
yabara pelivaisi
(Mr 1.29-31; Lc 4.38-39)

14 Jestis pona Pedro pijaboyabelia. Nexata Pedro pijabota Jests taeya-
buata Pedro pijava pena peromaebanucaejavatsi camata. 15Nexata Jests
cobejayata peromaebanucaevatsi. Jesis pecobejayatsijavata, bajarapo-
va vecuaajibitsireca baja domae. Nexata baja bajarapova jamatejema.
Jestisbana pexaejava bajarapova toexanatsi.

Pacuenia ayaibitsaéto jivi, piavitanevi, Jestis jamatejemayaexana
yabara pelivaisi
(Mr 1.32-34; Lc 4.40-41)

161tsa baja ajena meravitsia, Jestisjavaberena tocapatatsi ayaibitsaéto
dovathi peyajavajinavanapaevi. Caejumeta saya Jests caecuenia dova-
thi vecuacapitsapa bajarapamonae. Bajarajota jamatejemayaexananua
daxita piavitanevi. 17Bajarapacuenia Jesus itsa exana, copiapata jane baja
pacuenia Jesis yabara bajayata Diosojumepaebinémi profeta Isafaspijiné
tajévelia vajunupaeba. Profeta Isaiaspijiné bajayata tajévelia jumaitsi
mapacueniaje: “Bajaraponé nacavecuaajibiaexanaena vajaavitanejavami,”
jai bajayata tajévelia Isaiaspijiné Jests yabara.

Pacuenia picani Jestis jamatabépénaponatsi itsamonae yabara pelivaisi
(Lc 9.57-62)

18 Nexata Jesus itsa tane jivi ayaibitsaéto pematatoyoronaejavatsi, pijaji-
vi junata pepénaxuabinexatsi pucaxaneto itsapanabelia. 19 Nexata bajara-
paepatota judiovi pecujarubiné Jests imoxoyorenatsi. Judiovi pecujarubi-
né jumaitsi Jestsjavabelia:

—Petuxanené, itsabelia poname, capénaponaenatsi cajena, jai.

20 Nexata Jests jumaitsi judiovi pecujarubinéjavabelia:

—Itsa nepénaponaejitsipame, apo napatabiabimé tsipae tajabota nena-
cueraevetabiabinexa. Tsipaji tajabo apo xainaené. Namo pijaméthéané
xaina pepatabiabinexa pemajitabiabinexa. Baratsui ata pematapenané
xaina. Itsiata baitsi jane xané, Daxitajivi Pematapijinéné, itsajavabe-
lia ata apo xainaené itsajota nacueraevetabiabijitsiané, jai Jests judiovi
pecujarubinéjavabelia.

21Nexata Jesus pijajiviyajuvénéné jumaitsi Jestsjavabelia:

—Tajatuxanené, caeepatoyo abaxé necopare taméthétsinexa taxa peté-
paené, jai.

22 Jes(is nexata jumaitsi pijajivitonéjavabelia:

—Naxanitsia. Nepénaponare. Copare matacabi apo pevereverecaejava
apo pexainaevinexa peméthécaenexatsi nijamonaemi itsa tépa, jai Jests
pijajivitonéjavabelia.

Pacuenia Jestis itaveta joviboxaneto, malataca yajava, piayaijavami
yabara pelivaisi
(Mr 4.35-41; Lc 8.22-25)

23 Jests, pijajivi yajava, runa jera énéabereca. Nexata Jesus pijajivi
jerata yajavanajetaruca pucajava. 24 Nexata jemata pinijijoviboxaneto
najetaruca. Malatacaxanetoné bitso ayai. Nexata malataca jera énéabere-
na mera epabajarabapona. Itsiata Jesis jamatejema majitanuca. 25 Nexata
Jests pijajivi yaitavabatsi pemajitanucaené. Jesus pijajivi jumaitsi:

—iPatajatuxanené, panecapanepare! iVaxaitsimi rabaja yaothopaena-
tsi! jai Jests pijajivi.

26 Nexata Jests jumaitsi pijajivijavabelia:

—¢Detsa xuajitsia bitso pajunavame? ¢Tsipaji apo payapétaemé Dioso
papecaevetsijava? jai Jesus pijajivijavabelia.
yajava. Nexata baja daxita puca vainae ecaxuaba. 27Nexata Jesus pijajivi itsa
tane bajaraxua, jamatabécuenenabenajaca. Nexata Jesis pijajivi najumaitsi:

—¢De meta tsipaji maponéje? iltaveta jovibo, malataca yajava!
iJumecovénétatsi baja rovia maponéje! iNexata baja jovibo, malataca
yajava, ajibi tsaxuabi! najai Jests pijajivi.

Pacuenia Gadara tomarapijinébeje, dovathivi
peyajavaponaponaenébeje, Jestis vecuacapitsapa Gerasa nacuata
yabara pelivaisi
(Mr 5.1-20; Lc 8.26-39)

28 Jests pijajivi barépata pucaxaneto itsapanabelia, Gerasa nacuayabe-
lia. Jests itsa pata Gerasa nacuata, Gadara tomarapijinémibeje pitsapare-
nabeje jiviméthéanéjavaverena. Imoxoyorenatsibeje Jests. Bajaraponébeje
dovathivi peyajavaponaponaenébeje. Bitso anaepanabiababeje. Nexata
itsajivi ata apo ponabiabi bajaraxuayo perucaenamutojava. 29 Nexata
dovathivi peyajavaponaponaenébeje vavajaibeje.

—Jests, Dioso pexénatomé, ¢(detsa xua namatavenoname paxanébe-
jejavaberena? ¢Dioso tsaja daxitajivi penaneconitsia exanaematacabi-
nexavajénaeya patame patanenaneconitsiaexanaenexameébeje? jaibeje
Jestsjavabelia dovathivi peyajavaponaponaenébeje.

30Nexata bajarajota, imoxoyo petsutojavata, marranobitsaétoxaneto
xaevanapa. 31 Nexata dovathivi bitso vajéca Jestisjavabelia. Jumaitsi:

—Itsa panexuabijitsiamé maponébejevecuaje, panetocopare patajone-
nexa marranobitsaétoxanetojavabelia, jai.

32 Nexata Jests jumaitsi dovathivijavabelia:

—Paponare baja panejonenexa marranobitsaétoxanetojavabelia, jai.

Nexata bajaraponébeje dovathivi vecuapitsapatsibeje. Nexata baja
marranobitsaétoxanetojavabelia junua dovathivi. Nexata daxita bajara
pamarranobitsaétoxanetomi cujinaeyeca. Pucaxaneto itapajanituareca
othopareca. Bajarajota daxita marranobitsaétoxanetomi meneta bubuna.

33 Bajara pamarranobitsaétoxanetomi pevetavanapaevi, récépeca.

Itsa bajarapamonae Gadara tomarabelia pata, tsipaeba pacuenia tane.
Tsipaebanua pacuenia Jesis dovathivi vecuacapitsapa dovathivi peya-
javaponaponaenébeje. 34 Nexata daxita bajarapatomarapijivi ponarena
Jestsjavaberena. Nexata itsa tanetsi Jesis, daxita bajarapamonae jumai-
tsi Jesusjavabelia:

—Pexaniacuene pacavajétatsi. Ponare baja patajanacuavecua, jai baja-
rapamonae Jestsjavabelia tsipaji cujunavatsi.

Pacuenia Jestis jamatejemayaexana petabusipacuenabinétsi
yabara pelivaisi
(Mr 2.1-12; Lc 5.17-26)

1Jesis runareca jera énéabereca. Nicabalia puca itsapanabelia.

Pata nexata pijatomarabelia. 2Bajarajota Jests tocapatatsi petabu-
sipacuenabinétsi. Pacamayota bocabiaba, yavétacarapatatsi. Jests jama-
tabécueneyapétane pacuenia sivanajamatabéxainatsi petocapatsivitsi.
“Nacatojamatejemayaexanaenatsi cajena,” pesivajamatabéjaijavatsi Jesis

jamatabécueneyapétane. Bajaraxuata petabusipacuenebinétsijavabelia
Jesus jumaitsi mapacueniaje:

—Tajabanané, jamatabécuenebaréyamére. Pibisiacuene rabaja nexanaene-
conimi cavecuaajibiaexanatsi, jai Jests petabusipacuenabinétsijavabelia.

3Nexata judiovi pecujarubivi itsa jumetaeyena bajarapacuenia Jesis
pejumaitsijava, najamatabéxainena.

—Maponé Jestsje Dioso apo pejitsipaecuenia cuaicuaijai, jamatabéjai
tsenae judiovi pecujarubivi Jests yabara.

4 Jestis jamatabécueneyapétane judiovi pecujarubivi bajarapacuenia pesiva-
najamatabéxainaejavatsi. Nexata Jesis jumaitsi judiovi pecujarubivijavabelia:

—Panesivanajamatabéxainame xanéjavaberena pibisiajamatabécuene.
5Paxamé apo pacacaéjépae ata itsajivi pibisiacuene pexanaeneconi pane-
vecuaajibiaexanaenexa, pacacaéjépa picani saya jema panejumaitsinexa
petabusipacuenebinétsijavabelia mapacueniaje: “Cavecuaajibiaexanatsi
rabaja pibisiacuene nexanaeneconimi,” panejainexa. Tsipaji itsajivi ata
apo yapétae tsipae saya jema panejumaitsijava. Itsiata baitsi jane itsa
apo pacacaéjépae panejamatejemayaexanaenexa petabusipacuenebi-
nétsi, acuenebi panejumaitsinexa bajaraponéjavabelia mapacueniaje:
“Nonotapunare. Nijacamayo pire. Ponare baja,” panejainexa. Tsipaji
bajarapacuenia pajumaitsimé ata, itsa apo jamatejema tsipae bajaraponé,
nexata daxitajivi pacayapétaejitsipa apo papecacaéjépaecuene panejama-
tejemayaexanaenexa, jai nexata Jesus judiovi pecujarubivijavabelia.

6Icatsia Jestis jumaitsi judiovi pecujarubivijavabelia:

—Xané Daxitajivi Pematapijinéné, mapanacuata necaéjépa tavecuaaji-
biaexanaenexa itsajivi pibisiacuene pexanaeneconimi ata pacuenia baja
exanajé maponéjavabeliaje. Nexata patanecueneyapétaenexamé tanecaé-
jépaecuene tavecuaajibiaexanaenexa itsajivi pibisiacuene pexanaeneco-
nimi ata, pataema pacuenia jamatejemayaexanaejitsiané maponéje, jai
Jests judiovi pecujarubivijavabelia.

Nexata icatsia Jests jumaitsi petabusipacuenabinétsijavabelia:

—Nonotapunare baja. Nijacamayo pire. Nijaboyabelia baja ponare, jai
Jests.

7Nexata bajarapacuenia Jests pejumaitsijavata, petabusipacuenabiné-
mitsi nonotapuna. Pijaboyabelia baja pona. 8 Nexata jivi itsa tane bajara-
xua, junava cajena bitso. Nexata bajarapamonae jumaitsi Diosojavabelia:

—Diosomé, bitso ayaijamatabécuenenémé. Tsipaji jivi caéjépaeyaexa-
name pinijicuene pexanaenexa, jai.

Pacuenia Jestis pijajivitonénexa junata Mateo yabara pelivaisi
(Mr 2.13-17; Lc 5.27-32)

9 Jestis baja vecuapona itsajota jamatejemayaexana petabusipacuenabi-
nétsi. Nexata Jesis penajetarucaejavata taeyeta Mateo. Mateo gobierno

pejamatabécuene impuestomatamo pematamoyanijobabiabiné. Pabota
jivijavabelia Mateo impuestomatamo matamoyanijobabiaba, bajarapabota
eca Mateo. Nexata Jestis jumaitsi Mateojavabelia:

—Mateo, nepénaponare, jai.

Jejai Mateo. Nexata nonotapuna. Mateo baja napona Jests pepéta.

10Nexata Mateo junata Jests pebarénabaninexa pijabota. Nexata Mateo
pijabota Jestis pexaejava naxane. Mateo pijabota naena ayaibitsaéto
gobierno pejamatabécuene jivijavabelia impuestomatamo petomatamoya-
nijobivi. Itsamonae ata nanabane, piajamatabécuenebejevi. Jests pijajivi
nayajavaeca bajarapamesajavata. 11 Nexata fariseovi itsa tane bajarapa-
cuene, jamatabécuenenavéxaniabiaya jumaitsi Jesus pijajivijavabelia:

—Papecacujarubiné rabaja Jestis naneconita Diosojavabelia. Tsipaji
gobierno pejamatabécueneta impuestomatamo pematamoyanijobabia-
bivijavata, piajamatabécuenebejevijavatanua, naxaeyeca pexaejava, jai
fariseovi Jests pijajivijavabelia.

12 Jestis nexata jumetaeyeca bajarapacuenia fariseovi pejumaitsijava.
Nexata Jestis jumaitsi fariseovijavabelia:

—Pevaébiné raja apo vaébi pejamatabéjemavi. Pevaébiné raja piavitanevi
vaéba. Bajara pijinia xané ata itsiné. Sivapatajopajé tajunatsinexa pibisiajama-
tabécuenevi pecapanepaenexatsi Diosojavabelia. 13Paponare. Palebianame
Dioso pejumelivaisibaxuto. Nexata payapétaename pajamatabécuene yabara
jumaitsi Dioso pejumelivaisibaxutota mapacueniaje: “Jitsipajé paneitaxutotso-
niataejava itsamonae. Apo jitsipaené saya patanetobeyabiabijavamé dajubi-
cuene ofrendacuenia patanerajutabiabinexamé,” jai Dioso pejumelivaisibaxu-
tota. Xané raja apo sivapatajopaené tajunatsinexa pamonae baja aneconijibi
tsavanapae. Biji rajane sivapatajopajé tajunatsinexa pijaneconi pexainaevi.
Junataponajé bajarapamonae pecopabinexa pibisiacuene pexanaejava penaja-
matabécuenepénéyorotsinexa Diosojavabelia, jai Jesus fariseovijavabelia.

Pacuenia Jests yanijobatsi pamatacabibeje jivi vajétapona
Diosojavabelia pexaejava apo pexaeyabiabixae yabara pelivaisi
(Mr 2.18-22; Lc 5.33-39)

14 Juan pijajivi Jestis imoxoyorenatsi. Nexata Juan pijajivi jumaitsi
Jestsjavabelia mapacueniaje:

—Petuxanené, paxané pataxaejava apo paxaeyabiabiné pamatacabibeje
pavajétaponajé Diosojavabelia. Bajara pijinia itsi fariseovi ata pamataca-
bibeje vajétapona Diosojavabelia. Pexaejava apo xaeyabiabi. ¢Detsa xua-
jitsia xamé nijajivi pamatacabibeje vajétapona Diosojavabelia pexaejava
xaeyabiaba? jai Juan pijajivi Jestisjavabelia.

15Nexata Jesis jumaitsi Juan pijajivijavabelia:

—Pamonae junatatsi penacasabifiestajavabelia penanabaninexa, apo
atsobi pexaejava itsa abaxé yajavaecatsi pejananacasabiné. Itsiata baitsi

jane pejananacasabing itsa tsimaxépatsipatsi pevecuacaponaenexatsi itsa-
javabelia, nexata bajarapamonae pexaejava apo xae tsipae. Tsipaji bitso
najamatabéxainaejitsipa pevecuacaponaexaetsi. Bajara pijinia itsi tajajivi
ata. Tayajavaponaponaeepato abaxé apo atsobabiabi pexaejava pama-
tacabibeje Diosojavabelia vajétapona. Itsiata pamatacabi xané necapo-
naena bajarapamonaevecua, nexata jane baja bajarapamatacabi pexae-
java apo xae tsane bitso tanesivanajamatabéxainaexae, jai Jestis Juan
pijajivijavabelia.

16 Nexata Juan pijajivi perujujamatabécuene baja penavecuacopatsine-
xa, Jesus livaisi tsipaeba comparaciéncuenia, Juan pijajivi pejumecoveé-
nétsinexa épejanalivaisi, Jests petsipaebilivaisi. Juan pijajivi anijajama-
tabécuenebeje pexainaeyaniva, perujujamatabécuene baja pecopabinexa,
Jesus livaisi tsipaeba comparaciéncuenia. Perujujamatabécuene yabara
Jests jumaitsi Juan pijajivijavabelia mapacueniaje:

—Itsajivi ata raja apo catsatarutsi pejanapana perujunaxatatsiesetoja-
vabelia. Itsa catsatarutsipa pejanapanata perujunaxatatsiesetojavabelia,
nexata pejanapana yanarobotsipa perujuesetojavaverena. Nexata biji bitso
pinijivojoto titinaejitsipa. 17Itsajivi ata pijinia apo epacae pejanavinorané
perujubocodoruanéjavabelia bajayajebi peyajebinexa. Pejanavinorané itsa
epacaejitsipa perujubocodoruanéjavabelia, nexata pejanavinorané yati-
titibia tsipae. Tsipaji perujubocodoruané apo yanayeretsi tsipae. Tsipaji
pejanavinorané pejumalitséxé abaxé xaina. Nexata itsa yatititibia tsipae,
naxuabijitsipa vinoranémi. Bajaraxuata bepaca pejanavinorané pejanabo-
codoruanéjavabelia. Nexata vinorané peyaxanepanaenexa bajayajebi ata
pejanabocodoronéta, jai Jests Juan pijajivijavabelia.

Bajarapacuenia Jests jumaitsi Juan pijajivi pejumecovénétsine-
xa épejanalivaisi, Jesis petsipaebilivaisi, perujujamatabécuene baja
pecopabinexa.

Pacuenia Jestis copiaya namutoepatota jamatejemayaexana
piavitaneva, pacuenia icatsia cotocaevi toasaéyaexana Jairo
pexénatovayo, petépaevayomi, yabara pelivaisi
(Mr 5.21-43; Lc 8.40-56)

18 Jests livaisi petsipaebanucaejavata Juan pijajivijavabelia, judiovi
penacaetuatabiabibo pevetsiné parena Jestsjavaberena. Nexata bajara-
poné Jesus pitabarata yaiyataeya pematabacabéta nucajunua. Jumaitsi
Jestsjavabelia:

—Taxénatovayo rabaja aeconoxae netotépa. Itsiata baitsi jane itsa pona-
me tajaboyabelia, nexata itsa netoperabéjayatsianame necobeta, icatsia
netoasaé tsane, jai bajaraponé Jestsjavabelia.

19Nexata Jestis nonotapuna. Judiovi penacaetuatabiabibo peve-
tsiné pepéta Jesus, pijajivi yajava, napona. 20 Nexata Jestis namutua

penajetarucaejavata, pepénéverena imoxoyotatsi petiriva, piavitaneva.
Bajarapova pijanacuene pecapunaecujinaetsi doce baja pavaibeje xaina.
Nexata bajarapova Jests pepénévelia ponataba, jivibitsaétoxaneto tua-
tuajéjavalia. Nexata bajarapova tojayataba Jesis penaxatatsijavacopia.
21Bajarapacuenia tojayataba Jesis penaxatatsijavacopia tsipaji bajarapova
jamatabéjumaitsi mapacueniaje:

—Itsa tojayatabianajé Jestis penaxatatsijavacopia, nexata tavitanejava-
mi nevecuaajibi tsane, jamatabéjai bajarapova.

22 Nexata Jestis napénéyorotaxuaba. Taenuta bajarapova. Nexata Jests
jumaitsi bajarapovajavabelia:

—Jamatabécuenebaréyamére. Xamé nesivajamatabéjumaitsimé: “Itsa
tojayatabianajé Jesis penaxatatsijava, nexata tavitanejavami nevecuaaji-
bi tsane,” nesivajamatabéjamé. Bajaraxuata jamatejemameé baja, jai Jests
bajarapovajavabelia.

Bajarapacuenia Jestis pejumaitsijavata bajarapova jamatejema baja.
23Bajaraxuacujinae Jesis jane baja pata judiovi penacaetuatabiabibo
pevetsiné pijaboyabelia. Nexata Jests itsa pata, tane pevajénae pepatsi-
vi, flauta piobivinexa itsabelia caponaejitsia petépaevayo peméthétsinexa
piobinexa. Tanenua jivi bitso pinijicuenia pematanueyabavanapaejava
petépaevayo.

24Nexata Jests jumaitsi bajarapamonaejavabelia:

—Papitsapare mapabovecuaje. Pejanava raja apo tépae. Saya raja maji-
ta, jai Jesus tsipaji yapétane Jestis piasaéyaexanaejavanexa bajarapovayo.
Nexata saya bajarapamonae Jestis jumecapocaponatsi bajarapacuenia
pejumaitsijava. 25Jestis nexata bajarapamonae bovecua pitsapaeyaexana.
Nexata itsaxuayolia petépaevayo boca, Jesis joneya. Cobepita petépaeva-
yo. Bajarapovayo baja namatacota. 26 Nexata daxita bajarapanacuapijivi

Jests vénélivaisitanetsi piasaéyaexanaejava petépaevayomi.

Pacuenia Jesiis itaxutoxaniavaeta bitso
pitaxutotsécénaenémibeje yabara pelivaisi

27Itsa baja Jesis pona judiovi penacaetuatabiabibo pevetsiné pija-
bovecua, anijanébeje bitso pitaxutotsécénaenébeje Jestis pénaponatsi.
Bajaraponébeje vavajaiya jumai tsaponaebeje Jestisjavabelia:

—iJests, Davidpijiné pemomo, paneitaxutotsoniataemabeje! jaibeje tsa-
ponae Jestsjavabelia.

28]tsa baja Jests joneya pabojavabelia pona, nexata bajara-
ponébeje pénajoneyatsibeje. Nexata Jesis bajarajota jumaitsi
bajaraponébejejavabelia:

—¢Payapétanemebeje tsaja tanecaéjépaecuene patacai-
taxutoxanepanaeya exanaejavanexabeje? jai Jests bitso
pitaxutotsécénaenébejejavabelia.

Nexata bitso pitaxutotsécénaenébeje jumaitsibeje Jestsjavabelia:

—Jaja, payapétanijibeje cajena, jaibeje.

29Nexata Jesus itaxutojayata bitso pitaxutotsécénaenébeje. Jesis jumai-
tsi bitso pitaxutotsécénaenébejejavabelia:

—Pacuenia baja xanéjavaberena nesivanajamatabécuenecopatsiaya
panesivanajamatabéxainamebeje patacaitaxutoxaniavaetsinexabeje, baja-
rapacuenia pacatoexanatsibeje, jai Jests.

30 Nexata bitso pitaxutotsécénaenémibeje itaxutoxanepanabeje baja.
Bajaraxuacujinae Jesis asaéya jumeitaveta bajaraponébeje. Jumaitsi:

—Pétsa panavajunupaebamebeje itsamonaejavabelia patacaitaxutoxa-
niavaetsijavabeje, jai Jests.

31]tsiata saya ajena bajarapabovecua pitsapaliabeje, navajunupaebapo-
nabeje. Pacuenia Jests itaxutoxaniavaetatsibeje, navajunupaebaponabeje
daxita bajarapanacuajava.

Pacuenia Jesiis natsipaebiaexana apo
pecuaicuaijainémi yabara pelivaisi

32]tsa baja bovecua pitsapabeje ponébeje Jestis itaxutoxanepanaeyae-
xana, bitso pitaxutotsécénaenémibeje, nexata icatsia itsamonae Jests
tocaparenatsi apo pecuaicuaijainé. Bajaraponé dovathi peyajavaponapo-
naené. 33Nexata apo pecuaicuaijainé Jests dovathi itsa vecuacapitsapa,
cuaicuaijai baja xaniavaetsia. Nexata petaevitsi bitso jamatabécuenenabe-
najaca. Najumaitsi bajarapamonae:

—Caeto ata cajena Israel nacuata itsajivi ata apo tae mapitsicueneje,
najai bajarapamonae.

34]tsiata baitsi jane fariseovi jamatabécuenenavéxaniabiaya jumaitsi
Jesus yabara:

—Mara ponéje dovathi jivivecua capitsapabiaba dovathivi pepo pena-
matacaitorobiné pesaéta, jai fariseovi Jests yabara.

Pacuenia Jests itaxutotsoniatane jivi yabara pelivaisi

35 Jeslis najetaruca daxita tomaranéjava, tsiquiritomaraxijava ata.
Nexata bajarapatomaranéjava judiovi penacaetuatabiabibonéjava pexa-
nialivaisi Jests jivi tsipaebanajetaruca. Tsipaebanajetaruca daxita Dioso
pijajivi pevetsijavanexa. Piavitanevi ata Jestis jamatejemayaexanapo-
na, daxitaviriavitane pexainaevimi. 36 Jesus jivi itsa tane, itaxutobejio-
biatane. Tsipaji jivi bitso baja cajena cuerana. Apo caéjépaetsinua jivi
penatoexanaenexa itsacuenejavayo ata. Jesus jivi sivajamatabéjumaitsi
mapacueniaje:

—Pacuenia itsi ovejabitsaétoxaneto itsa toajibitsi pevetsinétsi, bajara
itsi mapamonaeje, sivajamatabéjai Jesus.

37Nexata Jeslis jumaitsi pijajivijavabelia:

—Xaniajané pacuenia pacatsipaebijitsiatsi. Pabita peubijava penavere-
tsijava abaxé bitso ayaijava sajina penotsinexa. Tsipaji saya caejiviyobeje
penotsivi. Bajara pijinia itsi jivi ata Diosojavabelia penajamatabécopabi-
vinexa. Abaxé sajina ayaibitsaétoxaneto. Itsiata baitsi jane Dioso pane-
tonacuenebivi pacaejiviyomébeje saya. 38 Bajaraxuata Diosojavabelia
pavajécabiabare icatsia itsamonae Dioso pijajivi pitorobinexa papecayave-
nonaenexa, jai Jesus pijajivijavabelia.

Pacuenia Jesus pijajivi ayaibitsaétoxanetoyajuvénévi itapeta saya doce
ponébeje apéstolevinexa yabara pelivaisi
(Mr 3.13-19; Lc 6.12-16)

1 O 1Jests pijajivi ayaibitsaétoxanetoyajuvénévi junata saya doce
ponébeje Jesis pebarénacaetuatsinexa. Jesus pijajivi pecaéjépae-

jamatabécuenetsi jamatabécuenecaéjépaeyaexana dovathi peyajavajina-
vanapaevi pevecuacapitsapaponaenexa, pejamatejemayaexanaponaenexa-
nua daxitaviriavitane pecapunaevitsi.

2Mara doce ponébeje Jests pijajivi, apdstolevi, pevénéanéje. Itsané
pevéné Simon. Itsavéné bajaraponé Pedro. Itsané pevéné Andrés, Simén
pejuyapijiné. Itsanébeje pijinia Santiagobeje Juanbeje nacaebananébeje,
Zebedeo pexénatobeje. 3Itsané pevéné Felipe. Itsané Bartolomé. Itsané
Tomaés. Itsané Mateo, impuestomatamo gobierno pejamatabécuene jivija-
vabelia petomatamoyanijobinémi. Itsané pevéné Santiago, Alfeo pexé-
nato. Itsané pevéné Lebeo. Bajaraponé itsavéné Tadeo. 4Itsané Simén,
celotené. Itsané pevéné Judas Iscariote. Bajaraponé bexéajavabelia cana-
jetsijitsiatsi Jests pijavajabitsaé pecobeyabelia pebeyaxuabinexatsi.

//

SNk
—
]

(Mt 10.2)

Pacuenia Jests pijajivi itoroba Dioso pitorobilivaisi jivi
petsipaebanajetarubenaenexa yabara pelivaisi
(Mr 6.7-13; Lc 9.1-6)
5Jests pijajivi pitorobivajénaeya jumaitsi pijajivijavabelia
mapacueniaje:

—Pétsa paponame apo judiovi pijanacuayabelia. Pétsa papona-
me Samaria nacuata penaetomaranéjavabelia ata. 6 Paponare jane
Israel nacuapijivijavabelia. Pacuenia ovejabitsaétoxaneto pevetsi-
nétsi vecuanaxuabavanapa, bajara pijinia pacuenia Israel nacua-
pijivi Diosovecua naxuabavanapa. 7Patsipaebanajetarubenaena
me bajarapamonae imoxoyo baja pevajénae pecopiapatsijavane-
xa Dioso pijajivi pevetsimatacabinexa. 8 Pajamatejemayaexanapona
ename piavitanevi. Pasaéyaexanaponaenamenua petépaevimi ata.
Pajamatejemayaexanaponaenamenua bajayajebi bitso peperabétsaba-
naevi. Pavecuacapitsapaponaenamenua dovathi peyajavajinavanapaevi.
Amoneya raja pacacaéjépaeyaexanatsi bajarapacuenia paneexanaponae-
nexa. Bajaraxuata amoneya jivi pajamatejemayaexanaponaename. Pétsa
pamatamoyanijobame panejamatejemaya exanaejamatabécuene, jai Jests
pijajivijavabelia pitorobivajénaeya.
9 Jests icatsia jumaitsi pijajivijavabelia pitorobivajénaeya:
—Panijanamutonexa pétsa pacaponame palata. 10Pétsa paca-
poname panijadoro ata. Saya pajumaponaename caenaxatatsi.
Panenataxuxatatsijava ata, pataxunaponaename caejava. Naeboyo ata
pétsa pacaponame. Pamonaejavabelia livaisi patsipaebianame, pacaraju-
tsiana panexaejava. Bajarapacuenia pacarajutsiana tsipaji pajivi xaniavae-
tsia itsanéjavabelia tonacueneba, bajarapajivi juya pexaejava barajutatsi.
11’Ttsa papatabiabianame pinijitomarata, tsiquiritomarayojavata ata,
bajarajota pajaitabiabianame poné peyaiyataenétsi. Nexata bajarapo-
né pijabota pamajitabiabianame. Pétsa panatixitaponame itsaboyabe-
lia panemajitsinexa. Matapania icatsia itsajavabelia itsa paponaename,
bajarapabovecua papitsapaename. 12Itsa pabota papatsijitsiamé, aje-
na pajonejitsiamélia, pajumaitsimé tsabiabi tsane: “Diosojavabelia raja
pacatovajétsijitsiatsi xaniavaetsia panejinavanapaenexa,” pajamé tsabia-
bi tsane. 13Itsa bajarapabopijivi pacacopiapitsiana xaniavaetsia, nexata
pacuenia Diosojavabelia patovajétame, yavenonaenatsi Dioso. Itsiata
baitsi jane itsa apo pacacopiapitsi tsane xaniavaetsia, nexata pétsa pato-
vajétame Diosojavabelia peyavenonaenexatsi. 14Itsa apo pacacopiapitsi
tsane, itsa apo jitsipaenua tsane papecanamuxunaevetsinexa panetsipae-
bilivaisi, bajarapabo pavecuaponaename. Bajarapatomara ata baja pave-
cuaponaename. Nexata baja itsa paponaejitsiamé bajarapatomaravecua,
paneponaevajénae, bajarapatomarata panataxuatsapérévarébianame.
Bajarapacuenia itsa panataxuatsapérévarébianame, bajarapatomarapiji-
vi yapétaena Diosojavabelia penaneconitsicuene apo papecacopiapitsixae
papecanamuxunaevetsinexa panetsipaebilivaisi. 15Xaniajané pacuenia
pacatsipaebijitsiatsi. Pamatacabi Dioso naneconitsiaexanaena daxita
pijaneconi pexainaevi, bajarapamatacabi Dioso ayaicuenia naneconitsiae-
xanaenatsi patomarapijivi apo pacacopiapitsi tsane. Paneconivajétota

bajayata Dioso naneconitsiaexana Sodoma tomarapijivimi, Gomorra
tomarapijivimi ata, bajarapaneconivajéto matatoxenetsia itsamatacabi
Dioso naneconitsiaexanaena patomarapijivi apo pacacopiapitsi tsane, jai
Jesus pijajivijavabelia pitorobivajénaeya.

Pacuenia Jestis pijajivi bejiobiaexanaejitsiatsi yabara pelivaisi
16Icatsia Jests jumaitsi pijajivijavabelia:

—iXania panayajivitaename! Pacaitorobianatsi raja bitso pibisiacuene
pexanabiabivijavabelia. Pacuenia ovejaxi tsiayaitsi itsa jinavanapa pia-
naepanaevi nevéthé tuatuajéata, bajarapaitsimé tsane. Nexata pacuenia
unupijivi nayajivitaeyajinavanapa pitsacueniabiyanivatsi, bajara paitsi-
mé tsane. Pacuenia ata ucucu aneconijibia jinavanapa, bajara paitsimé
tsavanapae tsane. 17Xania baja tsane. Patajajivixaemé raja jivi pacaneco-
nitsiana papecananeconitsiaexanaenexa. Nexata itsajota nacaetuatabiaba
tomara pevetsivi, bajarabelia pacacaponaena. Judiovi penacaetuatabiabi-
bonéjava pacajumatitibabeyabiabiana penaneconitsivi pejumaconitabia-
bimacata. 18 Patajajivixaemé pacanubiananua nacuaevetsivi pitabarata,
presidentevi pitabarata ata. Bajarajota nexata xané talivaisi patsipaebia-
name bajarapamonaejavabelia, apo judiovi ata pitabarata. 19Itsiata baitsi
jane itsa pacanubiana nacuaevetsivi pitabarata, pétsa pajamatabébéjamé
panenayajivicuaicuaijainexa bajarapamonaejavabelia. Tsipaji raja pae-
patota panayajivicuaicuaijaméjitsia, bajarapaepatota Dioso pejamata-
bécueneta pacacuaicuaijaiyaexanaena. 20Itsa panayajivicuaicuaijamé
tsane, paxamé panijacuata apo pacuaicuaijamé tsane. Espiritu Santo raja
pacacuaicuaijaiyaexanaena.

21’tsamonae pematapijivi, pejuyapijivi ata, canajetsiana nacuaevetsivi-
javabelia pebeyaxuabinexatsi. [tsamonae nacoxicanajetsiana nacuaevetsi-
vijavabelia pebeyaxuabinexatsi. [tsamonae canajetsiana paxa, pena ata,
nacuaevetsivijavabelia pebeyaxuabinexatsi. 22 Daxita nacuapijivi pacai-
toya tsane patajajivixaemé. Pajivi bejiobiaexanae atatsi tsane, itsiata itsa
casaé tsaponaponae tsane tanejumecovénétsijava, bajarapajivi capane-
paenatsi Dioso pijanacuayabetsia. 23Itsa patomarata pacabejiobiaexanae-
na, bajarapatomaravecua parécépecaename itsatomarabelia. Xaniajané
pacuenia pacatsipaebijitsiatsi. Daxita Israel nacuata penaetomarané-
java abaxé patsipaebiveretsinejevamé pexanialivaisi, xané, Daxitajivi
Pematapijinéné, itacarajeta icatsia patsianicajé.

24’Ttsajivi ata apo jamatabécuenematatoxenetsi pecujarubinétsi. Itsajivi
ata pijinia itsané itsa pijajivitoné, apo jamatabécuenematatoxenetsi pija-
tuxanené. 25Pacuenia pecujarubiné itsamonae copiaya bejiobiaexanatsi,
bajarapacuenia icatsia bajaraponé pecujarubivi ata bejiobiaexanaenatsi.
Pacuenia petuxanené copiaya bejiobiaexanatsi, bajarapacuenia icatsia
pijajivitoné ata cotocaevi bejiobiaexanaenatsi. Xané panijatuxanenéné:

“Beelzebd, daxita dovathivi pijatuxanené,” nejai tsabiabi itsamonae.
Nexata pijinia patajajivixaemé bitso pibisiavénéta paxamé ata cotocaevi
pacajunatabiabiana, jai Jests pijajivijavabelia.

Pacuenia Jestis pijajivi tsipaeba pecujunaviyaniva pebeyaxuabijavatsi
yabara pelivaisi
(Lc 12.2-7)

26]catsia Jesis jumaitsi pijajivijavabelia:

—Pétsa pacujunavame jivi, pacaatiobi ata. Daxita xua jivi muetsia
pibisiacuene exana, bexéajavabelia cueneyapétaeponaenatsi daxitajivi.
27Palivaisiané muetsia vajaepatojavata pacatsipaebaponatsi, bajarapa-
livaisiané paxamé pinijijumeta patsipaebaponaename jivi penacaetua-
tabiabijavata. 28 Pétsa pacujunavame jivibevi ata. Bajarapamonae paca-
beyaxuabi ata tsipae, acuenebi matavéjéa papecaitsacueniabinexa pepo
panejamatabécuenejavabelia. Biji rajane pacujunavare Dioso, poné caéjé-
patsi papecaxuabinexa infiernojavabelia papecabeyaxuabicujinae.

29’Anijanébeje baratsuitobeje namatamota saya caepalatanéyo. Itsiata
baitsi jane caené ata baratsuito Dioso pepéya jemata muetsia apo jopae-
tsica petépaené. Tsipaji paneaxa, Dioso, asiva baratsui ata. 30 Dioso cajena
bitso pacaasiva baratsui matatoxenetsia. Nexata panematanatoxi ata,
caematanatoyo canacujitsia, Dioso namataéjéta. 31 Bajaraxuata pétsa
pacujunavame itsacuenejavayo ata. Tsipaji paxamé Dioso bitso pacaasiva
baratsuitoxi matatoxenetsia, jai Jesis pijajivijavabelia.

Pacuenia Jestis pijajivi apo benayavajunuaxainae Jests pijajivicuene
yabara pelivaisi
(Lc 12.8-9)

32]catsia Jesis jumaitsi pijajivijavabelia:

—Daxita pamonae tajajivi, jivi pitabarata itsa navajunupaebiana taja-
jivicuene, xané ata vajunupaebianajé bajarapamonae tajajivicuene taxa,
athébétatsia peecaenéjavabelia. 33 Pamonae jumai tsane itsamonaejava-
belia: “Xané cajena Jests apo pijajivitonéné,” jai tsane, nexata pijinia
bajarapamonae yabara xané jumaitsiné tsane taxa Diosojavabelia: “Mara
pamonae apo tajajivije,” jané tsane, jai Jests pijajivijavabelia.

Pacuenia Jests apo penajuajumecovénétsixae, nacaemonae ata apo
najamatabécuenejépae tsane yabara pelivaisi
(Lc 12.51-53; 14.26-27)
34]catsia Jests jumaitsi pijajivijavabelia:
—Pétsa panesivajamatabéjumaitsimé mapacueniaje: “Jests rabaja patsica
mapanacuayabetsicaje daxitajivi mapanacuataje najamatabécuenejépaeya peji-
navanapaeyaexanaenexa,” panesivajamatab&jameé pétsa. Bajaraxuanexa apo

patsinétsica. Biji rajane xané tapatsixaetsica mapanacuayabetsicaje, jivi itsa neju-
mecovénétsiana, apo najamatabécuenejépae tsane pamonaejavabelia apo neju-
mecovénétsi, nacaemonae ata. Napijavajabitsaé tsane namataenetsia. 35Xané apo
tanenajuajumecovénétsixaebeje, pebibeje paxabeje apo najamatabécuenejépae-
beje tsane. Petirivabeje ata, pexénatoyobeje xané apo tanenajuajumecovénétsi-
xae penabeje apo najamatabécuenejépaebeje tsane. Pamebeje ata pecopenabeje
apo najamatabécuenejépaebeje tsane. 36 Nexata xané apo tanenajuajumecovéné-

37’Pajivi nejumecovénétsi ata, apo niasiva tsane paxa, pena ata, piasivajava
matatoxenetsia, bajarapajivi apo tajajivi tsane. Pajivi nejumecovénétsi ata, apo
niasiva tsane pexénato, pexénatoyo ata, piasivajava matatoxenetsia, bajarapaji-
vi apo tajajivi tsane. 38 Pajivi nejumecovénétsi ata, pecajunavi apo nepénaponae
tsane pebeyaxuabixaejitsiatsi xané tajumelivaisi yabara, bajarapajivi apo tajajivi
tsane. 39Pajivi nayavajunuaxaina tajajivicuene pebejiobiaexanaeyanivatsi, pebe-
yaxuabiyanivatsinua, bajarapajivi naxuabiana daxitamatacabijavabelianexa.
Itsiata baitsi jane pajivi beyaxuabatsi tajajivixae, bajarapajivi daxitamatacabijava-
belianexa Dioso capanepaenatsi, jai Jests pijajivijavabelia.

Pacuenia Dioso matamotsijitsiatsi pamonae xaniavaetsia copiapita
Jestis pijajivi yabara pelivaisi
(Mr 9.41)

40]catsia Jesis jumaitsi pijajivijavabelia:

—Pajivi pacacopiapitsiana patajajivixaemeé, bajaraxua xané taniji tanecopia-
pitsijava. Pajivi necopiapitsiana, bajaraxua taxa Dioso tane pecopiapitsijavatsi.
41 Diosojumepaebiné Dioso matamotsianatsi petonacuenebimatamo. Nexata
pajivi xaniavaetsia copiapita Diosojumepaebiné, bajarapajivi ata Dioso matamo-
tsianatsi. Nexata xuavajéto Diosojumepaebiné Dioso matamotsianatsi, bajara piji-
nia xuavajéto Dioso matamotsianatsi pajivi copiapita Diosojumepaebiné. Pajivi
ata exanabiaba Dioso pitorobicueniatsi, bajarapajivi ata Dioso matamotsianatsi.
Nexata pajivi xaniavaetsia copiapita pajivi exanaponapona Dioso pitorobicue-
niatsi, bajarapajivi ata Dioso matamotsianatsi. Nexata xuavajéto Dioso matamo-
tsianatsi pajivi exanaponapona Dioso pitorobicueniatsi, bajara pijinia xuavajéto
bajarapajivi Dioso matamotsianatsi.

42Pajivi yavenonaena tajajivi, tsiquirijavayo ata mera rajutsiana piapaenexa,
bajarapajivi pepacuene matamotsianatsi Dioso, jai Jests pijajivijavabelia.

Pacuenia Juan jivibautisabiné itoroba pijajiviyajuvénévi Jestsjavabelia
yabara pelivaisi
(Lc 7.18-35)

1 1 1Jests baja najumevereta pijajivi doce ponébejejavabelia livai-
si petsipaebijava. Nexata baja Jests pona livaisi petsipaebinexa
bajarapanacuata penaetomaranéjava.

2Bajarapamatacabi Juan jivibautisabiné naneconitsiaponapona pena-
neconitsivi pejebabiabibota. Nexata Juan vénélivaisitane Dioso pesaé-
ta Jesus pinijicuene pexanaponaejava. Bajaraxuata Juan itoroba pija-
jiviyajuvénévi Jestsjavabelia. 3 Juan itoroba pijajivi peyanijobinexa
Jestsjavabelia. Nexata Juan pijajivi jumaitsi Jestisjavabelia:

—<¢Xameé tsabaja Cristomé? ¢Xameé tsabaja tajévelia cavajunupaebapo-
na nepatsijavanexatsica daxitajivi necapanepaenexa? Itsa apo Cristomé,
¢abaxé tsaja pacopiaevetavanapaenajé itsané pepatsinexatsica? jai Juan
pijajivi Jestisjavabelia.

4Nexata Jesus jumaitsi Juan pijajivijavabelia:

—Paponare baja. Patsipaebianame Juan pacuenia baja pataneme
taexanaponaejava. Patsipaebianamenua pacuenia baja pajumetane-
me tatsipaebilivaisi jivijavabelia. 5 Apo petaevimi ata itaxutoxaniavae-
taponajé xaniavaetsia petaenexa. Petabusipacuenabivitsinua daxita
jinavanapaeyaexanaponajé. Bajayajebi bitso peperabétsabanaevinua
vecuaajibiaexanaponajé. Bitso pemuxusipanaevinua jumetaeyaexa-
naponajé baja xaniavaetsia pejumetaenexa. Petépaevimi ata icatsia
asaéyaexanaponajé. Pexanialivaisinua pecapanepaelivaisinexatsi pibi-
siacuene pexanaeneconimivecua tsipaebaponajé bepejiobivijavabelia.
Daxita bajaraxua taexanaponaejava patanetaejavamé, patsipaebianame
Juanjavabelia. 6 Pajumaitsiménua tsane Juanjavabelia: “Jesis raja jumai-
tsi: ‘Jamatabécuenebaréya pajivi tsiteca jumecovénéta xané Dioso pexé-
natocueneng, jai raja Jestis,” pajamé tsane Juanjavabelia, jai Jestis Juan
pijajivijavabelia.

7Itsa baja Juan pijajivi naviabalia, nexata bajarapamonae pecovéta
Jests taxuxuaba jivijavabelia petsipaebijava Juan pelivaisi. Jestis jumaitsi
jivijavabelia mapacueniaje:

—Itsa paponame petusato nacuayabelia, pamatacabi Juan ponapona
petusato nacuata, ¢detsa pitsicuene pajamatabénaponaremelia panetaenexa
bajarajotalia? ¢Paponaremelia tsaja saya panetaenexa musuli penajéabijava
jovibota? 8Itsa apo paponaemélia panetaenexa musuli penajéabijava jovibo-
ta, ¢detsa nexata pitsicuene panetaenexa paponaremelia? ¢{Paponaremelia
tsaja saya panetaenexa naitabétsiaya pexaniajava penaxatatsiné? Paxamé
rabaja payapétaneme mapacueneje. Pamonae naitabétsiaya pexaniajava
naxatababiaba, bajarapamonae jinavanapa nacuané pevetsivi pijabonéja-
va. 9¢Detsa nexata xua pajamatabénaponaremelia panetaenexa petusato
nacuayabelia? Paponaremelia raja panetaenexa Diosojumepaebiné profeta-
né. Xaniajané pacuenia pacatsipaebijitsiatsi. Juan itsa pataneme, pepacuene
jane baja pepo profetané, Diosojumepaebiné, pataneme. Nexata saya bevelia
profetané apo pataemé. 10 Juan pexanaejavanexa, bajayata tajévelia Dioso
pejumelivaisibaxutota vajunupaeba. Dioso tanejumaitsijava ata xanéjavabe-
rena Juan yabara, Dioso pejumelivaisibaxutota jumaitsi mapacueniaje:

Itorobianajé nevajénaeyabelia tanejumelivaisipaebinénexa, jivi
pecatsivajénae najamatabécuenexaniavaetsinexa,
jai bajayata Dioso pejumelivaisibaxutota tapatsivajénaeya Juan tanelivai-
si paebanajetarucaejavanexa yabara.

11Xaniajané pacuenia pacatsipaebijitsiatsi. Juan ayaijamatabécuenené
mapanacuataje. Nexata bajayata Juan pevajénaeya paprofetavi jinava-
napa, itsané ata Juan apo jamatabécuenematatoxenetsitsi. Itsiata baitsi
jane pajivi beveliajamatabécuenejivi ata, itsa nejumecovénéta tacapane-
paejavanexa, bajarapajivi ayaijamatabécuenejivi Dioso exanaenatsi Juan
matatoxenetsia.

12°Juan jivibautisabiné petaxuxuabijavaveliacujinae, Dioso pitorobi-
livaisi jivi petsipaebanajetarucaejava mapamatacabijavaberena ataje,
ayaibitsaétoxaneto picani jivi jitsipa Dioso pitorobilivaisi pejumecovéné-
tsinexa. Itsiata itsamonae pesaéta caranatapona bajarapamonae peju-
mecovénétsiyaniva Dioso pitorobilivaisi. 13 Juan penaexanaevajénaeya,
daxita Diosojumepaebivimi profetavi tajévelia vajunupaebapona itsa-
matacabi Dioso pijajivi pevetsijavanexa. Dioso Moiséspijinéta penajume-
copatsilivaisi ata, tajévelia vajunupaeba Dioso pijajivi pevetsijavanexa.
14]tsa baja jamatabépajumecovénétame, pajumecovénére xua aeconoxae
pacatsipaebijitsiatsi. Dioso pejumelivaisibaxutota tajévelia jumaitsi mapa-
cueniaje: “Eliaspijiné icatsia patsiana,” jai. Bajarapacuenia tajévelia itsa
jumaitsi, Juan jivibautisabiné yabara jumaitsi. Tsipaji pacuenia jamatabé-
cueneitsi profeta Eliaspijiné, bajara jamatabécueneitsi Juan ata. Nexata
Juan pepatsivajénaeya, tajévelia yapétanetsi pacuenia Juan exanaejitsia.
15Pajivi jamatabénejumeyapétane patacatsipaebilivaisi, nenamuxunaeve-
tsi xaniavaetsia, jai Jests jivijavabelia.

16 JesUs icatsia jumaitsi jivijavabelia:

—¢Detsa meta pacuenia yapétaeyaexanaenajé itsamonaejavabelia
bajarapamonae xaniavaetsia papecayapétaenexa pacuenia paxameé paja-
matabécueneitsimé tsavanapae? Jumaitsiné meta tsane paxamé yaba-
ra mapacueniaje: “Bajarapamonae abaxé saya bepejevaxijivixi, pajivixi
tomara tuatuajéjava banamuxusitenavanapa. Pejevaxijivixi itsa namu-
xusitenavanapa, bavavajai tsenae penajua namuxusitenaevijavabelia.
17Pevavajaijavata bajumaitsi: ‘Pacatoobecatsi picani flauta. Itsiata apo
payavajibimé. Pacatonaxéanecatsi picani penemuxunanuevajinexa ata.
Itsiata apo panuemé,” bajai tsenae pejevaxi penajua namuxusitenaejivixi-
javabelia. Bajara saya jamatabécueneitsi pamonae aeconoxae jinavanapa
mapanacuataje,” jané meta tsane paxamé yabara. 18 Juan jivibautisa-
biné Dioso pitorobilivaisi jivi tsipaebanajetaruca. Pexaejava itsajavata
apo xaeyabiabi, pamatacabibeje Diosojavabelia vajétapona. Vinora ata
apo apaeyabiabi. Nexata bajaraponé yabara jamatabécuenenavéxa-
niabiaya pajumaitsimé tsabiabi: “iJuan raja dovathi yajavaponapona!”

pajameé tsabiabi jamatabécuenenavéxaniabiaya. 19Bajaraxuacujinae
icatsia xan€é, Daxitajivi Pematapijinéné, najetarucajé. Itaxutojema xani-
ji. Matavéjéa apaeyabiabajénua. Nexata xané yabara icatsia jamata-
bécuenenavéxaniabiaya pajumaitsimé tsabiabi: “iPataema maponéje!
Ayaijava xaeyabiaba. Ayaira matavéjéa apaeyabiabanua piaitajibinexa.
Barénajamatabécuenejépanua gobierno pejamatabécuene impuestoma-
tamo pematamoyanijobabiabivi. Pamonae ata piajamatabécuenebejevi,
barénajamatabécuenejépa,” pajamé tsabiabi xané yabara. Itsiata baitsi
jane xuané paxanébeje Juanbeje paexanaponajébeje, bajaraxuané Dioso
pejamatabécueneta pataexanaejavabeje itsamonae xaniavaetsia yapé-
taena. Nexata daxita bajarapamonae yapétaena pacuenia Dioso paneya-
pétaeyaexanabeje pepacuene pepo pexaniajaijamatabécuene, jai Jests
mapacueniaje jivijavabelia.

Pacuenia Jestis jumaitsi patomarapijivijavabelia apo jumecovénétsitsi
yabara pelivaisi
(Lc 10.13-15)

20]tsatomaranéjava Dioso pesaéta Jesus pinijicuene pexanaejavané
navitsia exanapona. Itsiata bajarapatomaranépijivi apo copabi pibisiacue-
ne pexanabiabijava. Apo najamatabécuenepénéyorotsi Diosojavabelia.
Nexata Jestis ajumesaéya jumaitsi bajara patomaranépijivijavabelia:

21Bitso bepajiobimé tsane paCorazin tomarapijivimé! iBitso bepa-
jiobimé tsane paBetsaida tomarapijivimé ata! Pinijicuene Dioso pesaé-
ta taexanaejavané patae atamé, itsiata apo panejumecovénétsimé. Apo
pacopabimé pibisiacuene paneexanabiabijava. Apo panajamatabécue-
nepénéyorotsimé Diosojavabelia. Bajayata Tiro tomarapijivimi, Sidén
tomarapijivimi ata, petuatuajéta bajarapitsipinijicuene itsa tsitaexanae-
jitsipajé, nexata bajarapamonaemi copabijitsipa pibisiacuene pexanae-
java. Najamatabécuenepénéyorotsipa Diosojavabelia. Bajarapamonaemi
nexata pibisiacuene pexanabiabineconi bitso yajamatabécuenebéjai
tsipae. Nexata Diosojavabelia petsitanajamatabécueneitajétsinexa peya-
jamatabécuenebéjaijava pibisiacuene pexanabiabineconi, naxatabijitsipa
piayopapaébéréjavané. Enaejitsipa irata. [pumana ata natsimataothocae-
jitsipa bitso peyajamatabécuenebéjaixae pibisiacuene pexanabiabineconi.
22Xaniajané pacuenia pacatsipaebijitsiatsi. PaCorazin tomarapijivimé,
paBetsaida tomarapijivimé ata, patae atamé pinijicuene Dioso pesaéta
taexanaejavané, apo panejumecovénétsimé. Nexata pamatacabi Dioso
naneconitsiaexanaena daxita pijaneconi pexainaevi, bajarapamataca-
bi bitso ayaicuenia Dioso pacananeconitsiaexanaena. Paneconivajétota
bajayata Dioso naneconitsiaexana Tiro tomarapijivimi, Sidén tomarapi-
jivimi ata, bajarapaneconivajéto matatoxenetsia Dioso bitso ayaicuenia
pacananeconitsiaexanaena. 23 Paxamé paCapernaum tomarapijivimé,

jamatabécuenenavéxaniabiaya pajamatabéjumaitsimé tsabiabi: “Vaxaitsi
cajena ayaijamatabécuenevitsi. Nexata Dioso nacacapanepaena athébéa-
betsia,” pajamatabé&jamé tsabiabi. Itsiata baitsi jane athébéabetsia Dioso
apo pacacapanepae tsane. Dioso raja pacaxuabiana infiernojavabelia apo
patanejumecovénétsixaemé. Bajayata Sodoma tomarapijivimijavata itsa
exanaejitsipajé Dioso pesaéta pinijicuene taexanaejava, pacuenia paxameé-
javata exanaponajé, nexata Sodoma tomarapijivimi copabijitsipa pibi-
siacuene pexanaejava. Najamatabécuenepénéyorotsipa Diosojavabelia.
Nexata bajarapamonae Dioso apo verebiabi tsipaetsi pibisiacuene pexa-
naeneconi yabara. Nexata abaxé mapamatacabi ataje jivi jinavanapae-
jitsipa bajarapatomarata. 24 Xaniajané pacuenia pacatsipaebijitsiatsi.
Pamatacabi Dioso naneconitsiaexanaena pijaneconi pexainaevi, ayaicue-
nia Dioso pacananeconitsiaexanaena. Tsipaji Dioso pesaéta navitsia piniji-
cuene taexanaponaejava patae atamé, apo panejumecovénétsimé. Nexata
Sodoma tomarapijivimi matatoxenetsia Dioso bitso ayaicuenia pacanane-
conitsiaexanaena, jai Jestis patomarapijivijavabelia apo jumecovénétsitsi.

Pacuenia Jestis pijajivi junata pejamatabécueneasaéyaexanaenexa peja
matabécuenecueranaejavavecua yabara pelivaisi
(Lc 10.21-22)

25 Jeslis pevajétsijavata paxa Diosojavabelia jumaitsi:

—Axa, nevetsiné athébétatsia. Nevetsiné mapanacuajava ataje.
“Ayaijamatabécuenenémé bitso,” cajaitsi. Tsipaji pamonae bitso apo
penacujarubivi ata, yapétaeyaexanaename nevetsijavanexa daxita nijaji-
vi mapanacuataje. Bajarapamonae yapétaeyaexanaename pexanialivaisi,
xané talivaisi, palivaisi vecuamatayatame bitso peyapétaevi mapanacua-
pijilivaisije. Bajarapalivaisi vecuamatayatame bitso penacujarubivi ata
mapanacuapijicuene yabaraje. 26 Bajarapacuenia exaname tsipaji baja
exaname nejitsipaecuenia, jai Jesis paxa Diosojavabelia pevajétsijavata.

27]Icatsia Jesus jumaitsi pijajivijavabelia:

—Taxa Dioso baja cajena netocopata tayapétaenexa daxitacuene.
Itsajivi ata apo nejamatabécueneyapétae pacuenia xané jamatabécuenei-
tsin€, Dioso pexénatoné. Caené taxa Dioso nejamatabécueneyapétane.
Itsajivi ata apo jamatabécueneyapétae pacuenia taxa Dioso jamatabécue-
neitsi. Caenéné xané, pexénatoné, jamatabécueneyapétaniji. Pamonae
tojitsipajé tayapétaeyaexanaenexa pacuenia taxa Dioso jamatabécuenei-
tsi, bajarapamonae ata yapétaeyaexanaponaenajé. 28 Pabita penacueneba-
biabiné, piarevejava pejotabiabiné, bitso bavemaxécuerana. Bajara pijinia
pacuenia paxamé ata bitso itsa pajamatabécuenecueraname pibisiacuene
paneexanabiabijava yabara, xanéjavaberena paponare paneajamatabé-
cuenesaénexa icatsia. 29 Bueyubeje banavésijumacaevetabeje petsivésiju-
mabuatsinexatsibeje yugovénéjava penacuenebinexabeje. Bajara pijinia

pacuenia paxamé ata panajamatabécuenecaevere patacatsijamatabécue-
nebuatsinexa patacatsipaebilivaisi. Panejumecovénétsianame pacuenia
pacaitorobatsi patanetonacuenebinexamé. Nexata panevajénaeyabelia
panejamatabécueneyapétaeponaename. Tsipaji xané xaniavaetsia paca-
tsipaebaponaenatsi. Xané beayaijamatabécuenené apo nataené. Nexata
bajarajota panajamatabécueneevetsianame paneajamatabécuenesaénexa
icatsia. 30 Pacuenia bueyu tsivésijumabuatatsi yugovénéjava petoyapé-
xanepanaenexatsi penacuenebijava, bajara pijinia pacuenia paxamé ata
pacatoyapéxanepanaeyaexanaenatsi paneexanaenexa xua pacaitorobiji-
tsiatsi, jai Jesus pijajivijavabelia.

Pacuenia Jests pijajivi trigoxu namutua siricanajetarubena
penacueraevetsimatacabita yabara pelivaisi
(Mr 2.23-28; Lc 6.1-5)

1 2 1Judiovi penacueraevetsimatacabita Jests, pijajivi yajava, naje-

taruca trigo pabianéjava. Jesus pijajivi bitso piajani. Nexata
trigoxu siricanajetarubena. Xuxaeyabuatapona. 2Nexata fariseovi tane
Jests pijajivi pesiricanajetarubenaejava trigoxu. Nexata fariseovi jumaitsi
Jestisjavabelia:

—Taema mapamonaeje. Dioso Moiséspijinéta penajumecopatsilivaisi
vajanacaitavetsicuene nijajivi exana. Apo nacaitavetsi ata trigoxu vaja-
xaejava, itsiata ajena penacueraevetsimatacabixae, nijajivi apo bexanae
mapacueneje, jai fariseovi Jestisjavabelia.

3Nexata Jests jumaitsi fariseovijavabelia:

—Ajena, penacueraevetsimatacabita, tajajivi bajarapacuenia exanae
ata, itsiata apo pibisiacuene. Tsipaji bitso piajani. ¢Apo palebimé tsipa-
ji Dioso pejumelivaisibaxuto paneyapétaenexa pacuenia vajasalinainé
Davidpijin€, pebaréponaevi yajava, exana pamatacabi bitso piajani?
4Davidpijiné joneya Dioso pijatemploboyalia. Nexata Dioso pijatemp-
loboénéta, mesajumata, bobena Diosonexa ofrendacuenia petojebipan-
béané. Bajarapapanbéané apo tocopatsitsi picani Davidpijiné, pijajivi
ata, pexaenexa penaneconitsiyaniva Diosojavabelia. Esacerdotevi picani
tocopatatsi pexaenexa. Davidpijiné apo sacerdotené ata, pijajivi baréxae
ata bajarapapanbéané, itsiata apo vénananeconitsi Diosojavabelia. 5¢Apo
palebimé tsipaji Dioso Moiséspijinéta penajumecopatsilivaisi paneyapé-
taenexa pacuenia jumaitsi sacerdotevi yabara? Sacerdotevi templobota
penacuenebivi, penacueraevetsimatacabita ata apo nacueraevetabiabi.
Penacueraevetsimatacabita sacerdotevi nacuenebabiabi ata templobo-
ta, itsiata apo naneconitsi Diosojavabelia. 6 Xané cajena ayaijamatabé-
cuenenéné. Nexata Dioso netojitsipa jivi taneyaiyataenexa templobo
matatoxenetsia. 7Dioso pejumelivaisibaxutota jumaitsi mapacueniaje:
“Jitsipajé paneitaxutotsoniataenexa itsamonae ata. Apo jitsipaené cajena
saya patanetobeyabiabinexamé dajubicuene ofrendacuenia pataneraju-
tabiabinexamé,” jai Dioso pejumelivaisibaxutota. Xua yabara jumaitsi
bajarapacuenia, apo pajumeyapétaemé baja cajena. Tsipaji itsa pajumeya-
pétaejitsipame xua yabara jumaitsi, nexata tajajivi ata paitaxutotsoniatae-
jitsipame. Nexata tajajivi trigoxu pexaejava yabara apo panejumaitsimé
tsipae: “Dioso Moiséspijinéta penajumecopatsilivaisi vajanacaitavetsicue-
ne nijajivi exanapona,” apo panejamé tsipae. Tsipaji tajajivi apo naneconi-
tsi Diosojavabelia. Tsipaji tajajivi bitso piajanixae, trigoxu xane. 8 Nexata
xané, Daxitajivi Pematapijinéné, netoxanepana cajena tatsipaebinexa
XUua xanepana jivi pexanaenexa penacueraevetsimatacabita ata, jai Jests
mapacueniaje fariseovijavabelia trigo pabianéjavata.

Pacuenia Jesiis jamatejemayaexana pebi pecobetsaquenaené
yabara pelivaisi
(Mr 3.1-6; Lc 6.6-11)

9Trigo pabianéjavata Jests livaisi petsipaebicujinae fariseovijavabe-
lia, Jestis baja vecuapona pabiané. Nexata Jesis joneya judiovi penacae-
tuatabiabiboyalia. 10 Nexata bajarajota pebi naeca, pecobetsaquenaené.
Itsamonae fariseovi bajarajota jamatabéneconitatsi Jests. Nexata Jesis
naitaxutocaevetatsi xua yabara neconitsijitsiatsi. Nexata fariseovi Jests
jamatabécueneéjébiaya yanijobatsi mapacueniaje.

—<¢Vajanacueraevetsimatacabita ata tsaja xanepana piavitanevi vajaja-
matejemayaexanaenexa? jai fariseovi Jestsjavabelia.

11 Jestis nexata jumaitsi fariseovijavabelia:

—Paxameéyajuvénévi pijaoveja itsa tojopaejitsiparecatsi merameé-
théareca, penacueraevetsimatacabita ata ponaejitsipa. Nexata jutsipai-
na pijaoveja. ¢Baja tsabaitsi jane? 12 iBiji ra jivitoné bitso namatamota
oveja matatoxenetsia! Bajaraxuata itsiata nacatoxanepana vajaexa-
naenexa pexaniacuene vajanacueraevetsimatacabita ata, jai Jests
fariseovijavabelia.

13Nexata Jesis jumaitsi pecobetsaquenaenéjavabelia:

—Namaxérovire, jai Jesus.

Itsa bajaraponé namaxérovita, pacuenia itsanenia cobeitsi, bajara cobei-
tsi. Cobexanepanareca baja. Pecobetsaquenaejavami baja ajibi. 14 Nexata
fariseovi itsa tane Jeslis pecobexanepanaeyaexanaejava pecobetsaquenae-
né, fariseovi anaepana. Nexata pitsaparena judiovi penacaetuatabiabibo-
vecua. Nexata jane baja fariseovi najumejaita Jestis pebeyaxuabinexatsi.

Pacuenia Diosojumepaebiné profetané bajayatami
tajévelia vajunupaebatsi Jestis yabara pelivaisi

15 Jestis jamatabécueneyapétane pacuenia fariseovi sivanajamatabé-
xainatsi. Jests picani fariseovi jamatabébeyaxuabatsi. Nexata baja Jests
bajarapamonae vecuapona itsajavabelia. Jivi ayaibitsaétoxaneto Jests
pénaponatsi. Jesiis nexata jamatejemayaexana daxita piavitanevi. 16 Jesis
jumeitaveta bajarapamonae petsipaebiyaniva itsamonaejavabelia Jests
Dioso pexénatocuene. 17Bajarapacuenia Jests pejamatejemayaexanae-

vi itsa jumeitaveta petsipaebiyaniva itsamonaejavabelia, copiapata jane
baja pacuenia bajayata Diosojumepaebinémi profeta Isafaspijiné tajévelia
jumaitsi. Dioso pejumaitsijava Jests yabara profeta Isaiaspijiné bajayata
tajévelia jumaitsi mapacueniaje:

18 Maponé taitapetsiné, taitorobicuenia exanabiaba. Bajaraponé
tasivané. Sivajamatabécuenebaréyané. Espiritu Santo
runaeyaexanaenicajé bajaraponé pematatsénéatsica. Bajaraponé
apo judiovijavabelia tsipaebiana tananeconitsiaexanaejavanexa
daxita pibisiacuene pexanaevi. 19Bajaraponé itsajivijavabelia
ata apo jumeanaenotsi tsane. Livaisi itsa tsipaebapona,
pinijijumeta apo vavajai tsane. 20 Pamonae xané tajumelivaisi
pejumecovénétsijava abaxé apo ajamatabécuenesaé
ata, itsiata bajaraponé bajarapamonae apo xuabi tsane.
Capanepaena. Pamatacabi tocopiapatsianatsi bajaraponé pijajivi
pevetsimatacabinexa, xaniavaetsia bajaraponé evetsiana daxita
pijajivi. 21 Nexata daxitajivi, apo judiovi ata, sivanajamatabécuene
copatsianatsi bajaraponé pecapanepaenexa,

jai bajayata tajévelia profeta Isafaspijiné Dioso pejumaitsijava Jests
yabara. Bajarapacuenia bajayata tajévelia jumaitsi Isaiaspijiné
peyaquinaebaxutota.

Pacuenia itsamonae Jestis yabara jamatabécuenenavéxaniabiaya
jumaitsi: “Beelzebi raja pesaéta Jestiis dovathi jivivecua
capitsapapona,” jai yabara pelivaisi
(Mr 3.20-30; Lc 11.14-23; 12.10)

22 Jestis tocapatatsi bitso pitaxutotsécénaené, apo penatsipaebiné.
Bajaraponé dovathi yajavaponapona. Bajaraponé Jesus jamatejemayae-
xana. Xaniavaetsia baja nexata tane. Natsipaebanua baja. 23 Jivi itsa tane
Jesis pejamatejemayaexanaejava bajaraponé, jamatabécuenenabenajaca.
Nexata jivi najumaitsi Jestis yabara:

—¢Matsaeta poné Davidpijiné pemomoje, Dioso pitorobinétsicaje? najai
bajarapamonae Jests yabara.

24Nexata fariseovi itsa jumetane bajarapacuenia jivi pejumaitsijava,
fariseovi jumaitsi jivijavabelia:

—Mara poné Jestsje, dovathi jivivecua capitsapabiaba Beelzebti pesaé-
ta. Beelzebt raja daxita dovathivi pitorobinég, jai fariseovi jivijavabelia
jamatabécuenenavéxaniabiaya Jests yabara.

25 Jeslis jamatabécueneyapétane pacuenia fariseovi sivanajamatabéxai-
natsi. Nexata Jests jumaitsi fariseovijavabelia:

—Nacaenacuapijivi ata itsa navecuanatsanaejitsipa penasivanavaja-
bitsaétsinexa, namataenetsia naverebiabijitsipa nacaenacuapijivi ata.
Bajara pijinia itsipae nacaetomarapijivi ata. Itsa navecuanatsanaejitsipa
penasivanavajabitsaétsinexa, nexata namataenetsia naverebiabijitsipa
nacaetomarapijivi ata. Bajara pijinia itsipae nacaemonae ata. Itsa nave-
cuanatsanaejitsipa penasivanavajabitsaétsinexa, nexata namataenetsia
naverebiabijitsipa nacaemonae ata. 26 Bajara pijinia itsipae dovathi ata.
Dovathi jivivecua itsa capitsapaponaejitsipa pijajivi, dovathivi, nexata
bepijavajabitsaéné taejitsipatsitsi pijajivi. Itsajamatabécuene vecuaxainae-
jitsipa pijajivi. Pesaé ata apo xainaponae tsipae. 27Paxamé ata panijajivi
dovathi jivivecua capitsapabiaba. Nexata xané Beelzebti pesaéta dovathi
jivivecua itsa capitsapabiabaj€, ¢detsa nexata poné pesaéta panijajivi ata
dovathi jivivecua capitsapabiaba? Caené rabaja Dioso pesaéta. Nexata
panijajivi ata pacayapétane bajarapacuenia jamatabécuenenavéxania-
biaya panejumaitsijava xané yabara. 28 Espiritu Santo raja pesaéta xané
dovathi jivivecua capitsapabiabajé. Nexata baja picani jivi beyapétane
Dioso baja petaxuxuabijava pijajivi pevetsijava paxamé tuatuajéta, jai
Jests fariseovijavabelia.

29Fariseovi pecanaéjétsinexa Jesus bitso piasaénécuene dovathi mata-
toxenetsia, Jesis icatsia jumaitsi fariseovijavabelia mapacueniaje:

—Itsajivi ata apo caéjépaetsi pejonenexa bitso piasaéné pijaboya-
lia peyacajérétsinexa xua xaina pijabota. Itsiata itsa patsipa baja-
raponé matatoxenetsia bitso piasaéné, nexata cobecétabuatsipatsi.

Taxucétabuatsipatsi yajava. Matapania bajarapacuenia yacajérétsipatsi
daxita xua xaina pijabota.

30’Pajivi apo neyavenonaeyacaetuatsi jivi Diosojavabelia, bajarapajivi
betajavajabitsaéjivi. Tsipaji apo taneyavenonaeyacaetuatsixae, jivi neve-
cuanacayajata Dioso picani pejumecovénétsiviminexa.
pexanaeneconimi pevecuaajibiaexanaenexa. Pibisiacuenia jivi Dioso baracuai-
cuaijai ata, bajarapaneconi ata Dioso caéjépatsi pevecuaajibiaexanaenexa. Itsiata
baitsi jane pajivi pibisiacuenia baracuaicuaijai Espiritu Santo, pacuenia paxamé
pajumaitsimé, Dioso apo vecuaajibiaexanae tsane bajarapaneconi. 32 Pajivi pibi-
siacuenia nebaracuaicuaijai ata, xané, Daxitajivi Pematapijinéné, bajarapaneconi
ata itsiata Dioso vecuaajibiaexanaenatsi itsa vajéta Diosojavabelia. Itsiata baitsi
jane pajivi pibisiacuenia baracuaicuaijai Espiritu Santo, bajarapaneconi Dioso
apo vecuaajibiaexanae tsanetsi. Daxitamatacabijavabelianexa apo vecuaajibiae-
xanae tsanetsi bajarapaneconi, jai Jests fariseovijavabelia.

Pacuenia peubinaené itsa nacuaita, nayapétane pavirianaecuene
yabara pelivaisi
(Lc 6.43-45)

33]catsia Jesis jumaitsi fariseovijavabelia:

—Pexaniavirianaené itsa ubatsi, nacuaita pijinia pexaniacuai. Ponae piji-
nia pibisianae, nacuaita pibisiacuai. Caevirianae canacujitsia yapétanetsi itsa
nacuaita. 34Bajara pijinia pacuenia paxamé ata dovathi papijajivimé, panayapé-
jainexa pexaniacuene yabara. Pajamatabécuene bépénéa panejamatabééthétota
panajamatabéxainame, panecuibovojotuatsina pitsapa panecuaicuaijainexa.
35]tsamonae pijinia majamatabécueneitsije. Pacuenia vajaubinae, pexanianae,
pexaniacuai pijinia nacuaita, bajara pijinia jamatabécueneitsi itsamonae. Poné
pexaniajamatabécuenené, pexaniacuene yabara cuaicuaijai. Tsipaji pexaniaja-
matabécuene xaina pejamatabééthétota. Poné pijinia pibisiajamatabécuenené
pibisiacuene yabara cuaicuaijai. Tsipaji pibisiajamatabécuene najamatabéxai-
na pejamatabééthétota. 36 Xaniajané pacuenia pacatsipaebijitsiatsi. Pamatacabi
Dioso naneconitsiaexanaena daxita pijaneconi pexainaevi, caejivi canacuijitsia,
naneconitsiaexanaponaena caejumeyo canacujitsia pibisiacuenia pecuaicuaijaija-
va yabara. 37Pibisiacuenia panecuaicuaijaijava yabara Dioso pacananeconitsiae-
xanaena. Pexanialivaisi itsa pacuaicuaijamé tsabiabi tsane, nexata paneconijibi-
meé tsane Diosojavabelia, jai Jesus fariseovijavabelia.

Pacuenia pibisiajamatabécuenevi Jests picani itorobatsi Dioso pesaéta
pinijicuene pexanaejava petsitaexanaenexa yabara pelivaisi
(Mr 8.12; Lc 11.29-32)

38Fariseovi, judiovi pecujarubivi ata, jumaitsi Jestsjavabelia:

—Jests, pajitsipajé patataenexa Dioso pesaéta pinijicuene nexanaejava,
patacayapétaenexa pepacuene Dioso athébévetsica pecaitorobinécuenetsi-
ca, jai bajarapamonae.

39 Jestis nexata jumaitsi bajarapamonaejavabelia:

—Bitso pibisiacuene paneexanaevi, Dioso panejumecovénétsijavami
panecopabivi. Paneitorobame picani Dioso pesaéta pinijicuene taexa-
naejava patacatsitaexanaenexa pataneyapétaenexamé Dioso pepacuene
athébévetsica taneitorobinécuenetsica. Itsiata baitsi jane Dioso pesaéta
pinijicuene taexanaejava apo pacatsitaexanae tsanetsi. Bajayata pacue-
nia Diosojumepaebinémi profeta Jonaspijiné exanatsi, bajara épitsicuene
taneexanaejava pacatsitajétsianatsi. 40 Bajayata Jonaspijiné boca ayai-
né dujuainé pénéta acueyabi pamatacabibeje, acueyabi pameravibe-
je yajava. Bajara pijinia pacuenia xané ata, Daxitajivi Pematapijinéné,
bocaenajé méthéta acueyabi pamatacabibeje, acueyabi pameravibeje
yajava. 41 Bajayata Ninive tomarapijivimi itsa jumetane Dioso pitorobi-
livaisi, Jondspijiné petsipaebilivaisi, copaba pibisiacuene pexanaejava.
Najamatabécuenepénéyorota Diosojavabelia. Copiapatsiana rabaja Dioso
papecananeconitsia exanaematacabinexa daxita panijaneconi panexai-
naevi. Panijaneconi panexainaevi pacanubiana Dioso pitabarata. Nexata
bajarapamatacabi Ninive tomarapijivimi nonobapunaena Diosojavabelia
papecaneconitsinexa Dioso apo panejumecovénétsivi. Xané majotaje
ponaponajé, bitso ayaijamatabécuenenéné Jonaspijinémi matatoxenetsia.
Nexata pacatsipaebi atatsi Dioso pejumelivaisi, itsiata apo panejume-
covénétsimé. Apo panajamatabécuene pénéyorotsiménua pibisiacuene
paneexanaejavavecua. Bajaraxuata ayaineconi paxainame Diosojavabelia.
42 Pamatacabi Dioso naneconitsiaexanaena pijaneconi pexainaevi, baja-
yata peponaponaevami, Saba nacuapijivi pevetsivami, nonotapunae-
na Diosojavabelia papecaconitsinexa Dioso apo panejumecovénétsivi.
Bajarapova pacaneconitsiana. Tsipaji bajayata bajarapovami tajé nacua-
tabuverena ata muxunarena pejumetaenexa Saloménpijin€, bitso daxita-
livaisi peyapétaenémi, petsipaebilivaisi. Xané majotaje ponaponajé, bitso
ayaijamatabécuenenéné Saloménpijinémi matatoxenetsia. Nexata pacatsi-
paebi atatsi Dioso pejumelivaisi, itsiata apo panejumecovénétsimé. Apo
panenamuxunaevetsiménua. Bajaraxuata Dioso pacananeconitsiaexanae-
na, jai Jesus tajévelia fariseovijavabelia, judiovi pecujarubivijavabelia
ata.

Pacuenia dovathi jivitoné pevejamatabépitsapaecujinaetsi, icatsia
naviarena pecovéyaberena petsijamatabéecaenexatsi icatsia
yabara pelivaisi
(Lc 11.24-26)

43 Jestis jumaitsi fariseovijavabelia, judiovi pecujarubivijavabelia ata:

—Dovathi itsa vejamatabépitsapa jivitoné, nexata dovathi jinaruta
petseviiranéjava. Jaitapona itsanéjavabelia petsijamatabéjonenexa pena-
cueraevetsinexa bajaraponéjavata. Itsa apo caxitajarabi ponéjavabelia
tsijamatabéjonejitsia, nexata dovathi jamatabéjumaitsi: 44“Naviatsianajé
meta icatsia tajabomijavabelia, paboverena pitsapajé,” jamatabéjai dova-
thi, ponéjavaverena pitsapa icatsia petsijamatabéjonenexatsi. Dovathi
baja caevéa itsa naviarena, caxitajaraba peyajavaponaponaenémitsi.
Nexata peyajavaponaponaenémitsi pejamatabééthéto, dovathi tane bepé-
nésajinecaebo, bepénéxaniavaetetsibo, bepiracajuetetsibo. 45Nexata dova-
thi icatsia sivapona peyajavapatsinexarena itsadovathivi, siete ponébeje.
Bajarapadovathivi bitso piacujirubejevi copiaya padovathi matatoxene-
tsia. Daxita bajarapadovathivi pebi tsijamatabé&junuatsi peyajavaponapo-
naenexa. Belia jane baja pebi dovathivi bitso bejiobiaexanatsi. Copiaya
abaxé caené itsa tsijamatabéecatsi pacuenia bejiobiaexanabiabatsi, mata-
toxenetsia bejiobiaexanatsi. Bajara pijinia pacuenia tocopiapatsianatsi
pamonae aeconoxae jinavanapa, piacujirubejevi, jai Jests fariseovijavabe-
lia, judiovi pecujarubivijavabelia ata.

Pacuenia Jesiis pejuyapijivi, pena yajava, nubena bojumavelia
yabara pelivaisi
(Mr 3.31-35; Lc 8.19-21)

46 Jestis abaxé jivi livaisi itsa tsipaeba bo énétuatuajéalia, pata Jests
pejuyapijivi, pena yajava. Nexata bojumavelia nubena bajarapamo-
nae. Jamatabébarécuaicuaijaitsi picani Jests. 47Nexata itsajivi Jests
tsipaebatsi.

—Patajatuxanené, ena raja, nejuyapijivi yajava, nuca bojumaverena.
Bajarapamonae pina jitsipa pecabarécuaicuaijaijava, jaitsi Jests.

48 Nexata Jestlis jumaitsi petsipaebijivitsijavabelia:

—¢Detsa pitsijamatabécuenevi taena, tajuyapijivinua? jai Jesus.

49Nexata Jesus pecobeta itaropita pijajivi. Jumaitsi
petsipaebijivitsijavabelia:

—Mara jane pamonae taenajivije, tajuyapijivinua. 50 Tsipaji raja pajivi
exana taxa, athébétatsia peecaené, pitorobicueniatsi, bajarapajivi cajena
tajuyapijiné, tajuyapijiva, taenanua, jai Jests petsipaebijivitsijavabelia.

Pacuenia Jests jivi livaisi tsipaeba pabi peubiné pelivaisicuenia
yabara pelivaisi
(Mr 4.1-9; Lc 8.4-8)

1 3 1Jests baja itsa najumevereta jivijavabelia livaisi petsipaebijava,
pitsapa baja bajarapabovecua. Pona baja itsajavabelia. Nexata

Jesis ecojopa pucaxaneto itapata. 2Nexata pucaitapata jivi ayaibi-

tsaétoxaneto Jesus itaxutuanacaetuatatsi. Nexata Jesis runareca jera

énéabereca. Ecareca jera énétareca. Daxita jivibitsaétoxaneto nubena
tajetabovelia. 3Nexata Jests daxitacuene livaisiané tsipaeba jivijavabelia.
Jesis jumai tsaponae bajarapamonaejavabelia mapacueniaje:

—Peubiné pona pabiabelia peubinexa. 4Nexata itsa pata pabita, peu-
bixu pexucayajabajarabicuenia ubanajetaruca. Pexucayajabajarabijavata
itsaxu othopa pabi tuatuajéjava penajetarucaenamutojumata. Nexata
bajarajota pata baratsui. Xane bajarapaxumi juvinejeva. 5Itsaxu pijinia
othopa ibopananéjumata, itsajota bitso ira apo aitayaé. Nexata bajarapa-
xu bepijia juva. Tsipaji bitso ira apo aitayaé. 6 Nexata icotia bitso itsa ata-
ju, nexata bajarapaxu juvi ata, tsaquenapona. Tsipaji irabereca bitso apo
atabunepepiareca. 7Itsaxu pijinia othopa xanéebacabomijavata. Nexata
peubixu xanéebotoné caecuenia itsa yajavajuva, bitso xanéebotoné mata-
cénénatsi peubijavami. 8Itsaxu pijinia othopa pexaniairata. Bajarapaxu
itsa juva, vitsaba. Xaniavaetsia nacuaita. Itsabotoné capitsapa cien paxu-
toyobeje tsaponae. Itsabotoné capitsapa sesenta paxutoyobeje tsaponae.
Itsabotoné capitsapa treinta paxutoyobeje tsaponae. 9Pajivi jamatabéne-
jumeyapétane patacatsipaebilivaisi, nenamuxunaevetsi xaniavaetsia, jai
Jests bajarapalivaisi petsipaebivijavabelia.

Pacuene yabara Jestis jivijavabelia livaisi tsipaeba écomparaciéncuenia
yabara pelivaisi
(Mr 4.10-12; Lc 8.9-10)

10 Jests pijajivi imoxoyotatsi. Nexata Jests pijajivi jumaitsi
Jestsjavabelia:

—Patajatuxanené, jivijavabelia livaisi itsa tsipaebame, ¢detsa xuajitsia
tsipaebame écomparaciéncuenia? jai Jests pijajivi.

11Nexata Jests jumaitsi pijajivijavabelia:

—Paxameé rabaja xaniavaetsia Dioso pacayapétaeyaexana Dioso papi-
jajivimé papecaevetsijava. Itsiata itsamonae apo yapétae bajarapacuene.
12Pajivi xaniavaetsia nejumeyapétane tatsipaebilivaisi, bajarapajivi icatsia
itsalivaisi pematatsénéa Dioso yapétaeyaexanaenatsi. Itsiata pajivi apo
jitsipae pematatsénéa pejumeyapétaeponaenexa tatsipaebilivaisi, bajara-
pajivi xuayovajéto jumeyapétane picani, nacofénétsiana. 13 Bajaraxuata
livaisi itsa tsipaebajé bajarapamonae, écomparacioncuenia tsipaebajé.
Nexata bajarapamonae tae ata Dioso pesaéta pinijicuene taexanaejava,
itsiata apo yapétae pajamatabécuene yabara exanajé pinijicuene tae-
xanaejava. Namuxunaevetsi ata tatsipaebilivaisi, itsiata apo jumeya-
pétae pajamatabécuene xaina tatsipaebilivaisi. 14Bajarapacuenia apo
jumeyapétae tsipaji jane baja tocopiapatatsi pacuenia bajayata tajévelia
Diosojumepaebinémi profeta Isaiaspijiné yaquina. Dioso pejumaitsijava
apo tanejumeyapétaevinexa yabara, bajayata profeta Isafaspijiné peyaqui-
naelivaisita jumaitsi mapacueniaje:

Bajarapamonae picani jumetaena. Itsiata apo jumeyapétae tsane xua
yabara tsipaebianatsi. Bajarapamonae taena picani. Itsiata apo
yapétae tsane pajamatabécuene xaina petaejava. 15Bajarapamonae
ajamatabécuenetaja tsane. Bajaraxuata benamuxuacabiaya
pejinavanapaevi tsane. Benaitaxutotsaquebiaya pejinavanapaevi
tsane. Itsa bajarapacuenia apo itsipae, nexata yapétaejitsipa
pajamatabécuene xaina xua taena. Jumeyapétaejitsipanua palivaisi
jumetaena. Pejamatabééthétojavavetsina jumeyapétaejitsipa.
Nexata xanéjavaberena najamatabécuenepénéyorotsipa
perujujamatabécuenevecua. Nexata xané jamatabécuene
xanepanaeyaexanaejitsipajé,

jai bajayata tajévelia Isafaspijiné peyaquinaelivaisita xua yabara tsipaeba-
jé bajarapamonae apo tanejumeyapétaejavanexa yabara.

16 Ttsiata baitsi jane paxamé baja pajamatabécuenebaréya-
mé. Tsipaji payapétaneme pajamatabécuene xaina xua pataneme.
Pajumeyapétanemenua pajamatabécuene xaina palivaisi pajumetane-
me. 17Xaniajané pacuenia pacatsipaebijitsiatsi. Bajayatami ayaibitsaéto
profetavimi necopiaevetavanapa tanetaenexa picani tapatsijavatsica.
Itsamonae ata aneconijibia pejinavanapaevi Dioso pitabarata, necopiae-
vetavanapa picani tanetaenexa tapatsijavatsica. Itsiata apo netaenejeva,
daxita bajarapamonaemi tépa baja. Jamatabé&jumetaeyabiabanua pica-
ni palivaisiané baja aeconoxae paxamé pacatsipaebaponatsi. Itsiata apo
jumetaenejeva bajarapalivaisiané, bajarapamonaemi tépa baja, jai Jests
pijajivijavabelia.

Pacuenia Jestis yapétaeyaexana pijajivi pajamatabécuene xaina
palivaisi tsipaeba peubiné pelivaisicuenia yabara pelivaisi
(Mr 4.13-20; Lc 8.11-15)

18]catsia Jests jumaitsi pijajivijavabelia:

—Xaniavaetsia panenamuxunaevere panejumeyapétaenexa pajamata-
bécuene xaina palivaisi pacatsipaebatsi pabita peubiné pelivaisicuenia.
19Pamonae jumetae ata Dioso pejumelivaisi, itsiata itsa apo jumeyapétae
pejamatabééthétota, bajarapamonae bepiothopaexu pabi tuatuajéjava
penajetarucaenamutojumata. Nexata najetaruca dovathi. Nexata bajara-
pamonae tsijamatabéjuvinejevatsi, dovathi vecuapitatsi bajarapalivaisimi,
petsijamatabéubilivaisimitsi. 20 Pacuenia pijinia itsi paxu othopa ibopa-
nanéjumata, itsajota bitso ira apo aitayaé, bajara tsijamatabécueneitsitsi
itsamonae Dioso pitorobilivaisi. Bajarapamonae jumetane Dioso pitoro-
bilivaisi. Nexata picani bajarapalivaisi baréyaya jumecovénéta. 21Itsiata
baitsi jane pacuenia irabereca apo atabunepepiareca paxu othopa ibopa-
nanéjumata, nexata nabijiana, bajara tsijamatabécueneitsitsi bajarapa-
monae Dioso pitorobilivaisi. Tsipaji pepacuene pejamatabééthétovetsina

El Nuevo Testamento en guahibo, 2da ed., © 2011, Wycliffe Bible Translators, Inc.



SAN MATEO 13 56

apo jumecovénétsi bajarapalivaisi. Nexata apo ajamatabécuenesaé
tsavanapae bajayajebi pejumecovénétsinexa bajarapalivaisi. Nexata itsa
tocopiapatatsi daxita petoayapébejecuenetsi, itsa yalivaisibatsinua Dioso
pitorobilivaisi yabara, nexata pejumecovénétsijava bajarapalivaisi bepijia
copaba. Pevajénaeyabelia apo jumecovénétavanapae. 22 Pacuenia pijinia
paxu othopa xanéebacabomijavata, itsa juva, bitso matacénénatsi xanée-
botoné, bajara tsijamatabécueneitsitsi itsamonae Dioso pitorobilivaisi.
Jumetane picani bajarapamonae Dioso pitorobilivaisi. Itsiata baitsi jane
bitso jamatabécueneenatsi mapanacuapijicuene yabaraje. Tsipaji naja-
matabéxaina ayaijava palata pexainaenexa. Nexata pijacuata najamata-
bécueneyamaxéitojoroba. Bajaraxuata Dioso pitorobilivaisi apo tovitsa-
bitsi pejamatabééthétota. Nexata pacuenia itsi pabita piacuaijibibotoné,
bajara itsi bajarapamonae. Tsipaji Dioso xaniavaetsia apo tojinavanapae.
23Pacuenia pijinia itsi paxu othopa pexaniairata, bajara tsijamatabécue-
neitsitsi itsamonae Dioso pitorobilivaisi. Bajarapamonae jumetane Dioso
pitorobilivaisi. Jumeyapétanenua. Nexata pevajénaeyabelia tsijamata-
bécuenevitsabaponatsi Dioso pitorobilivaisi. Nexata pacuenia peubija-
va capitsapa itsabotoné cien paxutoyobeje tsaponae, itsabotoné sesenta
paxutoyobeje tsaponae, itsabotoné treinta paxutoyobeje tsaponae, bajara
tsijamatabécueneitsitsi bajarapamonae Dioso pitorobilivaisi, jai Jests
pijajivijavabelia.

Pacuenia peubijava tuatuajéa piabejejava juva yabara pelivaisi

24Dioso apo pejumecovénétsivi, pamonae najinavanapa Dioso peju-
mecovénétsivijavata, itsamatacabi Dioso naneconitsiaexanaena. Nexata
jivi peyapétaenexa bajarapamonae Dioso penaneconitsiaexanaejavanexa,
Jests comparaciéncuenia livaisi tsipaeba jivi ayaibitsaétoxanetojavabelia.
Jesis jumaitsi mapacueniaje:

—Mara pacuene jépaje Dioso pijajivi pevetsijavaje. Pabi pexainaené,
épexaniaviriatrigoxu uba pijapabita. 25Itsiata baitsi jane daxitajivi pema-
jitsijavata meravi, pabi pexainaené pijavajabitsaéné tojunuatsi pijapabita.
Nexata toubatsi trigo tuatuajéjava pibisiaviriajava, betrigobotoné pecatae-
java. Bajaraxuacujinae vemaxépona baja. 26 Nexata trigoxu juva. Vitsaba.
Itsa baja trigobotoné namatonota, nexata matapania bajarajota nayapéta-
ne pibisiaviriajava yajava penamatonotsijava. 27Nexata pabi pexainaené
pijajivi pata petsipaebinexatsi. Pabixainaené pijajivi jumaitsi: “Nijapabita
ubame épexaniaviriatrigoxu. {De tsaeta pacuenia pitsapa pibisiaviriaxu
pibisiajava peyajavajuvinexa trigojava?” jai pabixainaené pijajivi. 28 Nexata
pabixainaené jumaitsi pijajivijavabelia: “Tajavajabitsaéné raeta bajaraxua
uba,” jai. Nexata pabixainaené pijajivi jumaitsi: “.Jitsipame tsaja bajaraxua
pataxunaejava?” jai. 29Itsiata baitsi jane pabixainaené jumaitsi pijajivijava-
belia: “Jume. Tsipaji panexunaejavata payajavaxunaejitsipame trigobotoné.

30 Copatsianatsi abaxé penacuaitsinexa. Nexata penotsimatacabi itorobia-

najé tanetonotsivi copiaya pecaetuatsinexa piabejejava. Pepacunuané exa-
naena. Bajaraxuacujinae bajaraxua tajuitsiana. Bajaraxuacujinae étrigoxu
netonotsiana taetabiabibota tanetoetsinexa,” jai pabixainaené pijajivijava-
belia, jai Jests jivi ayaibitsaétoxanetojavabelia.

Pacuenia mostazaxutoyo pejuvicujinae, mostazanae bepijia vitsaba
yabara pelivaisi
(Mr 4.30-32; Lc 13.18-19)

31 Jests livaisi tsipaeba comparaciéncuenia jivi ayaibitsaétoxanetojava-
belia. Jumaitsi mapacueniaje:

—Dioso raja pijajivi pevetsijava maitsije. Pacuenia mostazaxutoyo peju-
vicujinae, bepijia vitsaba mostazanae, bajara pijinia itsane Dioso pijajivi
ata. Bepijia Dioso pijajivi ayaibitsaétoxaneto naexanaena. Pabi pexainae-
né mostazaxu uba pijapabita. 32 Mostazaxu raja bitso tsiquirixutoxi daxita
peubixuvecua. Itsiata baitsi jane mostazanae itsa juva, bepijia vitsaba.
Caevaita pinijinae naexana itsapeubinaené matatoxenetsia. Nexata bara-
tsui ata pata bajaraponaeta. Pematapenané exana bajaraponaemaxéra-
nanéjava. Bajara pijinia itsane jivi ata. Bepijia ayaibitsaéto Dioso pijajivi
naexanaena, jai Jesus jivi ayaibitsaétoxanetojavabelia.

Pacuenia pan pexanaematabénexa, levaduravénéjava fufunaeyaexana
yabara pelivaisi
(Lc 13.20-21)

33 Jests livaisi tsipaeba comparaciéncuenia jivi ayaibitsaétoxanetojava-
belia. Jumaitsi mapacueniaje:

—Dioso raja pijajivi pevetsijava maitsije. Pacuenia pan pexanaemata-
bénexa, levaduravénéjava yacaéjépa daxita panmatabéjava, bajara pijinia
itsi Dioso pijajivi pevetsijava. Yacaéjépaena daxitanacuanéjava. Petiriva
pan pexanaenexa, acueyabi patarroxanetobeje trigobenoné matajéréa-
ba levaduravénéjavata. Nexata pan pexanaematabénexa, ayaimatabé
ata, levaduravénéjava pijinia tsiquirijavayo ata, itsiata levaduravénéjava
yacaéjépa daxitamatabé&java. Nexata levaduravénéjava fufunaeyaexa-
na daxita panmatabénexa. Bajara pijinia itsi Dioso pijajivi pevetsijava.
Yacaéjépa daxitanacuanéjava Dioso pijajivi pevetsicuene, jai Jesus jivi
ayaibitsaétoxanetojavabelia.

Pacuenia Jestis jivi livaisi tsipaebabiaba comparaciéncuenia
yabara pelivaisi
(Mr 4.33-34)
34 JesUs itsa tsipaeba jivijavabelia Dioso pijajivi pevetsijavanexa, livai-
siané tsipaebapona écomparaciéncuenia. 35Bajarapacuenia Jests jivi

livaisiané itsa tsipaebapona écomparaciéncuenia, tocopiapatatsi jane baja
pacuenia Diosojumepaebiné profetané bajayata tajévelia yaquina Jests
petsipaebaponaejavanexa yabara. Jests comparaciéncuenia jivi livaisi
petsipaebaponaejavanexa yabara, profetané peyaquinaebaxutota jumaitsi
mapacueniaje:

Jivi itsa tsipaebajé, livaisi tsipaebianajé comparaciéncuenia.
Tsipaebianajé pitsicuene Dioso nacua pexanaejavaveliacujinae
itsajivi ata abaxé apo yapétae,

jai tajévelia bajayata profetané peyaquinaebaxutota Jesus jivi livaisi com-
paraciéncuenia petsipaebaponaejavanexa yabara.

Pacuenia Jestis pijajivi yapétaeyaexana pajamatabécuene
xaina palivaisi tsipaeba trigobotoné tuatuajéa
pejuvijava pelivaisicuenia yabara pelivaisi

36 Jeslis naviabiaexana jivi ayaibitsaétoxaneto. Bajaraxuacujinae Jesis
boya joneya. Bajarapabota Jesis pijajivi imoxorenatsi. Nexata Jesus pijaji-
Vi jumaitsi:

—Patajatuxanené, panetsipaebare pajamatabécuene xaina palivaisi
tsipaebame jivi ayaibitsaétoxanetojavabelia. Baitsi palivaisi tsipaebame
trigobotoné tuatuajéa pejuvijava pelivaisicuenia, jai Jests pijajivi.

37Nexata Jeslis jumaitsi pijajivijavabelia:

—“Poné uba pexaniaviriatrigoxu,” itsa jané, xané rabaja, Daxitajivi
Pematapijinéné, yabara nayabarajumaitsiné. 38 “Pijapabi,” itsa jan€, mapa-
nacua yabaraje jumaitsiné. “Pexaniaviriatrigoxu,” itsa jané, Dioso pijana-
cuayabetsia pejonevinexa yabara jumaitsiné. “Pibisiaviriajava pejuvija-
va,” itsa jané€, dovathi pijajivinexa yabara jumaitsiné. 39 “Pijavajabitsaéné,
poné pabi pexainaené toubatsi pibisiaviriajava pejuvinexa,” itsa jané,
dovathi yabara jumaitsiné. “Penotsimatacabi,” itsa jané, mapanacua peve-
reverecaejavanexa yabara jumaitsiné. “Tanetonotsivi itorobianajé,” itsa
jané, angelevi yabara jumaitsiné. 40 Nexata pacuenia piabejejava caetua-
ta pexuabinexa isotojavabelia, bajara pijinia pacuenia tocopiapatsianatsi
dovathi pijajivi pexuabinexatsi isotojavabelia mapanacuaje peverevere-
caematacabi. 41 Bajarapamatacabi xané, Daxitajivi Pematapijinéné, itoro-
bianajé tajadngelevi taevetsinacua tanetovecuajutsinexa daxita pamonae
pibisiacuene pexanabiabivi. Pamonae ata itsamonaejavabelia pibisiacuene
exanaeyaexana, bajarapamonae ata taevetsinacua netovecuajutsiana taja-
angelevi. 42Bajarapamonae xuabianatsi infiernojavabelia. Bajarajota nue-
na. Navonosiniana bitso penavixaetaexae. 43 Pamonae jumecovénétsiaji-
navanapa Dioso pitorobicueniatsi, bajarapamonae perabénaitayotsiana
taxa Dioso pijanacuatatsia. Pacuenia matacabipijijuameto naitayota, baja-
rapacuenia perabénaitayotsiana. Pajivi jamatabénejumeyapétane, pataca-
tsipaebilivaisi nenamuxunaevetsi xaniavaetsia, jai Jesus pijajivijavabelia.

Pacuenia pebi caxitajaraba bitso penamatamotsijavané,
itsané irata peméthétetsijavami, yabara pelivaisi

44]catsia Jesis comparaciéncuenia jumaitsi pijajivijavabelia:

—Pebi irata méthéteta bitso penamatamotsijavané. Bajaraxuané bitso
xanepana. Nexata juya itsané bexéajavabelia bajaraxuané caxitajarabeta
irata. Nexata abaxé bajaraponé apo jutsi bajaraxua. Abaxé saya mataa-
cateta bajarajota. Nexata jamatabécuenebaréyaya pona pijaboyabelia.
Nexata xuacujinae bajaraponé canajeta daxita pexainaejavaximi. Nexata
bajaraponé yacomuata bajarapaira. Tsipaji xua bajaraponé caxitajarabeta
irata, bitso xanepana. Bitso namatamota. Nexata pacuenia bitso xane-
pana, bitso namatamotanua, xuané bajaraponé bajarapaira yacomuata,
bajara pijinia itsi Dioso pijajivi pevetsijava. Bitso xanepana. Bitso namata-
motanua, jai Jesus pijajivijavabelia.

Perlavénéjava bitso penamatamotsijava yabara pelivaisi

45]catsia Jesis jumaitsi pijajivijavabelia:

—Pacuenia itsi bitso pexaniaviriajava perlavénéjava, bajara pijinia itsi
Dioso pijajivi pevetsijava, bitso pexaniacuene. Perlavénéjavané peca-
najetarutsiné jaitapona pexaniaviriajavané juya pecanajetaponaenexa.
46 Nexata itsa caxitajarabaxuaba pexaniaviriaperlajava, bitso penamata-
motsijava, pona pijaboyabelia pecanajetsinexa daxita pexainaejavami.
Nexata comuata bajarapaperlajava, jai Jests pijajivijavabelia.

Dujuai peyamatajucaejava yabara pelivaisi

47]catsia Jesis comparaciéncuenia jumaitsi pijajivijavabelia:

—Dujuai peyamatajucaejavata, pibisiaviriadujuai itsa yamatajuta, bave-
cuatsatapona. Bajara pijinia itsi Dioso pijajivi pevetsijava.

Dioso pijajivi vecuatsatapona apo pejumecovénétsivitsi pexuabinexa infier-
nojavabelia. Dujuai peyamatajucaejava manuameneta copareca. Nexata
daxitaviriadujuai yamatajuta. 48Itsa vénéca bajaraxua, nexata juta tajeta-
bojavabelia. Bajarajota itapetapona pexaniaviriadujuai. Pexaniaviriadujuai
jebapona bemapirejavabelia. Pibisiaviriadujuai pijinia xuabapona. 49Bajara
pijinia itsane nacua pevereverecaematacabi. Angelevi ponaena. Nexata
pibisiacuene pexanaevi saicaya tsatsianatsi pexuabinexatsi. Dioso pijinia
pitorobicueniatsi pejinavanapaevi saicaya tsatsianatsi pecapanepaenexatsi.

50 Nexata pibisiacuene pexanaevi xuabianatsi infiernojavabelia. Bajarajota
nuena. Navonosiniana bitso penavixaetaexae, jai Jests pijajivijavabelia.

Bitso penamatamotsijavané, pejanajavané,
perujujavané ata, yabara pelivaisi

51Jests yanijoba pijajivijavabelia.

—¢Panejumeyapétaneme tsabaja daxita xua yabara pacatsipaebatsi? jai
Jests.

Nexata Jests pijajivi jumaitsi:

—Jaja, pacajumeyapétanetsi rabaja, jai.

52 Nexata Jests jumaitsi pijajivijavabelia:

—Poné judiovi pecujarubiné ata, itsa nejumecovénéta, bajaraponé ata
tajajivitoné tsane. Nexata pacuenia bo pexainaené pijabovecua jutapona
bitso penamatamotsijavané, pejanajavané, perujujavané ata, bajara pijinia
jamatabécueneitsi tsane poné nejumecovénétsiana, judiovi pecujarubiné
ata. Tsipaji bajaraponé yapétaena pexanialivaisiané jivijavabelia petsipae-
binexa. Bajaraponé yapétaena xané talivaisiané, pejanalivaisiané, peruju-
livaisiané ata, jai Jests pijajivijavabelia.

Pacuenia Jestis naviata pijanacuayabelia, Nazaret tomarabelia,
yabara pelivaisi
(Mr 6.1-6; Lc 4.16-30)

53 Jestis baja penajumeveretsicujinae jivijavabelia livaisiané petsipaebija-
va comparaciéncuenia, pona baja icatsia itsajavabelia. 54 Jesiis baja naviata
pevitsabinacuayabelia. Nexata Jesus pevitsabinacuata taxuxuaba livaisi
petsipaebijava judiovi penacaetuatabiabibota. Nexata pejumetaevitsi siva-
jamatabécuenenabenajacatsi. Nexata bajarapamonae Jestis jamatabécue-
neaebiatanetsi. Bajarapamonae Jesis yabara najumaitsi mapacueniaje:

—¢De tsaeta jota maponé nacujaruba peyapétaenexa mapalivaisije?
¢De tsaeta pacuenia caéjépatsi mapacuenia Dioso pesaéta pinijicuene
pexanaenexaje? 55 Maponéje vaxaitsiyajuvénéné, carpinteronémi pexé-
nato. Maponéje Maria pexénato. Bajaraponé pejuyapijivi, Santiago, José,
Simén, Judas. 56 Papetiriavi ata vajatomarata jinavanapa, maponéje peju-
yapijivi. {Detsa verena nexata capitsapa palivaisiané nacatsipaebapona
maponéje? najai bajarapamonae Jestis yabara.

57Nacaetomarapijivixae, bajarapamonae Jests apo jumexaniataetsi.
Nexata Jestis jumaitsi bajarapamonaejavabelia:

—Bajara maitsabiabije. Diosojumepaebivi profetavi itsanacuapijivi yai-
yataeyabiabatsi. Itsiata pijanacuapijivi, pijamonae ata, apo yaiyataeyabia-

58 Jesiis pevitsabitomarata pejinavanapaevi apo jumecovénétsitsi.
Bajaraxuata Jests Dioso pesaéta pinijicuene pexanaejava bajarapatomara-
ta bitso apo tsitaexanae.

Pacuenia Juanpijiné jivibautisabinémi beyaxuabatsi yabara pelivaisi
(Mr 6.14-29; Lc 9.7-9)

1 4 1Herodes, Galileanacua pevetsiné. Nexata Herodes Jesis vénéli-
vaisitanetsi Dioso pesaéta pinijicuene pexanaponaejava. 2 Nexata

Herodes pijajivijavabelia jamatabécuenenavéxaniabiaya jumaitsi Jesis
yabara:

—Juanpijinémi raeta jivibautisabinémi icatsia asaé petépaecuji-
nae. Bajaraxuata caéjépatsi Dioso pesaéta pinijicuene pexanaenexa, jai
Herodes Jests yabara.

3Bajarapacuenia Herodes jumaitsi tsipaji abaxé Juanpijiné itsa asaé€,
Herodes pijajivi, vajabitsaévi, itoroba Juanpijiné pevaetabinexatsi.
Nexata vajabitsaévi Juanpijiné cobecétsiaya caponatsi penaneconitsivi
pejebabiabiboyabelia. Bajarapacuenia Herodes pijajivi itoroba Herodes
pijava, Herodiasva, pejamatabécueneta. Herodiasva picani copiata pita
Felipe, Herodes pejuyapijiné. Nexata Herodes pejuyapijin€ pijava yaca-
jéréta. 4Nexata Herodes pejuyapijiné pijava peyacajérétsixae, Juanpijiné
abaxé itsa apo vaetabitsi, Herodes muxujioba. Juanpijiné jumaitsi
Herodesjavabelia:

—Acuenebi raja nejuyapijiné pijava nepitsijava, jai Juanpijiné
Herodesjavabelia.

5Bajarapacuenia Juanpijiné Herodes pemuxujiobixae, Herodes pica-
ni jamatabébeyaxuabatsi Juanpijiné. Itsiata baitsi jane abaxé apo beya-
xuabitsi. Tsipaji Herodes cujunava jivi. Daxitajivi Juanpijiné yapétanetsi
Diosojumepaebinécuene. 6 Nexata Herodes itsa najamatabénapita penae-
xanaematacabi, fiesta exana. Herodes junata jivi ayaibitsaéto. Nexata
bajarapafiestamatacabi pejionéyo, pijava pexénatoyo, pijacujirucuenia
caevayo yavajiba daxita Herodes pejunatsivi pitabarata. Nexata Herodes
bitso baréitajitsipa peyavajibijava pejionéyo. 7Nexata Herodes najumeca-
panepaeya pexaniajaijumeta jumaitsi pejionéyojavabelia:
—Xua jitsipame nevajétsianame. Nexata itsa nevajétsianame, itsacueneja-
va ata carajutsianatsi, jai Herodes najumecapanepaeya pejionéyojavabelia.
8Nexata bajarapovayo pena pitorobicueniatsi jumaitsi mapacueniaje
Herodesjavabelia:

—Nerajure platota Juan jivibautisabiné pematabocoto, jai bajarapovayo
Herodesjavabelia.

9Bajarapacuenia Herodes pejionéyo itsa jumaitsitsi, Herodes bejamata-
béjiobi tsanajetsireca. Herodes nexata acuenebi: “Jume,” pejaijava. Tsipaji
baja najumecapanepaeya jumaitsi pejionéyojavabelia pexaniajaijumeta
daxita Herodes pejunatsivi pitabarata. Nexata Herodes jejai. 10 Nexata
Herodes pijajivi, vajabitsaévi, itoroba penaneconitsivi pejebabiabiboyabe-
lia pevésiucutaxuabinexatsi Juanpijiné. 11 Bajaraxuacujinae vajabitsaévi
Juanpijiné pematabocoto tocaparenatsi platota. Nexata Herodes raju-
tsiaexana pejionéyojavabelia. Bajarapova juya pena rajuta. Nexata baja
Herodiasva yapétane capanepaeya baja Juanpijiné pebeyaxuabijavatsi.

12Nexata Juanpijiné pijajivi parena itsajota Juanpijiné boca petépaené.
Pitatsi petépaené. Nexata Juanpijiné pijajivi méthétatsi. Bajaraxuacujinae

bajarapamonae pona Jestisjavabelia petsipaebinexa Juanpijiné
pebeyaxuabijavatsi.

Pacuenia Jestis pexaejava rajuta cinco mil ponébeje yabara pelivaisi
(Mr 6.30-44; Lc 9.10-17; Jn 6.1-14)

13 Jestis vénélivaisitane Juanpijiné pebeyaxuabijavatsi. Nexata Jesus
épijajivi jerata barépona itsabelia ajibi jivi. Itsiata baitsi jane jivi ayaibi-
tsaétoxaneto yapétane itsabelia Jestis pona. Nexata pijatomarané vecua-
pona. Matatsénéa najetarubena pepéjaitsivitsi Jests. 14Itsa Jesiis nonota-
juna jeravecua, tane jivibitsaétoxaneto. Nexata Jests itaxutobejiobiatane
bajarapamonae. Tocapatatsi piavitanevi. Nexata Jests tojamatejemayae-
xana piavitanevi. 15Itsa baja caniviyo tsaponae, Jesus pijajivi cujibarena-
tsi. Nexata Jests pijajivi jumaitsi:

—Caniviyo rabaja bitso. Majotaje ajibi pexaejava. Tsipaji itsajivi ata
pijabo apo xainae. Itorobare baja jivi peponaenexa tomaraxijavabelia
pecomuacaenexa pexaejava, jai Jesus pijajivi.

16 Nexata Jests jumaitsi pijajivijavabelia:

—Apo beponae raja abaxé. Paxamé parajure pexaejava, jai Jesus
pijajivijavabelia.

17Nexata Jesus pijajivi jumaitsi:

—Paxainajé saya cinco papanbébeje, anijanéyobeje dujuainéyobeje
yajava, jai.

18 Nexata Jesis jumaitsi pijajivijavabelia:

—Panetocarenamére pan maberenaje, dujuainéyobeje yajava, jai Jesus.

19Nexata Jests itoroba daxitajivi penaenexa ponajavata. Nexata Jests
pita cinco papanbébeje, anijanéyobeje dujuainéyobeje yajava. Athébéa
benaécotsia. Jumaitsi Diosojavabelia:

—Pexaniacuene panetoexaname. Panerajutame pataxaejava, jai Jesus
Diosojavabelia.

Bajaraxuacujinae Jesis pan epatsicacapona. Pijajivijavabelia raju-
ta bajarapapan. Nexata juya Jests pijajivi tsicobetsana jivijavabelia.

20 Daxita xaniavaetsia nabane. Bajaraxuacujinae Jess pijajivi caetuata
pan, dujuai yajava, jivi peyajuvénécopabejebijavané. Nexata vénéba doce
xuabeje bemapirecuenia pexanaejavané. 21 Pamonae pexaejava xane,
ayaibitsaétoxaneto. Cinco mil ponébeje namataéjétatsi xaniavaetsia.
Petiriavi, pejevaxi ata, apo namataéjétsitsi.

Pacuenia Jestis mene itaboxoya najetaruca yabara pelivaisi
(Mr 6.45-52; Jn 6.16-21)
22 Jesus jivi ayaibitsaétoxaneto pexaejava perajutsicujinae, Jests pija-
jivi bepijia runaeyaexanareca jera énéabereca. Jesus pijajivi copiata
itoroba penicabinexa puca itsapanabelia, Betsaida tomarabelia. Nexata

Jests abaxé caené nacopatanuca bajarajota. 23Itsa baja jivi napévere-
ta penaviabijava, Jests junaya petsutojumabetsia caené pevajétsinexa
Diosojavabelia. Nexata Jestis yameravibatsi bajarapatsutojumatatsia.

24 Bajarapaepatota Jesus pijajivi jerata epatua nabuatapona pepatsinexa
puca itsapanabelia. Nexata Jests pijajivi pevajénaeverena joviboxane-
to najetaruca, malataca bitso ayai. Nexata malataca mene epabajara-
bapona jera énéaberena. Nexata mera vénécapona jera énéaberena.
25Bajaraxuacujinae bajayacunua, ajena matacabijitsia, Jesus pijajivi
pecovévelia imoxoyotanajetaruca. Jests najetaruca mene itaboxoya.

26 Jesus pijajivi itsa tanetsi mene itaboxoya penajetarucaejava, nabenaja-
ca. Vavajai pecajunavi.

—iPetépaené raeta pejumape najetaruca! jai Jests pijajivi.

27Nexata Jests jumaitsi pijajivijavabelia:

—Xané raja. Pétsa panecujunavame. Pajamatejemameére saya, jai Jesis
pijajivijavabelia.

28 Nexata Pedro jumaitsi Jestisjavabelia:

—Tajatuxanené, itsa pepacuene xameé, nexata nejunaremelia talianexa
mene itaboxoyalia, xaméjavabelia, jai Pedro.

29Nexata Jesus jumaitsi Pedrojavabelia:

—Renamére baitsi baja, jai Jesus.

Pedro nexata jeravecua runareca meniabereca. Lia mene itaboxoyalia
pepatsinexa Jesusjavabelia. 30Itsiata baitsi jane Pedro itsa tane jovi-
bo piasaéjava, bitso cujunavataba. Nexata bubunanajereca. Pedro ajena
bubunanajereca, vavajai.

—iTajatuxanené, nevaetabare! jai Pedro.

31Bepijia Jesus cobepitajaraba. Jumaitsi Pedrojavabelia:

—Tsiquirijavayo saya nejumecovénétame tacaevetsijava. ¢Detsa xuaji-
tsia nejumeaebiataneme? jai Jests.

32 Nexata baja Jestisbeje Pedrobeje jera énéabelia itsa nonoliabeje, jovi-
boxanetomi baja ajibi tsaxuabi. 33 Nexata daxita jerata peponaevi pemata-
bacabéta tonubena Jests pitabarata. Jumaitsi bajarapamonae:

—Xaniajai rabaja. Xamé Dioso pexénatomé, jai bajarapamonae
Jestsjavabelia.

Pacuenia Jestis jamatejemayaexana piavitanevi Genesaret nacuata
yabara pelivaisi
(Mr 6.53-56)

34 Jests, pijajivi yajava, pata puca itsapanabelia. Pata Genesaret nacua-
ta. 35Genesaret nacuapijivi itsa yapétanetsi Jestiscuene, nexata daxita
bajarapanacuajava vajunupaebatsi pepatsijava. Nexata tocapatatsi daxita
piavitanevi Jestisjavaberena. 36 Piavitanevi pecapatsivi pinijicuenia jumai
tsabiabi Jestisjavabelia:

(Mt 14.30)

—Pexaniacuene bitso netoexanare. Tocopatsianame maponéje pecatoja-
yatsinexa nenaxatatsijavacopia, jai tsabiabi.

Nexata daxita pamonae Jesis penaxatatsijavacopia tojayataponatsi,
jamatejema tsaponae piavitanejavavecua.

Pacuenia Jesus tsipaeba xua jivi jamatabécuenebijianatsi
yabara pelivaisi
(Mr 7.1-23)

1 5 1Fariseovi, judiovi pecujarubivi yajava, pata Jerusalén tomarave-
rena. Bajarapamonae Jestis imoxoyorenatsi. Nexata bajarapamo-
nae jumaitsi Jesusjavabelia:

2—Jests, nijajivi naneconita Diosojavabelia. Tsipaji nijajivi apo jume-
covénétsiajinavanapae vajasalinaivi pijacuene. Nijajivi itsa xane pexae-
java, xane anijatoné napéna nacobequiatsinejeva, jai bajarapamonae
Jestsjavabelia.

3Nexata Jests jumaitsi fariseovijavabelia, judiovi pecujarubivijavabelia
ata:

—Paxamé apo pajumecovénétsimé Dioso pitorobilivaisi saicaya vajasa-
linaivi pijacuene panecatsitecaenexa. 4 Dioso Moiséspijinéta penajumeco-
patsilivaisi jumaitsi mapacueniaje: “Axa yaiyataema. Ena ata yaiyataema.
Pajivi pibisiacuenia bijatane paxa, pena ata, bajarapajivi pabeyaxuare,”
jai Dioso Moiséspijinéta penajumecopatsilivaisi. 5Itsiata baitsi jane paxa-
mé jivi pamuxubijiapenetabiabame peyaiyataeyaniva paxajivi, penajivi
ata. Paxameé jivijavabelia pajumaitsimé tsabiabi mapacueniaje: “Axa, ena
ata, itsa cavajéta neyavenonaenexa, nexata itsa apo jitsipaemé neyaveno-
naejava, jumaitsimé tsane mapacueniaje: ‘Daxita xua pacarajutsipatsibeje
picani patacayavenonaenexabeje, daxita bajaraxua tsipaebajé baja tara-
jutsinexa Diosojavabelia. Nexata acuenebi patacarajutsinexabeje,” jamé
tsane neyavenonaeyaniva,” pajamé tsabiabi jivijavabelia. 6 Nexata carana-
ta Dioso pejumaitsijume: “Axa yaiyataema. Ena ata yaiyataema,” pejaiju-
me jivi pejumecovénétsijavami paxamé pacopatsiaexanaponame. Tsipaji
paxameé patsipaebaponame saicaya vajasalinaivi pijalivaisi. 7iPaxamé
saya jivi paneyamaxéitojorobivi! Diosojumepaebinémi profeta Isaiaspijiné
baja cajena bajayata tajévelia xaniavaetsia pacavajunupaeba. Bajayata
Dioso tajévelia pejumaitsijava paxamé yabara, profeta Isaiaspijiné peya-
quinaelivaisita jumaitsi mapacueniaje:

8 Bajarapamonae nejitsipaena saya pijumeta. Itsiata pepo
tanejitsipaejamatabécuene nevecuatajé tsane. 9Saya baitsi
bajarapamonae pijajumaitsita tsane: “Pacajitsipatsi,” nejai tsane
itajara. Itsiata apo xaniajai tsane. Bajarapamonae saya jivi
tsipaebaponaena pejamatabécuenepijilivaisi. Pepo taitorobilivaisi
apo tsipaebi tsane,

jai tajévelia Isafaspijiné
peyaquinaelivaisita Dioso pejumaitsijava paxamé yabara, jai Jests fari-
seovijavabelia, judiovi pecujarubivijavabelia ata.

10Nexata icatsia Jests junata jivi. Jumaitsi jivijavabelia:

—Panenamuxunaevere xaniavaetsia patanejumeyapétaenexamé pata-
catsipaebilivaisi. 11Xua jivi xane pecuibovojotota, pexaevajénaeya napéna
anijatoné apo nacobequiatsi ata, apo jamatabécuenebijianaetsi. Apo véna-
naneconitsi Diosojavabelia. Baitsi rajane xua jivi pecuibota pibisiacue-
nia cuaicuaijai, bajara jane xua jivi bajamatabécuenebijianatsi, jai Jests
bajarapamonaejavabelia.

12 Nexata Jesus pijajivi imoxoyorenatsi. Jesis pijajivi jumaitsi:

—Patajatuxanené, {yapétaneme tsabaja fariseovi pecabaraanaepanaeja-
va itsa cajumetane bajarapacuenia nejumaitsijava? jai Jesus pijajivi.

13-14Nexata fariseovi yabara Jests jumaitsi pijajivijavabelia:

—Panamuxujemare saya bajarapamonae. Bajarapamonae saya apo
yapétae. Bajarapamonae bepitatsécénaevi. Nexata bepematacaponae-

vi pitatsécénaevi pijinia. Pitatsécénaené itsa matacaponaejitsipa itsané

pijinia pitatsécénaené, nexata najuajopaejitsiparecabeje méthéxanetojava-

reca. Pabita piabejejava itsa juva, nexata yatabutopaya jonatsi vajaveretsi-

nexa. Bajara pijinia pacuenia taxa, athébétatsia peecaené, verebiabianatsi

daxita bajarapamonae, jai Jesus pijajivijavabelia fariseovi yabara.
15Pedro nexata jumaitsi Jestisjavabelia:

—Patajatuxanené, paneyapétaeyaexanare pajamatabécuene xaina pali-
vaisi tsipaebame jivijavabelia. Palivaisi baitsi jumaitsimé: “Xua jivi xane
pecuibota, apo jamatabécuenebijianaetsi,” jamé, jai Pedro Jestsjavabelia.

16 Nexata Jesis jumaitsi:

—¢Paxamé ata tsarovia abaxé apo panejumeyapétaemé? 17Daxitacuene
xua jivi xane pecuibovojotota, junua pecotsorotuabereca. Bajaraxuacujinae
vecuapitsapatsi. 18 Baitsi rajane xua jivi pecuibuatsina pitsapa pecuaicuai-
jainexa pacuenia najamatabéxaina pejamatabééthétovetsina, bajara jane
xua jivi jamatabécuenebijianatsi. 19 Tsipaji rabaja jivi pejamatabééthéto-
javavetsina pitsapa pibisiacuene penajamatabéxainaenexa. Pitsapa jivi
pebeyaxuabijamatabécuenenexa. Pitsapa pebi pijava pevecuanamatayajitsi
jamatabécuenenexa. Pitsapa petiriavijavabelia pebi penaperabéquene-
tsiatae jamatabécuenenexa. Pitsapa penacobetoxotsijamatabécuenenexa.
Pitsapa itsamonae pexanaejava yabara najumetsénétsiaya pepaebijama-
tabécuenenexa. Pitsapa itsamonae yabara najumetsénétsiaya pebaracuai-
cuaijai jamatabécuenenexa. Daxita bajarapajamatabécuene pitsapa jivi
pejamatabééthétojavavetsina. 20 Daxita bajarapajamatabécuene jivi jama-
tabécuenebijianatsi. Jivi raja pexaejava xae ata, anijatoné napéna nacobe-
quiatsinejeva, apo jamatabécuenebijianaetsi, jai Jests pijajivijavabelia.

Pacuenia Jestis itsanacuapijiva pexénatoyo tojamatejemayaexana
yabara pelivaisi
(Mr 7.24-30)

21 Jestis baja Genesaret nacuavecua pona. Naropota itsanacuayabelia,
itsabelia eca anijatomarabeje, Tiro tomarabeje Sid6n tomarabeje. Jests
baja pata bajarapanacuayabelia. 22 Nexata bajarapanacuata ponapona
cananeaviriava. Bajarapova apo judiova. Bajarapova Jestisjavaberena
pata. Pinijijumeta bajarapova jumaitsi Jesisjavabelia:

—iPetuxanené, Davidpijin€ pemomomé, nitaxutotsoniataema!
Taxénatovayo dovathi yajavaponapona. Bitso bejiobiayaexanabiabatsi, jai
bajarapova Jestsjavabelia.

23]tsiata Jests apo jumepitsi. Nexata Jests pijajivi imoxoyorenatsi.
Jesus pijajivi jumaitsi Jestsjavabelia:

—Patajatuxanené, ponaeyaexanare baja mapovaje. Bitso raxua nacapé-
vabanajetaruca, jai Jesus pijajivi.

24Nexata Jests jumaitsi bajarapovajavabelia:

—Dioso baja cajena nitoroba tayavenonaenexa &judiovi, Israel nacua-
pijivi, pamonae Dioso tane beoveja. Tsipaji bajarapamonae Diosovecua
naxuabavanapa, jai Jests bajarapovajavabelia.

25]tsiata bajarapova imoxoyorenatsi Jesis. Bajarapova Jesus yaiyataeya
pematabacabéta nucajunua Jests pitabarata. Nexata bajarapova jumaitsi
Jestsjavabelia:

—iPetuxanené, neyavenonare! jai.

26 Nexata Jests jumaitsi bajarapovajavabelia:

—Apo xanepanae copiaya xamé itsanacuapijivamé tacayavenonaenexa.
Abaxé copiaya veyavenonajé tajanacuapijivi, judiovi. Xamé copiaya itsa
cayavenonaejitsipatsi, nexata pacuenia pejevaxi pexaejavaminexa yaca-
jérétsipajé tarajutsinexa avirixijavabelia, bajara itsiné tsipae, jai Jests
bajarapovajavabelia.

27Itsiata baitsi jane bajarapova ajumesaé tsaponae. Icatsia jumaitsi
Jestsjavabelia:

—Xaniajamé rabaja picani. Itsiata neyavenonare. Tsipaji avirixi ata
baxane pexainaenétsi pexaeyecaemesa béxépanareca piothopaepéré.
Bajara pijinia pacuenia itsiata itsanacuapijiva atané, neyavenonare, jai
bajarapova Jestsjavabelia.

28 Nexata icatsia Jests jumaitsi bajarapovajavabelia:

—iPetiriva, bitso najamatabécuenecopatame Diosojavabelia pecaya-
venonaenexa! Nexata pacuenia jumaitsimé, bajarapacuenia Dioso baja
cajena catoexanaena, jai Jesus.

Bajarapaepatota bajarapova pexénatovayo Jests pejamatabécueneta
tojamatejematsi baja pijabotalia.

Pacuenia Jesiis jamatejemayaexana ayaibitsaétoxaneto
piavitanevi yabara pelivaisi

29]tsa panacuata eca Tiro tomarabeje Sidén tomarabeje, Jestis baja
vecuapona. Nexata Jests najetaruca Galilea pucaxaneto muxubé-
réa. Nexata Jesis petsutojumabetsia junaya. Nexata petsutojumatatsia
Jesus ecojopa. 30Nexata jivi ayaibitsaétoxaneto pata Jestisjavaberena.
Tocapatatsi pejayujayunaevi. Tocapatatsinua bitso pitaxutotsécénae-
vi. Tocapatatsinua apo pecuaicuaijaivi. Tocapatatsinua penabejenaevi.
Tocapatatsinua ayaibitsaétoxaneto piavitanevi. Bajarapamonae tojebatsi
Jests pitabarata. Nexata Jesus jamatejemayaexana daxita bajarapamo-
nae. 31 Nexata jivi jamatabécuenenabenajaca itsa tane pecuaicuaijaijava

apo pecuaicuaijaivimi. Jesis xanepanaeyaexana penabejenaevimi ata.
Xanepanaeyaexana pejayujayunaevimi ata. Itaxutoxanepanaeyaexana
bitso pitaxutotsécénaevimi ata. Nexata jivi itsa tane bajarapacue-

ne, jumaitsi Diosojavabelia: “Diosomé, bitso ayaijamatabécuenenémeé,
palsrael nacuapijiviné patajaDiosomé,” jai bajarapamonae.

Pacuenia Jests rajuta pexaejava bejamatabécuene cuatro mil pajivibeje
yabara pelivaisi
(Mr 8.1-10)

32 Jesus jivi ayaibitsaétoxaneto pénajinavanapatsi. Nexata Jests junata
pijajivi. Jumaitsi pijajivijavabelia mapacueniaje:

—Netsitabejiobi baja rovia mapamonaeje. Tsipaji baja ajena acueyabi
pamatacabibeje xaina xanéjavata pejinavanapaecujinae. Pemarue baja
tovereverecatsi. Pexaejava xaenejeva, apo jitsipaené taitorobijava pepo-
naenexa pijabonéjavabelia. Namuto epatua meta cuenabijitsipatsi piajani,
jai Jests pijajivijavabelia.

33Nexata Jests pijajivi jumaitsi:

—¢Detsa jane pacuenia pexaejava tocaxitajarabianatsi mapajivibitsaé-
toxanetoje? Majotaje ajibi pexaejava. Tsipaji itsajivi ata pijabo apo xainae
majotaje, jai Jesus pijajivi.

34Nexata Jests yanijoba pijajivijavabelia.

—¢Detsa papanbébeje paxainame? jai.

Nexata Jests pijajivi jumaitsi:

—Siete papanbébeje paxainajé, dujuainéxi yajava, jai.

35Nexata Jesus itoroba daxitajivi penaenexa irata. 36 Nexata Jests pita
siete papanbébeje, dujuainéxi yajava. Nexata Jests jumaitsi Diosojavabelia:

—Pexaniacuene panetoexaname. Panerajutame pataxaejava, jai.

Bajaraxuacujinae Jesis epatsicacapona pan, dujuainéxi yajava. Nexata
Jests pepatsicacaepan rajuta pijajivijavabelia. Nexata juya Jests pija-
jivi tsicobetsana bajarapajivi bitsaétoxanetojavabelia. 37Daxita bajara-
pamonae nabane xaniavaetsia. Nexata peyajuvénécopabijavané Jesis
pijajivi caetuata. Vénéba siete xuabeje bemapirecuenia pexanaejavané.
38 Pamonae pexaejava xane, ayaibitsaétoxaneto. Cuatro mil ponébeje
namataéjétatsi xaniavaetsia. Petiriavi, pejevaxi ata, apo namataéjétsitsi.
39Pexaecujinae pexaejava, Jests baja naviabiayaexana jivi. Nexata Jests
runareca jera énéabereca. Pona baja Magdala nacuayabelia.

Pacuenia fariseovibeje saduceovibeje Jestis itorobatsi Dioso pesaéta
pinijicuene pexanaejava petsitaexanaenexa picani yabara pelivaisi
(Mr 8.11-13; Lc 12.54-56)

1 6 1Fariseovibeje saduceovibeje pata Jestisjavaberena. Nexata
bajarapamonae Jests jamatabécueneéjébiaya itorobatsi picani

pinijicuene pexanaejava Dioso pesaéta Jesls petsitaexanaenexa.
Bajarapacuenia picani Jests itorobatsi peyapétaenexatsi Dioso pepacuene
athébévetsica pitorobinécuenetsitsica.

2Nexata Jests jumaitsi bajarapamonaejavabelia:

—Pamatacabi caniviyo itaboxo tsobia, paxamé pajumaitsimé tsabiabi:
“Meravia pexaniamatacabi tsane. Tsipaji itaboxo tsobia,” pajamé tsabiabi.
3Pamatacabi bajayacunua nacuaitaboxo itacaénanuca, pajumaitsimé tsabiabi:
“Ajena anacuayaijitsia daxita matacabi. Tsipaji nacuaitaboxo itacaénanuca,”
pajamé tsabiabi. Payapétaneme picani xaniavaetsia pacuenia matacabi itsiji-
tsia. Tsipaji itarérébo pepitsapaexae, payapétaeyabiabame. Itsiata baitsi jane
patae atamé Juan jivibautisabinémi pexanaponaejava, xané ata taexanaponae-
java patae atameé, itsiata apo payapétaemé Dioso athébévetsica taneitorobiné-
cuenetsica. 4Bitso pibisiajamatabécuene xaina pamonae copaba Dioso peju-
mecovénétsijavami. Bajarapamonae picani nitoroba Dioso pesaéta pinijicuene
taexanaejava tatsitaexanaenexa taneyapétaenexa pepacuene Dioso athébé-
vetsica taneitorobinécuenetsica. Itsiata baitsi jane Dioso pesaéta pinijicuene
taexanaejava, apo tsitaexanaené tsane. Pacuenia bajayata Diosojumepaebiné
profeta Jonaspijiné exanatsi, bajara épitsicuene taneexanaejava, tsitajétsiana-
jé, jai Jests petépaecujinae icatsia Dioso piasaéyaexanaejavanexatsi yabara.

Jesis baja nexata bajarapamonae vecuapona.

Pacuenia Jestis pijajivi muxujioba fariseovi petsipaebilivaisi
pejumecovénétsiyaniva yabara pelivaisi
(Mr 8.14-21)

5Jests pijajivi nicabalia puca itsapanabelia. Nexata nacofénéta pema-
rue. Apo caponae pan. 6 Nexata Jests pijajivi muxujioba pejumecovéné-
tsiyaniva fariseovi, saduceovi ata, itsa tsipaebatsi saicayacuenia Dioso
pejumelivaisivecua. Jestis jumaitsi pijajivijavabelia mapacueniaje:

—Panejumetaema. Xania panayajivitaema fariseovi pijalevadura.
Panayajivitaema saduceovi ata pijalevadura, jai Jests pijajivijavabelia.

Bajarapacuenia Jests jumaitsi fariseovi petsipaebaponaelivaisi, sadu-
ceovi ata petsipaebaponaelivaisi, Jests pijajivi pejumecovénétsiyaniva.
7Itsiata Jesus pijajivi apo jumeyapétaetsi. Bajaraxuata Jesus pijajivi naba-
récuaicuaijai bajarapacuenia Jests pejumaitsijume yabara. Jesus pijajivi
jamatabécuenenavéxaniabiaya najumaitsi:

—Jeslis nacajumaitsi: “Xania panayajivitaema fariseovi pijalevadura.
Panayajivitaema saduceovi ata pijalevadura,” nacajai. Baja raeta pacue-
nia Jests nacajumaitsi pan apo vajacaponaexae, najai Jesus pijajivi
jamatabécuenenavéxaniabiaya.

8 Jests pijajivi jamatabécueneyapétane bajarapacuenia jamatabécue-
nenavéxaniabiaya pejumaitsijava levadura yabara. Nexata Jesis jumaitsi
pijajivijavabelia:

—¢Detsa xuajitsia panajumaitsimé: “Baja raeta pacuenia Jesis naca-
jumaitsi pan apo vajacaponaexae,” panajamé? iApo payapétaemeé tsipa-
ji tanecaéjépaejava taexanaenexa pan itsa namatavenonatsi! 9Paxamé
abaxé apo panejumeyapétaemé. (Apo panajamatabénapitsimé tsipaji
pacuenia exanajé pamatacabi pan namatavenonatsi? Tsicobetsanajé cinco
papanbémibeje cinco mil ponébeje pexaenexa. {Detsa xuabeje pavénéba-
me peyajuvénénacopabijavané bemapirecuenia pexanaejavané? 10 (Apo
panajamatabénapitsiménua tsipaji pacuenia tsicobetsanajé siete papanbé-
mibeje cuatro mil pajivibeje pexaenexa? ¢Detsa xuabeje bajarapamataca-
bi pavénébame peyajuvénénacopabijavané bemapirecuenia pexanaejava-
né? 111tsa pacajumaitsitsi: “Xania panayajivitaema fariseovi pijalevadura.
Panayajivitaema saduceovi ata pijalevadura,” itsa pacajaitsi, pan yabara
apo pacajumaitsitsi, jai Jests pijajivijavabelia.

12Nexata jane baja Jesus pijajivi xaniavaetsia jumeyapétanetsi. Nexata
Jests pijajivi najumaitsi: “Xania panayajivitaema fariseovi pijalevadura.
Panayajivitaema saduceovi ata pijalevadura,” nacajai tsaena Jesus, fari-
seovi, saduceovi ata, itsa nacatsipaeba saicayacuenia Dioso pejumelivaisi-
vecua vajajumecovénétsiyaniva, najai Jests pijajivi.

Pacuenia Pedro jumaitsi Jestisjavabelia: “iXamé raja Cristomé!” jai
yabara pelivaisi
(Mr 8.27-30; Lc 9.18-21)

13 Jests, pijajivi yajava, najetaruca Cesarea de Filipovéné tomaramuxu-
nenia. Nexata Jests pijajivijavabelia jumaitsi mapacueniaje:

—Xané, Daxitajivi Pematapijinéné. ¢Detsa jivi jumai tsabiabi xané
yabara? ¢De tsaeta xané ponéné? jai Jesus pijajivijavabelia.

14 Nexata Jests pijajivi jumaitsi:

—Itsamonae xamé yabara jumai tsabiabi: “Juanpijinémi raeta jivi-
bautisabinémi icatsia asaé,” jai tsabiabi. Itsamonae pijinia jumai tsa-
biabi: “Diosojumepaebinémi raeta, profeta Eliaspijiné, ponémi baja-
yata ponapona, icatsia asaé,” jai tsabiabi. Itsamonae pijinia jumai
tsabiabi: “Diosojumepaebinémi raeta profeta Jeremiaspijin€, poné-

mi bajayata ponapona, icatsia asaé. Itsa jume, nexata meta bajayata
Diosojumepaebivimi profetavimiyajuvénéné icatsia asaé,” jai tsabiabi
itsamonae xamé yabara, jai Jests pijajivi.

15Nexata Jesis jumaitsi pijajivijavabelia:

—¢Detsa nexata paxamé pajamatabéitsimé xané yabara? ¢Detsa xané
ponéné? jai Jesus pijajivijavabelia.

16 Nexata Simén Pedro jumaitsi Jestsjavabelia:

—Xameé cajena Cristomé, athébévetsica Dioso pecaitorobinétsica jivi
necapanepaenexa. Xameé Dioso piasaétsaponaponaené pexénatomé, jai
Pedro Jestsjavabelia.

17 Jestis nexata jumaitsi Pedrojavabelia:

—Simén, Juan pexénatomé, xamé jamatabécuenebaréyamé.
Tsipaji itsajivi ata apo cayapétaeyaexanae xané taneyapétaenexamé
Cristocuenené. Biji rajane taxa, athébétatsia peecaené, cayapétaeyaexana.
18 Nexata catsipaebianatsi mapacueniaje. Xamé rabaja Pedromé, beiboto-
mé. Pacuenia ibopanaxanetojumata pexanetsibo bajayajebi ajamatabésaé
tsecae, bajara pijinia itsane tajajivi tanejumecovénétsivi Cristocuenené.
Nexata dovathi apo jamatabécuenematatoxenetsitsi tsane. 19Pacuenia
baupaevetsiné evetsiaexanatsi llaviané, bajara pijinia pacuenia caeve-
tsiaexanaenatsi athébénacuapijilivaisiané. Xua itavetsianame mapanacua-
taje, bajaraxua Dioso ata athébénacuatatsia itaveta. Xua tocopatsianame
pexanaenexa mapanacuataje, bajaraxua Dioso ata athébénacuatatsia
tocopata pexanaenexa, jai Jestis Pedrojavabelia.

20 Nexata Jests pijajivi jumeitaveta petsipaebiyaniva itsajivijavabelia
ata: “Mara poné Cristoje, Dioso athébévetsica pitorobinétsica jivi pecapa-
nepaenexa,” pejaiyaniva.

Pacuenia Jestis tajévelia navajunupaeba pebeyaxuabijavanexatsi
yabara pelivaisi
(Mr 8.31-9.1; Lc 9.22-27)

21 Jestis pebeyaxuabijavanexatsi, tajévelia navajunupaeba pijajivijavabe-
lia. Jumaitsi mapacueniaje:

—Ponaejitsiané Jerusalén tomarabelia. Nexata bajarajotalia nebejio-
biaexanaena judiovi pijaancianovi, sacerdotevi penamatacaitorobivi ata,
judiovi pecujarubivi ata. Bajaraxuacujinae nebeyaxuabiana. Itsiata baitsi
jane tatépaecujinae, acueyabi matacabita, icatsia asaéné tsane, jai Jests
tajévelia pijajivijavabelia.

22 Nexata Pedro junata Jestis pebaréponatabinexa pesaicaeyojavabelia.
Nexata Pedro pesaicaeyojavatalia jumaitsi Jestisjavabelia:

—iTajatuxanené, Dioso caitaxutotsoniataena bajarapamonae pecae-
xanaeyaniva daxita pacuenia tajévelia navajunupaebame! jai Pedro
Jestsjavabelia.

23 Nexata Jests Pedrovecua napénéyorotaxuaba. Taenuca pijajivi penae-
javabelia. Nexata Jestis napénéyorotsia jumai tsanucae Pedrojavabelia:

—iDovathi, nevecuanatixire! Nejamatabécueneéjébijitsipame. Necopare
Dioso taneitorobicuenia taexanaenexa. Xamé apo jitsipaemé pacuenia
Dioso jitsipa taexanaenexa. Saya jitsipame pacuenia jivi jitsipa taexanae-
nexa, jai Jests.

24Nexata Jests jumaitsi pijajivijavabelia:

—Pajivi jitsipa tanepénaponaejava, bajarapajivi copatsi pejitsipaecue-
nia penajamatabéxainabiabijavami. Exanaponaponae taitorobicuenia.
Najamatabécueneveretsinua, bejiobiaexanaejitsia atatsi, beyaxuabijitsia

atatsinua, Dioso pejumelivaisi yabara piajamatabécuenesaé tsaponaponae-
nexa. Nexata jane baja xuacujinae nepénaponaena. 25Pajivi exanaponapona
penatojitsipaecuenia, apo xainae tsane matacabi apo pevereverecaejava.
Pajivi xané tajamatabécueneta copata penatojitsipaecuenia pexanaejavami,
bajarapajivi xainaena matacabi apo pevereverecaejava. 26 Pajivi exanapo-
napona penatojitsipaecuenia, bajarapajivi Diosovecua naxuabiana. Nexata
bajarapajivi daxitacuene xainae ata, mapanacuapijicueneje, itsiata nacue-
rata. Tsipaji pexainaecuene apo capanepae tsanetsi Diosojavabelia. Tsipaji
acuenebi tsane itsajivi ata pematamotsinexa penaxuabiyaniva Diosovecua.
27Xané, Daxitajivi Pematapijinéné, yajavapatsianicajé taxa Dioso pijapenive-
nivenaecotia. Yajavapatsianicajénua tajadngelevi. Nexata matamotaponae-
najé caejivi canacujitsia, tanetonacuenebivi. Naneconitsiaexanaenajé pijinia
pijaneconi pexainaevi. 28 Xaniajané pacuenia pacatsipaebijitsiatsi. Daxita
paxamé patépaenejevamé, xan€, Daxitajivi Pematapijinéné, tajajivi ayaibi-
tsaétoxaneto naexanaena. Nexata paxaméyajuvénévi pepuatae tsane xané
tajajivi ayaibitsaétoxaneto taevetsijava, tépaena, jai Jests pijajivijavabelia.

Pacuenia Jestis caeepatoyo perabénivenivenataba yabara pelivaisi
(Mr 9.2-13; Lc 9.28-36)

1 7 1Jests petépaejavanexa tajévelia penavajunupaebicujinae, seis

pamatacabibejecujinae, Jests pijajivi, acueyabi ponébeje, baréju-
naya pinijitsutoxanetojumabetsia. Jesiis baréjunaya mapamatabéxéyoje:
Pedro, Santiago, Juan. Bajarapamatabéxéyo Jesis baréjunaya pinijitsu-
toxanetojumabetsia. Santiago raja pejuyapijiné Juan. 2 Nexata petsu-
tojumatatsia Jests perabénivenivenareca bajarapamonae pitabarata.
Pacuenia matacabipijijuameto banaitayota, bajarapacuenia Jests itaba-
ranaitayota. Penaxatatsijavareca, daxita nivenivenaeya niojai. 3 Nexata
bajarajota Jests pijajivi tane bajayata petépaenémibeje, Moiséspijinébeje
Eliaspijinébeje. Jestis barécuaicuaijaitsi bajaraponébeje. 4 Nexata Pedro
jumaitsi Jestisjavabelia mapacueniaje:

—iPatajatuxanené, pijacuaxae panebaréponame! Itsa jitsipame, paca-
toexanaenatsi acueyabi pabobérétobeje. Itsabobéréto xaménexa tsane.
Itsabobéréto Moisésnexa tsane. Itsabobéréto Eliasnexa tsane, jai Pedro
Jestsjavabelia.

5Itsa abaxé Pedro cuaicuaijai tsanucae, penaitayotsiitarérébo mataa-
cataxuabatsi daxita bajarapamonae. Nexata bajarapamonae jumetane
bajarapaitarérébojavavetsica Dioso pejumaitsijava: “Mara poné taxénato,
tasivanéje. Bitso sivajamatabécuenebaréyané. Pajumetaema bajaraponé,”
pejaijavatsica bajarapamonae jumetane.

6 JesUs pijajivi itsa jumetane bajarapacuenia Dioso pejumaitsijavatsica,
irataeya othopa irata. Jesus pijajivi bitso najunaviaca. 7?Nexata Jests imo-
xoyolia pijajivi. Jayalia. Jumaitsi pijajivijavabelia:

—Panonobapunare. Pétsa pajunavame, jai Jests pijajivijavabelia.

8Nexata Jesus pijajivi itsa naécobarécépalia Jestisjavabelia, ajibi baja
Moisésbeje Eliasbeje. Caené baja Jestis nuca.

9Nexata Jests pijajivi itsa barérunanucaponaica petsutojumavetsica,
jumeitaveta pijajivi. Jumaitsi pijajivijavabelia:

—Pétsa patsipaebame itsajivi ata pacuene pataneme. Matapania xané,
Daxitajivi Pematapijinéné, icatsia asaéné tsane tatépaecujinae, nexata
jane baja matapania patsipaebianame, jai Jesus pijajivijavabelia.

10Nexata Jesus pijajivi yanijoba Jestsjavabelia. Jumaitsi:

—Patajatuxanené, {detsa xuajitsia judiovi pecujarubivi jumai tsabiabi:
“Bajayata ponémi ponapona, Eliaspijiné, petépaecujinae icatsia asaé tsa-
ne. Bajaraponé copiata patsiana. Bajaraxuacujinae patsiana Cristo, pepo
vajanacacapanepaenénexa jane baja,” jai tsabiabi? jai Jests pijajivi.

11Nexata Jests jumaitsi pijajivijavabelia:

—*“Copiata Eliaspijiné patsiana. Nexata bajaraponé jamatabécuenexa-
netsiana daxitajivi,” itsa jai, Juanpijinémi jivibautisabinémi yabara jumai-
tsi. Xaniajai rabaja pacuenia judiovi pecujarubivi jumaitsi. 12 Xaniajané
pacuenia pacatsipaebijitsiatsi. Elfaspijiné rabaja patajopa. Itsiata jivi apo
yapétaetsi ponécuene. Nexata pacuenia jivi jitsipa pexanaenexa bajarapo-
néjavabelia, exana baja. Beyaxuabatsi. Bajara pijinia pacuenia xané ata,
Daxitajivi Pematapijinéné, nebejiobiaexanaena bajarapamonae, jai Jests
pijajivijavabelia.

13Nexata Jesus pijajivi jumeyapétanetsi. Nexata Jests pijajivi
jamatabéjumaitsi:

—“Elfaspijiné rabaja patajopa,” itsa jai Jests, Juanpijinémi jivibautisa-
binémi yabara jumaitsi, jamatabéjai Jests pijajivi.

Pacuenia Jestis jamatejemayaexana pejevaxiné, dovathi
peyajavaponaponaené, yabara pelivaisi
(Mr 9.14-29; Lc 9.37-43)

14 Jests pijajivi, acueyabi ponébeje, barénaviata petsutojumavetsica.
Nexata bajarapatsutoxanetotabuta vajénaeevetatsi jivi ayaibitsaétoxaneto.
Nexata pebi Jesis imoxoyorenatsi. Bajaraponé Jesis yaiyataeya pemata-
bacabéta nucajunua Jests pitabarata. Bajaraponé jumaitsi Jestsjavabelia:

15— Jesiis, netoitaxutotsoniataema taxénatonéyo.
Netodevacaibabiabatsi raja. Bitso bejiobi tsabiabi. Anijatoné isotuabelia
natajuitabiaba. Itsajavata menialia jopabiabalia. 16 Nijajivijavaberena pica-
ni capatajé tanetojamatejemayaexanaenexa. Itsiata baitsi jane apo caéjé-
paetsi tanetojamatejemayaexanaenexa, jai bajaraponé Jesusjavabelia.

17Nexata Jesis jumaitsi pijajivijavabelia:

—iPaxamé baja rovia apo pajumecovénétsimé Dioso papecayaveno-
naejavanexa! Bajaraxuata apo pacajamatabécuenecaéjépae pejevaxiné

panevecuacapitsapaenexa dovathi. iPaneajamatabécuenetajavi baja rovia!
Pexaniajailivaisivecua saicayacuenia panajamatabéxainame. {Detsa paepato-
jebi abaxé paxaméjavata ponaponaenajé? ¢Detsa paepatojebi abaxé paxameé-
javabelia ajamatabécuenesaéné tsaponaponae tsane patanejumecovénétsine-
xamé? Panetocarenamére pejevaxing, jai Jesus pijajivijavabelia.

18 Nexata Jests itaveta dovathi pejevaxiné pevecuapitsapaenexatsi. Nexata
baja pejevaxiné dovathi vecuapitsapatsi. Pejevaxiné baja jamatejema.

19Bajaraxuacujinae Jesis pijajivi barécuaicuaijaitsi pijaepatojavata.
Jests pijajivi jumaitsi:

—Patajatuxanené, (detsa xuajitsia meta paxané apo panecaéjépae pata-
vecuacapitsapaenexa dovathi? jai Jests pijajivi.

20 Nexata Jests jumaitsi pijajivijavabelia:

—Apo pacacaéjépae pejevaxiné panevecuacapitsapaenexa dovathi. Tsipaji
xaniavaetsia apo pajumecovénétsimé Dioso papecayavenonaejavanexa.
Xaniajané pacuenia pacatsipaebijitsiatsi. Paxamé tsiquirijavayo ata itsa paju-
tsipa Dioso pesaéta pinijicuene paneexanaenexa. Nexata itsa pajumaitsimé
tsipae mapatsutoxanetojavabeliaje: “Vecuanatixire majotaje. Itsajavabelia
ecaename,” itsa pajamé, pacajumecovénétsipa. Nexata natixitsipa. Nexata
paxameé paneexanaenexa itsacuenejavayo ata, apo pacatsitaayapébeje tsipae
itsa pepacuene xaniavaetsia pajumecovénétsipame Dioso papecayavenonaeja-
vanexa. 21 Mara paviriadovathije apo jitsipae pepitsapaejava. Matapania pane-
xaejava apo paxaemé tsipae pamatacabibeje asaéyata Diosojavabelia pavajéta-
poname dovathi pepitsapaenexa, pitsapaejitsipa, jai Jesus pijajivijavabelia.

Pacuenia icatsia Jests tajévelia navajunupaeba pebeyaxuabijavanexatsi
yabara pelivaisi
(Mr 9.30-32; Lc 9.43-45)

22 Jestis abaxé pijajivi itsa baréponapona Galilea nacuata, pijajivijavabe-
lia tajévelia navajunupaebapona pebeyaxuabijavanexatsi. Jesus pijajivija-
vabelia jumai tsaponae mapacueniaje:

—Xané, Daxitajivi Pematapijinéné, necanajetsiana itsamonae pecobeya-
belia. 23 Bajarapamonae nebeyaxuabiana. Itsiata baitsi jane tanebeyaxua-
bicujinae, acueyabi matacabita, icatsia asaéné tsane,” jai tsaponae Jests
pijajivijavabelia.

Nexata Jests pijajivi itsa jumetanetsi bajarapacuenia Jests penavajunu-
paebaponaejava petépaejavanexa, Jests pijajivi bitso najamatabéxaina.

Pacuenia Jestis matamota impuestomatamo yabara pelivaisi

24 Jests, pijajivi yajava, pata Capernaum tomarata. Nexata
Capernaum tomarata impuestomatamo pematamoyanijobabiabivi pona
Pedrojavabelia. Nexata bajarapamonae yanijobatsi Pedro.

—Pedro, ¢xaniajai tsaja? ¢Panijatuxanené impuestomatamo apo mata-
motabiabi, paimpuestomatamo judiovi matamobabiaba templobo pevetsi-
vijavabelia? jaitsi.

25Pedro nexata jumaitsi:

—Jaja. Matamotabiaba cajena, jai.

Nexata Pedro joneya Jesis peecaeboyalia. Nexata Pedro pejonejavata-
lia Jestis peecaeboyalia, Jestis jumaitsi Pedrojavabelia:

—Pedro, ¢{detsa xamé jamatabécueneitsimé? Nacuaevetsivi palata
pepitsinexa, pijajivi itoroba impuestomatamo petoyanijobinexatsi. ¢Detsa
nexata pamonaejavabelia nacuaevetsivi pijajivi yanijobabiaba impuesto-
matamo? ¢Nacuaeevetsivi tsaja pijamonaejavabelia? Itsa jume, ¢saicaya-
vijavabelia tsaja, nacuaevetsivi pevetsinacuata pejinavanapaevijavabelia?
jai Jests Pedrojavabelia.

26 Pedro nexata jumaitsi Jestsjavabelia:

—Nacuaevetsivi raja pijajivi impuestomatamo yanijobabiaba saicaya-
vijavabelia, nacuaevetsivi pevetsinacuata pejinavanapaevijavabelia. Apo
yanijobabiabi nacuaevetsivi pijamonaejavabelia, jai Pedro Jestsjavabelia.

Jesis nexata jumaitsi Pedrojavabelia:

—Pacuenia nacuaevetsivi pijamonae apo matamotsitsi impuestoma-
tamo, bajara pijinia pacuenia xané ata apo jitsipaené picani tamata-
motsinexa impuestomatamo templobo pevetsivijavabelia taxa Dioso
pijatemploboxae. 27Itsiata baitsi jane xamé matamotsianame itsajivi
ata vajanacabaraanaepanaeyanivabeje. Liamére pucaxanetojavabelia.
Ejébianame culupabota. Padujuainéyo copiaya catoxaena, jutsianame.
Pecuibota caxitajarabianame palatanéyo. Bajarapapalatanéyota caéjé-
paena vajamatamotsinexabeje impuestomatamo xané tamatamotsinexa,
xamé ata nematamotsinexa. Nexata bajarapapalatanéyo caponaename
impuestomatamo nematamotsinexa templobo pevetsivijavabelia, jai Jesis
Pedrojavabelia.

Pacuenia Jestis pijajivi jumaitsi: “¢Detsa poné paxanéyajuvénéné
panevecuaayaijamatabécuenené?” jai Jestisjavabelia yabara pelivaisi
(Mr 9.33-37; Lc 9.46-48)

1 8 1Jests baja itsa najumevereta Pedrojavabelia pecuaicuaijaijava
impuesto yabara, daxita Jests pijajivi imoxoyorenatsi. Nexata

Jests pijajivi jumaitsi Jestsjavabelia:

—Patajatuxanené, {detsa poné paxanéyajuvénéné bitso ayaijamatabé-
cuenené tsane daxitavecua Dioso pijanacuatatsia? jai.

2Nexata Jests junata pejevaxinéyo. Pijajivi tuatuajéta nuteta pejevaxi-
néyo. 3Jesls nexata jumaitsi pijajivijavabelia:

—Xaniajané pacuenia pacatsipaebijitsiatsi. Mapapejevaxinéyoje beve-
liajamatabécuenenéyo nataeya najamatabécuenecopata Diosojavabelia

Dioso pevetsinexatsi. Nexata paxamé itsa apo panajamatabécuenepé-
néyorotsimé tsane perujujamatabécuenevecua beveliajamatabécuenevi
panenataenexa pacuenia mapapejevaxiné€yo itsije, nexata apo pajonemé
tsane Dioso pijanacuayabetsia. 4Nexata poné jitsipa Dioso pijanacuatatsia
ayaijamatabécuenené penaexanaenexa daxitavecua, bajaraponé bevelia-
jamatabécuenené natae, pacuenia mapapejevaxinéyo jamatabécueneitsije.
5Pajivi copiapita tanejumecovénétsijiviyo, mapitsijamatabécuenejiviyoje,
bajaraxua xané taniji tanecopiapitsijava, jai Jesis pijajivijavabelia.

(Mt 18.2-5)

Pacuenia Jests pijajivi muxujioba itsajivi ata pibisiacuene
pexanaeyaexanaeyaniva yabara pelivaisi
(Mr 9.42-48; Lc 17.1-2)

6 Jestis jumaitsi pijajivijavabelia:

—Pajivi pibisiacuene exanaeyaexanaejitsipa mapitsipejevaxijivixi ataje,
tanejumecovénétsiyajuvénéjiviyo, bajarapajivi Diosojavabelia bitso nane-
conitsipa. Nexata Dioso ayaicuenia bajarapajivi naneconitsiaexanaejitsi-
patsi. Nexata pajivi najamatabéxaina pibisiacuene pexanaeyaexanaenexa
tanejumecovénétsivijavabelia, abaxé pibisiacuene exanaeyaexanaenejeva,
bevésicétatsi ibotoxanetojavabelia. Nexata bajarapajivi yamaéya, ibo-
toxaneto yajava, bexuarecatsi pucaxaneto tuatuajéareca. Bajarapajivi
bexuarecatsi bitso penaneconitsiyaniva Diosojavabelia pibisiacuene itsa
exanaeyaexana tanejumecovénétsiviyajuvénévi. 7iDioso bitso naneconi-
tsiaexanaenatsi mapanacuapijivi pibisiacuene pexanaevi! Pibisiacuene
vajanacaexanaeyaexanae jamatabécuenenexa, navita mapanacuataje.
Bajarapajamatabécuene tsitecaponaena pevajénaeyabelia. Nexata pajivi

pejamatabécueneta itsamonae pibisiacuene exanaeyaexana, bajarapajivi
bitso Dioso naneconitsiaexanaenatsi.

8’Bajaraxuata panecobeta, panetaxuta ata, pibisiacuene itsa paexana-
me, panacobecaucure. Panataxucaucure. Tajé panavecuaxuare. Itsiata
xanepana panejonenexa cobemataxucaeya, taxumataxucaeya ata, apo
pevereverecaenacuajavabelia. Biji rajane apo xanepanae tsipae anija-
cobebeje, anijataxubeje ata yajava, panejonenexa apo pevereverecaei-
sotojavabelia. 9Paneitaxutota panetaejava yabara ata pibisiacuene itsa
paexaname, panaitaxutocajure. Itsiata xanepana panejonenexa pacaeita-
xutojivimé apo pevereverecaenacuajavabelia. Biji rajane apo xanepanae
tsipae anijaitaxutobeje yajava panejonenexa infiernojavabelia, jai Jests
pijajivijavabelia.

Pacuenia Jests pijajivi livaisi tsipaeba oveja penaxuabiné
pelivaisicuenia yabara pelivaisi
(Lc 15.3-7)

10 Jestis jumaitsi pijajivijavabelia:

—Itsamonae mapanacuata bijiaya taeyabiaba mapitsipejevaxijivixi
ataje, tanejumecovénétsijivixi. Saya beveliajamatabécuenevi taeyabiaba.
Pétsa bajarapacuenia paxamé ata bijiaya pataneme tanejumecovénétsivi.
Bijiaya pétsa pataneme mapitsipejevaxinéyo ataje, tanejumecovénétsiji-
viyo. Tsipaji bajarapamonae angelevi yajavajinavanapa peyavenonabiabi-
nexatsi. Bajarapaangelevi taxa Dioso, athébétatsia peecaené, pitabarata
jinavanapa. 11Xané, Daxitajivi Pematapijinéné, patajopajé tacapane-
paenexa daxita Diosovecua naxuabiaya pejinavanapaevimi, jai Jests
pijajivijavabelia.

12 Jestis icatsia jumaitsi pijajivijavabelia:

—Pacanaéjére mapacueneje. Pebi xainaejitsipa cien ponébeje oveja.
Nexata itsa toyajuvénénaxuabijitsipatsi caené, oveja pexainaené puene-
tsipa noventa y nueve ponébeje oveja. Bajaraxuacujinae jaitsipa petona-
xuabinétsi. 13Xaniajané pacuenia pacatsipaebijitsiatsi. Bajaraponé itsa
caxitajarabijitsipa pijaoveja, petonaxuabinémitsi, bitso baréyataejitsipa.
Nexata noventa y nueve ponébeje, apo petonaxuabivitsi, pesivajamatabé-
cuenebaréyajava, matatoxenetsia bitso sivajamatabécuenebaréya tsipae
petonaxuabinémitsi. 14Bajara pijinia pacuenia paneaxa ata, athébétatsia
peecaené, apo jitsipae pevecuanaxuabinexatsi caejivi ata mapitsipejevaxi-
jivixi ataje, tanejumecovénétsivi, jai Jesis pijajivibelia.

Pacuenia Dioso pejumecovénétsijivi bebarajamatabécuenexanepana,
itsacueniabi atatsi itsajivi, yabara pelivaisi
(Lc 17.3)

15]catsia Jests jumaitsi pijajivijavabelia:

—Itsané Dioso pejumecovénétsiné pibisiacuene papecatoexanaejava,
itsa pavénélivaisitaename, xaniavaetsia payanijobianame caenéjavata.
Nexata xaniavaetsia itsa panabarécuaicuaijamébeje, panabarajamatabé-
cuene xanepanaenamebeje. 16 Xaniavaetsia itsa apo pacabarécuaicuaijai
tsane, nexata Dioso pejumecovénétsiné pajunatsianame caené, anijané-
beje ata, paneyajavaponaenexa pibisiacuene papecatoexanaenéjavabelia
pemuxujiobinexatsi. Nexata bajaraponébeje pacajumetaena xaniavae-
tsia panebarécuaicuaijaijava pibisiacuene papecatoexanaenéjavabelia.
Bajarapacuenia itsa paexanaename, nexata pacuenia Dioso pejumelivaisi-
baxutota jumaitsi, paexanaename. 17Poné pibisiacuene pacatoexana, itsa
apo namuxunaevetsi tsane paneyajavaponaenébeje ata pemuxujiobijava,
nexata daxita Dioso pejumecovénétsivi penacaetuatsijavata, payanijobia-
name papibisiacuene pacatoexana. Nexata poné pibisiacuene pacatoe-
xanaena, daxita Dioso pejumecovénétsivi muxujiobianatsi. Bajaraponé
itsa apo namuxunaevetsi tsane, muxujiobi atatsi Dioso pejumecovénétsi-
vi, nexata bajaraponé pataename Dioso apo pejumecovénétsinécuenia.
Panavecuaitavetsianame pepatsiyaniva panenacaetuatsijavata, jai Jests
pijajivijavabelia.

18]catsia Jests jumaitsi pijajivijavabelia:

—Xaniajané pacuenia pacatsipaebijitsiatsi. Xua jivi paitavetsianame
pexanaeyaniva mapanacuataje, bajaraxua Dioso athébénacuatatsia ata
itaveta. Xua jivi patocopatsianame pexanaenexa mapanacuataje, baja-
raxua Dioso ata athébénacuatatsia tocopata pexanaenexa, jai Jests
pijajivijavabelia.

19]catsia Jesis jumaitsi pijajivijavabelia:

—Pacatsipaebijitsiatsinua mapacueniaje. Mapanacuata paanijané-
mébeje itsa panajamatabécuenejépamebeje xua pavajétsijitsiamébeje
Diosojavabelia, nexata taxa, athébétatsia peecaené, pacajumecovénétsia-
nabeje xua pavajétamebeje. 20 Tsipaji itsajota anijajivibeje, acueyabi ata,
nacaetuata, tanejumecovénétsivi, bajarajota xané bajarapamonae yajavae-
caenajé, jai Jesus pijajivijavabelia.

21Nexata Pedro imoxoyolia Jests. Pedro jumaitsi Jestsjavabelia:

—Tajatuxanené, panetsipaebame rabaja. Panejumaitsimé mapacuenia-
je: “Itsajivi Dioso pejumecovénétsijivi pibisiacuene itsa pacaexanaena,
pajamatabécaevianame. Barajamatabécuenexanepanaeya pataename.
Itsa pavénélivaisitaename pibisiacuene papecatoexanaejava, xaniavaetsia
payanijobianame caenéjavata. Nexata xaniavaetsia itsa panabarécuai-
cuaijamébeje, panabarajamatabécuene xanepanaenamebeje,” paneja-
mé. {Detsa xuabeje pibisiacuene nexanae ata, pibisiacuene netoexanae
atanua, jamatabécaevianajé barajamatabécuenexanepanaeya tataenexa
bajarapajivi? éSiete tsaja xuabeje ata? jai Pedro Jestsjavabelia.

22 Jeslis nexata jumaitsi Pedrojavabelia:

—Siete xuabejenexa yabara apo jumaitsiné. Biji rajane siete paseten-
tabeje pibisiacuene pacaexanae ata, pibisiacuene pacatoexanae atanua,
pajamatabécaevare barajamatabécuenexanepanaeya panetaenexa, baitsi
cuatrocientos noventa xuabeje ata, jai Jesis Pedrojavabelia.

Poné apo jitsipae pebarajamatabécuenexanepan
aenexa itsanéjavabelia yabara pelivaisi

23 Jesus livaisi tsipaeba comparaciéncuenia pijajivijavabelia. Jumaitsi
mapacueniaje:

—Dioso pijanacuatatsia pijajivijavabelia exanaena pacuenia nacuae-
vetsiné pijajivijavabelia baexana. Nacuaevetsiné jitsipa piamoneyabivitsi
pematamotsinexatsi xua amoneyabatsi. 24 Nexata itoroba pijajivi petotsi-
paebaponaenexatsi daxita pamonae amoneyabatsi. Nexata pijajivi tobaré-
parenatsi poné bitso ayaijava amoneyabatsi, baitsi millones de pesos pia-
moneyabinétsi. 25 Nexata bajaraponé apo xainae pematamotsijavanexatsi.
Nexata nacuaevetsiné itoroba pijajivi. Jumaitsi: “Mara poné bitso ayaijava
niamoneyabaje. Nexata pacanajetaxuabianame dajubicuenia itsamonaeja-
vabelia amoneya petonacuenebaponaenexa daxitamatacabijavabelianexa.
Daxita pexi, pijava ata, pecobecové ata yajava, pacanajetaxuabianame.
Bajarapacuenia pitsianajé tsiquirijavayo ata taneamoneyabijavamata-
mo,” jai nacuaevetsiné pijajivijavabelia. 26 Nexata poné amoneyaba,
nacuaevetsiné pitabarata pematabacabéta nucajunua. Pinijicuenia vajé-
ta nacuaevetsinéjavabelia. Jumaitsi: “Nejamatabécueneevere abaxé.
Camatamotsianatsi rabaja daxita xua camoneyabatsi,” jai. 27Nexata
nacuaevetsiné itaxutotsoniatane piamoneyabinétsi. Nexata nacuaevetsiné
jumaitsi piamoneyabinétsijavabelia: “Daxita rabaja taneamoneyabijava-
mé, iquinajé. Nexata baja apo nematamotsimé tsane,” jai nacuaevetsiné
piamoneyabinétsijavabelia. Bajaraxuacujinae copata baja penaviatsine-
xa. 28 Nexata bajaraponé penaviatsinexa, ajena pitsapalia nacuaevetsi-
né pijabovecua, caxitajarabaxuaba itsané penajuanacuenebabiabinébeje
nacuaevetsiné pijajava. Bajaraponé nexata jamatab&jumaitsi: “Maponé
tsiquirijavayovajéto niamoneyabi ataje, yanijobianajé tanematamotsine-
xa,” jamatabéjai. Nexata cuibocamisavaetaba. Cuibocuetsaca asaéyata.
Jumaitsi bajaraponéjavabelia: “Nematamore taneamoneyabijavamé,”
jai. 29Nexata piamoneyabinétsi bajaraponé pitabarata pematabacabéta
nucajunua. Pinijicuenia vajéta. Jumaitsi: “Nejamatabécueneevere abaxé.
Camatamotsianatsi raja itsiata daxita xua camoneyabatsi,” jai. 30Itsiata
baitsi jane bajaraponé piamoneyabinétsi apo itaxutotsoniatae. Barépona
baja penaneconitsivi pejebabiabibojavabelia penaneconitsiaexanaenexa.
Bajarapacuenia pematamotsinexatsi daxita piamoneyabijavatsi. 31 Nexata
nacuaevetsiné pijajivi itsa tane bajarapacuenia pexanaejava penajua
nacuenebabiabinébejejavabelia, bajarapamonae bitso najamatabéxaina.

Nexata nacuaevetsiné pijajivi ponalia petsipaebinexa bajaraxua pijatu-
xanenéjavabelia. 32 Nexata nacuaevetsiné pijajivi itsa tsipaebatsi, itoro-
ba icatsia pijajivi petojunatsinexatsi bajaraponé. Nexata itsa tocapatatsi,
nacuaevetsiné jumaitsi bajaraponéjavabelia: “Niajamatabécuenebejené
baja rovia. Catoiquinatsi rabaja picani taneamoneyabijavamé. Tsipaji
pinijicuenia nevajétame. 33 Pacuenia caitaxutotsoniatanetsi, bajara pijinia
pacuenia itaxutotsoniataejitsipame pecaamoneyabiné,” jai nacuaevetsi-
né. 34Nexata nacuaevetsiné bitso baraanaepana millones de pesos pia-
moneyabinétsijavabelia. Nexata nacuaevetsiné jumaitsi pijajivijavabelia:
“Bajaraponé pacaponaeremelia penaneconitsivi pejebabiabibojavabelia
penaneconitsiaexanaenexatsi. Bajarajota naneconitsiaponaponaena épe-
matamoveretsijavabelianexa daxita taneamoneyabijava,” jai nacuaevetsi-
né, jai Jesus pijajivijavabelia.

35 Jests icatsia jumaitsi pijajivijavabelia:

—Bajara pijinia pacuenia paxamé ata taxa, athébétatsia peecaené,
pacaexanaena, itsa apo pajamatabécaevimé tsane panebarajamatabécue-
ne xanepanaenexa pamonae pacaitsacueniaba, jai Jesus pijajivijavabelia.

Pacuenia Jestis jivi livaisi tsipaeba penacojiobiné pijava pexuabiyaniva
yabara pelivaisi
(Mr 10.1-12; Lc 16.18)

19 1Jests pijajivi pemuxujiobicujinae pebarajamatabécuene xane-

panaenexa itsamonae itsacueniabi atatsi, Jesis baja pona Galilea
nacuavecua. Jesids nexata pata Judea nacuayabelia, Jorddnmene itsapa-
nabelia. 2Jivi ayaibitsaétoxaneto pénaponatsi. Bajarajotalia Jesis jamate-
jemayaexana piavitanevi.

3Nexata fariseovi Jestis imoxoyorenatsi. Jamatabécueneéjébiaya yanijo-
batsi. Jests bijiaya itsa jumecanaviata, peneconitsinexatsi picani. Nexata
fariseovi jumaitsi Jestsjavabelia:

—¢Xanepana tsaja penacojiobiné pijava pexuabinexa itsacuenejavayo
ata yabara? jai fariseovi.

4 Jests nexata jumaitsi fariseovijavabelia:

—¢Apo palebimé tsipaji paneyapétaenexa pacuenia Dioso pejumeli-
vaisibaxutota jumaitsi? Pamatacabi Dioso taxuxuaba nacua pexanaejava,
bajarapamatacabi Dioso exana pebi, pijava yajava. 5Nexata Dioso peju-
melivaisibaxutota jumaitsi mapacueniaje: “Pebi itsa nacojioba pijavaja-
vabelia, banatsata paxavecua, pena atavecua. Nexata Dioso tane anijaji-
vimibeje becaejivi,” jai Dioso pejumelivaisibaxutota. 6 Nexata Dioso apo
tae beanijajivibeje. Becaejivi saya tane Dioso. Bajaraxuata itsané ata apo
bexuabi pijava. Tsipaji Dioso pejamatabécueneta napitsiaexanatsibeje, jai
Jests fariseovijavabelia.

7Nexata icatsia fariseovi jumaitsi Jestisjavabelia:

El Nuevo Testamento en guahibo, 2da ed., © 2011, Wycliffe Bible Translators, Inc.



81 SAN MATEO 19

—¢Detsa xuajitsia bajayata Moiséspijiné copata penacojiobiné petoya-
quinaenexa cuyalatobaxuto pijava pitavetsilivaisi pexuabinexa bajarapa-
cuenia? jai fariseovi.

8 Jeslis nexata jumaitsi fariseovijavabelia:

—Paneajamatabécuenetajaxae, Moiséspijiné pacatocopata bajarapacuenia
paneexanaenexa panexuabinexa panijavajivi. Itsiata baitsi jane Dioso pexa-
naejivibejejavaveliacujinae, apo tocopatsi picani bajarapacuenia pexanaene-
xa. 9Nexata mapacuenia pacatsipaebianatsije. Poné pijava xuaba, itsanéjava-
belia bajarapova pevitota pibisiacuene apo vecuaexanae atatsi, bajaraponé
naneconita Diosojavabelia pijava pexuabixae. Nexata pijava pexuabiné itsa
nacojioba icatsia itsavajavabelia, bajaraponé pibisiacuene exana pevitota.
Tsipaji pepo pijavavecua jaita itsava. Dioso cajena abaxé bajaraponé pexua-
biva pijavacuenia totanetsi. Poné ata itsané pexuabiva pita, bajaraponé ata
pibisiacuene exana pevitota. Tsipaji itsané pijavami pita, pova abaxé Dioso
totanetsi itsané pijavacuenia, jai Jesus fariseovijavabelia.

10Nexata Jests pijajivi jumaitsi Jestisjavabelia:

—Itsa bajarapacuenia pebi apo tocopatsitsi itaxutojema pijava pexuabi-
nexa, nexata meta baja apo benacojiobi, jai Jesus pijajivi.

11 Jestis nexata jumaitsi pijajivijavabelia:

—Daxitajivi apo nejumeyapétae tsane xua yabara jumaitsiné. Itsiata
nejumeyapétaena pamonae Dioso jamatabécueneyavenonatsi. 12 Apo cae-
jamatabécuene raja xua yabara pebijivi apo nacojiobi. Itsamonae penabe-
jenaené naexana. Nexata apo caéjépaetsi penacojiobijava. Itsamonae jivi
pejamatabécueneta bepenabejenaenécuenia exanatsi. Nexata apo caéjé-
paetsi penacojiobijava. Itsamonae €Dioso pijacuene petonacuenebinexa,
apo nacojiobi. Nexata poné jamatabécuenecaéjépatsi nacojiobinejeva
peponaponaenexa €Dioso pijacuene petonacuenebinexa, bajaraponé neju-
mecovénétsi, jai Jesis pijajivijavabelia.

Pacuenia Jests jumaitsi pejevaxijivixijavabelia yabara pelivaisi
(Mr 10.13-16; Lc 18.15-17)

13 Jestisjavaberena itsamonae pejevaxijivixi tocapataponatsi Jests
pecobeta pejayataponaenexa. Petovajétsinexatsinua Diosojavabelia, toca-
pataponatsi. Nexata Jesus pijajivi itaveta pexi pecapatsivi. Jests pijajivi
jumaitsi pexi pecapatsivijavabelia:

—Pétsa patocapataponame panexi Jestsjavaberena, jai.

14 Nexata Jests jumaitsi pijajivijavabelia:

—Pétsa paitavetame. Pacopare pejevaxijivixi pepatsinexa xanéjava-
berena. Mapitsipejevaxijivixije jumeaebinejeva, xaniavaetsia bajume-
covénéta palivaisi tsipaebatsi. Nexata pamonae jitsipa pejonejava Dioso
pijanacuayabetsia, bajara pijinia pacuenia jumeaebinejeva, xaniavaetsia
bejumecovénéta Dioso pejumelivaisi, jai Jests pijajivijavabelia.

15 Jestis nexata pecobeta jayatapona pejevaxijivixi, caejiviyo canacuji-
tsia. Bajaraxuacujinae Jesis baja pona bajarapanacuavecua.

Pacuenia pevéjéato, bitso pexainaené, cuaicuaijai Jestisjavabelia
yabara pelivaisi
(Mr 10.17-31; Lc 18.18-30)

16 Pevéjéato pata Jestisjavaberena. Nexata pevéjéato jumaitsi
Jestsjavabelia:

—Petuxanené, pexaniajamatabécuenenémé. ¢Detsa pitsicuene, pexa-
niacuene, exanaenajé taxainaenexa matacabi apo pevereverecaejava? jai
pevéjéato.

17 Jestis nexata jumaitsi pevéjéatojavabelia:

—¢Detsa xuajitsia: “Pexaniajamatabécuenenémé,” nejamé? Ajibi raja
itsapebi ata pexaniajamatabécuenené. Caené rabaja Dioso pexaniajamata-
bécuenené. Itsiata itsa jitsipame nexainaenexa matacabi apo peverevere-
caejava, jumecovénére pacuenia Dioso pejumelivaisita itoroba jivi peju-
mecovénétsinexa, jai Jestis pevéjéatojavabelia.

18 Nexata pevéjéato jumaitsi Jestisjavabelia:

—¢Detsa palivaisi nexata jumecovénétsianajé? jai.

Nexata Jestis jumaitsi pevéjéatojavabelia:

—Dioso pejumelivaisibaxutota jumaitsi mapacueniaje: “Pétsa beya-
xuabame jivitoné. Pétsa jaitame itsava nijavavecua. Pétsa nacobetoxota-
me. Pétsa itsamonae pexanaejava yabara najumetsénétsiaya paebame.

19 Axa yaiyataema. Ena ata yaiyataema. Asivamére itsajivi ata pacuenia
xameé nijacuata nasivameé,” jai Dioso pejumelivaisibaxutota, jai Jests
pevéjéatojavabelia.

20 Pevéjéato nexata jumaitsi Jestisjavabelia:

—Daxita rabaja bajarapalivaisiané jumecovénétajé. {Detsa xua netosai-
ca abaxé taexanaenexa? jai pevéjéato.

21Nexata Jesis jumaitsi pevéjéatojavabelia:

—Itsa jitsipame pepacuene nejamatabécuenexanepanaejava, nejama-
tabécuenevitsabijavanua, nexata ponare. Canajetsianame daxita xua
xainame. Bajarapamatamomi tsicobetsanaename bepejiobivi. Nexata
bajarapacuenia xainaename bitso nexainaejava Dioso pijanacuatatsia.
Bajaraxuacujinae nepénaponaename, jai Jests pevéjéatojavabelia.

22 Nexata pevéjéato itsa jumetane bajarapacuenia Jestis pejumaitsijava,
najamatabéxainaeya baja vecuapona Jests. Tsipaji pevéjéato daxitacuene
bitso pexainaené. Nexata pevéjéato apo jamatabé&umecovénétsi palivaisi
Jesus tsipaeba.

23 Nexata pevéjéato pecovéta Jests jumaitsi pijajivijavabelia:

—Xaniajané pacuenia pacatsipaebijitsiatsi. Poné bitso daxitacue-
ne pexainaené, tsiayapébejetsi bitso penajamatabécuenecopatsinexa

Diosojavabelia pecapanepaenexatsi Dioso pijanacuayabetsia. 24Icatsia
matavéjéa pacajumaitsitsi. Pacuenia camello acuenebi pejonejava palu-
taetoitaxutovojotualia, bajara pijinia pacuenia bitso pexainaené acuenebi
tsane pejonejava Dioso pijatomarabetsia, jai Jesus pijajivijavabelia.

25 Jests pijajivi itsa jumetane bajarapacuenia Jesis pejumaitsijava,
bitso jamatabécuenenabenajaca. Jesis pijajivi jumaitsi Jestsjavabelia:

—¢Detsa nexata pitsivi panepaena Diosojavabelia bitso pexainaevi ata
itsa apo panepae tsane Diosojavabelia? jai.

26 Jeslis asaéya naécota pijajivijavabelia. Jumaitsi pijajivijavabelia:

—Jivi raja apo caéjépaetsi pijacuata penacapanepaenexa
Diosojavabelia. Caené Dioso caéjépatsi. Dioso raja caéjépatsi daxitacuene
pexanaenexa, jai Jests pijajivijavabelia.

27Nexata Pedro jumaitsi Jestisjavabelia:

—Patajatuxanené, paxané rabaja pacopatajé daxitacuene pataxainaeja-
vami. Nexata baja pacapénajinavanapatsi. ¢Detsa xua meta panerajutsia-
na? jai Pedro Jestisjavabelia.

28 Nexata Jestis jumaitsi pijajivijavabelia:

—Xaniajané pacuenia pacatsipaebijitsiatsi. Pamatacabi daxitacuene
pejanajava icatsia naexanaena, xané, Daxitajivi Pematapijinéné, ecaenajé
tronovénéjavata taevetsinexa daxitajivi. Bajarapamatacabi paxamé ata,
doce paponémébeje patanepénajinavanapaevimé, paenaename, pacae-
némé canacujitsia, panijatronota vajanajuaevetsinexa xua evetsianajé.
Nexata paxamé paenaename jueznécuenia panenaneconitsiaexanae-
nexa pijaneconi pexainaevi. Pananeconitsiaexanaename Israelpijinémi
pexi, doce ponémibeje, pemomoxi. 29 Daxita pamonae tajamatabécue-
neta pueneta pijabomi, pematapijivi ata, pejuyapijivi ata, paxa ata,
pena ata, pijava ata, pexi ata, pijairané ata, Dioso nexata bajarapamo-
nae rajutsianatsi ayaijava bitso pepuenetsijavanémi matatoxenetsia.
Caejavayomijamatabécuene tsaponae, rajutsianatsi cien xuabeje tsaponae
pevajénaeyabelia. Rajutsianatsinua matacabi apo pevereverecaejava.
30Pamonae aeconoxae mapamatacabitaje ayaijamatabécuenevi tanetsi,
bajarapamonae itsamatacabi Dioso beveliajamatabécuenevi exanaena-
tsi. Pamonae pijinia mapamatacabitaje beveliajamatabécuenevi tanetsi,
bajarapamonae itsamatacabi Dioso ayaijamatabécuenevi exanaenatsi, jai
Jests pijajivijavabelia.

Pacuenia Jests livaisi tsipaeba pabi pexainaené petonacuenebivitsi
najépaeya pematamotsijava pelivaisicuenia yabara pelivaisi
2 O 1Icatsia Jesus jumaitsi pijajivijavabelia:
—Aeconoxae Dioso pejumelivaisi comparacidéncuenia pacatsi-

paebianatsi patanejumeyapétaenexamé. Dioso pijajivi pematamotsijava
pijanacuatatsia, jépa mapalivaisije. Pabixaneto pexainaené ponapona.

Ajena matacabi tsarucaponae, naropota jivi pejaitsiné petonacuenebi-
nexatsi uvavénéjava peubipabita. 2 Caxitajarabaxuaba baja nexata jivi.
Junata petonacuenebinexatsi. Caematacabi matamotsiapaeba caedenario.
Jejai nexata bajarapamonae. Nexata itoroba pijapabiabelia petonacuene-
binexatsi. 3 Bajaraxuacujinae juameto baja tajé itsa rucaina, a las nueve,
naropota icatsia. Taenuba tomara tuatuajéta pebijivi, saya jema pejinava-
napaevi. 4Nexata jumaitsi bajarapamonaejavabelia: “Paxamé ata papo-
naremelia tajapabiabelia. Panetonacuenebianame. Pacamatamotsianatsi
raja xaniavaetsia,” jai pabixainaené. 5Nexata bajarapamonae ata pona-
lia petonacuenebinexatsi. Bajaraxuacujinae, matonejeepatota, junata
icatsia itsamonae. Bajarapamonae ata ponalia petonacuenebinexatsi.
Bajaraxuacujinae, bejamatabécuene a las tres, junata icatsia itsamonae.
Bajarapamonae ata ponalia petonacuenebinexatsi. 6 Bajaraxuacujinae,
caniviyo, bejamatabécuene a las cinco, pabixainaené icatsia pona toma-
ra tuatuajéareca. Caxitajarabaxuaba icatsia pebijivi, saya jema peji-
navanapaevi. Nexata pabixainaené jumaitsi bajarapamonaejavabelia:
“¢Detsa xuajitsia saya daxitamatacabi pajinavanapame panacuenebine-
jevamé?” jai. 7Nexata bajarapamonae jumaitsi: “Tsipaji itsajivi ata apo
panejunatsi patatonacuenebinexa,” jai. Nexata pabixainaené jumaitsi:
“Paxamé ata paponaremelia tajapabiabelia patanetonacuenebinexamé.
Pacamatamotsianatsi raja xaniavaetsia,” jai pabixainaené. Nexata baja-
rapamonae jejai. Ponalia petonacuenebinexatsi. 8 Nexata baja juameto
itsa tabujuniya, pabixainaené jumaitsi pijajivitonéjavabelia: “Junare baja
tanetonacuenebivi. Matamobare baja. Copiaya matamobare pamonae
pepacotocaevi pejonevi. Pamonae pepacopiaya pejonevi cotocaevi mata-
mobianame,” jai pabixainaené pijajiviton€javabelia. 9Nexata pamonae
pepacotocaevi junua a las cinco penacuenebinexa, parena pematamobine-
xatsi. Nexata caené canacujitsia matamobatsi caedenario. 19 Nexata daxita
pamonae bajayacunua pepacopiaya junua penacuenebinexa, pepacoto-
caevi juya parena pematamobinexatsi. Nexata bajarapamonae jamata-
béjumaitsi: “Caedenario meta pematatsénéa vaxaitsi nacamatamobiana.
Tsipaji copiaya vaxaitsi junuatsi vajanacuenebinexa,” jamatabéjai bajara-
pamonae. Itsiata baitsi jane bajarapamonae ata, caené canacujitsia, mata-
mobatsi caedenario tsaponae. 11 Nexata bajarapamonae penacuenebima-
tamo baja itsa nota, baraanaepana pabixainaenéjavabelia. 12 Jumaitsi
bajarapamonae: “Mapamonae cotocaevi pepatsivi, nacueneba saya cae-
hora. Paxané baja rovia ayaicuenia panacuenebajé. Icotia daxitamatacabi
panetsajava. Itsiata mapamonae matamobame pacuenia panematamoba-
me,” jai bajarapamonae. 13Itsiata baitsi jane pabixainaené jumaitsi bajara
pamonaeyajuvénénéjavabelia: “Itsacuenejavayo ata pibisiacuene apo
pacaexanaetsi. Patacajunatsijavata patanetonacuenebinexamé, caedena-
rio pacatsipaebatsi patacamatamotsinexa patanetonacuenebimatamomeé.

Nexata baja bajarapacuenia pacarajutatsi. 14Panijamatamo baja papitame.
Paponare baja panijabonéjavabelia. Pamonae cotocaevi junua tanetona-
cuenebinexa, bajarapamonae ata matamobajé pacuenia pacamatamoba-
tsi. Bajarapacuenia matamobajé pacuenia xané jitsipajé. 15 Tajapalataxae,
netoxanepana pacuenia jitsipajé tarajutsinexa. ¢{Pacobecaébame tsaja
bajarapamonae ayaijava tarajutsixae? jai pabixainaené petonacuenebivitsi
yajuvénénéjavabelia. 16 Bajara pijinia pacuenia Dioso ata, pacuenia jitsipa,
exanaena pijajivijavabelia. Pamonae mapanacuata ayaijamatabécuenevi
tanetsi, bajarapamonae itsamatacabi Dioso beveliajamatabécuenevi exa-
naenatsi. Pamonae pijinia mapanacuata beveliajamatabécuenevi tanetsi,
bajarapamonae itsamatacabi Dioso ayaijamatabécuenevi exanaenatsi.
Bajarapacuenia Dioso exanaena tsipaji picani jivi ayaibitsaétoxaneto
Dioso junata. Itsiata bajarapamonaeyajuvénévi, caejiviyobeje saya, Dioso
jumecovénéta, jai Jesus pijajivijavabelia.

Pacuenia icatsia Jests tajévelia navajunupaeba pebeyaxuabijavanexatsi
yabara pelivaisi
(Mr 10.32-34; Lc 18.31-34)

17 Jestis pona Jerusalén tomarabelia. Nexata Jesus, pijajivi ayaibitsaéto
yajava, najetaruca namutua, itsamonae yajava. Nexata bajarapamonae-
vecua épijajivi, doce ponébeje, Jestis junata pimoxoyotsinexatsi. Nexata
Jests pebeyaxuabijavanexatsi, tajévelia navajunupaeba pijajivijavabelia.
Jests jumaitsi mapacueniaje:

18 —Panejumetaema. Mara Jerusalén tomarabelia ponatsije.
Bajarajotalia xané, Daxitajivi Pematapijinéné, tanevaetabinexa necana-
jetsiana sacerdotevi penamatacaitorobivi pecobeyabelia. Necanajetsiana
judiovi pecujarubivi pecobeyabelia ata. Nexata xané neneconitsiana
tanebeyaxuabinexa. 19Bajaraxuacujinae icatsia necanajetsiana itsa-
nacuaverena pepatsivi pecobeyabelia. Bajarapamonae necanecapo-
naena. Nejumatitibabena penaneconitsivi pejumaconitabiabimacata.
Bajaraxuacujinae cruzajavabelia necobematabiabarutsiana tatépaenexa.
Itsiata baitsi jane tanebeyaxuabicujinae, acueyabi matacabita, icatsia
asaéné tsane, jai Jesus pijajivijavabelia tajévelia penavajunupaebijavata
pebeyaxuabijavanexatsi.

Pacuenia Santiagobeje Juanbeje pena vajéta Jestisjavabelia
pexaniacuene petoexanaenexatsi yabara pelivaisi
(Mr 10.35-45)

20 Santiagobeje Juanbeje paxa pevéné Zebedeo. Nexata bajaraponébeje
pena baréliatsibeje Jestisjavabelia. Bajarapova pematabacabéta nucajunua
Jesus pitabarata. Vajéta pexaniacuene petoexanaenexatsi. 21 Nexata Jests
jumaitsi bajarapovajavabelia:

El Nuevo Testamento en guahibo, 2da ed., © 2011, Wycliffe Bible Translators, Inc.



SAN MATEO 20 86

—¢Detsa pitsicuene jitsipame tacatoexanaenexa? jai Jesus.

Nexata bajarapova jumaitsi Jestsjavabelia:

—Pamatacabi daxitacuene evetsianame, tocopatsianame taxénatobeje
nemuxuneneta penaecaenexabeje panenajuaevetsinexa. Itsané tocopa-
tsianame necujanenia peecaenexa. Itsané tocopatsianame netsavenonenia
peecaenexa, jai bajarapova Jestsjavabelia.

22 Nexata Jestis jumaitsi Santiagobeje Juanbejejavabelia:

—Paxameébeje apo payapétaemébeje xua pavajécaeyaexanamebeje ena
xanéjavaberena. ¢Pacacaéjépabeje tsaja panenacaevetsinexabeje papeca-
bejiobiaexanaenexabeje pacuenia xané nacaevetsianajé tanebejiobiaexa-
naenexa? {Pacacaéjépabejenua tsaja panenacaevetsinexabeje papecabe-
yaxuabinexabeje pacuenia xané nacaevetsianajé tanebeyaxuabinexa? jai
Jests Santiagobeje Juanbejejavabelia.

Nexata Santiagobeje Juanbeje jumaitsibeje:

—Jaja, panecaéjépabeje cajena, jaibeje.

23Nexata icatsia Jests jumaitsi Santiagobeje Juanbejejavabelia:

—Paxaniajamébeje rabaja. Paxamébeje pacabejiobiaexanaenabeje
pacuenia xané nebejiobiaexanaena. Pacabeyaxuabianabejenua pacuenia
xané nebeyaxuabiana. Itsiata baitsi jane xua panevajétamebeje pane-
naecaenexabeje, itsané tacujuanenia, itsané tatsavenonenia, bajaraxua
Dioso apo netocopatsi patacatocopatsinexabeje. Tsipaji raja taxa Dioso
épitapetsivinexa abaxé bajaraxua toxaniavaeta, jai Jestis Santiagobeje
Juanbejejavabelia.

24Nexata diez ponébeje Jests pijajivi vénétane pepéya bajaraxua
Santiagobeje Juanbeje Jestisjavabelia pevajécaejavabeje. Nexata bajara-
pamonae jamatabécuenebaraanaepana Santiagobeje Juanbejejavabelia.
25Nexata Jests daxita pijajivi junata. Jests jumaitsi pijajivijavabelia:

—Payapétaneme rabaja pacuenia nacuaevetsivi exana. Eveta caenacua
canacujitsia. Nexata nacuaevetsivi pijajivicuenia eveta pamonae jinavana-
pa pevetsinacuanéjava. Nexata bajarapanacuané pevetsivi ayaijamatabé-
cuenevi nataeyabiaba. Xua jamatabéitoroba pevetsinacuanéjava pejinava-
napaevi petoexanaenexatsi, ajumesaéya itorobabiaba petoexanaenexatsi.
26 Pétsa paxamé bajarapamonae cuenejépaeya bajarapacuenia paexaname
itsamonaejavabelia. Biji rajane poné paxaméyajuvénéné jitsipa ayaijama-
tabécuenené penaexanaenexa daxita paxamévecua, bajaraponé daxita
paxamé bepanijajivitonécuenia bepacayavenonabiaba. 27Poné paxa-
méyajuvénéné jitsipa penaexanaenexa papecanamatacaitorobinénexa,
bajaraponé daxita paxamé bepanijajivitonécuenia bepacayavenonabiaba.
28 Tsipaji rabaja xané ata, Daxitajivi Pematapijiné atané, apo patajopae-
né jivi taneyavenonaenexa. Biji rajane xané patajopajé tayavenonaenexa
daxitajivi. Patajopajé tasivatépaenexa jivi ayaibitsaétoxaneto pibisiacuene
pexanaeneconimi taneconimatamotsinexa, jai Jesis pijajivijavabelia.

Pacuenia Jests itaxutoxanepanaeyaexana bitso
pitaxutotsécénaenébeje, apo petaenébeje, yabara pelivaisi
(Mr 10.46-52; Lc 18.35-43)

29 Jestis, pijajivi yajava, pitsapa Jericé tomaravecua. Nexata jivi ayai-
bitsaéto pénaponatsi. 30 Panamutojava Jests najetaruca, bajarapanamu-
tojavata ecabeje bitso pitaxutotsécénaenébeje, apo petaenébeje. Nexata
bajaraponébeje itsa jumetanebeje bajarapanamutua imoxoyo Jests pena-
jetarucaejava, vavajaibeje tsecae.

—iJests, Davidpijiné pemomomé, paneitaxutotsoniataemabeje! jaibeje
tsecae pitaxutotsécénaenébeje.

31Jivi picani jumeitavetatsibeje pemoyanexabeje tsecae. Itsiata biji
bitsoyo orijibia vavajaibeje tsecae.

—iJests, Davidpijiné pemomomé, paneitaxutotsoniataemabeje! jaibeje
tsecae Jestsjavabelia.

32Nexata Jestis muxunanucojopa. Junata pitaxutotsécénaenébeje. Jests
jumaitsi bajaraponébejejavabelia:

—¢Detsa xua pajitsipamebeje patacaexanaenexabeje? jai.

33Nexata bajaraponébeje jumaitsibeje Jestisjavabelia:

—Jests, pajitsipajébeje pataitaxutoxanepanaejavabeje, jaibeje tsecae.
34Nexata Jests itaxutotsoniatane bajaraponébeje. Jests itaxutojayata
bajaraponébeje. Bajarajota caecuenia bajaraponébeje itaxutoxanepanabe-

je baja. Nexata bajaraponébeje Jesis pepéta naponabeje.

Pacuenia Jests pata Jerusalén tomarata yabara pelivaisi
(Mr 11.1-11; Lc 19.28-40; Jn 12.12-19)

2 1 1Jests baja pijajivi baréimoxoyotanajetaruca Jerusaléntomara.
Barépata baja Betfagé tomarata. Patsutojumata nubena olivonae-

né, bajarapatsutoyenepanata eca Betfagétomara. Nexata Betfagé tomarata
Jests jumaitsi pijajivitonébejejavabelia mapacueniaje:

2—Paponarebeje mapatomarayo ecaliajejavabelia. Bajarajotalia,
ajena papatsiaremeliabeje, pataenutsianamebeje burro pecétanutsi-
nétsi, pexénatonéyo yajava. Paisinaenamebeje bajarapaburrobeje.
Payamaéyacarenamébeje tsane. 3“¢Detsa xuajitsia burrobeje paisina-
mebeje?” itsa pacajaibeje tsane itsajivi, nexata pajumaitsimébeje tsane:
“Vajatuxanené raja namatavenona. Aeconoxae raja icatsia canaviatsiare-
na,” pajamébeje tsane, jai Jests pijajivitonébejejavabelia.

4Bajarapacuenia Jests itsa jumaitsi, tocopiapatatsi jane baja pacuenia
Diosojumepaebinémi profetané bajayata tajévelia yaquina Jests pepa-
tsijavanexa yabara Jerusalén tomarata. Jerusalén tomarata Jests pepa-
tsijavanexa yabara, profetanémi bajayata peyaquinaelivaisita jumaitsi
mapacueniaje:

pepo paneevetsiné paxaméjavaberena penajetarucaejava.

Beveliajamatabécuenenécuenia najetarucaena.

Pejanaburroyota yapatanajetarucaena,” pajameé tsane Jerusalén
jai bajayata tajévelia profetanémi peyaquinaelivaisita Jerusalén tomarata
Jesus pepatsijavanexa yabara.

6 Nexata Jesus pijajivitonébeje liabeje. Jumecovénétabeje pacuenia
Jesus itorobatsibeje. 7Yamaéya carenabeje burro, pexénatonéyo yajava.
Nexata bajarapaburrobeje Jests pijajivi tsijumajeba pijacama,” pajamé
jai bajayata tajévelia profetanémi peyaisajumavelia penaxatabijava-
né. Jesls yanajetaruca burrota. 8 Panamutuarena Jests najetaruca,
bajarapanamutuarena jivi ayaibitsaétoxaneto, pijacamisajumave-
lia penaxatabijavané, Jestis pevajénaeya namutua yerequejebapona.
Itsamonae naemaxéranané, pebaxu yajava, ucubaba. Nexata namutua
Jesus tsivajénaeitabétsiaya jebaponatsi yaiyataeya pecopiapitsinexatsi.

9 Jestis penajetarucaejavata jivi ayaibitsaétoxaneto Jesis pevajénaeya
namataxainaeya najetarubena. Itsabitsaétoxaneto Jesis pecovéya coto-
caevanajetarubena. Daxita bajarapamonae vavajai tsanajetarubenae.
Jumaitsi tsanajetarubenae:

—iDioso yavenonaenatsi maponéje, pepo nacuaevetsinémi Davidpijiné
pemomo! iDioso yavenonaenatsi maponé najetarucaje nacua pevetsiné-
nexa Dioso pejamatabécueneta! Nexata vaxaitsi pexaniajamatabécuene
rajutatsi Diosojavabelia, jai tsanajetarubenae bajarapamonae.

10Nexata Jests itsa pata Jerusalén tomarata, daxita Jerusalén tomara-
pijivi jamatabécuenenabenajaca. Nexata nayanijoba.

—¢Detsa meta maponé najetarucaje? najai bajarapamonae.

11 Nexata jivi jumaitsi:

—Jeslis ra manajetarucaje, Diosojumepaebiné profetané. Galilea nacua-
ta peecaetomara, Nazaret tomarapijiné, jai bajarapamonae.

Pacuenia Jests Jerusalén tomarata templobovecua pitsapaeyaexana
pecanajetabiabivi, pecomuacabiabivinua, yabara pelivaisi
(Mr 11.15-19; Lc 19.45-48; Jn 2.13-22)

12 Jests itsa pata Jerusalén tomarata, joneya temploboyalia. Nexata tem-
plobota Jestis tane pecanajetabiabivi, pecomuacaevinua. Nexata daxitaitsi:

—Jeslis ra manajetarucaje, Diosojumepaebiné profetané. Galilea
nacuata peecaetomara, Nazaret tom bajarapamonae Jests pitsapaeyae-
xana templobovecua. Palata pecambiababiabivi ata pijamesanémi Jests
topénéyorobajaraba. Ucucu pecanajetabiabivi ata penabiabijavanéminua
topénéyorobajaraba.

13 Jestis jumaitsi bajarapamonaejavabelia:

—Dioso baja cajena pejumelivaisibaxutota mapatemplobo yaba-
ra tajévelia jumaitsi mapacueniaje: “Tajabo raja jivi xanéjavaberena
penavajécaebo tsane,” jai Dioso pejumaitsijava Dioso pejumelivaisi-
baxutota. Itsiata baitsi jane paxamé yamaxéitojorobiaya panenacobe-
toxotsinexa panacaetuatabiabame mapabotaje, jai Jests templobota
pecanajetabiabivijavabelia.

14 Bajarajota templobota Jesiis imoxoyorenatsi pitaxutotsécénaevi,
pejayujayunaevinua. Nexata Jesis bajarapamonae xanepanaeyaexa-
na. 15 Templobota nubena sacerdotevi. Nubena judiovi pecujarubivi-
nua. Bajarapamonae taenubena Jesis pitaxutoxanepanaeyaexanaejava
pitaxutotsécénaevi. Taenubenanua Jesiis pexanepanaeyaexanaejava
pejayujayunaevi. Jumetaenubenanua pejevaxi templobota pevavajai-
javata pejumaitsijava Jesis yabara: “iDioso yavenonaenatsi maponéje,
pepo nacuaevetsinémi Davidpijiné pemomo!” pejaijava Jests yabara.
Bajaraxuata sacerdotevi baraanaepanatsi Jests. Judiovi pecujarubivi ata
baraanaepanatsi Jess.

16 Nexata bajarapamonae jumaitsi Jestisjavabelia:

—(Tsipaji apo jumetaemé mapapejevaxi xamé yabara pejumaitsaponae-
javaje? ¢Apo necajumeitavetsi? jai.

Nexata Jestis jumaitsi bajarapamonaejavabelia:

—Jaja. Jumetaniji picani. Itsiata apo jumeitavetsiné. (Paxameé tsipa-
ji Dioso pejumelivaisibaxuto apo palebimé paneyapétaenexa pacuenia
tajévelia jumaitsi xané yabara bajarapapejevaxi pevavajaijavanexa? Dioso
pejumaitsijava xanéjavaberena, tajévelia Dioso pejumelivaisibaxutota
jumaitsi mapacueniaje:

Pejevaxi, mitoapaenacuetoxi ata, naxéanaeyaexanaename
penaxéanaejavata xaméjavaberena pecajumaitsinexa:
“Ayaijamatabécuenenémé bitso,” pecajainexa,

jai Dioso pejumelivaisibaxutota xanéjavaberena Dioso pejumaitsijava.
Bajaraxuata mapapejevaxije jumaitsi bajarapacuenia, jai Jests sacerdote-
vijavabelia, judiovi pecujarubivijavabelia ata.

17Nexata baja Jestis bajarapamonaevecua pona. Jerusalén tomaravecua
pitsapa. Navialia Betania tomarayojavabelia. Nexata Jestis Betania toma-
rayota majita.

Pacuenia Jests bijataenuta higueranae piacuaijibixae yabara pelivaisi
(Mr 11.12-14; 20-26)

18 Jestis pijajivi Betania tomarata pebarémajitsicujinae, meravia pitsi-
javata, bajayacunua, Jesus pijajivi barélia icatsia Jerusalén tomarabe-
lia. Jestis nexata namutua penajetarucaejavata, piajani. 19Jestis nexa-
ta taenuta higueranae namuto muxuneneta. Nexata Jestis imoxoyolia

higueranae, pecuai itsa xaina, pexaenexa. Pecuai itsiata apo xainae
higueranae. Epebaxu saya tsanucae. Bajaraxuata nexata Jesiis jumaitsi
higueranaejavabelia:

—iXameé baja apo nacuaitsimé tsane! jai Jess.

Bajarapacuenia Jests pejumaitsijavata, bepijia higueranae tépanajereca
yatabutopaya. 20 Nexata JesUs pijajivi itsa tane bajaraxua, jamatabécuene-
nabenajaca. Nexata Jesus pijajivi nayanijoba.

—¢Detsa pacuenia maponae bepijia tépanajerecaje? najai.

21Nexata Jesis jumaitsi pijajivijavabelia:

—Xaniajané pacuenia pacatsipaebijitsiatsi. Itsa pajamatabé&jumaitsi-
mé tsipae Dioso yabara: “Dioso nejumecovénétsiana xua vajétsianajé
Diosojavabelia,” itsa pajamatabéjamé tsipae, nexata paxamé ata pacacaé-
jépaejitsipa paneexanaenexa pacuenia exanajé mapahigueranaejavabe-
liaje. Itsiata ébajarapacuene paneexanaenexa, apo pacacaéjépae tsipae.
Pematatsénéa itsacuenejavanénua paneexanaenexa, pacacaéjépaejitsi-
pa. Nexata itsa pajumaitsimé tsipae mapatsutojavabelia ataje: “Natixire
majotavecuaje. Pucaxanetojavabelia jopare,” itsa pajamé tsipae, pacaju-
mecovénétsipa. Nexata mapatsuto ataje paneitorobicuenia pacajumecové-
nétsipa. 22 Nexata daxitacuene xua pavajétsianame Diosojavabelia, pasi-
vajamatabéjumaitsimé tsane mapacueniaje: “Xua vajétajé Diosojavabelia,
pepacuene Dioso nejumecovénétsiana,” pasivajamatabéjamé tsane.
Nexata xua pavajétsianame Diosojavabelia, Dioso pacajumecovénétsiana,
jai Jests pijajivijavabelia.

Pacuenia Jestis caéjépatsi daxitacuene pexanaenexa yabara pelivaisi
(Mr 11.27-33; Lc 20.1-8)

23 Jeslis junua temploboyalia. Nexata templobota Jests jivi livaisi
tsipaeba. Nexata templobota Jests imoxoyorenatsi sacerdotevi, judiovi
pijaancianovi yajava. Nexata bajarapamonae jumaitsi Jestisjavabelia:

—¢Jipatsa pejamatabécueneta pecanajetabiabivi, pecomuacaevi-
nua, capitsapame mapatemplobopanabovecuaje? jai bajarapamonae
Jestsjavabelia.

24Nexata Jests jumaitsi bajarapamonaejavabelia:

—Xané copiaya caejumeyo pacayanijobianatsi. Itsa paxamé panejume-
canaviatsianame, nexata xané juya pacatsipaebianatsi poné nitoroba tae-
xanaenexa bajarapacuene. 25 ¢Jipatsa jane pejamatabécueneta Juanpijiné
jivi bautisabaponapona? ¢Dioso tsaja pejamatabécueneta? Itsa jume, ¢jivi
tsaja pejamatabécueneta? jai Jestis bajarapamonaejavabelia.

Nexata épamonae nabarécuaicuaijai. Najumaitsi:

—¢De meta pacuenia jumecanaviatsianatsi? Vaxaitsi itsa jumai tsi-
paetsi: “Dioso raja pejamatabécueneta,” itsa jai tsipaetsi, nexata Jests
nacajumai tsipae: “¢Detsa nexata xuajitsia apo pajumecovénétsimeé

Juanpijiné pepaebilivaisi?” nacajai tsipae. 26 “Jivi raja saya pejamatabé-
cueneta Juanpijiné jivi bautisabaponapona,” itsa jai tsipaetsi, nexata jivi
belia nacabeyejebijitsipa. Bajarapacuenia nacabeyejebijitsipa tsipaji raja
Juanpijiné yabara daxitajivi sivajamatabéjumaitsi: “Juanpijiné raja pepa-
cuene Diosojumepaebinémi,” sivajamatabéjai, najai sacerdotevi, judiovi
pijaancianovi yajava.

27Nexata saya bajarapamonae jumaitsi Jestsjavabelia:

—Apo payapétaené poné Juanpijiné itorobatsi jivi pebautisabaponaene-
xa, jai.

Nexata Jestis jumaitsi bajarapamonaejavabelia:

—Nexata xané ata apo pacatsipaebi tsanetsi poné nitoroba taexanaene-
xa bajarapacuene, jai Jests.

Pacuenia Jestis jivi livaisi tsipaeba anijanébeje pexénatobeje
pexainaené pelivaisicuenia yabara pelivaisi

28 Jesus icatsia jumaitsi sacerdotevijavabelia, judiovi pijaancianovijava-
belia ata:

—Panejumecanaéjétsianame palivaisi aeconoxae pacatsipaebijitsiatsi.
Pebi xaina anijanébeje pexénatobeje. Nexata pexénatojavabelia jumai-
tsi: “Taxénato, ajena netonacuenebianame tajauvabacabota,” jai pexéna-
tojavabelia. 29 Nexata bajaraponé paxajavabelia jumaitsi: “iJume! iApo
jitsipaené tanacuenebijava! jai. Itsiata xuacujinae bajaraponé icatsia
najamatabéxaina. Nexata jamatabéjumaitsi: “Xané baja rovia pibisiaja-
matabécuene najamatabéxainajé. Nexata baja ponajé taxa tatonacuene-
binexa,” jamatabéjai. Naropota baja penacuenebiné. 30 Bajaraxuacujinae
pexénatobeje pexainaené pona icatsia itsané pexénatojavabelia.
Bajaraponéjavabelia ata jumaitsi: “Taxénato, ajena netonacuenebianame
tajauvabacabota,” jai pexénatojavabelia. Nexata jejai itajara pexénato.
Itsiata apo ponae. 31 ¢Detsa poné bajaraponébejeyajuvénéné paxa jumeco-
vénéta? jai Jests bajarapamonaejavabelia.

Nexata bajarapamonae jumaitsi Jestisjavabelia:

—Copiata poné paxa itorobatsi, apo jejai ata, itsiata paxa tonacueneba,
bajaraponé paxa jumecovénéta, jai.

Nexata Jestis jumaitsi bajarapamonaejavabelia:

—Xaniajané pacuenia pacatsipaebijitsiatsi. Bajara pijinia itsane pamo-
nae copabiana pibisiacuene pexanabiabijavami, pamonae najamatabécue-
nepénéyorotsiana Diosojavabelia. Impuestomatamo gobierno pejamatabé-
cuene petomatamoyanijobabiabivimi ata jonena Dioso pijanacuayabetsia
itsa najamatabécuenepénéyorota Diosojavabelia. Petiriavi palata pepitsi-
nexa pevitota pibisiacuene pexanabiabivimi ata jonena Dioso pijanacua-
yabetsia itsa najamatabécuenepénéyorota Diosojavabelia pibisiacuene
pexanabiabijavamivecua. Itsiata baitsi jane paxamé apo pajonemé tsane.

32 Juanpijiné jivibautisabiné patajopa Dioso pejumelivaisi papecatsipae-
binexa panenajamatabécuene pénéyorotsinexa pibisiacuene paneexana-
biabijavavecua. Itsiata paxamé apo pajumecovénétsimé bajarapalivaisi.
Itsiata bajarapalivaisi jumecovénéta impuestomatamo gobierno pejamata-
bécuene pematamoyanijobabiabivi. Petiriavi palata pepitsinexa pevitota
pibisiacuene pexanabiabivimi ata jumecovénéta bajarapalivaisi. Paxamé
patae atamé bajarapamonae pejumecovénétsijava, itsiata apo panaja-
matabécuenepénéyorotsimé panejumecovénétsinexa Dioso, jai Jests
bajarapamonaejavabelia.

Pacuenia exana piajamatabécuenebejevi, itsané pijauvabacabo
petoevetsivi, yabara pelivaisi
(Mr 12.1-12; Lc 20.9-19)

33]catsia Jesis jumaitsi sacerdotevijavabelia, judiovi pijaancianovijava-
belia ata:

—Xaniavaetsia panemuxunaevere mapalivaisije. Pijaira pexainaené
pijairata uba ayaibacaboxaneto uvavénéjava. Bajaraxuacujinae pijaira
matatoyorotsia, ibopanaxanetoné mataropotsia pefaratsijavata, yacara-
nata. Bajarapayacaranatsijava athébéabetsia apia jivitoné matatoxenetsia.
Bajaraxuacujinae irata méthé cueyeta. Nexata pecueyetsiméthéjavata exa-
na uvacuaibarémene pecayujucabiabijavanexa. Bajaraxuacujinae pijau-
vabacabo tuatuajéta exananuta piapiabotsia, penacuaitsimatacabi itsa
tonaveretatsi, athébéyo pevetabiabecaenexa pijauvabacabo.

"Nexata bajaraponé itsamonae evetsiaexana pijauvabacabo. Uvabacabo
pexainaené jumaitsi petoevetsivitsijavabelia: “Pamatacabi cuainaveretsia-
na, natsicobetsatsianatsi. Pamatacabi raja cuainaveretsiana, tajajivitoné
itorobiarenajé xua panetotsatsianame tanetopitsinexa,” jai uvabacabo
pexainaené petoevetsivitsijavabelia. Nexata uvabacabo pexainaené tajé
nacuayabelia pona. 34Itsa baja uvabacabo pexainaené yapétane pecopia-
patsijava uvacuai penaveretsimatacabi penotsinexa, nexata uvabacabo
pexainaené itoroba pijajivi. [toroba petoevetsivitsijavabelia petsicobe-
tsatsinexatsi. 35 Nexata uvabacabo pexainaené pijajivi uvabacabo petoe-
vetsivitsi totaicatsi. Caené bajarapamonaeyajuvénéné toconibabiatsi.
Itsané pepacuene tobeyaxuabatsi. Itsané ibotonéta totseconatsi. 36 Nexata
uvabacabo pexainaené icatsia itsabitsaéto pijajivi itorobalia. Bajara icatsia
pacuenia exana uvabacabo pevetsivi.

37’Nexata uvabacabo pexainaené itoroba icatsia pexénato jane baja.
Uvabacabo pexainaené jamatabéjumaitsi: “Netoyaiyataena meta taxéna-
to,” jamatabéjai. 38Itsiata baitsi jane uvabacabo petoevetsivitsi uvabacabo
pexainaené pexénato ata apo toyaiyataetsi. Itsa tane uvabacabo pexai-
naené pexénato, bajarapamonae najumaitsi: “Mara ponéje paxa pevéna-
muto paxa pijauvabacabo pitsipaje. Naxanitsia. Beyaxuabatsi. Nexata raja

vaxaitsi vajauvabacabo tsane,” najai uvabacabo petoevetsivitsi. 39 Nexata
icatsia uvabacabo pexainaené pexénato ata tovaetabatsi. Caponaliatsi
bajarapauvabacabo pénéyabelia. Nexata uvabacabo pexainaené pexénato
ata bajarapacuenia icatsia tobeyaxuabatsi, jai Jests.

40Nexata bajarapalivaisi yabara Jests yanijoba sacerdotevijavabelia,
judiovi pijaancianovijavabelia ata. Jestis jumaitsi:

—Uvabacabo pexainaené itsa patsiarena, {de tsaeta xua exanaena uva-
bacabo petoevetsivitsijavabelia? jai Jestis bajarapamonaejavabelia.

41 Nexata bajarapamonae jumaitsi Jestsjavabelia:

—Pijauvabacabo raeta pexainaené apo itaxutotsoniatae tsane. Nexata
verebiabiana bajarapamonaemi pibisiacuene pexanaevi. Nexata icatsia
itsamonae evetsiaexanaena bajarapauvabacabo. Nexata uvacuai penave-
retsimatacabi bajarapamonae itsa nota, tsicobetsatsianatsi pacuenia baja
tocaéjétatsi uvabacabo pexainaené perajutsinexatsi, jai bajarapamonae.

42Nexata Jests jumaitsi bajarapamonaejavabelia:

—Payapétaneme rabaja pacuenia Dioso pejumelivaisibaxutota tajévelia
jumaitsi xané yabara. Iboto pelivaisicuenia Dioso pejumelivaisibaxutota
jumaitsi xané yabara mapacueniaje:

Paiboto itsamonae boexanaevi naitaxutojematabuatsiana
petsitaabejexaetsi itajara, bajarapaiboto itsané pitsiana. Nexata
bajarapaibotota xaniavaetsia nayaétsiana botabu daxita itsaibo
matatoxenetsia. Vajatuxanené Dioso raja exanaena bajarapacuene.
Nexata bitso nacatsita pexaniacuene tsane bajarapacuene,

jai tajévelia Dioso pejumelivaisibaxutota xané yabara.

’Bajarapacuenia tajévelia Dioso pejumelivaisibaxutota itsa jumaitsi,
paxameé apo patanejumecovénétsijavanexamé yabara jumaitsi. Dioso
taneitapetsijava daxitajivi tacapanepaenexa yabara ata jumaitsi. 43 Nexata
pacuenia uvabacabo pexainaené icatsia itsamonae evetsiaexanaena,
bajara pijinia pacuenia Dioso exanaena paxaméjavabelia. Xua pica-
ni Dioso pacaevetsiaexana, copiarucaena. Nexata juya itsamonae Dioso
evetsiaexanaena bajaraxua, pamonae xaniavaetsia jumecovénéta Dioso
pitorobicueniatsi. 44Pamonae apo nejumecovénétsi Dioso pexénatocue-
nené, bajarapamonae bitso bejamatabéjiobi tsane apo tanejumecovéné-
tsixae. Pacuenia ibotojumata pefirapecaejivi, itsa tsapatecatsi, pevixae
bitso yanabejiobita, bajara itsane. Pamonae naneconitsiaexanaenajé,
bajarapamonae pepacuene naxuabiana daxitamatacabijavabeliane-
xa. Pacuenia iboto pematacénébinétsi apo asaé, bajara itsane, jai Jests
bajarapamonaejavabelia.

45Sacerdotevi penamatacaitorobivi, fariseovi yajava, itsa jumetane
bajarapacuenia Jesis pejumaitsijava, bajarapamonae jamatabéjumai
tsenae: “Vaxaitsi yabara raeta jumaitsi,” jamatabéjai tsenae bajara-
pamonae. 46 Nexata picani bajarapamonae Jesis jamatabévaetabatsi.

Itsiata bajarapamonae jamatabé&jumaitsi: “Bajaraponé jivi tanetsi
Diosojumepaebinécuene. Nexata nacaitsacueniabijitsipa vaxaitsi itsa vae-
tabijitsipatsi maponéje,” jamatabéjai tsenae bajarapamonae. Bajaraxuata
Jesus apo vaetabitsi.

Pacuenia Jestis jivi livaisi tsipaeba penacasabifiesta pexanaené
pelivaisicuenia yabara pelivaisi
(Lc 14.15-24)

2 2 1-2 Jests icatsia livaisi tsipaeba sacerdotevijavabelia, judiovi

pijaancianovijavabelia ata. Bajarapacuenia Jests tsipaeba baja-
rapamonae peyapétaenexa pacuenia itsamatacabi itsijitsia, pamatacabi
Dioso pijajivi evetsiana. Jestis jumaitsi mapacueniaje:

—Pepo nacuaevetsiné fiesta exana pexénato petonacasabifiestane-
xatsi. 3Nexata nacuaevetsiné jumaitsi pijajivijavabelia: “Pamonae baja
tajévelia junatajé, patsipaebare baja tanetopatsinexarena fiestanexa
jane baja,” jai nacuaevetsiné pijajivijavabelia. Pijajivi baja nexata pona
petsipaebinexa. Itsiata pejunatsivi apo jitsipae peponaejava. Nexata
nacuaevetsiné pijajivi naviabarena petsipaebinexa pijatuxanenéjavabelia.
4Nexata nacuaevetsiné itsamonae icatsia pijajivi itorobalia pesivaponae-
nexalia. Nacuaevetsiné jumaitsi pijajivijavabelia: “Pajumaitsimé tsane
tajunatsivijavabelia: ‘Veretejeba rabaja panexaejavanexa. Beyaexana
rabaja baca penasitsivi, becerro yajava. Daxita rabaja veretejeba pane-
nabaninexa. Naxanitsia. Daxita pina paponaeremelia,” pajamé tsane
tajunatsivijavabelia,” jai nacuaevetsiné pijajivijavabelia. 5Itsiata bai-
tsi jane bajarapamonae icatsia sivaponae atalia, nacuaevetsiné peju-
natsivi apo jejai. Pejunatsiviyajuvénéné itsané pona pijapabianéjava-
belia. Itsané pijinia pona penavijatsinexa. 6 ltsamonae nacuaevetsiné
pijajivi taicatsi. Bejiobiaexanatsi pibisiacuenia. Beyejebatsi baja belia.
7Bajaraxuata nexata nacuaevetsiné bitso baraanaepana pejunatsivimija-
vabelia. Nexata nacuaevetsiné itorobalia vajabitsaévi pebenexa pamonae
tobeyejebatsi pijajivi. Itorobanua pijatomaranémi ata petotajuitsine-
xa. 8 Bajaraxuacujinae nacuaevetsing icatsia pijajivijavabelia jumaitsi:
“Daxitacuene baja picani veretejebiaexanajé taxénato penacasabifiesta-
nexa. Itsiata baitsi jane tajunatsivimi apo netopatsirena. 9Paponaremelia
pinijicallexanetonéjavabelia. Nexata daxita pamonae pacaxitajarabapo-
naename bajarapacallexanetonéjava, pajunataponaename taxénato pena-
casabifiestajavaberena pepatsinexa,” jai nacuaevetsiné pijajivijavabelia.
10 Nexata nacuaevetsiné pijajivi ponalia. Najetarubena callexanetonéjava.
Junatapona daxita pamonae caxitajarabapona. Junatapona piajamatabé-
cuenebejevi, pejamatabécuenexanepanaevi ata. Nexata bajarapamonae
barépona fiesta pexanaebojavabelia. Nexata pabota fiesta exana, vénéca
jivi.

11’Nexata nacuaevetsiné jonena bajarapaboyarena petaenexa petopatsi-
vitsi. Daxita pamonae topatatsi, jumapata xua banaxataba itsa pona pena-
casabifiestajavabelia. Nexata nacuaevetsiné taenuta bajarajota itsané, sai-
cayaviriajava penaxatatsiné. Apo naxatatsi xua naxataba daxita. 12 Nexata
nacuaevetsiné jumaitsi bajaraponéjavabelia: “¢Detsa xuajitsia najunuame
apo nenaxatatsiné pacuenia daxita naxataba penacasabifiestajavaberena
penajonevi?” jai nacuaevetsiné. Nexata bajaraponé moya nuca. 13 Nexata
nacuaevetsiné jumaitsi mesa pevetsivijavabelia: “Maponé pataxucére-
je. Pacobecére yajava. Paxuaremelia bopénéyabelia, pitaquirijavabelia.
Bajarajotalia nuena. Navonosiniana bitso penavixaetaexae,” jai nacuaeve-
tsiné. 14Pacuenia fiesta pexanaené ayaibitsaétoxaneto junatsi ata, caejivi-
yobeje saya topatatsi, bajara pijinia itsi Dioso pejunatsivi ata. Dioso picani
ayaibitsaétoxaneto junata pijajivinexa. Itsiata saya caejiviyobeje jumecové-
nétatsi, jai Jests sacerdotevijavabelia, judiovi pijaancianovijavabelia ata.

Pacuenia Jestis jamatabécueneéjébiaya yanijobatsi impuestomatamo
pematamotsijava yabara pelivaisi
(Mr 12.13-17; Lc 20.20-26)

15Fariseovi nacaetuata penabarécuaicuaijainexa. Bajarapamonae naja-
matabécuenejépa Jestisjavabelia jamatabécueneéjébiaya peyanijobinexa.
Nexata Jests bijiaya itsa jumecanaviata, Jesis picani peneconitsinexatsi
nacuaevetsinéjavabelia. 16 Nexata fariseovi itoroba pijajivi, Herodes pija-
jivi yajava, Jestisjavabelia jamatacueneéjébiaya livaisi peyanijobinexa.
Nexata fariseovi pijajivi, Herodes pijajivi yajava, Jestisjavabelia jamatabé-
cueneéjébiaya jumaitsi:

—Jests, payapétaniji cajena nexaniajaicuene, xua yabara tsipaeba-
biabame livaisiané. Pexaniajaicuene tsipaebabiabame pacuenia Dioso
jitsipa jivi petojinavanapaenexatsi. Petuxanevi ata xamé apo cujunavi-
mé. Apo aurameé livaisi netsipaebabiabijava. Nexata daxitajivi najépaeya
livaisi tsipaebabiabame. 17Panetsipaebare pacuenia najamatabéxainame
mapacuene yabaraje. ¢Xanepana tsaja vajamatamotsinexa impuestoma-
tamo Romanonacua pepo pevetsinéjavabelia? Itsa jume, éapo xanepanae
tsaja vajamatamotsinexa? jai bajarapamonae jamatabécueneéjébiaya
Jestsjavabelia.

18]tsiata baitsi jane Jesis jamatabécueneyapétane bajarapamonae
jamatabécueneéjébiaya peyanijobijavatsi peneconitsinexatsi picani.
Nexata Jests jumaitsi bajarapamonaejavabelia:

—Paneyamaxéitojorobivi, {detsa xuajitsia jamatabécueneéjébiaya
paneyanijobame? 19Panetsitajére pitsipalatanéyota pamatamotabiabame
impuestomatamo, jai Jestis bajarapamonaejavabelia.

Nexata bajarapamonae Jesis tocaponarenatsi palatanéyo. 20 Jesus itsa
tane bajarapapalatanéyo, nexata jumaitsi bajarapamonaejavabelia:

—¢Jipatsa mapitabaraje, pevénénua, ruca mapapalatanéyojumataje? jai
Jests.

21Nexata bajarapamonae jumaitsi Jestsjavabelia:

—Romanonacua raja pepo pevetsiné pitabara, pevénénua, jai.

Nexata Jestis jumaitsi bajarapamonaejavabelia:

—Nexata parajutabiabianame Romanonacua pepo pevetsiné pijaja-
va. Parajutabiabianame pijinia saicaya Diosojavabelia Dioso pijajava, jai
Jests.

22 Nexata Jeslis xaniavaetsia itsa jumecanaviata, bajarapamonae jama-
tabécuenenabenajaca bajarapacuenia Jesis pejumaitsijavata. Nexata baja
copatatsi Jestis jamatabécueneéjébiaya peyanijobijavatsi. Naviaba baja
bajarapamonae.

Pacuenia Jestis tsipaeba jivi petépaecujinae icatsia
piasaéjavanexa yabara pelivaisi
(Mr 12.18-27; Lc 20.27-40)

23Saduceovi saicaya itsalivaisi xaina. Bajarapamonae jamatabécuene-
navéxaniabiaya jumai tsabiabi: “Petépaevi rabaja petépaecujinae, icatsia
apo asaé tsane,” jai tsabiabi. Nexata saduceovi imoxoyorenatsi Jess.
Saduceovi Jestisjavabelia jumaitsi mapacueniaje:

24— Jestis, Moiséspijiné bajayata vajanacatoyaquinaelivaisi, jumaitsi
mapacueniaje: “Poné pematapijiné pepua penacojiobiné baja, totépatsi
pexi xainaenejeva, nexata juyapijiné bepita pematapijinémi pijavami.
Bajarapacuenia juyapijiné bepita pematapijinémi pijavami pexi pexai-
naenexa bajarapovajavabelia. Nexata pexi itsa xainabeje, bematapijinémi
pexi petaenexa daxitajivi,” jai Moiséspijiné bajayata vajanacatoyaquinae-
livaisi. 25Nexata jinavanapa énacaemonae siete ponébeje paxanéjavata.
Pepo matapijiné copiaya nacojioba. Nexata bajaraponé pijava vecuatépa
pexi xainaenejeva. Nexata pematapijinémi pepénarucaené pita pematapi-
jinémi pijavami. 26 Nexata icatsia bajaraponé ata tépa pexi xainaenejeva
bajarapovajavabelia. Nexata icatsia itsané tuatuajématapijiné pita bajara-
pova. Bajara icatsia poné ata tépa pexi xainaenejeva bajarapovajavabelia.
Bajarapacuenia tépa daxita siete ponémibeje nacaemonaemi, bajarapova
pepitaponaevi. Itsiata itsané ata pexi apo xainae bajarapovajavabelia.
27Bajaraxuacujinae bajarapova ata tépa baja. 28“Jivi raja petépaecujinae,
Dioso icatsia asaéyaexanaenatsi,” jamé. {Detsa nexata poné bajarapamo-
naeyajuvénéné pijava tsane bajarapova bajarapamatacabi? Daxita pamo-
nae siete ponémibeje nacaemonae pitapona picani bajarapovami, jai sadu-
ceovi Jesusjavabelia.

29Nexata Jests jumaitsi saduceovijavabelia:

—Paxameé saya pajamatébécuenenavéxaniabame. Paxamé raja apo
payapétaemé pacuenia Dioso pejumelivaisibaxutota jumaitsi. Apo

payapétaeménua pacuenia Dioso caéjépatsi daxitacuene pexanae-
nexa. Bajaraxuata jamatabécuenenavéxaniabiaya paneyanijobame:
“¢Detsa poné pitsiana bajarapova?” panejamé. 30 Pamatacabi raja peté-
paevimi Dioso icatsia asaéyaexanaenatsi, apo nacojiobi baja tsane.
Bajarapamatacabita itsajivi ata pexénatoyo apo canajetsi tsane pebijava-
belia petonacojiobinexatsi. Bajarapamonae nacojiobinejeva, jinavanapae-
na athébétatsia pacuenia angelevi jinavanapa. 31Itsa pepacuene paxamé
xaniavaetsia paneyanijobame paneyapétaenexa Dioso icatsia piasaéyae-
xanaejavanexatsi petépaevimi, nexata pacatsipaebianatsi. Paxamé rabaja
payapétaneme pacuenia bajayata Dioso jumaitsi. Abraham baja pepua-
tépae, Isaac ata baja pepuatépae, Santiago ata baja pepuatépae, bajara-
pamonae yabara bajayata Dioso jumaitsi Moiséspijinéjavabelia mapacue-
niaje: 32“Xané rabaja abaxé Abraham pijaDiosoné. Isaac ata pijaDiosoné.
Jacob ata pijaDiosoné,” jai baja cajena Dioso bajayata petépaevimi yaba-
ra. Bajarapacuenia Dioso pejumaitsixae, nayapétane bajarapamonae baja-
yata tépae ata, Diosovecua apo penaxuabijava. Aeconoxae ata bajarapa-
monae Dioso yajavajinavanapa athébétatsia, jai Jesis saduceovijavabelia.
33 Jivi ayaibitsaétoxaneto itsa jumetane bajarapacuenia Jestis peju-
maitsijava saduceovijavabelia, jivi bitso jamatabécuenenabenajaca Jests
petsipaebilivaisi yabara.

Palivaisi bitso jivi bejumecovénéta daxita Dioso pitorobilivaisiané
pejumecovénétsijava matatoxenetsia yabara pelivaisi
(Mr 12.28-34)

34Saduceovi Jests peyanijobijumetsi, xaniavaetsia Jesis jumecana-
viata. Nexata baja moya saduceovi. Nexata fariseovi itsa vénétane sadu-
ceovijavabelia Jestis xaniavaetsia pejumecanaviatsijava, nexata fariseovi
nacaetuata penabarécuaicuaijainexa. Nexata fariseovi najumejaita pacue-
nia yanijobijitsia Jestsjavabelia. 35 Nexata fariseoviyajuvénéné, judiovi
pecujarubiné, Jestsjavabelia jamatabécueneéjébiaya yanijoba. Jumaitsi
Jestsjavabelia mapacueniaje:

36 —Jests, ¢detsa palivaisi bitso jivi bejumecovénéta daxita Dioso pito-
robilivaisiané pejumecovénétsijava matatoxenetsia? jai.

37-38 Jestis nexata jumaitsi judiovi pecujarubinéjavabelia:

—Palivaisi bitso jivi bejumecovénéta daxita Dioso pitorobilivaisiané
pejumecovénétsijava matatoxenetsia, jumaitsi mapacueniaje: “Pasivamére
panijatuxanené panijaDioso daxita panejamatabééthétojavavetsina, daxi-
ta panejamatabécueneta ata, daxita panenajamatabéxainaesaéta ata,” jai.
Bajarapalivaisi bitso jivi bejumecovénéta daxita Dioso pitorobilivaisiané
pejumecovénétsijava matatoxenetsia. 39 Bajaraxuacujinae pecotocaevili-
vaisi, palivaisi bitso jivi bejumecovénéta, jumaitsi icatsia mapacueniaje:
“Pasivameére itsajivi ata pacuenia paxamé panijacuata panasivamé,” jai.

Bajarapalivaisi ata jivi bitso bejumecovénéta. 40 Pajivi jumecovénéta baja-
rapalivaisibeje, Dioso baja tanetsi pejumecovénétsijivicuene daxita Dioso
pitorobilivaisiané. Nexata palivaisi ata bajayata Dioso Moiséspijinéta
najumecopata, bajarapalivaisi ata pejumecovénétsijivicuene Dioso tanetsi.
Diosojumepaebivimi profetavi ata palivaisiané bajayata tsipaeba, baja-
rapalivaisi ata pejumecovénétsijivicuene Dioso tanetsi, jai Jests judiovi
pecujarubinéjavabelia.

Pacuenia Jesucristo yabara Davidpijiné bajayata tajévelia:
“Tajatuxanené,” jai, yabara pelivaisi
(Mr 12.35-37; Lc 20.41-44)

41 Fariseovi penacaetuatsijavata, fariseovijavabelia Jests pijacuata
nayabarajumaitsi mapacueniaje:

42—¢Detsa pacuenia pasivanajamatabéxainaename Cristo itsa
patsianica? ¢Jipatsa pexénato tsane? nayabarajai Jests pijacuata
fariseovijavabelia.

Nexata fariseovi jumaitsi Jestisjavabelia:

—Davidpijiné pemomo tsane, jai.

43Nexata Jests jumaitsi fariseovijavabelia:

—Pajamatabécuenenavéxaniabame raja. Cristo raja Dioso pexénato.
Bajayata Dioso pejumaitsijava Cristo yabara, Davidpijiné Espiritu Santo
pejamatabécueneta tajévelia jumaitsi mapacueniaje:

44Dioso jumaitsi tajatuxanenéjavabelia:

“Ecare abaxé tacujuanenia. Vecatsivajénae
jumecovénétsiaexanaenatsi abaxé copiaya nijavajabitsaé
nitorobicuenianexa,” jai Dioso tajatuxanenéjavabelia,

jai bajayata tajévelia Davidpijiné mapacueniaje Cristo yabara.

45’Nexata Davidpijiné bajayata Cristo yabara: “Tajatuxanené,” itsa jai,
nexata Cristo, Davidpijiné apo pemomo. Tsipaji baja cajena saicaya Cristo
Dioso pexénato, nayabarajai Jesus pijacuata fariseovijavabelia fariseovi
pecanaéjétsinexa Cristo Dioso pexénatocuene.

46 Nexata itsané ata fariseoviyajuvénéné Jests apo jumepitsitsi cae-
jumeyo ata. Bajaraxuacujinae fariseovi, saduceovi ata, cujunava
Jestsjavabelia baja jamatabécueneéjébiaya livaisi peyanijobijava.

Pacuenia Jests tsipaeba fariseovijavabelia,
judiovi pecujarubivijavabelia ata, bajarapamonae
penaneconitsijava Diosojavabelia yabara pelivaisi

(Mr 12.38-40; Lc 11.37-54; 20.45-47)

:2 3 1Jests jumaitsi jivi ayaibitsaétojavabelia, pijajivijavabelia ata:
2—Judiovi pecujarubivi, fariseovi ata, Dioso tocopatatsi jivi
xaniavaetsia peyapétaeyaexanaponaenexa pajamatabécuenelivaisi xaina

Dioso Moiséspijinéta penajumecopatsilivaisimi. 3 Nexata pajumecovéné-
tsianame daxita pacuenia bajarapamonae pacatsipaebapona. Itsiata baitsi
jane pétsa paexaname pacuenia bajarapamonae exanavanapa. Tsipaji
xua bajarapamonae pacaitaveta paxamé paneexanaeyaniva, bajaraxua
itsiata bajarapamonae exanabiaba. 4Palivaisiané ayapébeje itsajivi ata
pejumecovénétsinexa, bajarapalivaisiané pacatsipaebabiaba panejume-
covénétsinexa. Pamonae bajarapacuenia pacatsipaeba, itsané ata bajara-
pamonaeyajuvénéné apo jamatabénajinae pexanaenexa bajarapacuenia.
5Daxita xua bajarapamonae exana, exanabiaba saya jivi petaenexatsi.
Bajarapamonae jamatab&jumai tsabiabi: “Bajaraxua itsa exanaenatsi,
jivi nacayaiyataena,” jamatabéjai tsabiabi. Bajarapamonae pitapata,
pecofiata ata, becajonixicuenia pexanaejavaxita yacajonia cébarubeje-
babiaba Diosojumelivaisi peyaquinaebaxutoxi. Bajarapamonae itsamo-
nae matatoxenetsia piajumanavaitabénexa, piapiafleco pijanavatabuya-
lia cébarubabiaba. Bajarapacuenia bitso jitsipabiaba pexanabiabinexa.

6 Bajarapamonae itsa najunatatsi fiestajavabelia penanabaninexa, nexata
jitsipabiaba penaenexa pexaniaviriajavanéta. Nexata natsiitapetabiaba
penaenexa peyaiyataevitsi penaenexa petsinubijavanéta. Bajarapamonae
itsa najoneyabiaba judiovi penacaetuatabiabibota, jitsipabiaba penae-
nexa peyaiyataevitsi penaenexa petsinubijavanéta. 7Bajarapamonae
bitso jitsipabiaba jivi pebajacobinexatsi yaiyataeya callejava ata.
“Patanecujarubiné,” pejaijavatsi ata, bitso jitsipabiaba, jai Jestis mapacue-
niaje fariseovi yabara, judiovi pecujarubivi ata yabara.

8Icatsia Jests jumaitsi jivi ayaibitsaétoxanetojavabelia, pijajivijavabelia
ata:

—Pétsa paxamé pajitsipame jivi papecajumaitsinexa paxaméjavabe-
lia: “Patanecujarubiné,” papecajainexa. Tsipaji daxita paxamé bepana-
caemonaemé Dioso panejumecovénétsivixae. Xané, caenéné Cristoné,
athébévetsica Dioso taneitorobinétsica jivi tacapanepaenexa, panexai-
name patacacujarubinénexa. 9Itsané itsa pacacujaruba, “Axa,” pajamé
pétsa bajaraponéjavabelia. Tsipaji caené paneaxa paxainame, poné eca
athébétatsia. 10Pétsa pajitsipame itsamonae papecajumaitsinexa: “Jivi
pevetsiné,” papecajainexa. Tsipaji xané, caenéné Cristoné, patacaevetsi-
né. 11Poné paxameéyajuvénéné pacavecuaayaijamatabécuenené, bajara-
poné pacayavenonabiaba padaxitamé. 12 Pajivi daxitajivi matatoxenetsia
pijacuata ayaijamatabécuenejivi natane, bajarapajivi itsamatacabi daxi-
tajivivecua beveliajamatabécuenejivi Dioso exanaenatsi. Pajivi pijinia
daxitajivivecua pijacuata beveliajamatabécuenejivi natane, bajarapajivi
itsamatacabi daxitajivi matatoxenetsia ayaijamatabécuenejivi Dioso exa-
naenatsi, jai Jesus jivi ayaibitsaétoxanetojavabelia, pijajivijavabelia ata.

13 Jestis icatsia jumaitsi fariseovijavabelia, judiovi pecujarubivijavabelia
ata:

—iPaxameé saya jivi paneyamaxéitojorobivi! iPaxamé judiovi panecu-
jarubivi, pafariseoviménua, ayaineconi panatsixainame Diosojavabelia!
Pacuenia bo babaupaxatata jivi pejoneyaniva, bajara bepacuenia paxamé
paexaname. Itsamonae jitsipae ata pejonenexa Dioso pijanacuayabetsia,
apo pacopatsimé pejonenexa saicayalivaisi panecujarubixae. Paxamé ata
apo pajitsipaemé panejonenexa Dioso pijanacuayabetsia.

14’jPaxamé saya jivi paneyamaxéitojorobivi! iPaxamé judiovi panecu-
jarubivi, pafariseoviménua, ayaineconi panatsixainame Diosojavabelia!
Yamaxéitojorobiaya pavecuanotabiabame pamonajivi pevecuatépae-
vanétsi pecobecovéjavaximi. Bajaraxuacujinae pinijicuenia itajara
Diosojavabelia pavajécabiabame. Itsiata pepo panexaniajaijamatabé-
cueneta apo pavajécabiabimé Diosojavabelia. Bajarapacuenia pavajéca-
biabame saya jivi papecataenexa Dioso itajara bitso bepanejumecové-
nétsivi. Bajaraxuata bitso ayaicuenia Dioso pacananeconitsiaexanaena
pamatacabi Dioso naneconitsiaexanaena daxita pamonae Dioso apo
pejumecoveénétsivi.

15’jPaxamé saya jivi paneyamaxéitojorobivi! iPaxamé judiovi panecu-
jarubivi, pafariseoviménua, ayaineconi panatsixainame Diosojavabelia!
Palivaisi pacajinavanapame, caejivi ata panejumecovénétsiaexanaenexa,
papecacuenejépaenexanua, ayaicuenia daxitajava jivi patsipaebaruta-
me. Nexata pajivi pacajumecovénéta, bajarapajivi pevajénaeyabelia bitso
naneconitapona Diosojavabelia. Nexata paxamé panejamatabécueneta
bajarapajivi paxamé matatoxenetsia bitso Dioso naneconitsiaexanaenatsi
pexuabinexatsi infiernojavabelia.

16’jPaxamé apo payapétae atamé, Dioso pejumelivaisi jamatabé-
cuenenavéxaniabiaya pacujarubabiabame itsamonae! Nexata paxamé
panecujarubijamatabécueneta bajarapamonae pananeconitsiaexaname
Diosojavabelia. iBajaraxuata ayaineconi panatsixainame Diosojavabelia!
Paxamé jivijavabelia jamatabécuenenavéxaniabiaya pajumaitsimé tsa-
biabi: “Pajivi itsanéjavabelia najumecapanepaeya jumaitsi pejumexania-
taenexatsi: ‘Catoexanaenatsi pepacuene. Cajumaitsitsi cajena templobo
pevénéta,’ jai, apo itsacuene. Bajarapajivi pejumaitsicovéya apo exanae
ata, itsiata apo naneconitsi Diosojavabelia,” pajamé tsabiabi. “Pajivi rajane
itsanéjavabelia jumaitsi pejumexaniataenexatsi: ‘Catoexanaenatsi pepa-
cuene. Cajumaitsitsi cajena templobopijiorojavané pevénéta,’ jai, bajara
jane xua abeje. Nexata bajarapajivi exanae pejumaitsicovéya penaneco-
nitsiyaniva Diosojavabelia,” pajamé tsabiabi jivijavabelia. 17Pajamatab
écuenenavéxaniabame raja saya bajarapacuenia itsa pajumaitsimeé. Biji
rajane templobo beyaiyatanetsi bajarapatemplobopijiorojavané matato-
xenetsia. Bajarapaorojavané ata yaiyatanetsi. Tsipaji bajarapaorojavané
templobopijiorojavané. 18 Jamatabécuenenavéxaniabiaya pajumaitsi-
mé tsabiabinua: “Pajivi itsanéjavabelia najumecapanepaeya jumaitsi

pejumexaniataenexatsi: ‘Catoexanaenatsi pepacuene. Cajumaitsitsi altar-
vénéjava pevénéta,’ jai, apo itsacuene. Bajarapajivi pejumaitsicovéya apo
exanae ata, itsiata apo naneconitsi Diosojavabelia,” pajamé tsabiabi. “Pajivi
rajane pejumexaniataenexatsi itsanéjavabelia jumaitsi: ‘Catoexanaenatsi
pepacuene. Cajumaitsitsi altarvénéjavajumata pebuatsiofrenda pevénéta,’
jai, bajara jane xua abeje. Nexata bajarapajivi pepacuene exanae peju-
maitsicovéya penaneconitsiyaniva Diosojavabelia,” pajamé tsabiabinua
jivijavabelia. 19 Paneamatabocotajavi, bepaneitatsécénavanapaevinua
panejamatabééthétota. Biji rajane beyaiyatanetsi altarvénéjava, bajara-
paaltarvénéjavajumata pebuatsiofrenda matatoxenetsia. Bajarapaofrenda
ata yaiyatanetsi. Tsipaji altarvénéjavajumata boca. 20 Pajivi jumaitsi:
“Cajumaitsitsi altarvénéjava pevénéta,” jai, caecuenia yajavavénéjona baja-
rapaaltarvénéjavajumata pebocaeofrenda. 21 Pajivi pijinia najumecapane-
paeya jumaitsi pejumexaniataenexatsi: “Cajumaitsitsi templobo pevénéta,”
jai, caecuenia yajavavénéjona bajarapatemplobota peponaponaené Dioso.
22 Pajivi pijinia najumecapanepaeya jumaitsi pejumexaniataenexatsi:
“Cajumaitsitsi athébétatsia panacua pevénéta,” jai, caecuenia yajavavéné-
jona Dioso pijatrono. Caecuenia yajavavénéjonanua Dioso, poné ecabiaba
bajarapatronota pitorobabiabinexa pijajivi.

23’{Paxamé jivi paneyamaxéitojorobivi! iPaxamé judiovi panecuja-
rubivi, pafariseoviménua, ayaineconi panatsixainame Diosojavabelia!
Panenacanabijava diez xuabejeyajuvénéjava, caejavayo, parajutabia-
bame ofrendacuenia Diosojavabelia. Daxitaviria paneubijavaxi ata,
diez xuabejeyajuvénéjava, caejavayo, parajutabiabame ofrendacue-
nia Diosojavabelia. Bajarapacuenia parajutabiabi atamé, apo pajume-
covénétsimé itsalivaisian€, Dioso papecatonajumecopatsilivaisiané,
palivaisiané picani bitso Dioso pacatojitsipa panejumecovénétsinexa.
Bajarapalivaisiané picani pacaitoroba itsamonaejavabelia pexania-
cuene panetoexanabiabinexa. Pacaitorobanua picani paneitaxutotso-
niataeyabiabinexa itsamonae ata. Pacaitorobanua picani xaniavaetsia
panenajamatabécuenecopatsinexa Diosojavabelia. Bajarapacuenia pica-
ni bepaexanavanapame pacopatsinejevamé bajaraxua, ofrendacuenia
panerajutabiabijava Diosojavabelia. 24 iPaxamé apo payapétae atamé
Dioso pejumelivaisi, jamatabécuenenavéxaniabiaya pacujarubabiabame
itsamonae! Palivaisiané Dioso najumecopata panejumecovénétsinexa,
bajarapalivaisiané yajuvénélivaisixi, saya beveliajamatabécuenelivaisi-
xi, pacaasaémeé tsavanapae. Palivaisiané picani Dioso bitso pacatojitsipa
panejumecovénétsinexa, caranata panamuxujematame. Nexata panecuja-
rubivi panecujarubicuenia pexanavanapaexae, panecujarubivi ata nane-
conita Diosojavabelia pacuenia paxamé pananeconitame Diosojavabelia.

25 [Paxameé jivi paneyamaxétojorobivi! iPaxamé judiovi panecujarubivi,
pafariseoviménua, ayaineconi panatsixainame Diosojavabelia! “Najama

tabécuenebijianaejitsipajé Diosojavabelia,” panejamatabéjaitsabiabixae,
panecaxaevajénae panecaxaenéané, taza ata, naniavelia paquiatabiabame
xaniavaetsia panijasalinaicuenia. Tsipaji jamatabécuenenavéxaniabiaya
pajamatabéjumaitsimé tsabiabi: “Itsa caxaejitsipajé xaniavaetsia quia-
tsinejevané, Diosojavabelia naneconitsipajé,” pajamatabéjamé tsabiabi.
Itsiata baitsi jane panejamatabééthétota bépénéa panajamatabéxainabia-
bame pibisiacuene. Panajamatabéxainabiabame itsané pecobecové pane-
yacajérétsinexa. Panajamatabéxainabiabamenua panexainaenexa ayaijava
épaxameénexa. 26 Paxamé pafariseovimé, bepaneitaxutotsécénaevi pane-
jamatabééthétota. Pajivi quiata pecaxaené, taza yajava, piaxuirajibinexa,
copiaya xaniavaetsia quiata pénévelia. Bajaraxuacujinae xaniavaetsia
quiata pejumavelia. Bajara pijinia pacuenia paxamé ata copiaya Dioso
pacajamatabécuenequiatsi paneajamatabécuenexuirajibinexa. Nexata
bajaraxuacujinae pacajamatabécuenecaéjépaena paneexanaenexa épexa-
niacuene pacuenia Dioso pacaitoroba.

27’iPaxameé saya jivi paneyamaxéitojorobivi! iPaxamé judiovi panecu-
jarubivi, pafariseoviménua, ayaineconi panatsixainame Diosojavabelia!
Itsajota jiviméthéané bobena, jiviméthéanéjumavereca itsamonae cai-
quina peniojairata bajarapacuenia pitabétsinexa. Itsiata baitsi jane
bépénéareca petépaevimi petsabanaejava, pesi yajava, abeje. Bajaraxua
apo jitsipaetsi vajajayatsinexa. Bajara pijinia paxamé ata Dioso patsita-
jamatabécueneitsimé. 28 [tsamonae naniavelia itsa pacatane, pacatane
bepapexaniajamatabécuenevimé itajara. Itsiata baitsi jane panejama-
tabééthétota bépénéa panajamatabéxainabiabame jivi paneyamaxéito-
jorobinexa. Itsajava ata pematatsénéa pibisiacuene paneexanaenexa,
panajamatabéxainabiabame.

29’iPaxameé saya jivi paneyamaxéitojorobivi! iPaxamé judiovi panecu-
jarubivi, paxamé ata pijinia pafariseovimé, ayaineconi panatsixainame
Diosojavabelia! Bajayata panijasalinaivi Diosojumepaebivimi profetavi
beyejeba. Nexata méthéca. Nexata mapamatacabitaje bajarapaprofeta-
vimi peméthéanéjumavereca bo paexanabiabame itabétsiaya, jivi itsa
tane, penajamatabénapitabiabinexa bajarapaprofetavimi. Pamonaemi
ata bajayata tépa, pamonae aneconijibia pejinavanapaevimi Dioso pita-
barata, peméthéanéjumavereca aeconoxae mapamatacabitaje itabé-
tsiaya parubabiabame itsacuenejavaxi. 30 Bajarapacuenia itabétsiaya
paneexanaecujinae, jivijavabelia pajumaitsimé tsabiabi mapacueniaje:
“Vajasalinaivimi bajayata pibisiacuene exana. Beyaxuababiaba profeta-
vimi. Paxané bajarapamatacabi pajinavanapae atané tsipae, apo payave-
nonaené tsipae bajarapamonaemi pebeyabiabijava profetavimi,” pajamé
tsabiabi. 31“Vajasalinaivimi beyaxuababiaba profetavimi,” panejaixae,
panavajunupaebame papemomoxicuenemé bajayata pamonaemi beya-
xuababiaba profetavimi. Bajarapamonaemi papemomoxixaemé, pacuenia

bajarapamonaemi jamatabécueneitsi, bajara paxamé ata pajamatabécue-
neitsimé. 32Paxamé ata papibisiajamatabécuenevixaemé, xané ata jama-
tabépanebeyaxuabame. iPanebeyaxuare paneveretsinexa xua panijasali-
naivimi taxuxuaba!

33 [Paxamé bitso pibisiacuene paneexanaevi! Pacuenia jomo récépeca
itsa tane petajuenajetarucaejava isoto, bajara paitsimé. Itsiata apo papa-
nepaemé tsane infiernovecua panijaneconi yabara. 34 Paxamé picani paca-
toitorobianatsi Diosojumepaebivi profetavi. Pacatoitorobianatsinua picani
bitso Dioso pijacuene peyapétaeyaexanaevitsi. Pacatoitorobianatsinua
picani xané talivaisi papecatsipaebivinexa. Itsiata baitsi jane bajara-
pamonaeyajuvénévi itsamonae pabeyaxuabaponaename. Itsamonae
cruzajavabelia pacobematabiaxuababiabianame. Itsamonae pajumatiti-
babeyabiabianame penaneconitsivi panejumaconitabiabimacata judio-

vi penacaetuatabiabibonéjava. Itsamonae pabaraponabiabianame itsa
tomaranéjavabelia ata panebejiobiaexanaenexa. 35Bajarapacuenia nexata
paxamé ayaineconi panatsixainaename Diosojavabelia. Daxita pamo-
nae aneconijibia pejinavanapaevimi Dioso pitabarata, bajayata panija-
salinaivimi beyaxuababiaba. Nexata bajarapaneconimi yajava paxamé
pacatsijumajopaena. Dioso pitabarata aneconijibia pejinavanapaevi-

mi, panijasalinaivimi pebeyaxuabaponaejava, taxuxuaba Abelpijinéta.
Bajaraxuacujinae icatsia pevajénaeyabelia beyaxuabapona itsamonae

ata, Dioso pitabarata aneconijibia pejinavanapaevimi. Nexata bexéaja-
vaberena ata Berequiaspijiné pexénatomi, Zacariaspijiné, panijasalinaivi
beyaxuaba. Zacariaspijinémi panijasalinaivimi beyaxuaba templobopa-
nabota, templobobeje altarvénéjavabeje tuatuajéta. 36 Xaniajané pacuenia
pacatsipaebijitsiatsi. Daxita pamonaemi Dioso pitabarata aneconijibia
pejinavanapaevimi, panijasalinaivimi beyaxuababiaba. Bajarapaneconimi
yajava, paxamé aeconoxae panejinavanapaevi, pacatsijumajopaena Dioso
papecananeconitsiaexanaenexa, jai Jests judiovi pecujarubivijavabelia,
fariseovijavabelianua.

Pacuenia Jestis najamatabéxainaeya sivanua
Jerusalén tomarapijivi yabara pelivaisi
(Lc 13.34-35)

37 Jesis najamatabéxainaeya sivanua Jerusalén tomarapijivi. Jumaitsi
pesivanuejavata mapacueniaje:

—iPaJerusalén tomarapijivimé, pabeyabiabame Diosojumepaebivimi
profetavi! iIbotonéta ata patseconabiabame bajarapacuenia panebe-
yaxuababiabinexa Diosojumelivaisi pecaponaevi paxaméjavaberena!
iPacuenia vacara banacoxicaetuata pecorofetobéxépanaberena, bajara
pijinia pacuenia xané ata picani bitso jitsipabiabajé patacaetuatsine-
xa, patacacapanepaenexa picani panijaneconivecua! iltsiata baitsi jane

paxamé apo pajejamé cajena! 38 Panejumetaema. Dioso rabaja pacaco-
pata papecaevetabiabijavami. Nexata baja panijatemplobota Dioso apo
ponaponae. 39Xaniajané pacuenia pacatsipaebijitsiatsi. Paxamé rabaja
apo panetaemé tsane matavéjéa. Matapania itsa panejumecovénétsiana-
me Cristonécuenené, Dioso taneitorobinétsica, icatsia panetaename. Itsa
panesivajamatabéjumaitsiménua tsane: “Dioso, bitso yavenonare maponé
najetarucaje, nejamatabécueneta penajetarucaené,” itsa panesivajama-
tabé&jamé tsane xané yabara, nexata jane baja icatsia panetaename itsa
patsianicajé, jai Jesis mapacueniaje najamatabéxainaeya pesivanuejavata
Jerusalén tomarapijivi.

Pacuenia Jests pijajivi tajévelia tsipaeba itsamatacabi itsanacuapijivi
templobo pexuabijavanexatsica yabara pelivaisi
(Mr 13.1-2; Lc 21.5-6)

2 4 1Jests pitsaparena temploboverena. Itsa baja Jests vecuapo-
naejitsia templobo, pijajivi imoxorenatsi. Nexata Jests pijajivi
jumaitsi:

—Patajatuxanené, templobo nataema pemuxuneneta penaeboxanetoné
ata, jai.

2Nexata Jests tajévelia vajunupaeba itsamatacabi itsanacuapijivi baja-
rapaboxanetonémi pepenetsijavanexatsica. Jesids jumaitsi pijajivijavabelia
mapacueniaje:

—Xaniajané pacuenia pacatsipaebijitsiatsi. Daxita raja paboxanetoné
pataneme, bajarapaboxanetonémi itsamatacabi itsanacuapijivi penetsiani-
ca irabetsica. Nexata paibotoné catsanaruba mapaboxanetonétaje, itsaibo-
to ata pejumavereca apo bocae tsane, jai Jests tajévelia pijajivijavabelia.

Pacuenia itsijitsia Jerusalén tomarata, daxitanacuanéjava ata,
mapanacua pecopiarucaevajénaeje yabara pelivaisi
(Mr 13.3-23; Lc 21.7-24; Lc 17.22-24)

3Jestls eca petsutojumata, patsutojumata olivonaené apaaxayo. Jests
itsa eca petsutojumata, nexata pijajivi pijaepatojavata imoxoyorenatsi
peyanijobinexatsi. Nexata Jesus pijajivi jumaitsi:

—Patajatuxanené, pajitsipajé patanetsipaebinexamé patayapétaenexa
paepatota copiapatsijitsia xua vajunupaebame. ¢Detsa peneta pitsicuene
pataenajé icatsia itsa patsijitsiamétsica? {Detsa peneta pitsicuene pataena-
jé mapanacua ata itsa vereverecaejitsiaje? jai Jests pijajivi.

4Nexata Jesus tajévelia vajunupaeba pacuenia itsamatacabi itsijitsia
mapanacuataje. Jests jumaitsi pijajivijavabelia mapacueniaje:

—Xania panayajivitaename. Pétsa panacopatame itsajivi ata papecaya-
maxéitojorobinexa. 5 Tsipaji raja peyamaxéitojorobivinexa, ayaibitsaéto
patsiana bexané itajara tsane. Bajarapamonae najumetsénétsiaya jumai

tsane: “Xané raja Cristoné, athébévetsica Dioso taneitorobinétsica jivi
tacapanepaenexa,” jai tsane. Bajarapamonae jivi ayaibitsaéto yamaxéito-
jorobiana. 6 Vajabitsaé pexanaejava imoxoyonacuanéjava, tajénacuanéjava
ata, pavénélivaisitaename. Itsiata pétsa pajunavame. Bajara peneta itsane
mapanacua pevereverecaevajénaeje. Itsiata baitsi jane bepijia bajarapa-
matacabi mapanacuaje abaxé apo vereverecajuni tsane. 7Mapanacuaje
pevereverecaevajénaeje peneta copiaya itsaviriavi nabena itsaviriavi-
javabelia. Itsanacuanépijivi pijinia nabena itsanacuanépijivijavabelia.
Ayaijaniboxaneto najetarucaena itsanacuanéjava. Vitanecuene ata naje-
tarucaena itsanacuanéjava. Ira najéabiana ayaicuenia itsanacuanéjava.
8Daxita bajarapacuene itsa pataename, saya abaxé taxuxuabaponaena
piayaicuene, jai Jests pijajivijavabelia tajévelia pevajunupaebijavata
pacuenia itsamatacabi itsijitsia mapanacuataje.

9Icatsia Jests taxévelia vajunupaeba pacuenia itsamatacabi itsijitsia
mapanacuataje. Jests jumaitsi pijajivijavabelia mapacueniaje:

—Nexata paxamé pacacaponaena nacuaevetsivijavabelia papecabe-
jiobiaexanaenexa. Nexata pacabeyejebiana. Daxitanacuanépijivi pacai-
toya tsabiabi tsane patajajivixaemé. 10 Nexata bajarapamatacabita jivi
ayaibitsaéto navecuacopabiana tanejumecovénétsijava. Namataenetsia
naitoya tsane. Namataenetsia nacanajetsiana nacuaevetsivi pecobeyabe-
lia. 11 Nexata ayaibitsaéto najetarubenaena jivi petsipaebaponaevinexa
saicayalivaisi Dioso pejumelivaisivecua. BeDiosojumelivaisipaebivicuenia
tsipaebaponaena. Bajarapamonae yamaxéitojorobiana jivi ayaibitsaétoxa-
neto. 12 Jivi pibisiacuene pexanavanapaevi, pevajénaeyabelia ayaibitsaé-
toxaneto tsaponae tsane. Nexata ayaibitsaéto Dioso pejumecovénétsivi,
namataenetsia penaasivajava vereverecaponaena. 13Itsiata pajivi aja-
matabécuenesaé tsane Dioso pejumecovénétsijava petépaejavabeliane-
xa, bajarapajivi Dioso capanepaenatsi. 14Itsamonae daxita nacuanéjava
tsipaebiana jivi peyapétaenexa imoxoyo baja pevajénae Dioso pijajivi
pecapanepaejavanexa. Bajaraxuacujinae jane baja mapanacua verevere-
caenaje, jai Jesus pijajivijavabelia tajévelia pevajunupaebijavata pacuenia
itsamatacabi itsijitsia mapanacuataje.

15-16 Jcatsia Jesis tajévelia vajunupaeba papiayaicuene itsamataca-
bi copiapatsijitsia Jerusalén tomarata. Jests jumaitsi pijajivijavabelia
mapacueniaje:

—Diosojumepaebinémi profeta Danielpijiné piayaicuene tajévelia
pevajunupaebilivaisi bajayata yaquina. Xua panijatomaranémi verevere-
caeyaexanaejitsiatsi, bajaraxua pelivaisi yaquina. (Pajivi lebiana mapa-
livaisije, yapétaena papiayaicuene vajunupaeba mapalivaisitaje.) Nexata
paxameé itsa pataename bajarapapiayaicuene penucaejava templobota,
nexata Judea nacuata pejinavanapaevi pétsa nubena. Naxanitsiayo récé-
pecaena petsutonéjavabelia. 17Pajivi pijabojumata athébéyo ecaya, itsa

vénélivaisitaena bajarapapiayaicuene penucaejava templobota, bajarapaji-
vi perunaecujinaetsica, bepijia najetabajiraviana. Pétsa joneya pijaboyalia
pejutsinexa pecobecové. 18 Pajivi pijinia nacuenebaponapona pijapabita,
itsa vénélivaisitaena bajarapapiayaicuene penucaejava templobota, bepi-
jia najetabajiraviana. Pétsa naviata pijaboyabelia pejutsinexa penaxa-
tabijava. 19iPapetiriavi penacueto yacotajinavanapa, bitso bejiobi tsane
bajarapamatacabi! iBitso nabejiobitsiaya jinavanapaena! iPapetiriavi ata
mitoapaenacuetoxi isajinavanapa, bitso bejiobi tsane bajarapamatacabil!
20 Bajaraxuata tajévelia Diosojavabelia pavajécare piayapébejemataca-
bita papecatocopiapatsiyaniva bajarapapiayaicuene. Nexata pamatacabi
parécépecaename, pexaniamatacabi Dioso pacatocopatsiana bitso nabe-
jiobitsiaya paneponaeyaniva. Pavajécarenua penacueraevetsimatacabita
bajarapapiayaicuene papecatocopiapatsiyaniva, nexata papecatoaya-
pébejeyaniva. 21 Tsipaji raja bajarapamatacabi bitso jivi bejiobi tsane.
Pabejiobicuene abaxé jivi caeto ata apo tae Dioso nacua pexanaecujinae,
bajarapabejiobicuene taena. Bajaraxuacujinae icatsia itsamonae bejio-
biaexanae atatsi tsane, itsiata bajarapacuenia bitso apo bejiobiaexanaetsi
tsane. 22Dioso epatua yatuucutsiana jivi bitso nabejiobitsiaya pejinava-
napaematacabianéminexa bitso jivi nabejiobitsia pejinavanapaeyaniva.
Dioso epatua itsa apo yatuucutsi tsipae bitso jivi nabejiobitsiaya pejinava-
napaematacabianéminexa, caejivi ata apo asaé tsipae. Itsiata baitsi jane
Dioso piasivaxae pijajivi, pitapetsivi, Dioso epatua yatuucutsiana bitso jivi
nabejiobitsiaya pejinavanapaematacabianéminexa, jai Jesus pijajivijava-
belia tajévelia pevajunupaebijavata papiayaicuene itsamatacabi copiapa-
tsijitsia mapanacuataje.

23]catsia Jesis tajévelia navajunupaeba icatsia pepatsijavanexatsica.
Jests jumaitsi pijajivijavabelia mapacueniaje:

—Nexata itsajivi yamaxéitojorobiaya itsa pacajumaitsi tsane: “Pataema.
Mara Cristo nucaje,” itsa pacajai tsane, pétsa pajumecovénétame. Itsa
pacajumaitsinua tsane: “Bajarajota nuca Cristo,” itsa pacajai tsane, pétsa
pajumecovénétame. 24[tsamonae jumai tsane: “Xané raja Cristoné,” jai
tsane. Itsiata jemajai tsane. Itsamonae jumai tsane: “Diosojumepaebinéné
raja, profetanéné,” jai tsane. Itsiata jemajai tsane. Bajarapamonae itaja-
ra exanaena pinijicuene pexanaejavané peyamaxéitojorobinexa saya jivi.
Nexata bajarapacuenia itsamonae yamaxéitojorobaponaenatsi. Itsiata
pamonae pepacuene Dioso pijajivi, Dioso pitapetsivitsi, bajarapamonae
apo yamaxéitojorobi tsanetsi. 25 Tajévelia rabaja maje pacatsipaebatsije.
26 Nexata itsamonae itsa pacajumai tsane: “Cristo raja ponapona petusato
nacuatalia. Naxanitsia. Panataename,” itsa pacajai tsane, pétsa papona-
remelia. Itsa pacajumaitsinua tsane: “Cristo raja ponapona mapaéneé-
yatuucutsibotaje. Naxanitsia. Panataename,” itsa pacajai tsane, pétsa
pajumecovénétame. 27Payapétaneme rabaja mapacueneje. Yamaxeé itsa

nivejai tsajuni athébévetsica, caecuenia jivi bacotiatane daxitajava. Bajara
pijinia peneta pacuenia daxitanacuanépijivi caecuenia netaena pamata-
cabi patsianicajé xané, Daxitajivi Pematapijinéné. 28 Payapétaneme rabaja
mapacuene ataje. Quequeremonae bepijia bayapétane itsajota petuxutsae-
biné boca. Nexata bajarajota bepijia banacaetuana. Bajara pijinia pacue-
nia daxitanacuanépijivi tajajivi bepijia yapétaena tapatsijavatsica. Nexata
bepijia nacaetuanaena xanéjavaberena, jai Jests pijajivijavabelia tajévelia
penavajunupaebijavata icatsia pepatsijavanexatsica.

Pacuenia Jestis tajévelia navajunupaeba icatsia pepatsijavanexatsica
petépaecujinae yabara pelivaisi
(Mr 13.24-37; Lc 21.25-33; 17.26-30, 34-36)

29 Jestis tajévelia navajunupaeba itsamatacabi icatsia pepatsijavanexa-
tsica. Jestis jumaitsi pijajivijavabelia mapacueniaje:

—Xané tapatsivajénaetsica jivi taena pecujunavicuene. Jivi nabejio-
bitsiaya jinavanapaena. Nexata jivi nabejiobitsiaya pejinavanapaema-
tacabicujinae, matacabipijijuameto aitaquiri tsane. Meravipijijuameto
ata aitaquiri tsane. Tulupu ata othopaenica irabetsica. Daxitacuene,
xua rubena athébétatsia, najéabiana. Xaniavaetsia apo rubenae tsa-
ne. 30Bajaraxuacujinae jane baja xané athébévetsica najetarucaenajé,
Daxitajivi Pematapijinéné. Nexata daxitaviriavi mapanacuapijivi natsi-
nuena pecajunavi pijaneconi yabara. Nexata bajarapaepatota, xané,
Daxitajivi Pematapijinéné, jivi netaena athébévetsica itarérébota tanaje-
tarucaejava. Patsianicajé daxitacuene taevetsinexa. Tanivenivenaecotia
yajavapatsianicajé. 31 Bajaraxuacujinae trompeta itsa najumetsiana
ayaijumeta, itorobianajé tajaangelevi. Angelevi daxitanacuanéjavaverena
xanéjavaberena netocaetuatsiana tajajivi, pamonae Dioso pitapetsivitsi,
jai Jests pijajivijavabelia tajévelia penavajunupaebijavata itsamatacabi
icatsia pepatsijavanexatsica.

32 Jests icatsia tajévelia vajunupaeba pacuenia itsamatacabi itsijitsia
mapanacuataje. Jests jumaitsi pijajivijavabelia mapacueniaje:

—Pacanaéjére pacuenia itsi higueranae. Itsa maxéranajuva, nexa-
ta pejanabaxu pitsapa. Nexata bajarapacuenia payapétaneme vai baja
imoxoyo pevajénae pejonenexa. 33Bajara pijinia pacuenia peneta itsa
pataename pecopiapatsijava xua tajévelia vajunupaebajé, nexata payapé-
taename imoxoyo baja tavajénae tsane tapatsijavanexatsica. 34 Xaniajané
pacuenia pacatsipaebijitsiatsi. Pitsijamatabécuenevi aeconoxae mapama-
tacabitaje jinavanapa, bajarapitsijamatabécuenevi abaxé, bexéajavabelia
ata, apo vereverecae tsane. Matapania xua tajévelia vajunupaebajé itsa
baja copiapatsiana, bajarapamonae jane baja vereverecaena. 35“Itaboxo,
ira yajava, tsitecaena daxitamatacabijavabelianexa,” jamatabéjai ata
tsane itsamonae, itsiata jamatabécuenenavéxaniabiana. Tsipaji jemata

itaboxo, ira yajava, vereverecaena. Nexata palivaisi pacatsipaebatsi, apo
najumetsénétsiné tsane. Nexata xua tajévelia vajunupaebajé, pacuenia
baja najumecapanepaeya jumaitsiné, daxita bajaraxua copiapatsiana, jai
Jesus pijajivijavabelia.

36catsia Jesis jumaitsi pijajivijavabelia:

—Itsajivi ata apo yapétae pamatacabita, paepatota ata, copiapatsiji-
tsia daxita xua tajévelia vajunupaebajé. Athébépijivi ata, angelevi, apo
yapétae. Xané, Dioso pexénato atané, apo yapétaené. Caené taxa Dioso
yapétane, jai Jests pijajivijavabelia tajévelia pevajunupaebijavata pacue-
nia itsamatacabi itsijitsia mapanacuataje.

37 Jesus icatsia tajévelia navajunupaeba itsamatacabi icatsia pepatsija-
vanexatsica. Jesds jumaitsi pijajivijavabelia mapacueniaje:

—Pacuenia bajayata jemata itsi pamatacabi Noépijiné ponapona, bajara
icatsia jemata itsane pamatacabi xané, Daxitajivi Pematapijinéné, patsia-
nicajé. 38 Pamatacabi Noépijiné ponapona ira pebubutsivajénaeya, jivi
picani xaniavaetsia jamatejema pexaejava xaevanapa. Apaevanapanua.
Nacojiobapona itsamonae. Itsamonae pexénatoyoné pebijavabelia canaje-
tapona petonacojiobinexatsi. Bajarapamonae jamatejema saya jinavanapa.
Nexata bajarapamatacabi Noépijiné épijamonae pinijibarcoxanetojava-
belia baréjunua. 39Daxitajivi abaxé itsiata apo yapétae paepatota toco-
piapatsijitsiatsi peyabubutsijavanexatsi. Nexata itsajivi ata yapétaenejeva
jemata ayaiemaxaneto itsa jopa ira pebubutsinexa, yapétane jane baja.
Bajarapamatacabi bubuna daxitajivi. Bajara pijinia pacuenia itsajivi ata
yapétaenejeva xané, Daxitajivi Pematapijinéné, tapatsijavanexatsica,
jemata patsianicajé. 40 Nexata bajarapamatacabita anijanébeje najuana-
cuenebanucaenabeje pabita. Itsané tanejumecovénétsiné tsane. Itsané
apo tanejumecovénétsiné tsane. Nexata tanejumecovénétsiné pitsiana-
tsi dngelné. Apo tanejumecovénétsiné copatanutsianatsi. 41 Bajara piji-
nia itsane petirivabeje ata. Najuacuabanucaenabeje caejavata. Nexata
tanejumecovénétsiva pitsianatsi angelné. Apo tanejumecovénétsiva
copatanutsianatsi.

42Nexata nejamatabécueneevetsiaya panecopiaevetavanapaename.
Tsipaji raja apo panevajénaeyapétaemé tsane paepatota xané panijatuxa-
nenéneé icatsia patsijitsianétsica. 43 Pacanaéjére mapacueneje. Bo pexai-
naeneé itsa yapétaejitsipa paepatota meravi pijaboyaberena patsijitsia
pecobecové petonacobetoxotsinénexatsi, nexata naécotsiaya vajénaee-
vetsipa. Apo copatsi tsipae pijaboyaberena petojoneyanivatsi penaco-
betoxotsinénexa. 44 Bajara pijinia pacuenia paxamé ata najamatabécue-
nexaniavaetsiaya panecopiaevetavanapaename. Tsipaji xané, Daxitajivi
Pematapijinéné, paepatota apo panejamatabénajinaemé tapatsijavanexa-
tsica, jemata icatsia patsianicajé, jai Jesus pijajivijavabelia tajévelia pena-
vajunupaebijavata itsamatacabi icatsia pepatsijavanexatsica.

Pacuenia Jests pijajivijavabelia livaisi tsipaeba petuxanené
pijajivitonébeje pelivaisicuenia yabara pelivaisi
(Lc 12.41-48)

45 Jests livaisi tsipaeba pijajivijavabelia petuxanené pijajivitonébeje
pelivaisicuenia. Bajarapacuenia pijajivijavabelia tsipaeba copiaevetsiaya
petonacuenebavanapaenexatsi icatsia pepatsimatacabitsicajavabelianexa.
Jests jumaitsi mapacueniaje:

—Petuxanené pijajivitoné, poné xaniavaetsia pijatuxanené pecoveé-
ta tonacuenebaponaponaena, majamatabécueneitsi tsaneje. Bajaraponé
itsajamatabécuene xainaenejeva, copiaevetaponaponaena pijatuxanené
pepatsijavabelianexa. Bajaraponé pijatuxanené pijajivi pecovéta toe-
vetaponaponaena piabatabiabinexa pexaejava caematacabi canacuji-
tsia pacuenia pijatuxanené itorobatsi. 46 Bajaraponé bitso baréya tsane
pamatacabi pijatuxanené patsiana, xaniavaetsia pijajivi petoevetapo-
naponaexae pecovéta. 47Xaniajané pacuenia pacatsipaebijitsiatsi. Poné
xaniavaetsia tonacuenebiana pijatuxanené pecovéta, bajaraponé evetsiae-
xanaenatsi daxita xua xaina pijatuxanené. 481Itsa bajaraponé piajamata-
bécuenebejené tsipae, nexata pijatuxanené pecovéta jamatabéjumaitsi
tsipae: “Tajatuxanené ajibi tsarucae tsane bajayajebi,” jamatabéjai tsipae.
49Nexata toconibabeyabiabijitsipa pijatuxanené pijajivi. Ayaijava xae-
yabiabijitsipa. Naapaeyabiabijitsipanua piaitajibivita. 50 Nexata itsajota
apo jamatabénajinae tsipae pijatuxanené pepatsijavanexa, patsipa pija-
tuxanené. 51 Nexata bajaraponé ayaicuenia naneconitsiaexanaejitsipatsi
pijatuxanené. Pacuenia jivi peyamaxéitojorobabiabivi, Dioso ayaicuenia
naneconitsiaexanaenatsi, bajarapacuenia pijatuxanené naneconitsiaexa-
naejitsipatsi. Nexata natsinuejitsipa. Navonosinijitsipanua bitso penavi-
xaetaexae, jai Jests pijajivijavabelia petuxanené pijajivitonébeje pelivaisi-
cuenia petsipaebijavata.

Bajarapacuenia Jests tsipaeba pijajivi xaniavaetsia pecopiaevetavana-
paenexatsi Jesus icatsia pepatsimatacabitsicajavabelianexa.

Pacuenia Jests pijajivi livaisi tsipaeba diez papejanavabeje
pijalamparabéxi pecaponaevi pelivaisicuenia yabara pelivaisi
2 5 1Jests icatsia jumaitsi pijajivijavabelia:

—Pamatacabi icatsia patsianicajé, tajajivi peyapétaexae tapatsijava-
nexatsica, jamatabécueneaitavaya necopiaevetavanapaena. Itsamonae tajajivi
yapétae ata tapatsijavanexatsica, itsiata jamatabécueneaitavaya apo necopiae-
vetavanapae tsane. Bajarapacuene yabara pacatsipaebianatsi mapalivaisije.
Diez papejanavabeje yapétane itsava pejanava penacasabijavanexa. Nexata
diez papejanavabeje pijalamparabéxi, caeva canacujitsia, xaniavaeta penapo-
naenexa. Nexata capona pijaldmparabéxi pabojavabelia eca penacasabivanexa.

Bajarajota vajénaeevetsijitsia pepatsijava penacasabinénexa. Nexata itsa
ponabeje penacasabijivibejenexa, bajarapapejanavi penaponaenexa bajarapa-
jivibeje pepéta penacasabifiestajavabelia. 2-4 Bajarapamonaeyajuvénévi, cinco
povabeje, yapétae ata picani petsicaponaejavanexa aceiterané pijalamparabé-
xinexa, itsiata apo tsicaponae itsa tovereverecatsi aceitera peepatsinexa icatsia
pijalamparabéxijavabelia. Cinco pijinia povabeje peyapétaexae petsicaponaeja-
vanexa aceiterané pijaldmparabéxinexa, tsicapona. 5Nexata bajarapapetiriavi
itayotena pijalamparabéxita. Bajayajebi picani vajénaeevetena penacasabiné-
nexa pepatsijava. Nexata pijalamparabéxita paaceiterané capona, toverevere-
caponatsi baja. Tsipaji penacasabinénexa abaxé cuenenajemata pepatsinexa.
Nexata baja daxita bajarapapetiriavi belia itamajitsipana. Nexata baja majita.
6Bajaraxuacujinae ayaimeravi tuatuajéta jumetane pevavajaijava. “iNajetaruca
rajane baja penacasabinénexa! iPapitsaparemena jane baja panecopiapitsi-
nexa!” pejaijava jumetane. 7Nexata daxita bajarapapetiriavi nonobapuna
pecopiapitsinexa jane baja. Papetiriavi aceiterané tsicapona, epaca pijalampa-
rabéxijavabelia. Caeva canacujitsia pijalimparabéxi ayaicotia exana. 8 Nexata
papetiriavi apo tsicaponae aceiterané, jumaitsi aceiterané petsicaponaevijava-
belia mapacueniaje: “Panenarajure tsiquirijavaxi aceiteraxi. Tsipaji patajalam-
parabéxi panetoitacaécaénapona,” jai bajarapamonae. 9Itsiata aceiterané petsi-
tsipae. Paponaremelia. Panijacuata pacomuare itsajotalia canajetabiaba aceite-
rané,” jai aceiterané petsicaponaevi pijalamparabéxinexa. 10 Nexata papetiriavi
aceiterané apo tsicaponae pijalamparabéxinexa, ponalia aceiterané pecomua-
caenexa. Nexata pecovéta penacasabinénexa patanajetaruca. Nexata papeti-
riavi aceiterané tsicapona pijaldmparabéxinexa, napona baja penacasabifies-
tanexa pexanaebojavabelia. Pejonecujinaelia baupaxatata. 11 Bajaraxuacujinae
aceiterané pijaldmparabéxi petsicomuacaevi pata. Nexata bajarapapetiriavi
jumaitsi penacasabinénexajavabelia: “iPanetobaupare! iPanetobaupare! jai
tsanubenae bojumavelia. 12 Nexata penacasabinénexa jumaitsi: “Xaniajané
pacuenia pacatsipaebijitsiatsi. Apo pacayapétaetsi cajena paxamé,” jai bajara-
papetiriavijavabelia, jai Jestis mapalivaisije pijajivijavabelia.

13 Jestis icatsia jumaitsi pijajivijavabelia:

—Pacuenia cinco povabeje peyapétaexae, aceiterané tsicapona pijalam-
parabéxinexa, bajara pijinia pacuenia paxamé ata paneyapétaexae, jama-
tabécueneaitavaya panecopiaevetavanapaename. Tsipaji apo payapétae-
mé tsane pamatacabita, paepatota ata, xané, Daxitajivi Pematapijinéné,
icatsia patsijitsianétsica, jai Jestis pijajivijavabelia.

Pacuenia Jestis pijajivi livaisi tsipaeba pijapalata pijajivi
pevetsiaexanaené pelivaisicuenia yabara pelivaisi
(Lc 19.11-27)

14 Jests icatsia jumaitsi pijajivijavabelia:

—Tacovéta patajajivimé, itsamonae ata, pamonae tajajivi, panetonacue-
nebianame. Nexata pamatacabi icatsia patsianicajé, pacuenia pacasivana-
jamatabéxainaejitsiatsi, aeconoxae pacatsipaebianatsi. Pacatsipaebianatsi
comparaciéncuenia mapacueniaje. Petuxanené itsa ponaejitsia tajéna-
cuayabelia, junata pijajivi. Evetsiaexana pijapalata petoevetsinexatsi
pecovéta.

15Caené canacujitsia evetsiaexanapona petocanacuenebinexatsi peco-
véta pacuenia bajarapamonae caéjépatsi. Nexata petuxanené pijinia
evetsiaexana cinco mil ponébeje pepovi, bitso penamatamotsivi. Itsané
pijinia evetsiaexana dos mil ponébeje. Itsané pijinia evetsiaexana mil
ponébeje. Bajaraxuacujinae petuxanené pona tajénacuayabelia.

16 Nexata jane baja poné evetsiaexana cinco mil ponébeje, canacuene-
ba jane baja pecovéta bajarapapalata. Nexata pematatsénéa topitsapatsi
icatsia itsacinco mil ponébeje. Nexata baja daxitata diez mil ponébeje
caejavata. 17Bajara pijinia pacuenia itsané canacueneba dos mil ponébeje.
Nexata pematatsénéa topitsapatsi icatsia itsados mil ponébeje. 18Itsiata
baitsi jane poné toeveta mil ponébeje, pona pematayatsinexa pijatuxane-
né pijapalata. Matayatsia méthéteta irata.

19Bexéa nexata najetaruca petuxanené. Junata pijajivi peyapétaenexa
pacuenia toevetatsi pecovéta pijapalata. 20 Copiaya pata poné cinco mil
ponébeje evetsiaexanatsi. Nexata bajaraponé tocanaviata pijatuxanené-
javabelia diez mil ponébeje. Jumaitsi bajaraponé pijatuxanenéjavabelia:
“Nevetsiaexaname cinco mil ponébeje tacatoevetsinexa. Bajara macatoca-
naviatatsi bajarapapalataje. Catocanaviatatsi yajava icatsia itsacinco mil
ponébeje, xua nacanabajé bajarapapalatata,” jai bajaraponé pijatuxanené-
javabelia. 21 Nexata petuxanené jumaitsi: “Xanepana rabaja. Xaniavaetsia
netoevetaponaponame. Itsajamatabécuene apo najamatabéxainaemé.
Tsiquirijavayo ata xaniavaetsia netoevetame. Nexata aeconoxae caeve-
tsiaexanaenatsi pematatsénéa ayaijava. Jonemena xanéjavaberena baré-
yaya neponaponaenexa xanéjavata,” jai petuxanené pijajivitonéjavabelia.
22 Bajaraxuacujinae pata poné dos mil ponébeje evetsiaexanatsi. Nexata
bajaraponé jumaitsi pijatuxanenéjavabelia: “Nevetsiaexaname dos mil
ponébeje tacatoevetsinexa. Bajara macatocanaviatatsi bajarapapalata-
je. Catocanaviatatsi yajava icatsia itsados mil ponébeje, xua nacanabajé
bajarapapalatata,” jai bajaraponé pijatuxanenéjavabelia. 23 Nexata petu-
xanené jumaitsi: “Xanepana rabaja. Xaniavaetsia netoevetaponaponame.
Itsajamatabécuene apo najamatabéxainaemé. Tsiquirijavayo ata xania-
vaetsia netoevetame. Nexata aeconoxae caevetsiaexanaenatsi pemata-
tsénéa ayaijava. Jonemena xanéjavaberena baréyaya neponaponaenexa
xanéjavata,” jai petuxanené pijajivitonéjavabelia. 24Icatsia pata poné
evetsiaexana mil ponébeje. Bajaraponé jumaitsi pijatuxanenéjavabelia:
“Cacueneyapétanetsi. Xameé nijajivi apo itaxutobejiobiataeyabiabimé.

Xameé nijajivi ubiaexanabiabame neubiaexanabiabijava nexata baja-
rapamonae pejamatabécueneta ayaijava palata pecatopitsapaenexa.
Bajara pijinia pacuenia xané ata nevecuapitsipame xua nacanabijitsipa-
jé nijapalatata itsa canacuenebijitsipajé. 25Bajaraxuata junavajé. Ponajé
irata tamatayatsiaméthétetsinexa nijapalata. Bajara manijapalata cato-
canaviatatsije,” jai bajaraponé pijatuxanenéjavabelia. 26 Nexata petu-
xanené jumaitsi: “Tajajivitoné atameé, itsiata ajamatabécuenebejemé.
Afaetabiménua. Xamé baja cajena yapétaneme tajajivi taubiaexanabia-
bijava, taubiaexanabiabijava nexata bajarapamonae pejamatabécuene-
ta ayaijava palata tanetopitsapaenexa. 27Bajaraxuata xanepanaejitsipa
itsa netocanacuenebiaexanaejitsipame tajapalata banco pevetsivijava-
belia. Nexata aeconoxae banco pevetsivi tajapalata pecacovaetsijama-
tabécuene netocanaviatsipa tajapalata pematatsénéa,” jai petuxanené
pijajivitonéjavabelia.

28 Nexata petuxanené jumaitsi bajarajota penubenaevijavabelia:
“Pavecuapire bajarapamil ponébeje. Nexata juya parajure ponéjavabe-
lia xaina diez mil ponébeje. Tsipaji bajaraponé caéjépatsi tanetoevetsi-
nexa pematatsénéa. 29 Tsipaji pajivi ayaijava baja xaina, pematatsénéa
icatsia itsajava rajutsianatsi. Nexata xainaena ayaijava. Itsiata pajivi
tsiquirijavayo xaina, bajarapajivi pijatsiquirijavayomi vecuapitsia-
natsi. 30 Maponé tajajivitonéje, itsacuenejavayonexa ata, apo netoxa-
nepanae. Paxuabaremelia pitaquirijavabelia. Bajarajota natsinuena.
Navonosiniananua bitso penavixaetaexae,” jai petuxanené, jai Jesis com-
paraciéncuenia pijajivijavabelia.

Bajarapacuenia Jests jumaitsi pamonae pijaneconi pexainaevi Jests
penaneconitsiaexanaenexa pamatacabi icatsia patsianica.

Pacuenia Dioso naneconitsiaexanaena pijaneconi
pexainaevi yabara pelivaisi

31 Jestis tajévelia navajunupaeba pacuenia itsamatacabi exanaejitsia
mapanacuataje. Jests jumaitsi pijajivijavabelia mapacueniaje:

—Xané, Daxitajivi Pematapijinéné, icatsia itsa najetarucaenajé daxi-
tanacua taevetsinexa, angelevi nematatoyoronaeya yajavanajetarucae-
najé. Nexata ecaenajé tajapenivenivenaetronovénéjavata. 32-33 Nexata
daxitanacuanépijivi caetuatsianatsi taitabarata. Tsataponaenajé bajara-
pamonae. Oveja pevetsiné ovejavecua chivo saicaya tsatapona. Nexata
oveja pevetsiné petsavenonenia chivo nubenaeyaexana. Pecujuanenia
pijinia oveja nubenaeyaexana. Bajara pijinia pacuenia xané tsatapo-
naenajé Dioso apo pejumecovénétsivi, Dioso pejumecovénétsivivecua.
Dioso apo pejumecovénétsivi tatsavenonenia nubenaeyaexanaenajé.
Dioso pijinia pejumecovénétsivi tacujuanenia nubenaeyaexanaenajé.
34Nexata jumaitsiné tsane tacujuanenia penubenaevijavabelia, Dioso

pejumecovénétsivi: “Naxanitsia. Paxamé taxa papecaitaxutotsoniataevi.
Payajavajinavanapaename taxa pijanacuatatsia, itsajotatsia pacatoxania-
vaeta tajévelia. Dioso pacatoxaniavaeta nacua pexanaejavaveliacujinae.
35]tsa tajani, paxamé taxaejava panerajutame. Itsa mera jitsipajé, panera-
jutame mera. Itsanacuaverena itsa patajé, panecopiapitame xaniavaetsia.
36Itsa ajibi bitso tanaxatatsijava, panerajutame tanaxatatsijavanexa. Itsa
avitanené, papatame patanevetsinexameé. Itsa neeta penaneconitsivi peje-
babiabibota, papatame patanetaenexamé,” jané tsane tacujuanenia penu-
benaevijavabelia. 37Nexata bajarapamonae nejumai tsane: “Tajatuxanené,
¢detsa pacujinae niajanijavata patajacarajutsi nexaejava?” nejai tsane.
¢Detsa pacujinae mera nejitsipaejavata patajacarajutsi mera? nejai tsane.
38]tsa jume, nejumai tsane: “{Detsa pacujinae itsanacuaverena nepatsiné
patajacacopiapitsi xaniavaetsia?” nejai tsane. Itsa jume, nejumai tsane:
“¢Detsa pacujinae piajibijavata bitso nenaxatatsijava patajacarajutsi nena-
xatatsijavanexa?” nejai tsane. 39Itsa jume, nejumai tsane: “.Detsa pacu-
jinae niavitanejavata patajaponae patacaevetsinexa?” nejai tsane. Itsa
jume, nejumai tsane: “.Detsa pacujinae pecaetsijavata penaneconitsivi
pejebabiabibota patajaponae patacataenexa?” nejai tsane. 40 Nexata xané
jumaitsiné tsane bajarapamonaejavabelia: “Xaniajané pacuenia pacatsi-
paebijitsiatsi. Daxita xua patoexaname paneyavenonaenexa tajajiviyajuve-
néjivi, beveliajamatabécuenevi petaevitsijavabelia, bajaraxua xané taniji
xanéjavaberena bepatanetoexanaejavameé,” jané tsane.

41’Nexata tatsavenonenia penubenaevi, Dioso apo pejumecovénétsi-
vijavabelia, jumaitsiné tsane: “Panevecuanatsare panijaneconi pane-
yajavajinavanapaevi. Paponaremelia apo pevereverecaeisotojavabelia.
Bajarapaisoto Dioso tajévelia toxaniavaeta dovathinexa, dovathi pijajivi-
nexa ata. 42Xané itsa tajani, paxamé apo panerajutsimé taxaejava. Itsa
mera jitsipajé, apo panerajutsimé mera. 43Itsanacuaverena itsa patajé,
apo panecopiapitsimé xaniavaetsia. Itsa ajibi bitso tanaxatatsijava, apo
panerajutsimé tanaxatatsijavanexa. Itsa avitanené, apo papatsimé pata-
nevetsinexamé. Itsa neeta penaneconitsivi pejebabiabibota, apo papatsi-
mé patanetaenexamé,” jané tsane tatsavenonenia penubenaevijavabelia.
44Nexata bajarapamonae pijaneconi peyajavajinavanapaevi nejumai
tsane: “Tajatuxanené, {detsa pacujinae niajanijavata apo pacarajutsi-
tsi nexaejava?” nejai tsane. Itsa jume, nejumai tsane: “.Detsa pacujinae
mera nejitsipaejavata mera apo pacarajutsitsi?” nejai tsane. Itsa jume,
nejumai tsane: “¢Detsa pacujinae itsanacuaverena nepatsiné, apo paca-
copiapitsitsi xaniavaetsia?” nejai tsane. Itsa jume, nejumai tsane: “.Detsa
pacujinae bitso pecatoajibijavata nenaxatatsijava, apo pacarajutsitsi nena-
xatatsijavanexa?” nejai tsane. Itsa jume, nejumai tsane: “.Detsa pacuji-
nae niavitanejavata, apo paponaené patacaevetsinexa?” nejai tsane. Itsa
jume, nejumai tsane: “.Detsa pacujinae penaneconitsivi pejebabiabibota

pecaetsijavata, apo paponaené patacataenexa?” nejai tsane bajarapamo-
nae. 45Nexata xané jumaitsiné tsane bajarapamonaejavabelia: “Xaniajané
pacuenia pacatsipaebijitsiatsi. Bajarapacuenia itsa apo patoexanaemé
taniji xanéjavaberena apo patanetoexanaejavamé,” jané tsane pijaneco-
ni peyajavajinavanapaevijavabelia. 46 Bajaraxuacujinae bajarapamonae
ponaena penaneconitsiajinavanapaenexa daxitamatacabijavabelianexa.
Pamonae Dioso pejumecovénétsivi, bajarapamonae Dioso rajutsianatsi
matacabi apo pevereverecaejava, jai Jesus pijajivijavabelia tajévelia pena-
vajunupaebijavata itsamatacabi penaneconitsiaexanaejavanexa pijaneconi
pexainaevi, pamatacabi icatsia patsianica.

Pacuenia picani Jests pijavajabitsaé jamatabévaetabatsi
yabara pelivaisi
(Mr 14.1-2; Lc 22.1-2; Jn 11.45-53)

2 6 1Itsa baja Jests najumevereta pijajivijavabelia livaisi petsipae-
bijava, Jests icatsia tajévelia navajunupaeba itsamonae cruzaja-

vabelia pecobematabiabarutsijavane-
xatsi. Jests jumaitsi pijajivijavabelia
mapacueniaje:

2—Payapétaneme rabaja anijama-
tacabibeje pesajinaejava pejonenexa
baja pascuavénéfiesta. Nexata xané,
Daxitajivi Pematapijinéné, necanaje-
tsiana itsamonae pecobeyabelia tane-
cobematabiabarutsinexa cruzajavabe-
lia, jai Jests pijajivijavabelia tajévelia
penavajunupaebijavata cruzajavabelia
pecobematabiabarutsijavanexatsi.

3Nexata bajarapaepatota nacaetua-
ta sacerdotevi penamatacaitorobivi.
Nacaetuata judiovi pecujarubivinua.
Nacaetuata judiovi pijaancianovi-
nua. Daxita bajarapamonae nacae-
tuata Caifdsvénéné pijaboxanetota.
Bajaraponé Caifas, sacerdotevi pepo
penamatacaitorobiné. 4 Bajarajota
daxita bajarapamonae najumejai-
ta. Penajumetsénétsilivaisita picani
Jesus jamatabévaetabatsi pebeya-
xuabinexatsi. 5Itsiata bajarapamonae Sacerdotevi pepo penamata-
najumaitsi: caitorobiné (Mt 26.3-5)

—Fiestajavata meta abaxé apo vaetabi tsanetsi jivi vajanacaitsacuenia-
biyaniva, najai daxita bajarapamonae.

Pacuenia Jesiis petiriva tsimataepanatsi petuxujuviaceitera
yabara pelivaisi
(Mr 14.3-9; Jn 12.1-8)

6 Jestis ponapona Betania tomarata, Simén pijabota. Simén bajayajebi
bitso peperabétsabanaenémi. 7Nexata Jests petiriva cobenaimoxoyorena-
tsi petuxujuviaceitera, alabastrobotellabéta pejeaceitera. Bajarapora bitso
penamatamotsira. Nexata Jesds penabanecaejavata mesata, bajarapova
tsimataepanaicatsi bajarapaaceitera. 8 Nexata Jesus pijajivi itsa taeyena
Jesus petsimataepanaejavatsitsica bajarapaaceitera, Jesis pijajivi jamata-
bécueneanaepanareca. Nexata épamonae najumai tsenae:

—¢Detsa xuajitsia saya xuaba bajarapacuenia maporaje? 9Canajetsipa
rajane. Nexata matamopitsipa ayaimatamo. Bajarapapalata rajutsipa
bepejiobivi bajarapacuenia peyavenonaenexa, najai tsenae Jesus pijajivi.

10Nexata Jestis jumetane bajarapacuenia pijajivi pejumaitsijava. Nexata
Jests jumaitsi pijajivijavabelia:

—¢Detsa xuajitsia bajarapacuenia pajumaitsimé bajarapova pexanae-
java yabara? Mara povaje pexaniacuene nexanaje. 11 Daxitamatacabi
raja bepejiobivi jinavanapa itsaxuayo pajinavanapame. Itsiata baitsi jane
xané daxitamatacabi apo ponaponaené tsane paxaméjavata. 12Itsamonae
petépaejivi batsiperabéepana petuxujuviaceitera peperabéxaniavaetsine-
xa peméthétsivajénae. Bajara pijinia pacuenia mapovaje netsimataepana
petuxujuviaceitera, abaxé apo tépae atané. Nexata baja bajarapova nepe-
rabéxaniavaeta itsamonae taneméthétsivajénae. 13 Xaniajané pacuenia
pacatsipaebijitsiatsi. Daxitanacuanéjava tajajivi itsa paebanajetarubenae-
na pexanialivaisi jivi tacapanepaelivaisinexa, vajunupaebabiabiananua
pacuenia exana xanéjavaberena mapapetirivaje, jai Jesus pijajivijavabelia
tajévelia penavajunupaebijavata pebeyaxuabijavanexatsi.

Pacuenia Judas Jests yajumejailia pijavajabitsaé pecobeyabelia
pecanajetsinexa yabara pelivaisi
(Mr 14.10-11; Lc 22.3-6)

14 Jests pijajivi, doce ponébejeyajuvénéné, pevéné Judas Iscariote.
Nexata Judas pona sacerdotevi penamatacaitorobivijavabelia. Jesis jane
baja yajumejailiatsi pecanajetsinexatsi. 15Nexata Judas jumaitsi sacerdo-
tevi penamatacaitorobivijavabelia:

—¢Detsa pacuenia panerajutsipame panecobeyabelia itsa canajetsipajé
Jests? jai Judas.

Nexata bajarapamonae Judas matamotatsi treinta ponébeje pepo pala-
tanéané, bitso penamatamotsinéané. 16 Nexata bajaraxuacujinae Judas

Jesus naitaxutocaevetsia ponapona. Nexata paepatota Judas toyapéxane-
panatsi, perajutsinexa jane baja Jestis bajarapamonae pecobeyabelia.

Pacuenia Jestis barénabane pijajivi pecopiarutsinabani baja
pebeyaxuabivajénaetsi yabara pelivaisi
(Mr 14.12-25; Lc 22.7-23; Jn 13.21-30; 1 Co 11.23-26)

17 Junua jane baja fiesta, pafiestajava judiovi baxane levadurata matajé-
réabinejeva pexanaepan. Nexata Jests pijajivi imoxoyorenatsi. Yanijobatsi
pijajivi.

—¢Detsa belia paponaenajé patacamitsaexanaenexa, xua jivi baxane
pascua fiestamatacabi, nexaenexa? jai Jests pijajivi.

18 Nexata Jesis jumaitsi pijajivijavabelia:

—Paponare tomarabelia. Pacatsipaebianatsi poné pijabota papatsi-
jitsiamé. Pajumaitsimé tsane bo pexainaenéjavabelia mapacueniaje:
“Vajanacacujarubiné raja jumaitsi: ‘Imoxoyo rabaja tavajénae tanebeya-
xuabinexa. Nexata bajaraponé pijabo netsicopatsiana patacabaréxaenexa
xua jivi baxane pascua fiestamatacabi,’ jai raja vajanacacujarubiné,” paja-
mé tsane bo pexainaenéjavabelia, jai Jests pijajivijavabelia.

19Nexata baja Jesus pijajivi pona pacuenia Jests jumaitsi. Nexata xua
jivi baxane pascua fiestamatacabi daxita Jests pijajivi pebaréxaenexa,
Jesus pijajivi exana jane baja.

20 Nexata baja ajena meraviyotsia, Jests pijajivi, doce ponébeje,
baréeca mesa muxuneneta. 21 Nexata pexaeyenaejavata Jesis jumaitsi
pijajivijavabelia:

—Xaniajané pacuenia pacatsipaebijitsiatsi. Caené paxaméyajuvénéné
necanajetsiana tajavajabitsaé pecobeyabelia, jai Jests pijajivijavabelia
Judas yabara.

22 Nexata Jests pijajivi bejamatabéjiobireca. Nexata Jesus pijajivi, cae-
né canacujitsia, Jesusjavabelia yanijobapona.

—Tajatuxanené, ¢xané tsaja tsane? jai tsaponae Jesus pijajivi.

23Nexata Jests jumaitsi pijajivijavabelia:

—Ponébeje peneta caecuenia panajuacajabutsianajébeje panbé platoja-
vabelia, bajaraponé necanajetsiana tajavajabitsaé pecobeyabelia. 24 Xané,
Daxitajivi Pematapijinéné, tépaenajé pacuenia baja cajena xané yabara
Dioso pejumelivaisibaxutota tajévelia jumaitsi. Itsiata poné tajavajabitsaé
pecobeyabelia necanajetsiana, bajaraponé bitso bejiobi tsane pinijicuenia.
Itsa meta bajaraponé apo naexanae tsipae, bajarapacuenia apo necanaje-
tsi tsipae. Nexata xanepanaejitsipa bajaraponé itsa apo naexanae tsipae.
Tsipaji apo naneconitsi tsipae Diosojavabelia, jai Jesus pijajivijavabelia
Judas yabara.

25Nexata Judas, poné jane baja canajetsijitsiatsi Jests pijavajabitsaé
pecobeyabelia, jumaitsi:

—Petuxanené, ¢xané tsaja tsane? jai.

Nexata Jests jumaitsi:

—Jaja, xamé rabaja tsane, jai.

26 Pexaeyenaejavata Jesis pita panbé. Jests jumaitsi Diosojavabelia:

—Pexaniacuene panetoexaname. Panerajutame pan, jai.

Bajaraxuacujinae Jesis epatsénéquejeba bajarapapanbé. Rajuta pijajivi.
Jesus jumaitsi pijajivijavabelia:

—Paxaema. Mara tavitoje, jai.

27Bajaraxuacujinae icatsia Jesiis copavénéjavata yapita piapaeranexa.
Diosojavabelia jumaitsi:

—Pexaniacuene panetoexaname. Panerajutame maporaje, jai.

Bajaraxuacujinae pijajivi bajarapora rajuta. Jumaitsi pijajivijavabelia:

—Papaema padaxitamé maporaje. 28 Tsipaji tajana othopaena jivi ayai-
bitsaétoxaneto pibisiacuene pexanaeneconi pevecuaajibiaexanaenexatsi.
Nexata tatépaejava pejamatabécueneta, jivi yapétaena pepacuene xania-
jai Dioso jivi pecapanepaejavanexa, pacuenia baja cajena tajévelia Dioso
najumecapanepaeya jumaitsi. 29 Xaniajané pacuenia pacatsipaebijitsiatsi.
Xané rabaja mapanacuataje matavéjéa apo apaené tsane uvacuaira, mata-
pania icatsia pejanauvacuaira pacayajavaapaenatsi taxa pijanacuatatsia,
jai Jests pijajivijavabelia penavajunupaebijavata pebeyaxuabijavanexatsi.

Pacuenia Jestis tajévelia jumaitsi Pedrojavabelia: “Pedro, xamé raja
nayavajunuaxainaename tajajivitonécuenemé,” jai yabara pelivaisi
(Mr 14.26-31; Lc 22.31-34; Jn 13.36-38)

30 Jestis pijajivi barénaxéana Diosojumevajiané. Bajaraxuacujinae Jests
pijajivi barépona petsutojumabelia. Patsutojumata olivonaené apaaxayo,
bajarapatsutojumabelia barépona. 31 Nexata bajarapatsutojumata Jests
jumaitsi pijajivijavabelia:

—Daxita raja paxamé ajena, pameravi, panexuabarécépecaename. Tsipaji raba-
ja patanexuabarécépecaejavanexamé yabara, Dioso pejumelivaisibaxutota tajéve-
lia jumaitsi mapacueniaje: “Beyaxuabianatsi raja oveja pevetsiné. Nexata pijao-
vejabitsaéto nacayajatsia récépecaena,” jai Dioso pejumelivaisibaxutota paxamé
patanexuabarécépecaejavanexamé yabara. Nexata ajena, pameravi, tajavajabitsaé
itsa nevaetabiana tanebeyaxuabinexa, daxita paxamé panexuabarécépecaename.
32]tsiata baitsi jane tatépaecujinae, icatsia asaéné tsane. Nexata paxamé panevajé-
naeyabelia, copiata ponaenajé Galilea nacuayabelia, jai Jests pijajivijavabelia.

33Nexata Pedro jumaitsi Jestsjavabelia:

—Daxita mapamonaeje caxuabarécépecae ata tsane, xané cajena apo
caxuabatabajiravi tsanetsi, jai Pedro.

34Nexata Jests jumaitsi Pedrojavabelia:

—Xaniajané pacuenia catsipaebijitsiatsi. Ajena rabaja, pameravi,
nanianaevépata, vacara pefiabivajénaeya, nayavajunuaxainaename

tajajivitonécuenemé. “Apo yapétaené cajena bajaraponé,” jameé tsane xané
yabara acueyabi xuabeje, jai Jests Pedrojavabelia.

35]tsiata Pedro jumaitsi Jestsjavabelia:

—Nebeyaxuabijitsia ata tsane xamé yajava, itsiata cajena apo nayavaju-
nuaxainaené tsane nijajivitonécuenené, jai Pedro Jestsjavabelia.

Daxita Jesus pijajivi bajarapacuenia jumaitsi.

Pacuenia Jestis vajéta Diosojavabelia Getsemanivénéjavata
yabara pelivaisi
(Mr 14.32-42; Lc 22.39-46)

36 Jests pijajivi pecunuameravita yajavapata Getsemanivénéjavata.
Bajarajota Jesis jumaitsi pijajivijavabelia:

—Paneevetenare abaxé majotaje. Abaxé raja imoxoyo majotaliaje vajé-
tsijitsiané Diosojavabelia, jai Jests pijajivijavabelia.

37Nexata Jests barépona acueyabi ponébeje pijajivi. Jests pijajivi baré-
pona pesaicaeyojavabelia mapamatabéxéyoje. Pedro, Santiago, Juan,
bajarapamatabéxéyo. Santiagobeje Juanbeje Zebedeo pexénatobeje.
Bajaraxuacujinae Jests bitso najamatabéxaina. Nexata bejamatabéjiobireca.

38 Nexata Jestis jumaitsi pijajivi acueyabi ponébejejavabelia:

—Xané bitso pinijicuenia najamatabéxainajé. Nexata bitso tanajama-
tabéxainaejava, jamatabéyatépajé. Paxamé abaxé majotaje panacopaba-
re. Paitavameé tsane. Pétsa abaxé pamajitame, jai Jesis pijajivi acueyabi
ponébejejavabelia.

39Nexata Jests caené pevajénaeyabelia icatsia tsiquirijavayo ponataba.
Nexata Jests irataeya bocajunua pevajétsinexa Diosojavabelia. Jumaitsi
Diosojavabelia:

—Taxa Diosomé, netocopatame picani tanebeyaxuabinexa betajiobi-
cueneta. Daxitacuene raja cacaéjépa nexanaenexa. Nexata necapanepare
bajarapabejiobicuenevecua. Itsiata xané apo tajitsipaecuene ata, pacuenia
xameé jitsipame, netocopatsianame, jai Jesiis Diosojavabelia pevajétsijava-
ta pebeyaxuabijavanexatsi.

40Bajaraxuacujinae Jestis naviarena acueyabi ponébeje pijajivijavabere-
na. Caxitajaraba Jests pijajivi pemajitanubenaevi. Nexata Jesis jumaitsi
Pedrojavabelia:

—¢Apo pacacaéjépae tsabaja rovia caeepatoyo ata paneaitavatsenae-
nexa? 41 Pétsa pamajitame. Paitavamére. Pavajére Diosojavabelia pape-
cayavenonaenexa pibisiacuene paneexanaeyaniva. Tsipaji raja dovathi
pacajamatabécueneéjébiana. Paxamé picani panejamatabécueneta pexa-
niacuene jamatabépaexanabiabame. Itsiata baitsi jane apo pajamatabé-
cuenesaémé pexaniacuene paneexanaenexa, jai Jestis Pedrojavabelia.

42Nexata icatsia Jests pona pecovéyabelia pevajétsinexa icatsia
Diosojavabelia. Vajéta Diosojavabelia mapacueniaje.

—Axa, itsa apo jitsipaemé tanevecuatsatsinexamé betajiobicueneta
tatépaejavanexa, nexata pacuenia jitsipame, netocopatsianame, jai Jests
Diosojavabelia.

43Bajaraxuacujinae Jesus icatsia naviarena pijajivijavaberena.
Caxitajaraba icatsia Jests pijajivi pemajitanubenaevi. Tsipaji baja Jests
pijajivi bitso itamajitsipana. 44 Nexata abaxé bajarapamonae pemajita-
nubenaejavata, Jests icatsia pona pecovéyabelia pevajétsinexa icatsia
Diosojavabelia. Nexata icatsia vajéta Diosojavabelia pacuenia vajéta
copiaya xuabeje vajéta. 45Bajaraxuacujinae icatsia Jesis naviarena pijaji-
vijavaberena. Jumaitsi Jesis pijajivijavabelia:

—¢Abaxé tsarovia tsiteca pamajitanubename? Copiapata rabaja paepa-
tota xané, Daxitajivi Pematapijinéné, necanajetsijitsia pibisiacuene pexa-
naevi pecobeyabelia. 46 Panonobapunare baja. Ponaenatsi baja. Imoxoyo
rabaja najetaruca tajavajabitsaé pecobeyabelia tanecanajetsinénexa, jai
Jesus pijajivijavabelia Judas yabara.

Pacuenia Jests vaetabatsi pijavajabitsaé yabara pelivaisi
(Mr 14.43-50; Lc 22.47-53; Jn 18.2-11)

47 Jests pijavajabitsaé pevaetabijavatanexatsi, cuaicuaijai tsanucae pija-
jivijavabelia. Nexata bajarapaepatota patanajetaruca Judas, Jests pijajivi
doce ponébejeyajuvénénémi. Judas pénanajetarubenatsi jivi ayaibitsaé-
toxaneto. Bajarapamonaeyajuvénévi itsamonae canajetarubena espada-
né. Itsamonae canajetarubena naeboné yajava. Bajarapamonae itorobatsi
sacerdotevi penamatacaitorobivi, judiovi pijaancianovinua. 48 Judas peba-
rérenavajénae bajarapamonae, copiaya baja cajena Judas tsipaeba pacue-
nia bajarapamonae yapétaejitsia Jestiscuene. Judas jumaitsi mapacueniaje:

—Poné raja peneta bajacobiaya itabaratsutsunexuabianajé, bajaraponé
Jesus tsane. Bajaraponé pavaetabianame. Pacobecétsiana xaniavaetsia, jai
baja cajena Judas pematacanajetarucaevijavabelia pebarérenavajénae.

49Nexata jane baja Judas itsa patanajetaruca, exana pacuenia jumaitsi
pematacanajetarucaevijavabelia. Judas Jests itabaratsutsuniaya bajaco-
batsi Judas jane baja pematacanajetarucaevi peyapétaenexa Jestiscuene.
50 Jesiis nexata jumaitsi Judasjavabelia:

—Judas, ¢detsa xua yabara patame? jai.

Nexata jane baja Jests petsimaxéponaevitsi, cujibarécépaliatsi.
Vaetabatsi. Cobecétatsi xaniavaetsia pecaponaenexatsi.

51Bajarajota Jesus pijajiviyajuvénéné pijaespada navemarajonotaxuabi-
na. Muxuyoropaebiaxuaba sacerdotevi pepo penamatacaitorobiné pijajivi-
toné. 52 Nexata Jesus jumaitsi pijajivitonéjavabelia:

—Nijaespada baja xataremeca pevénojojavareca. Tsipaji pamonae
namaxévanita espadata, daxita bajarapamonae juya espadata babiatsi, jai
Jests.

53]catsia Jesis jumaitsi:

—Itsa vajétsipajé taxa Diosojavabelia taneyavenonaevinexa tanetoitoro-
binexatsica, nexata tavajétsiepatota netoitorobijitsipaica bitso ayaibitsaé-
toxanetoné angelevi. 54Itsa vajétsipajé taxa Diosojavabelia tanetoitoro-
binexatsica taneyavenonaevinexa, nexata baja apo netocopiapatsi tsipae
pacuenia Dioso pejumelivaisibaxutota tajévelia nevajunupaeba pacuenia
nevaetabijitsia tanebeyaxuabinexa, jai Jesus pijajivitonéjavabelia.

55Nexata Jests bajarajota jumaitsi petsimaxéponaevitsijavabelia:

—Paxamé meta panetaneme betanacobetoxotsiné. Bajaraxuata pacapo-
name espadané, naeboné yajava, patanevaetabinexamé pacuenia pavae-
tababiabame penacobetoxotsiné. Xané caematacabi canacujitsia Dioso
pejumelivaisi paxaméjavabelia pacatsipaebabiabatsi templobota. Itsiata
bajarapamatacabi apo panevaetabimé. 56 Mara pacuenia panevaetabameje
tanetocopiapatsixae baja pacuenia Dioso pejumelivaisibaxutota bajayata
tajévelia nevajunupaeba, jai Jestis pevaetabivitsijavabelia.

Nexata jane baja Jests pijavajabitsaé pevaetabijavatatsi, daxita Jesis
pijajivi xuabarécépecatsi pacuenia baja cajena Jesus tajévelia jumaitsi
pijajivijavabelia.

Pacuenia Jestis nutatsi judiovi penamatacaitorobivi
pitabarata yabara pelivaisi
(Mr 14.53-65; Lc 22.54-55, 63-71; Jn 18.12-14, 19-24)

57 Jesiis pevaetabivitsi caponaliatsi Caifés pijaboyabelia. Bajaraponé
Caifas sacerdotevi pepo penamatacaitorobiné. Nexata Caifés pijabota
nacaetuana judiovi pecujarubivi, judiovi pijaancianovi yajava. 581Itsa baja
Jests caponaliatsi, nexata Pedro bajarapamonae pecovéya tajiyo najetaru-
ca. Sacerdotevi pepo penamatacaitorobiné pijabo matatoyorotsia yacara-
nata ibopanaxanetoné mataropotsia pefaratsijavaxanetota. Nexata baja-
rapayacaranatsijavaxaneto baupa, Pedro najoneya bopanabojavabelia,
itsabelia Jests cajunuatsi. Nexata sacerdotevi pepo penamatacaitorobiné
pijabopanabota, Pedro naeca templobopijipoliciavita. Bajarajota Pedro
naeca petaenexa pacuenia Jesus pijavajabitsaé exanatsi.

59Nexata bajarapabo énétuatuajéta sacerdotevi penamatacaitorobivi,
judiovi pijaancianovi ata yajava, judiovi pecujarubivi ata yajava, nabaré-
cuaicuaijai. Bajarapamonae nayanijoba.

—¢Jipatsa yapétane Jests pibisiacuene pexanaejava, paneconi yabara
beyaxuabijitsiatsi? najai tsaponae.

Itsiata bajarapamonae apo caxitajarabi itsaneconi ata, Jests pijaneconi.
Najumetsénétsiaya picani peneconitsilivaisinexa, jaita penajumetsénétsili-
vaisita picani Jesiis pebeyaxuabinexatsi. 60 Ayaibitsaéto pata penajumetsé-
nétsilivaisi pepaebinexa Jesus yabara. Itsiata caelivaisi ata najumejépaeya
apo paebi bajarapamonae. Nexata bajarapamonae apo caxitajarabi paneconi

yabara Jests naneconitsiaexanaejitsiatsi pebeyaxuabiaexanaenexatsi.
Bajaraxuacujinae belia anijanébeje caelivaisi najumejépaeya neconitatsibeje.

61 Jumaitsibeje bajaraponébeje Jests yabara:

—Maponé jumaitsije: “Xané necaéjépa taxuabinexatsica Dioso pijatem-
plobo. Necaéjépanua acueyabi matacabita icatsia taveretetsinexa itsabo,”
jai maponéje, jaibeje bajaraponébeje Jests yabara.

62 Nexata jane baja sacerdotevi pepo penamatacaitorobiné nonotapuna
bajarapamonae pitabarata. Nexata jumaitsi Jestsjavabelia:

—¢Apo yapétaemé tsaja itsalivaisiyo ata nejumecanaviatsinexa?
¢Xaniajai tsabaja pacuenia maponébeje caneconitsiajumaitsibeje? jai
sacerdotevi pepo penamatacaitorobiné.

63 Jests itsiata moya. Nexata bajaraponé icatsia jumaitsi Jestsjavabelia:

—Caitorobatsi caecuenia tanenavajunupaebinexamé nexaniajaijumeta.
Itsajume, Diosojavabelia naneconitsianame. Panenavajunupaebare xania-
vetsia itsa xamé Cristomé, athébévetsica Dioso pecaitorobinétsica jivi
necapanepaenexa. ¢Xameé tsaja Dioso pexénatomé? jai.

64 Nexata Jests jumaitsi:

—J4aja, xané rabaja pacuenia nejumaitsimé. Nexata icatsia pacaju-
maitsitsi. Paxamé raja panetaename xané, Daxitajivi Pematapijinéné,
taecaejava Dioso pecujuanenia, daxitajamatabécuene pecaéjépaenétsi.
Panetaenamenua tanajetarucaejava athébévetsica itarérébota, jai Jests.

65Bajarapacuenia Jests pejumaitsijava itsa jumetane, sacerdotevi pepo
penamatacaitorobiné penaxatatsijava anaeya titinaxuaba. Bajarapacuenia
titinaxuaba pianaepanaexae Jesis pejumaitsijava yabara. Nexata sacerdo-
tevi pepo penamatacaitorobiné jumaitsi daxita penacaetuatsivijavabelia:

—Mara poné Dioso apo pejitsipaecuenia cuaicuaijaije. Dioso bepexé-
nato nataeya cuaicuaijai. Pijacuata rabaja naneconita bajarapacuenia
pecuaicuaijaixae. Pematatsénéa baja apo namatavenonaetsi itsamonae
vajanacatsipaebinexa paneconi yabara maponéje naneconitsiaexanaeji-
tsiatsi. Paxamé rabaja pajumetaneme maponéje Dioso apo pejitsipaecue-
nia pecuaicuaijaijava. 66 (Detsa nexata paxamé pajamatabéitsimé? jai
sacerdotevi pepo penamatacaitorobiné daxita penacaetuatsivijavabelia.

Nexata daxita penacaetuatsivi jumaitsi:

—Naneconita rabaja Diosojavabelia. Nexata baja beyaxuabianatsi, jai
bajarapamonae Jests yabara.

67Nexata bajarapamonae Jests itabarasuabatsi. Bajaraxuacujinae
papaébérépanata itaxutocétatsi. Pitaxutocétsicujinaetsi itabaratsaqui-
babeponatsi pecobethaitonéta. Itsamonae itabarapacabiaxuababiabatsi.

68 Nexata bajarapamonae jumai tsaponae Jestsjavabelia:

—iXameé raja itsa Cristomé, athébévetsica Dioso itsa pecaitorobinétsica
jivi necapanepaenexa, nexata vénéjonare poné caitabarapacabiaxuaba! jai
tsaponae bajarapamonae.

Pacuenia Pedro nayavajunuaxaina Jesus pijajivitonécuene yabara pelivaisi
(Mr 14.66-72; Lc 22.56-62; Jn 18.15-18, 25-27)

691tsa abaxé Jesus sacerdotevi pepo penamatacaitorobiné pijabo éné-
tuatuajéalia yanijobaponatsi xua yabara naneconitsiaexanaejitsiatsi,
Pedro naitaxutocaevetsiaya naeca bopanabota. Nexata bajarapabota
penacuenebiva Pedro cujirenatsi. Bajarapova jumaitsi Pedrojavabelia:

—Xameé ata rabaja naponaponame Jestista, Galilea nacuapijinéta, jai.

70 Nexata Pedro itsiata nayavajunuaxaina Jesus pijajivitonécuene.
Daxita bajarajota penubenaevi pitabarata Pedro jumaitsi:

—Xané cajena apo yapétaené pacuene yabara nejumaitsimeé, jai.
71Sacerdotevi pepo penamatacaitorobiné pijabo matatoyorotsia yacaranata
ibopanaxanetoné mataropotsia pefaratsijavaxanetota. Nexata bajarapayacarana-
tsijavaxaneto baupajavabelia Pedro natixilia. Nuca bajarapabaupa muxuneneta.
Bajarajota icatsia itsava, bajarapabota penacuenebiva, Pedro taenutatsi. Nexata

bajarapova ata Pedro yabara icatsia jumaitsi bajarajota penubenaevijavabelia:

—Mara poné ata naponapona Jeststaje, Nazaret tomarapijinéta, jai
bajarapova.

72 Nexata icatsia Pedro nayavajunuaxaina Jests pijajivitonécuene.
Pedro jumaitsi:

—Xaniajané. Dioso pitabarata cajumaitsitsi. Apo yapétaené cajena baja-
raponé, jai.

73 Bajaraxuacujinae icatsia, caeepatoyocujinae, bajarajota penubenaevi
cujibarécépaliatsi Pedro. Jumaitsi bajarapamonae:

—Xaniajai raeta baja cajena. Xamé Jesus pijajiviyajuvénénémeé. Tsipaji
rabaja Galilea nacuapijivi penatsipaebicuenia natsipaebame, jai bajarapa-
monae Pedrojavabelia.

74 Nexata Pedro jumaitsi:

—Itsa apo xaniajané tsipae paxaméjavabelia, nexata Diosojavabelia
naneconitsipajé. Apo yapétaené cajena bajaraponé, jai Pedro.

Itsa baja Pedro najumevereta bajarapacuenia pejumaitsijava, vacara fia-
ba. 75Nexata bajarajota Pedro najamatabénapitajaraba Pedrojavabelia Jesis
pejumaitsijava mapacueniaje: “Ajena rabaja, pameravi, vacara pefiabivajé-
naeya, nayavajunuaxainaename tajajivitonécuenemé. ‘Xané cajena apo yapé-
taené bajaraponé,’ jamé tsane xané yabara acueyabi xuabeje,” pejaijava Jests
Pedrojavabelia, Pedro najamatabénapitajaraba. Nexata baja Pedro pitsapalia bo
matatoyorotsia peyacaranatsijava pénéyabelia. Pinijicuenia Pedro nua.

Pacuenia Jests caponaliatsi Pilatojavabelia yabara pelivaisi
(Mr 15.1; Lc 23.1-2; Jn 18.28-32)

: 27 1 Ajena baja matacabi tsarucaponae, sacerdotevi penamatacai-
torobivi, judiovi pijaancianovi yajava, najamatabéjépa pacuenia

exanaejitsia Jestis pebeyaxuabiaexanaenexatsi. 2Nexata Jestis cobecétsia-
ya caponaliatsi nacuaevetsiné Poncio Pilatojavabelia.

Pacuenia Judas nabeyaxuaba yabara pelivaisi

3Judas canajetaxuabatsi Jests pijavajabitsaé pecobeyabelia. Bajaraponé
itsa tane Jestis penaneconitsijava pebeyaxuabinexatsi, nexata bitso
najamatabéxaina. Nexata pona petocanaviatsinexa perajutsipalatami-
tsi, treinta ponébeje pepo palatanéané, bitso penamatamotsinéané.
Tocanaviatsijitsia sacerdotevi penamatacaitorobivijavabelia, judiovi
pijaancianovijavabelia ata. 4Judas jumaitsi bajarapamonaejavabelia:

—Pibisiacuene baja rovia exanajé. Bajaraponé itsacuenejavayo ata apo
exanaenejeva, panecobeyabelia baja canajetaxuabajé, jai Judas.

Nexata bajarapamonae jumaitsi Judasjavabelia:

—iPaxané raja patajamatabécueneta apo naneconitsimé tsane! iXamé
raja nijacuata naneconitame! jai bajarapamonae Judasjavabelia.

5Nexata Judas templobota othotajarabeta perajutsipalatanéanémitsi.
Bajaraxuacujinae pitsapalia. Pona baja. Nexata pijacuata nabeyaxuaba.
Pepuanavésicétsi athébévetsica perucaemaétoxanetota, athébévetsica jire-
vica irabetsica penacuibosi catarérétajarabaxuabinexa. Bajarapacuenia
pijacuata Judas nabeyaxuaba.

6 Nexata sacerdotevi penamatacaitorobivi caetuata Judas piothotajara-
betsipalatanéané. Najumaitsi bajarapamonae:

—Acuenebi mapapalataje vajabuatsinexa ofrenda vajajebabiabicajonita.
Tsipaji bajarapapalata pejamatabécueneta jivitoné beyaxuabijitsiatsi, najai
bajarapamonae.

7Nexata bajarapamonae najamatabéjépa bajarapapalatanéanéta peco-
muatsinexa ira. Nexata bajarapamonae bajarapapalatanéanéta comuata
canalitoné pefaratabiabiné pijairami. Bajarapamonae comuata bajara-
paira, itsanacuaverena pepatsivi itsa tépa Jerusalén tomarata, bajarapai-
rata peméthétabiabinexa. 8 Bajaraxuata mapamatacabijavaberena ataje
vénéruba bajarapaira mapejumaitsivénéje: “Papalata pejamatabécueneta
jivitoné beyaxuabatsi, bajarapapalatata pecomuatsiira,” pejaivéné véné-
ruba. 9Bajarapacuenia itsa comuata bajarapaira, copiapata jane baja
pacuenia Diosojumepaebinémi profeta Jeremiaspijiné bajayata tajévelia
vajunupaeba bajarapapalata. Profeta Jeremiaspijiné baja cajena bajara-
papalata yabara tajévelia jumaitsi mapacueniaje: “Israelnacua pevetsivi
rajutsiana jivitoné pecanajetsinéjavabelia treinta ponébeje, pepo platana-
nitota pexanaenéané. Bajarapapalatanéané icatsia bajarapamonae pitsia-
na. 10Nexata bajarapapalatanéanéta bajarapamonae comuatsiana cana-
litoné pefaratabiabiné pijairami, pacuenia Dioso tajévelia nejumaitsi,”
jai bajayata profeta Jeremiaspijiné tajévelia pevajunupaebijavata Jests
pematamopitsipalatanexatsi.

Pacuenia Jests nutatsi Pilato pitabarata yabara pelivaisi
(Mr 15.2-5; Lc 23.3-5; Jn 18.33-38)

11 Jestis nutatsi nacuaevetsiné Pilato pitabarata. Nexata Pilato jumaitsi
Jestsjavabelia:

—¢Xamé tsaja judiovi pepo nevetsiné? jai Pilato.

Nexata Jestis jumaitsi Pilatojavabelia:

—J3&ja, xané rabaja pacuenia nejumaitsimé, jai Jesus Pilatojavabelia.

12 Sacerdotevi penamatacaitorobivi, judiovi pijaancianovi yajava,
Jests neconitaponae atatsi, apo jumepitsi. 13 Nexata Pilato jumaitsi
Jestsjavabelia:

—_¢Apo jumetaemé tsaja pacuenia mapamonae caneconitaponaje? jai.

14 Jesiis neconitsi atatsi, itsiata apo jumepitsi. Bajaraxuata Pilato
jamatabécuenenabenajaca. Apo yapétae pacuenia Pilato exanaejitsia
Jestsjavabelia.

Pacuenia baja Pilato tocopata Jestis pebeyaxuabinexatsi
yabara pelivaisi
(Mr 15.6-20; Lc 23.13-25; Jn 18.38-19.16)

15Nacuaevetsiné Pilato xaina pijacujirucuene. Caevai canacujitsia, pas-
cua fiestamatacabi, Pilato copatabiaba caené penaneconitsiné pepitsapae-
nexa penaneconitsivi pejebabiabibovecua. Pajivi yabara jivi vajétabiaba
Pilatojavabelia, bajarapajivi Pilato copatabiaba pascua fiestamatacabi.
Bajarapacuenia Pilato caené copatabiaba jivi pesivajamatabécuene xane-
panaenexatsi. 16 Pamatacabi Jests naneconitsiaexanatsi, bajarapamata-
cabi penaneconitsivi pejebabiabibota naneconitsiaponapona jivibené,
Barrabasvénéné. Bajaraponé bitso piacujirubejenécuene yapétanetsi daxi-
tajivi. 17Nexata daxita Jerusalén tomarapijivi penacaetuatsijavata Pilato
jumaitsi:

—¢Detsa poné pajitsipame patacatocapitsapaenexa penaneconitsivi peje-
babiabibovecua pepitsapaenexa? ¢Barrabas tsaja? Itsa jume, {Jests tsaja,
poné yabara jivi jumaitsi: “Cristo raja athébévetsica Dioso pitorobinétsitsi-
ca jivi pecapanepaenexa,” jaitsi? jai Pilato bajarapamonaejavabelia.

18 Pilato jamatabé&jumaitsi:

—Xua Jestlis exanaponapona, sacerdotevi penamatacaitorobivi cuenei-
toyatsi. Bajaraxuata netocaparena, jamatabéjai.

19Pilato abaxé eca itsajota ecabiaba penaneconitsivi penaneconitsiaexa-
naenexa. Nexata Pilato pijava tonajumeitorobarenatsi. Pilato pijava Jests
yabara jumaitsirena mapacueniaje: “Copare bajaraponé, poné itsacuene-
neconiyo ata apo penaneconitsiné. Ajena raja, meravi, amajitsinaebejené
bajaraponé yabara,” jaitsirena Pilato pijava. Nexata picani Pilato jamata-
bécopata Jests.

20]tsiata baitsi jane bajarapaepatota sacerdotevi penamatacaitorobi-
vi, judiovi pijaancianovi yajava, jivijavabelia muxubijiapenetsia jumai
tsaponae:

—Pavajétsianame Barrabds pecapitsapaenexatsi. Pavajétsianame Jests
pebeyaxuabinexatsi, jai tsaponae bajarapamonae.

21Nexata nacuaevetsiné Pilato icatsia yanijoba jivijavabelia:

—¢Detsa poné nexata pajitsipame patacatocapitsapaenexa? jai Pilato.

Nexata bajarapamonae jumaitsi:

—Panetocapitsapare Barrabas, jai.

22Pilato nexata jumaitsi bajarapamonaejavabelia:

—¢Detsa nexata xua exanaenajé Jestisjavabelia, poné yabara: “Cristo,
poné Dioso athébévetsica itorobatsi jivi pecapanepaenexa,” jaitsi? jai
Pilato bajarapamonaejavabelia.

Nexata daxita bajarapamonae jumaitsi Pilatojavabelia:

—iCruzajavabelia cobematabiabarutsiaexanare! jai bajarapamonae.

23 Nexata Pilato jumaitsi bajarapamonaejavabelia:

—¢Detsa pitsineconi yabara cobematabiabarutsiaexanaejitsipajé cruza-
javabelia? jai Pilato Jestis yabara.

Itsiata bajarapamonae icatsia pinijijumeta vavajai.

—iCruzajavabelia cobematabiabarutsiaexanare! jai tsaponae.

24Pilato tane piajumesaé€java bajarapamonae. Muxujiobi ata, apo jume-
covénétsitsi. Bitsoyo biji caranata bajarapamonae jamatabénanaecaje-
matapona bajarapatomarata. Nexata Pilato penacobequiatsinexa, pijajivi
itoroba petocarenanexatsi mera. Pilato nacobequiata daxitajivi pitabarata
bajarapamonae peyapétaenexa Jesiis apo penaneconitsiaexanaecuene.
Pilato jumaitsi bajarapamonaejavabelia:

—Xané raja tajamatabécueneta apo beyaxuabiaexanaené tsane mapo-
néje, pianeconijibiné. Paxamé panejamatabécueneta pabeyaxuabiaexa-
naename, jai Pilato.

25Nexata daxita bajarapamonae jumaitsi:

—iltsa bajaraponé pianeconijibiné Diosojavabelia, nexata bajaraponé
patabeyaxuabineconi jema panetsijumajopaena, pataxi yajava! jai bajara-
pamonae Pilatojavabelia.

26 Nexata baja Pilato tocopata Barrabas pepitsapaenexa penaneconitsivi
pejebabiabibovecua. Itorobanua vajabitsaévi ayaicuenia Jests pejumatiti-
babenexatsi penaneconitsivi pejumaconitabiabimacata. Bajaraxuacujinae
Pilato tocopata baja Jesis vajabitsaévi pecobematabiabarutsinexatsi
cruzajavabelia.

27Nexata baja Pilato pijajivi, vajabitsaévi, Jestis caponaliatsi nacuae-
vetsiné Pilato pijaboxanetojavabelia. Nexata bajarajota Jestis mata-
toyorotsia nacaetuatatsi daxita vajabitsaévi. 28 Jesiis penaxatatsijava
vajabitsaévi vejumajonotatsi saicayajava pexatatsinexatsi. Nexata jane

baja vajabitsaévi Jests quenetsiataeya xatatatsi petsobiajava benacuae-
vetsinécuenia petaenexatsi. 29 Becoronacuenia pemataxatatsinexatsi,
peejuvitoyoroto tsimataexanatsi. Bajarapatoyoroto Jestis mataxatatatsi.
Tsicoberutatsinua naebo pecujuanenia benacuaevetsinécuenia petaenexa-
tsi. Nexata bepeyaiyataecueniatsi bajarapamonae pematabacabéta tonu-
benatsi Jests pitabarata. Quenetsiataeya jumai tsaponaetsi:

—iBajaco, judiovi pepo pevetsiné! jai tsaponaetsi bajarapamonae.

30 Suabaponatsi. Vecuapitatsi naebo. Bajarapanaebota mataconitaja-
rababiabatsi. 31 Bajarapacuenia quenetsiataeya pecapocaponaecujinae-
tsi, vejumajonotatsi baja pexatatsijavatsi. Jesis baja icatsia xatatatsi
penaxatatsijava. Caponaliatsi jane baja pecobematabiabarutsinexatsi
cruzajavabelia.

Pacuenia jane baja Jests cruzajavabelia
cobematabiabarutatsi yabara pelivaisi
(Mr 15.21-32; Lc 23.26-43; Jn 19.17-27)

32Vajabitsaévi Jesus itsa caponaliatsi tomaravecua, namutota caxi-
tajaraba Siménvénéné, Cirene tomarapijiné. Nexata vajabitsaévi
Simén itorobatsi, pacruzajavabelia Jestis cobematabiabarutsijitsiatsi,
peyavenonaeyacaponaenexa.

33 Jestis caponaliatsi Gélgotavéné tsutojavabelia, bajarapatsutojumata
pecobematabiabarutsinexatsi cruzajavabelia. “Gélgota,” itsa jai hebreo-
jumeta, mapajumetaje pejumaitsijume: “Jivimatasipatsuto,” pejaijume.
34Bajarajota picani Jests rajutatsi vinora, pematajéréabira piatsaxarata.
Jests picani rajutatsi bitso penavixaetaeyaniva pecobematabiabarutsija-
vatatsi cruzajavabelia. Jesis pajane bajarapora. Itsiata apo apae.

35Nexata jane baja Jests vajabitsaévi cobematabiabarutatsi cruzajava-
belia. Bajaraxuacujinae vajabitsaévi bajarajota canamuxusita beibotoxi.
Bajarapacuenia canamuxusita peyapétaenexa poné pitaponaejitsia caejava
canacujitsia Jestis penaxatatsijavami, xua jumaponapona. Bajarapacuenia
vajabitsaévi natsicobetsana Jestis penaxatatsijavami. Bajarapacuenia vaja-
bitsaé itsa natsicobetsana Jesis penaxatatsijavami, tocopiapatatsi jane
baja pacuenia Diosojumepaebinémi profetané bajayata tajévelia vajunu-
paeba Jeslis penaxatatsijava. Jests penaxatatsijava yabara, profetanémi
bajayata tajévelia jumaitsi mapacueniaje: “Natsicobetsanaena penaxa-
tatsijava. Canamuxusitsiana beibotoxi peyapétaenexa poné pitaponaeji-
tsia,” jai profetanémi. 36 Bajaraxuacujinae vajabitsaévi bajarajota evetena
penaitaxutocaevetsinexatsi Jests. 37Bajarajota Jestis pematabocoto mata-
tsénéyo cruzajavata, yaquinaruta tablapayota itsamonae ata peyapétae-
nexa pajamatabécuene yabara naneconitsiaexanatsi Jesis. Jumai tsarutsi
peyaquinaeitane cruzajavata mapacueniaje: “Mara poné Jestsje, judiovi
pepo pevetsing,” jai tsarutsi Jesus yabara.

38 Anijanébeje penacobetoxotsinébeje Jesis yajavacobematabiabaruta-
tsi. Caené canacujitsia pijacruzata rubatsi. Bajaraponébeje Jestis pemuxu-
neneta rutatsibeje. Itsané Jestis pecujuanenia rutatsi. Itsané Jests petsa-
venonenia rutatsi. 39 Jesiis pecobematabiabarutsijavatatsi cruzajavabelia,
bajaraxuayo penajetarubenaevi Jesus itaropitsiaya bijataeyabiabatsi.

40 Jumai tsabiabi bajarapamonae:

—Xameé raja imata jumaitsimé: “Xuabianicajé templobo. Acueyabi
matacabita icatsia veretetsianajé itsabo,” jamé. Nacapanepare jane baja
nijacuata. Itsa xaniajai Dioso pexénatomé, nexata cruzajavavetsica runai-
mica, jai tsabiabi Jestisjavabelia bajaraxuayo penajetarubenaevi.

41Bajara pijinia pacuenia sacerdotevi penamatacaitorobivi capocapo-
natsi Jests. Judiovi pecujarubivi ata capocaponatsi. Fariseovi ata capo-
caponatsi. Judiovi pijaancianovi ata capocaponatsi Jesiis. Epamonae
najumaitsi:

42—Maponéje itsamonae yabara jumai tsabiabi: “Capanepaenajé jivi,”
jai tsabiabi. Caranata pijacuata penacapanepaenexa apo caéjépaetsi. Itsa
xaniajai Israel nacuapijivi pepo pevetsiné, nexata aeconoxae cruzaja-
vavetsica runaenica vajataenexa. Nexata jane baja jumecovénétsianatsi
Cristonécuene. 43Bajaraponé pina najamatabécuenecopata Diosojavabelia
peyavenonaenexatsi. “Xané raja Dioso pexénatoné,” jai tsabiabinua.
Nexata taenatsi aeconoxae Dioso pecapanepaejavatsi, najai bajarapamo-
nae capocaponaeya Jesus yabara.

44Ponébeje penacobetoxotsinébeje Jesls yajavacobematabiabarutatsi,
bajaraponébeje ata Jests bijataerucatsibeje bajarapacuenia.

Pacuenia baja Jests tépa yabara pelivaisi
(Mr 15.33-41; Lc 23.44-49; Jn 19.28-30)

45 Jestis baja itsa tépaejitsia, ajena matonejejitsia, daxita nacuanéjava
aitaquiri tsajuni. Matapania caniviyojavabelia, bejamatabécuene a las
tres, nacua napebeta icatsia. 46 Nexata paepatota icatsia nacua napebeta,
bajarapaepatota pinijicuenia Jesis aéjai. Jumaitsi:

—Eli, Eli, ¢{lama sabactani? jai Jests.

Bajarapacuenia Jests itsa jumaitsi pijajumeta, mapajumetaje pejumai-
tsijume: “TajaDioso, tajaDioso, ¢detsa xuajitsia baja tajaepato necopata-
me?” pejaijume.

47Nexata itsamonae bajarajota penubenaevi bijiaya jumetane bajarapa-
cuenia Jesis pejumaitsijava. Nexata saya jamatabécuenenavéxaniabiaya
jumaitsi bajarapamonae:

—Mara poné junata profeta Eliaspijinémi, Diosojumepaebinémi, jai
bajarapamonae.

48 Nexata bajarapamonaeyajuvénéné bepijia cujinaelia pecarenanexa
esponjavénéjava. Nexata esponjavénéjava jabutaba piajatuvinorayalia.

Bajaraxuacujinae esponjavénéjava naeboupita cétaruta. Toyotsiatsi Jestis
petsutsuninexa picani bajaraxua. 49Itsiata itsamonae jumaitsi:

—Copare abaxé. Taenatsi Eliaspijiné itsa najetaruca pecapanepaenexa-
tsi, jai bajarapamonae capocaponaeya.

50]catsia Jestis pinijicuenia aéjai. Bajaraxuacujinae jane baja Jests
tépanajereca. 51 Paepatota Jesls tépanajereca, bajarapaepatota temp-
lobo énétuatuajéalia peyatuucutarutsipana, ayaipapaébérépanaxane-
to, titititica tuatuajéareca, athébévetsicacujinae irabereca. Ira najéaba.
Ibotoxanetoné ata sarapajunujunua. 52-53 Ayaibitsaéto Dioso pepua peju-
mecovénétsivi petépaevimi peméthéané ata napananubena. Nexata Jests
acueyabi matacabita icatsia itsa asaé petépaecujinae, pamonae pemeé-
théané napananubena, bajarapamonae ata cotocaevi asaé. Nexata pitsa-
pa méthévetsina. Nexata bajarapamonae pona Jerusalén tomarabelia.
Bajarajotalia naitajébapona jivi ayaibitsaétojavabelia.

54 Jeslis cruzata petépaejavata vajabitsaévi pijacapitén, pijajivi yaja-
va, nuca. Taenubena Jests petépaejava. Jeslis petépaejavata ira najéaba.
Nexata bajarapamonae itsa tane ira penajéabijava, itsajavané ata itsa tae-
pona, bajarapamonae bitso junava. Jumaitsi:

—Matsaena poné tépaje, pepacuene baja rovia Dioso pexénato, jai
bajarapamonae.

55Bajarajota petiriavibitsaétoxaneto tajiyoverena taenubena Jests
petépaejava. Bajarapapetiriavi Jestis pepéta napona Galilea nacuaverena,
Jesis peyavenonaevimitsi. 56 Bajara papetiriavibitsaétoxaneto tuatuajéta
nanubena mapamatabéxéyoje. Itsava Mariavénéva, Magdala tomarapijiva.
Itsava icatsia Mariavénéva. Bajarapova Santiagobeje Josébeje pena. Itsava
pijinia Salomévénéva. Bajarapova pijinia Santiagobeje Juanbeje pena.
Bajarapova Salomévénéva, Zebedeo pijava.

Pacuenia Jestis petépaené méthétatsi yabara pelivaisi
(Mr 15.42-47; Lc 23.50-56; Jn 19.38-42)

Pilatojavabelia. Bajaraponé José bitso pexainaené pexainaejava. José jume-
covénétaponapona Jests Cristocuene. 58 Nexata José itsa pata nacuaevetsiné
Pilatojavabelia, vajéta petocopatsinexatsi peméthétsinexa Jesis petépaené.
Nexata Pilato itoroba pijajivi petocopatsinexatsi. 59 Nexata José cruzajavavetsi-
ca pitsica Jests petépaené. Mataquionaeya daxitanéreca matacacéba pexania-
viria piapiasdbanapanata, piaxuirajibipanata. 60 Bajaraponé José, pamatacabi
tatsi cajena. Nexata bajarapaibovajulia José buata Jests petépaené. Nexata
bajaraxuacujinae pinijiibopanaxaneto José tixirena. Yavajuvépaacatabuata.
Nexata baja José naviata pijaboyabelia. 61 Bajarajota ibovaju itapajavata eeca-
beje anijavabeje éMariavénévabeje. Itsava Maria, Magdala tomarapijiva.

Pacuenia vajabitsaévi Jestis peméthé evetavanapa yabara pelivaisi

62 Pascuafiesta pejonematacabinexa pevajénaeya pamatacabi, judiovi
baja banacuenevereta penacuenebijava. Nexata baja pamatacabi judiovi
banacuenevereta penacuenebijava, bitso baja itsa caniviyotsia, sacerdote-
vi penamatacaitorobivi, fariseovi ata, ponalia Pilatojavabelia. 63 Nexata
bajarapamonae jumaitsi Pilatojavabelia Jests yabara:

—Pamatacabi abaxé bajaraponé asaé tsaponaponae bitso najumetsé-
nétabiaba. Jumai tsabiabi: “Tatépaecujinae, acueyabi matacabita, icatsia
asaéné tsane,” jai tsabiabi. Bajarapejumaitsijava paxané apo panacoféné-
tsiné. 64 Nexata nijajivi itorobare bajarapon;e peméthé xaniavaetsia peve-
tsinexa. Nexata nijajivi bajaraponé peméthé xaniavaetsia evetsiana acue-
yabi matacabijavabelia, bajaraponé pecapaebimatacabijavabelia. Nexata
acuenebi tsane pijajivi meravi pejutsinexatsi méthévecua. “Namatacota
rabaja Jesis,” pejaijava ata jivijavabelia, acuenebi tsane. Itsa bajarapacue-
nia pijajivi jumai tsipae, nexata najumetsénétsipa copiaya Jests penaju-
metsénétsijava matatoxenetsia. Nexata bajarapacuenia yamaxéitorobijitsi-
pa jivi ayaibitsaétoxaneto, jai bajarapamonae Pilatojavabelia.

65Pilato nexata jumaitsi bajarapamonaejavabelia:

—Mapamonae tajajivi, vajabitsaévije, payajavaponare. Nexata paitoro-
bare bajarapamonae Jesiis peméthé pevetsinexa xaniavaetsia, jai.

66 Nexata bajarapamonae vajabitsaevi baréponalia Jestis peméthéjava-
belia. Bajarapamonae pemaétoupi catsataruta Jestis pebuatsiibovajutsi
pevépaacatsiibopanajumata. Itsaupi pijinia catsata iboitapajanitojava-
belia. Bajarapacuenia exana peyapétaenexa petixitsijava muetsia Jests
peyavajuvépa acatabuatsiibopanatsi. Bajaraxuacujinae itoroba vajabitsaé-
vi Jestis peméthévépa pevetavanapaenexa.

- A ! s“ "

(Mt 27.66)

Pacuenia Jestis petépaecujinae icatsia asaé yabara pelivaisi
(Mr 16.1-8; Lc 24.1-12; Jn 20.1-10)

2 8 1Judiovi baja penacueraevetsimatacabi itsa verevereca, meravia

pitsijavata, bajayacunua, ajena matacabi tsarucaponae, Maria,
Magdala tomarapijiva, itsaMaria yajava, taeyojopaliabeje Jestis pebuatsii-
bovajutsijavabelia. 2 Jemata ira najéaba. Tsipaji Dioso pijadngel runaica
athébévetsica. Angel itsa pata Jests pebuatsiibovajutsijavata, tixita Jests
peyavajuvépa acatsiibopanaxanetomi. Bajaraxuacujinae angel eca baja-
rapaibopanajumata. 3Bajaraponé angel naitayota. Pacuenia yamaxéco-
tia itsi, bajara cotiaitsi &ngel. Penaxatatsijava niojai daxita peniojaijava
matatoxenetsia. 4 Vajabitsaé, pamonae evetanubena Jests pebuatsiibova-
jutsivépa, itsa tane dngel, neconecojai pecajunavi. Bobenajunua bepeté-
paevi. 5Nexata angel jumaitsi petirivabejejavabelia:

—Pétsa pajunavamebeje. Yapétaniji xua yabara paponamebe-
je. Jesis pecobematabiabarutsinémitsi cruzajavabelia, pajaitamebe-
je. 6 Ajibi raja tsarucae majotaje. Asaé rabaja icatsia pacuenia baja
cajena tajévelia jumaitsi. Parenamérebeje panetaenexabeje itsa-
jota picani buatatsi. 7Bajaraxuacujinae paliamébeje tsane bepijia.
Pijajivijavabelia patsipaebianamebeje mapacueniaje: “Petépaenémi
rabaja icatsia asaé. Panevajénaeyabelia pina pona Galilea nacuayabe-
lia. Baja pina jotalia pacaxitajarabianame,” pajamébeje tsane pijajivi-
javabelia. Bajarapalivaisiyo xainajé patacatsipaebinexabeje, jai dngel
bajarapovabejejavabelia.

8Nexata bajarapovabeje naviatabajiravabeje Jests pebuatsiibovajutsi-
vecua. Junavabeje picani. Itsiata baréyabeje bitso. Cujinaetabajiravabeje
petsipaebinexabeje Jesus pijajivijavabelia. 9Bajarapovabeje namutualia
pecujinaejinaenajetarucaejavatabeje, Jesis jemata tsitanaitajétatsibeje.
Nexata bajarapovabeje cujitabaliabeje Jestisjavabelia. Bajacobatsibeje.
Nexata pematabacabéta nucajunuabeje. Sitaicaliabeje yaiyataeya
Jesus pecopiapitsinexabeje bajarapacuenia. 10 Jesiis nexata jumaitsi
bajarapovabejejavabelia:

—Pétsa pajunavamebeje. Paliamérebeje tajajivijavabelia.
Pajumaitsimébeje tsane tajajivijavabelia: “Jests raja jumaitsi.
Paponaeremelia pina Galilea nacuayabelia. Baja pina jotalia pacacaxitaja-
rabiana Jests,” pajamébeje tsane tajajivijavabelia, jai Jesus.

Pacuenia vajabitsaévi navajunupaeba yabara pelivaisi

11Paepatota éMariavénévabeje naviatabeje Jests pebuatsiibovajutsija-
vavelia, vajabitsaévi, Jestis peméthé pevetsiviyajuvénévi, pona tomara-
belia. Bajarapamonae tsipaeba sacerdotevi penamatacaitorobivijavabelia
pacuenia tane bajarapamonae. 12 Nexata sacerdotevi penamatacaitorobivi

pona judiovi pijaancianovijavabelia penabarécuaicuaijainexa penajama-
tabéjépaenexa pacuenia exanaejitsia. Nexata jane baja bajarapamonae
najamatabécuenejépa. Nexata bajarapamonae rajuta ayaijava palata vaja-
bitsaévijavabelia. 13 Bajarapamonae jumaitsi vajabitsaévijavabelia:

—Jivijavabelia pajumaitsimé tsane: “Meravi pataitamajitsita, Jests
pijajivi pata. Nexata bajarapamonae juta Jestis petépaené,” pajamé tsane.
14 Nexata nacuaevetsiné Pilato itsa jumetaena mapajumeje, paxané itsiata
pacayavenonaenatsi itsacuene papecaexanaeyaniva, jai bajarapamonae
vajabitsaévijavabelia.

15Nexata vajabitsaévi jejai. Nota bajarapapalata. Nexata jane baja
vajabitsaévi pona najumetsénétsiaya jivijavabelia pejumaitsinexa pacue-
nia itorobatsi. Nexata vajabitsaévi najumetsénétsiaya jumai tsaponae
jivijavabelia:

—Meravi pataitamajitsita, Jesus pijajivi pata. Nexata Jesus pijajivi peté-
paené jutatsi, jai tsaponae jivijavabelia.

Bajarapacuenia vajabitsaevi pepaebixae, judiovi juya bajarapacuenia
natsipaebapona. Nexata mapamatacabijavaberena ataje judiovi jumai
tsabiabi:

—Jesus pijajivi petépaené jutatsi, jai tsabiabi.

Pacuenia Jestis petépaecujinae icatsia itsa asaé,
pijajivi itoroba pejumelivaisi jivi petotsipaebanajetarubenaenexatsi
daxitanacuanéjava yabara pelivaisi
(Mr 16.14-18; Lc 24.36-49; Jn 20.19-23)

16 Jests pijajivi once ponébeje pona Galilea nacuayabelia. Jests pijaji-
vi pona petsutojumabelia, patsutojumatalia Jests caxitajarabiapaebatsi.
17Nexata bajarapatsutojumata Jesus pijajivi itsa taenuta Jests, yaiyataeya
pitabarata pematabacabéta tonubena. Itsiata itsamonae Jests pijajiviyaju-
vénévi jamatabécuenenavéxaniabiaya jamatabé&jumaitsi:

—Apo Jesis meta, jamatabéjai.

18 Nexata Jesus pijajivi cujirena. Jumaitsi pijajivijavabelia:

—Dioso baja cajena nevetsiaexana daxitacuene athébétatsia, daxita
mapanacuajava ataje, taevetsinexa. 19 Nexata pacaitorobatsi. Paponare
daxitanacuanéjava daxitanacuanépijivi tajumelivaisi patanetotsipaebi-
nexamé tanejumecovénétsinexa. Bajarapamonae pabautisabaponaename
taxa pevénéta, xané ata pexénatoné tavénéta, Espiritu Santo ata pevéné-
ta. 20 Bajarapamonae patsipaebaponaename pejumecovénétavanapaenexa
daxita pacuenia pacaitorobatsi. Pétsa panacofénétame daxitamatacabi
patacayajavaponaponaejava. Nacua pevereverecaejavabelianexa ata paca-
yajavaponaponaenatsi, jai Jests pijajivijavabelia.

Pexanialivaisi Jesucristo
pelivaisi, San Marcos
peyaquinaelivaisi

Pacuenia Juan jivibautisabiné jivi livaisi tsipaeba petusato nacuata
yabara pelivaisi
(Mt 3.1-12; Lc 3.1-9, 15-17; Jn 1.19-25)

1 1Mara pacuenia taxuxuaba pexanialivaisi, Jesucristo Dioso pexénato
pelivaisije.

2Bajayata Diosojumepaebinémi, profeta Isaiaspijin€, tajévelia yaquina
Dioso pejumaitsijava pexénatojavabelia. Dioso jumaitsi pexénatojavabelia
mapacueniaje:

Itorobianajé nevajénaeyabelia tanejumelivaisipaebinénexa.
Catsivajénaexanebijitsia nijanamuto. 3 Nexata tanejumelivaisipaebiné
vavajai tsane petusato nacuata. Jumaitsi tsane jivijavabelia:

“Jivi baxaneba panamutoverena najetarucaejitsia petuxaneneé.

Batoroviaexananua namuto. Bajara pijinia pacuenia paxameé ata

panajamatabécuenexaniavaere pepo petuxanené pepatsivajénaeya

paxaméjavaberena,” jai tsane tanejumelivaisipaebiné xamé yabara,
jai bajayata tajévelia Dioso pexénatojavabelia pejumaitsijava Juan
jivibautisabiné jivijavabelia Dioso pejumelivaisi petsipaebanajetarucaeja-
vanexa yabara.

4Bajaraxuata nexata Juan jivibautisabiné Dioso pejumelivaisipaebi-
né najetaruca petusato nacuajava Jests pevajénaeya. Juan jivijavabelia
jumai tsaponae mapacueniaje:

—Pacopabare pibisiacuene paneexanabiabijava.
Panajamatabécuenepénéyorore Diosojavabelia. Bajaraxuacujinae paca-
bautisabianatsi. Nexata Dioso pacavecuaajibiaexanaena panijaneconimi,
jai tsaponae Juan jivijavabelia.

5Nexata ayaibitsaétoxaneto Judea nacuapijivi, Jerusalén
tomarapijivinua, muxunaponabiabatsi Juan petsipaebilivaisi

penamuxunaevetabiabinexatsi. Nexata bajarapamonae pibisiacuene pexa-
naejavami, rovialia Diosojavabelia navecuapaebapona. Bajaraxuacujinae
Juan bautisabapona bajarapamonae Jorddn meneta.

6 Juan naxatata camellonata pexanaejava. Naepacéta cuerobocoto.
Pexaejava ébosese, jabéra yajava. 7Juan Jesus pelivaisi jivi tsipaebapona.
Jumai tsaponae tajévelia Jests yabara:

—Tacovéverena patsiana itsané. Bajaraponé daxitacuene pexanaenexa
pecaéjépaenétsi tsane. Xané raja saya beveliajamatabécuenenéné bajara-
ponévecua. Nexata vecuaaurané bajaraponé bepijajivitonéné tanataenexa.
Nexata aurané pijazapato ata tataxujonotsinexa. 8 Xané raja saya pacabau-
tisabatsi merata. Poné rajane xanécujinae patsiana, bajaraponé pacatsija-
matabéjoneyaexanaponaena Espiritu Santo, jai tsaponae Juan jivijavabelia
Jests yabara tajévelia pevajunupaebijavata Jesis penajetarucaejavanexa.

Pacuenia Juan bautisaba Jestis yabara pelivaisi
(Mt. 3.13-17; Lc 3.21-22)

9 Jestis najetaruca Nazaret tomaraverena, Galilea nacuata peecae-
tomaraverena. Nexata Juan bautisaba Jestis Jorddn meneta. 10 Jests
pebautisabicujinaetsi menevetsina penonotajunaejavata, tane itaboxo
penapatsijava. Bajarajota Jests tane Espiritu Santo ata perunaejavatsica
pematatsénéatsica beucucuto. 11 Jests jumetanenua athébévetsica Dioso
pejumaitsijavatsi: “Xamé raja taxénatomé, bitso tacaasivané. Bitso casiva-
jamatabécuenebaréyatsi,” pejaijavatsi.

Pacuenia Jests jamatabécueneéjébatsi dovathi yabara pelivaisi
(Mt 4.1-11; Lc 4.1-13)

12 Jestis Juan pebautisabicujinaetsi, bepijiayo Espiritu Santo ponaeyae-
xanatsi petusato nacuayabelia. 13 Bajarajotalia daxitacueneviria unupijivi
jinavanapa. Nexata bajarajota Jestis ponapona, caené, cuarenta pamata-
cabibeje. Bajarapamatacabianéta dovathi picani Jests jamatabécueneéjé-
batsi pibisiacuene pexanaenexa. Bajaraxuacujinae dngelevi runaica Jests
peyavenonaenexatsi.

Pacuenia Jestis Galilea nacuata taxuxuaba Dioso pitorobilivaisi jivi
petsipaebijava yabara pelivaisi
(Mt 12.12-17; Lc 4.14-15)

14 Juan penaneconitsiaexanaenexatsi vajabitsaé vaetabatsi. Nexata
penaneconitsivi pejebabiabibota Juan naneconitsiaponapona. Nexata
abaxé Juan penaneconitsivi pejebabiabibota itsa ponapona, Jests najeta-
ruca Galilea nacuajavaberena. Jesus jivi tsipaebaponarena pexanialivaisi.
Tsipaebaponarena daxita Dioso pijajivi pevetsijavanexa. 15Jesis jumai
tsaponae jivijavabelia mapacueniaje:

—Imoxoyo rabaja pevajénae pecopiapatsinexa Dioso papecaeve-
tsimatacabinexa. Nexata pacopabare pibisiacuene paneexanabiabija-
va. Panajamatabécuenepénéyorore Diosojavabelia. Pajumecovénére
mapapexanialivaisije papecacapanepaelivaisinexa, jai tsaponae Jests
jivijavabelia.

Pacuenia Jests junata cuatro ponébeje dujuai peyamatajucabiabivi
yabara pelivaisi
(Mt 4.18-22; Lc 5.1-11)

16 Jests najetaruca Galilea pucaxaneto itapaya. Nexata Galileapuca ita-
pata Jesus taenuta anijanébeje nacaebananébeje, Siménbeje Andrésbeje.
Bajaraponébeje daxitamatacabi canacujitsia dujuai yamatajucabiababeje.
17Nexata Jesus jumaitsi bajaraponébejejavabelia:

—Naxanitsia. Panepénaponarebeje. Nexata pacacujarubianatsibe-
je jivi panejucaenexabeje. Pacuenia dujuai payamatajucabiabamebe-
je, bajarapacuenia jivi pajucaenamebeje Dioso pijajivinexa, jai Jesis
bajaraponébejejavabelia.

18 Nexata bajaraponébeje dujuai peyamatajucabiabijavamibeje bajarajo-
ta puenetabuatabeje. Nexata baja naponabeje Jests pepéta.

19Nexata icatsia bebeliayo pevajénaeyabelia Jesis barépona. Icatsia
Jesus taenuta anijanébeje Santiagobeje Juanbeje, Zebedeo pexénatobeje.
Bajaraponébeje pijajeraénéta xanebanucabeje dujuai peyamatajucaeja-
vabeje. 20 Nexata icatsia Jests junata bajaraponébeje ata. Nexata baja-
raponébeje bajarajota jerata puenetanutabeje paxa Zebedeo jane baja.
Nexata Zebedeo, pijajivi yajava, nacopatanuca bajarajota. Nexata baja
Santiagobeje Juanbeje naponabeje Jests pepéta.

Pacuenia pebi dovathi peyajavaponaponaené Jests jamatejemayaexana
yabara pelivaisi
(Lc 4.31-37)

21Nexata Jesus, pijajivi yajava, pata Capernaum tomarabelia. Judiovi
penacueraevetsimatacabita Jesis joneya judiovi penacaetuatabiabibo-
yalia. Nexata bajarajota Jests jivi livaisi tsipaeba. 22 Nexata Jests peju-
metaevitsi jamatabécuenenabenajaca Jests petsipaebilivaisi yabara.
Bajarapamonae jamatabécuenenabenajaca tsipaji xaniavaetsia Jests
tsipaeba Dioso pitorobinétsicuenia. Apo tsipaebi pacuenia judiovi pecu-
jarubivi tsipaebabiaba. 23 Bajarajota pebi dovathi peyajavaponaponaené
naeca. Nexata bajaraponé Jestsjavabelia vavajai tsaxuabi. Jumaitsi:

24—jJests, Nazaret tomarapijinémé, panevecuaponare baja! ¢Detsa xua
paneexanaejitsiamé? ¢Najetarucame tsaja pataneveretsinexamé? Xané
cajena cayapétanetsi. Xamé raja Dioso pexénatomé, pepo pexaniajamata-
bécuenenémé, jai dovathi peyajavaponaponaené Jestsjavabelia.

25 Jeslis nexata jumeitaveta dovathi. Jumaitsi:

—iMoyameére! iVecuapitsapare baja maponéje! jai Jesus.

26 Nexata dovathi pebi pinijicuenia devacaibiaexanatsi. Dovathi vavajai
pinijicuenia. Nexata baja dovathi pitsatabijirava jivitonévecua. 27Nexata
daxitajivi bajarapacuene itsa tane, bitso jamatabécuenenabenajaca.
Najumaitsi bajarapamonae:

—¢Detsa mapitsicueneje? ¢Detsa mapitsipejanacujarubicueneje?
iMaponéje Jests, beDioso pitorobinétsitsica! iDovathi ata jumecovénéta-
tsi! iNexata Jesus pitavetsixae dovathi, pebi baja vecuapitsapatsi! najai
bajarapamonae.

28 Nexata daxita Galilea nacuapijivi bepijia Jestis vénélivaisitanetsi
Dioso pesaéta pinijicuene pexanaponaejava.

Pacuenia Simén Pedro pijava pena Jests tojamatejemayaexana
yabara pelivaisi
(Mt. 8.14-15; Lc 4.38-39)

29 Jestis baja pitsapa judiovi penacaetuatabiabibovecua. Nexata
Santiagobeje Juanbeje Jesis yajavapona. Jestisbana napona Siménbeje
Andrésbeje pijaboyabelia. 30 Nexata Simén pijabota Simén pijava pena
Jestisbana pevajénae romaebanucatsi camata. Nexata itsamonae bepi-
jia Jesus tsipaebarécépatsi bajarapova peromaebanucaejavatsi. 31 Nexata
Jests imoxoyotabalia peromaebanucaevatsi. Cobeyotsiaya matacota.
Nexata bajarajota peromaebanucaevatsi vecuaajibi tsanajetsitsireca baja
domae. Nexata bajarapova Jestisbana pexaejava toexanatsi.

Pacuenia ayaibitsaéto jivi piavitanevi Jestis jamatejemayaexana
yabara pelivaisi
(Mt 8.16-17; Lc 4.40-41)

32]tsa baja ajena meravitsia, Jestsjavaberena tocapatatsi daxita pia-
vitanevi. Tocapatatsinua dovathi peyajavajinavanapaevinua. 33 Daxita
tomarapijivi Jests pepatsibota baupajavaberena nacaetuata. 34 Nexata
Jesis jamatejemayaexana ayaibitsaéto daxitacuenevitane pexainaevimi.
Vecuacapitsapanua dovathi peyajavajinavanapaevi. Jestis apo tocopatsi
dovathi pecuaicuaijainexa jivijavabelia pevajunupaebiyanivatsi. Tsipaji
dovathi xaniavaetsia Jestis yapétanetsi Dioso pexénatocuene.

Pacuenia Dioso pitorobilivaisi Jests jivi tsipaeba Galilea nacuata
yabara pelivaisi
(Lc 4.42-44)

35Pepo bajayacunua, abaxé itsa apo napebetsi matacabi, Jests naé-
cota. Nexata pitsapalia bovecua. Pesaicaeyojavabelia pona pevajétsi-
nexa Diosojavabelia. Jesis nexata pecovéta matacabi baja. 36Itsa baja

matacabi, Siménbana Jests péjaitaponalia. 37Itsa baja bajarapamonae
Jesus caxitajaraba, jumaitsi bajarapamonae:

—Daxita raja cajaitaruta pecataenexa, jai bajarapamonae
Jestsjavabelia.

38 Nexata Jestis jumaitsi:

—Ponatsi baja imoxoyo penaetomaraxijavabelia bajarajotalia tatsipae-
binexa Dioso pitorobilivaisi. Bajaraxuanexa bovecua pitsaparenajé, jai
Jests.

39Nexata daxita Galilea nacuajava Jesus jivi tsipaebapona Dioso
pitorobilivaisi judiovi penacaetuatabiabibonéjava. Jests jivi dovathi
vecuacapitsapaponanua.

Pacuenia Jestis jamatejemayaexana bajayajebi bitso
peperabétsabanaené yabara pelivaisi
(Mt 8.1-4; Lc 5.12-16)

40 Jeslis imoxoyorenatsi bajayajebi bitso peperabétsabanaené. Nexata
bajaraponé pematabacabéta nucajunua Jesis pitabarata. Bajaraponé pini-
jicuenia vajéta Jestsjavabelia. Jumaitsi:

—Cacaéjépa tanejamatejemayaexanaenexameé. Itsa jitsipame, neja-
matejemayaexanare mapavitanevecuaje, jai peperabétsabanaené
Jestsjavabelia.

41 Nexata Jesis bajaraponé itaxutobejiobiatane. Pecobeta perabéjayalia.
Jumaitsi:

—J4aja, jitsipajé cajena. Jamatejemamé rabaja, jai Jesis
peperabétsabanaenéjavabelia.

42Bajarapacuenia Jests pejumaitsijavata peperabétsabanaenémi baja
perabéxanepananajereca. Jamatejema baja. Peperabétsabanaejavami baja
ajibi. 43 Nexata baja Jests naviatsiaexana bajaraponé. Pinijicuenia Jests
muxujioba bajaraponé penaviatsivajénaeya. Jesis jumaitsi:

44_Nejumetaema. Pétsa itsajivijavabelia tsipaebame tacajamateje-
mayaexanaejava. Naitajéremelia jane sacerdotenéjavabelia templobota
penacuenebinéjavabelia. Nexata sacerdotené cataena pecavecuaajibijava
baja niavitanejavami. Diosonexa rajuremelia ofrenda sacerdotenéjava-
belia pecavecuaajibiaexanaexae niavitanejavami. Bajara tsipaji pacuenia
bajayata vajasalinainémi Moiséspijiné nacaitoroba. Nexata jivi yapétaena
pepacuene baja pecavecuaajibijava niavitanejavami, jai picani Jests baja-
yajebi bitso peperabétsabanaenémijavabelia.

45Nexata bajaraponé lia. Itsiata tsipaebanajetaruca daxitajivijavabelia
Jesus pejamatejemayaexanaejavatsi. Bajaraxuata Jesis apo jitsipae nai-
tajétsiaya pejonejava itsatomarabelia ata, jivi ayaibitsaétoxaneto pema-
tatoyoronaeyanivatsi. Jesiis saya ponapona tomarané piajibijava. Itsiata
cajena daxita nacuanéjavaverena jivi muxunapatabiabatsi Jesus.

Pacuenia Jests jamatejemayaexana petabusipacuenabinétsi
yabara pelivaisi
(Mt 9.1-8; Lc 5.17-26)

1Itsamatacabi icatsia Jestis naviarena Capernaum tomaraberena.
Nexata jivi yapétane pabota Jests patajopa. 2Nexata jivibitsaétoxaneto

nacaetuata Jesus pepatsibota. Bo baupa ata cajena bitso jivi vénéca. Nexata
bajarapamonaejavabelia Jests tsipaeba Dioso pitorobilivaisi. 3Nexata cuatro
ponébeje parena, camayota peyavétacaranajetarubenaevi petabusipacue-
nebinétsi. 4Nexata petabusipacuenabinétsi acuenebi bajarapamonae peca-
patsijava Jestus pitabarayabelia. Tsipaji bo énétuatuajé bitso jivi yavénéca.
Nexata petabusipacuenabinétsi pecapatsivi, bomatatujavavetsica vojoexana
Jesis pecanacujitsiatsica. Nexata bajarapavojotuatsica camayota yacopatsica
petabusipacuenebinétsi. 5Jeslis jamatabécueneyapétane pacuenia bajarapa-
monae sivanajamatabéxainatsi. “Nacatojamatejemayaexanaenatsi cajena,”
pesivajamatabéjaijavatsi Jestis jamatabécueneyapétane. Bajaraxuata petabu-
sipacuenebinétsijavabelia Jests jumaitsi mapacueniaje:

—Tajabanané, pibisiacuene rabaja nexanaeneconimi cavecuaajibiaexa-
natsi, jai Jests.

6Bajarajota judiovi pecujarubiviyajuvénévi naena. Bajarapamonae itsa
jumetaeyena bajarapacuenia Jesis pejumaitsijava, nexata jamatabécuene-
navéxaniabiaya bépénéa jamatabéjumai tsenae mapacueniaje:

7—Maponéje Jestis Dioso apo pejitsipaecuenia cuaicuaijai. Itsané ata
cajena apo caéjépaetsi itsajivi pibisiacuene pexanaeneconi pevecuaaji-
biaexanaenexa. Caené Dioso caéjépatsi pevecuaajibiaexanaenexa bajara-
pacuene, jamatabéjai tsenae bajarapamonae.

(Mr 2.4)

El Nuevo Testamento en guahibo, 2da ed., © 2011, Wycliffe Bible Translators, Inc.



139 SAN MARCOS 2

8 Jestis jamatabécueneyapétane bajarapamonae jamatabécuenenavé-
xaniabiaya bajarapacuenia pesivanajamatabéxainaejavatsi. Nexata Jests
jumaitsi bajarapamonaejavabelia:

—Pétsa bajarapacuenia panesivanajamatabéxainame. Tsipaji cajena
xané necaéjépa jivi pibisiacuene pexanaeneconimi tavecuaajibiaexa-
naenexa. 9Paxamé apo pacacaéjépae ata itsajivi pibisiacuene pexa-
naeneconi panevecuaajibiaexanaenexa, pacacaéjépa picani saya jema
panejumaitsinexa petabusipacuenebinétsijavabelia mapacueniaje:
“Cavecuaajibiaexanatsi rabaja pibisiacuene nexanaeneconimi,” panejai-
nexa. Tsipaji itsajivi ata apo yapétae tsipae saya jema panejumaitsijava.
Itsiata baitsi jane itsa apo pacacaéjépae panejamatejemayaexanaenexa
petabusipacuenebinétsi, acuenebi panejumaitsinexa bajaraponéjava-
belia mapacueniaje: “Nonotapunare. Nijacamayo pire. Ponare baja,”
panejainexa. Tsipaji bajarapacuenia pajumaitsimé ata, itsa apo jamate-
jema tsipae bajaraponé, nexata daxitajivi pacayapétaejitsipa apo pape-
cacaéjépaecuene panejamatejemayaexanaenexa, jai nexata Jesus judiovi
pecujarubivijavabelia.

10]catsia Jests jumaitsi bajarapamonaejavabelia:

—Xané, Daxitajivi Pematapijinéné, mapanacuata necaéjépa tavecuaa-
jibiaexanaenexa itsajivi pibisiacuene pexanaeneconimi ata pacuenia baja
exanajé maponéjavabeliaje. Nexata patanecueneyapétaenexamé tanecaé-
jépaecuene tavecuaajibiaexanaenexa itsajivi pibisiacuene pexanaeneco-
nimi ata, pataema pacuenia jamatejemayaexanaejitsiané maponéjé, jai
Jests judiovi pecujarubivijavabelia.

Nexata icatsia Jests jumaitsi petabusipacuenebinétsijavabelia:

11—_Xamé cajumaitsitsi. Nonotapunare. Nijacamayo pire. Nijaboyabelia
baja ponare, jai Jests.

12Nexata bajarapacuenia Jesis pejumaitsijavata petabusipacuenebi-
némitsi nonotapuna. Pebocaecamayo baja pita. Pitsapalia baja daxitajivi
pitabarata. Nexata daxitajivi itsa tane bajarapacuene, jamatabécuenena-
benajaquena. Bajarapamonae jumai tsenae mapacueniaje:

—Dioso cajena bitso ayaijamatabécuenené. Caeto ata abaxé mapitsicue-
ne pexanaejava apo taetsije, jai tsenae bajarapamonae.

Pacuenia Jestis pijajivitonénexa junata Levivénéné yabara pelivaisi
(Mt 9.9-13; Lc 5.27-32)

13 Jestis pona pucaxaneto itapajavabelia. Nexata jivi ayaibitsaétoxa-
neto pénapatatsi bajarabelia. Nexata Dioso pejumelivaisi Jests tsipaeba
bajarapamonaejavabelia. 14Bajaraxuacujinae penajetarucaejavata Jesus
taeyeta Levivénéné, Alfeo pexénato. Levi eca pabota gobierno pejama-
tabécuene jivijavabelia matamoyanijobabiaba impuestomatamo. Nexata
Jests jumaitsi Levijavabelia:

El Nuevo Testamento en guahibo, 2da ed., © 2011, Wycliffe Bible Translators, Inc.



SAN MARCOS 2 140

—Levi, naxanitsia. Nepénaponare, jai Jests.

Jejai Levi. Nexata nonotapuna. Levi baja napona Jests pepéta.
15Nexata Levi junata Jesis pebarénabaninexa pijabota. Nexata Levi
pijabota Jests pexaejava naxane. Levi pijabota ayaibitsaéto naena gobier-

no pejamatabécuene jivijavabelia impuestomatamo pematamoyanijoba-
biabivi. Itsamonae ata nanabane piajamatabécuenebejevi. Nexata Jests
pijajivi nabaréeca bajarapamonaejavata. 16 Nexata fariseovi, judiovi pecu-
jarubivinua, Jests taeyetatsi daxita bajarapamonaejavata pijajivi penaba-
rénabanecaejava. Nexata bajarapamonae jamatabécuenenavéxaniabiaya
jumaitsi Jesus pijajivijavabelia:

—Papecacujarubiné Jestis naneconita Diosojavabelia. Tsipaji gobierno
pejamatabécueneta impuestomatamo pematamoyanijobabiabivijavata,
piajamatabécuenebejevijavatanua, naxaeyeca pexaejava, jai bajarapamo-
nae Jesus pijajivijavabelia.

17]tsa Jestis jumetane mapajumeje, nexata jumaitsi
bajarapamonaejavabelia:

—Pevaébiné raja apo vaébi pejamatejemavi. Pevaébiné raja piavitanevi
vaéba. Bajara pijinia xané ata itsiné. Apo sivapatajopaené tajunatsine-
xa pamonae baja aneconijibi tsavanapae. Sivapatajopajé raja tajunatsi-
nexa pijaneconi pexainaevi. Bajarapamonae junataponajé pecopabi-
nexa pibisiacuene pexanaejava penajamatabécuenepénéyorotsinexa
Diosojavabelia, jai Jestis bajarapamonaejavabelia.

Pacuenia Jests yanijobatsi pamatacabibeje jivi vajétapona
Diosojavabelia pexaejava apo pexaeyabiabixae yabara pelivaisi
(Mt 9.14-17; Lc 5.33-39)

18tsamatacabi Juan pijajivi, fariseovi pijajivinua, pexaejava apo
xaevanapae pamatacabibeje Diosojavabelia vajécapona. Nexata itsamo-
nae Jesisjavaberena pata. Yanijobatsi pexaejava piatsobicuene yabara.
Jumaitsi mapacueniaje:

—Juan pijajivi, fariseovi pijajivinua, pexaejava apo xaeyabiabi pamata-
cabibeje Diosojavabelia vajétapona. ¢Detsa xuajitsia itsiata xamé nijaji-
vi pexaejava xaeyabiaba pamatacabibeje Diosojavabelia vajétapona? jai
Jests peyanijobivitsi.

19Nexata Jests jumaitsi bajarapamonaejavabelia:

—Pamonae junatatsi penacasabifiestajavabelia penanabaninexa, apo
atsobi pexaejava itsa abaxé yajavaecatsi pejananacasabiné. Itsa abaxé
pejananacasabiné yajavaponaponatsi, acuenebi pexaejava piatsobinexa
bajarapamonae. 20Itsiata baitsi jane itsa pejananacasabiné tsimaxépatsi-
patsi pevecuacaponaenexatsi itsajavabelia, nexata bajarapamonae pexae-
java apo xae tsipae. Tsipaji bitso najamatabéxainaejitsipa pevecuacapo-
naexaetsi. Bajara pijinia itsi tajajivi ata. Tayajavaponaponaeepato abaxé

apo atsobabiabi pexaejava pamatacabibeje Diosojavabelia vajétapona.
Itsiata pamatacabi xané necaponaena bajarapamonaevecua, nexata jane
baja bajarapamatacabi pexaejava apo xae tsane bitso tanesivanajamatabé-
xainaexae, jai Jesis peyanijobivitsijavabelia.

21Nexata bajarapamonae perujujamatabécuene baja pecopabinexa,
Jesus livaisi tsipaeba comparaciéncuenia bajarapamonae pejumecovéné-
tsinexa épejanalivaisi, Jesis petsipaebilivaisi. Bajarapamonae anijajama-
tabécuenebeje pexainaeyaniva perujujamatabécuene baja pecopabinexa,
Jesus livaisi tsipaeba comparaciéncuenia. Perujujamatabécuene yabara
Jesus jumaitsi bajarapamonaejavabelia mapacueniaje:

—Itsajivi ata raja apo catsatarutsi pejanapana perujunaxatatsiesetoja-
vabelia. Itsa catsatarutsipa pejanapanata perujunaxatatsiesetojavabelia,
nexata pejanapana yanarobotsipa perujuesetojavaverena. Nexata biji bitso
pinijivojoto titinaejitsipa. 22Itsajivi ata pijinia apo epacae pejanavinorané
perujubocodoruanéjavabelia bajayajebi peyajebinexa. Pejanavinorané itsa
epacaejitsipa perujubocodoruanéjavabelia, nexata pejanavinorané yati-
titibia tsipae. Tsipaji perujubocodoruané apo yanayeretsi tsipae. Tsipaji
pejanavinorané pejumalitséxé abaxé xaina. Nexata itsa yatititibia tsipae,
mene naxuabijitsipa, vinoranémi. Bajaraxuata bepaca pejanavinorané
pejanabocodoruanéjavabelia, jai Jesis peyanijobivitsijavabelia bajarapa-
monae pejumecovénétsinexa épejanalivaisi, Jests petsipaebilivaisi, peru-
jujamatabécuene baja penacopabinexa.

Pacuenia Jests pijajivi namutua siricanajetarubena trigoxu
penacueraevetsimatacabita yabara pelivaisi
(Mt 12.1-8; Lc 6.1-5)

23 Judiovi penacueraevetsimatacabita Jesus, pijajivi yajava, najetaru-
ca namutua trigo pabianéjava. Nexata Jests pijajivi piajanixae, trigo-
xu siricanajetarubena. Xuxaeyabuatapona. 24 Nexata fariseovi jumaitsi
Jestsjavabelia:

—iTaema mapacueneje! Dioso Moiséspijinéta penajumecopatsilivaisita
vajanacaitavetsicuene, nijajivi exana. Apo nacaitavetsi ata trigoxu vaja-
xaejava, itsiata ajena penacueraevetsimatacabixae, nijajivi apo bexanae
mapacueneje, jai fariseovi Jestsjavabelia.

25Nexata Jests jumaitsi fariseovijavabelia:

—Ajena, penacueraevetsimatacabita, tajajivi bajarapacuenia exanae
ata, itsiata apo pibisiacuene. Tsipaji bitso piajani. ¢Apo palebimé tsipa-
ji Dioso pejumelivaisibaxuto paneyapétaenexa pacuenia vajasalinainémi
Davidpijiné, pebaréponaponaevi yajava, exana pamatacabi bitso piajani?
26 Davidpijiné joneya Dioso pijatemploboyalia pamatacabi Abiatarpijiné
daxita sacerdotevi penamatacaitorobiné tsaponaponae. Nexata Dioso
pijatemploboénéta, mesajumata, bobena Diosonexa ofrendacuenia

petojebipanbéané. Bajarapapanbéané itsajivi ata apo tocopatsitsi pexaenexa

penaneconitsiyaniva Diosojavabelia. Esacerdotevi picani tocopatatsi pexae-

nexa. Davidpijiné apo sacerdotené ata, xae ata bajarapapanbéané pijajivi

baré, itsiata apo vénananeconitsi Diosojavabelia, jai Jests fariseovijavabelia.
27]Icatsia Jesus jumaitsi fariseovijavabelia:

—Dioso raja tocopata caematacabi jivi penacueraevetsinexa. Tsipaji
Dioso yapétane pacuenia jivi namatavenona penacueraevetsinexa. Dioso
apo exanae jivi saya jema peyaiyataenexa penacueraevetsimatacabiané.
28 Nexata xané, Daxitajivi Pematapijinéné, netoxanepana cajena tatsipae-
binexa pacuene xanepana jivi pexanaenexa penacueraevetsimatacabita
ata, jai Jesus fariseovijavabelia.

Pacuenia Jesiis jamatejemayaexana pebi pecobetsaquenaené
yabara pelivaisi
(Mt 12.9-14; Lc 6.6-11)

3 1Penacueraevetsimatacabita Jests joneya judiovi penacaetuatabiabibo-
yalia. Nexata bajarajota pebi naeca pecobetsaquenaené. 2 Nexata Jests
naitaxutocaevetatsi fariseovi petaenexatsi pecobetsaquenaené pejamatejema-

yaexanaejava penacueraevetsimatacabita. Nexata Jesiis pecobetsaquenaené
itsa jamatejemayaexana penacueraevetsimatacabita, “‘Jesis raja naneconita
Diosojavabelia. Tsipaji penacueraevetsimatacabita nacueneba,” pejainexa
bajarapamonae. 3Nexata Jesis jumaitsi pecobetsaquenaenéjavabelia:

—Nonotapunare. Nucare mapamonae pitabarataje, jai.

4Nexata Jesus jumaitsi fariseovijavabelia:

—Penacueraevetsimatacabita ata xanepana vajaexanaenexa pexania-
cuene. Xanepana vajajamatejemayaexanaenexa piavitanevi, jai Jesis
fariseovijavabelia.

Nexata fariseovi Jesis apo jumepitsitsi. 5Nexata Jesiis anaeya naéco-
ta bajarapamonae. Bajaraxuacujinae Jests bejamatabéjiobireca. Tsipaji
yapétane piajamatabécuenetajajava fariseovi. Nexata Jesus jumaitsi
pecobetsaquenaenéjavabelia:

—Namazxérovire, jai.

Nexata pecobetsaquenaené namaxérovita. Bajarajota cobexanepa-
nanajereca baja. Pecobetsaquenaejavami ajibi. 6 Nexata fariseovi itsa
tane Jesis pecobexanepanaeyaexanaejava pecobetsaquenaené, fariseovi
anaepana. Nexata bajarapabovecua pitsapa. Pona penabarécuaicuaijaine-
xa nacuaevetsiné Herodes pijajivijavabelia. Bajarapamonae najumejaita
Jests pebeyaxuabinexatsi.

Pacuenia jivi nacaetuata Galilea pucaxaneto itapata yabara pelivaisi

7Jests, pijajivi yajava, pona Galilea pucaxaneto itapayabelia. Nexata
Jesis pénaponaliatsi ayaibitsaétoxaneto Galilea nacuapijivi. 8 Nexata

Jests pénaponaliatsi Judea nacuapijivinua, Jerusalén tomarapijivinua,
Idumea nacuapijivinua, Jordinmene itsapanaverenapijivinua, imoxoyo
Tiro tomaravecua pejinavanapaevinua, imoxoyo Sidén tomaravecua peji-
navanapaevinua. Daxita bajarapamonae Jests pénaponaliatsi tsipaji Jesus
vénélivaisitanetsi Dioso pesaéta pinijicuene pexanaponaejava. 9 Nexata
Jesus pijajivi itoroba jera petoxaniavaetarutsinexatsi menetareca. Itsa
bajarapajivibitsaétoxaneto Jesis bitso matacénénaponatsi, nexata baja-
rapamo énéabereca Jestis perunaenexareca. 10 Jesis baja ayaibitsaéto
piavitanevi jamatejemayaexana. Bajaraxuata itsamonae, piavitanevi,
Jestsjavabelia natorotaponabiaba pejayatsinexatsi.

11Dovathi peyajavajinavanapaevi Jesus itsa taeyabiabatsi, bajara-
pamonae irata othopabiaba Jests pitabarata. Bajarapamonae aéjai
tsabiabi.

—Xameé tsaena Dioso pexénatomé, jai tsabiabi dovathi
peyajavajinavanapaevi.

12 Nexata Jesus jumeitaveta bajarapamonae. Jumaitsi:

—“Dioso raja pexénato,” pajamé pétsa xané yabara itsajivijavabelia, jai
Jesus bajarapamonaejavabelia.

Pacuenia Jestis pijajivi ayaibitsaétoxanetoyajuvénévi itapeta saya doce
ponébeje apédstolevinexa yabara pelivaisi
(Mt 10.1-4; Lc 6.12-16)

13 Jestis pijajivi ayaibitsaétoxanetoyajuvénévi, doce saya ponébeje,
itapeta apdstolevinexa. Jesus pitapetsivajénae apéstolevinexa, junaya
petsutojumabetsia. Bajaravetsica Jesis junatanuca ponébeje jamata-
béitapeta apdstolevinexa. Nexata pamonae JesUs itapeta apéstolevine-
xa, junaya petsutojumabetsia, Jestisjavabetsia. 14 Nexata Jests caetuata
caebitsaétoyo, doce ponébeje pijajivi, pepénajinavanapaevinexatsi. Jestis
itorobijitsianua bajarapamonae daxitanacuanéjava jivi petsipaebanajeta-
rubenaenexa Dioso pitorobilivaisi. 15 Jesis pijajivi jamatabécuenecaéjé-
paeyaexana Dioso pesaéta pejamatejemayaexanaponaenexa piavitanevi.
Jamatabécuenecaéjépaeyaexananua Dioso pesaéta dovathi jivi pevecua-
capitsapaponaenexa. 16 Jests pijaap6stolevi, doce ponébeje, mapevénéa-
néje. Copiaya poné pevéné Simén. Bajaraponé Jests vénéruba itsavéné,
Pedro. 17Itsané Santiago. Itsané Juan. Santiagobeje Juanbeje nacaebana-
nébeje, Zebedeo pexénatobeje. Bajaraponébeje Jests vénéruba Boanerges.
“Boanerges,” itsa jai, bajarapamonae pijajumeta mapajumetaje pejumai-
tsijume: “Yamaxé pexénatobeje,” pejaijume. 18Itsané pevéné Andrés.
Itsané Felipe. Itsané Bartolomé. Itsané Mateo. Itsané Tomas. Itsané
Santiago, Alfeo pexénato. Itsané Tadeo. Itsané Simén, celotené. 191tsané
Judas Iscariote. Bajaraponé bexéajavabelia Jests canajetsijitsiatsi pijava-
jabitsaé pecobeyabelia pebeyaxuabinexatsi.

Pacuenia itsamonae Jesiis yabara jamatabécuenenavéxaniabiaya
jumaitsi: “Beelzebii raja pesaéta, Jests dovathi jivivecua
capitsapapona,” jai yabara pelivaisi
(Mt 12.22-32; Lc 11.14-23; 12.10)

20 Jestis boya joneya pijajivi yajava. Icatsia jivibitsaétoxaneto nacaetua-
ta. Nexata acuenebi Jests pijajivi pebarénabanijava. 21Itsamonae Jests
yabara jumaitsi: “Jests raja matajemabatsi,” jai. Nexata bajarapacuenia
itsamonae Jesus yabara pejumaitsijava, Jests pijamonae vénélivaisitane-
tsi. Nexata Jests pijamonae ponarena Jesisjavaberena pebaréponaenexa-
tsilia picani.

22 Judiovi pecujarubivi, Jerusalén tomaraverena peponaevi, jamatabé-
cuenenavéxaniabiaya Jests yabara jumaitsi:

—NMara poné Jestsje, Beelzebt yajavaponapona. Beelzebi raja daxita
dovathivi pevetsiné. Bajaraxuata Jesis Beelzebi pesaéta dovathi jivive-
cua capitsapapona, jai judiovi pecujarubivi jamatabécuenenavéxaniabia-
ya Jesus yabara.

23Nexata Jests junata bajarapamonae jamatabécuenenavéxaniabiaya
pejumaitsijava pecanaéjétsinexa. Nexata bajarapamonaejavabelia Jests
jumaitsi mapacueniaje:

—Beelzebti raja dovathivi jivivecua apo capitsapaponae tsipae.

Tsipaji Beelzebti dovathi jivivecua itsa capitsapaponaejitsipa, nexata
Beelzebi bepijavajabitsaé taejitsipa pijajivi. 24 Pacanaéjére mapacue-
neje. Nacaenacuapijivi ata itsa navecuanatsanaejitsipa penasivanava-
jabitsaétsinexa, namataenetsia naverebiabijitsipa nacaenacuapijivi ata.
25Bajara pijinia nacaemonae ata itsipae. Itsa navecuanatsanaejitsipa
penasivanavajabitsaétsinexa, namataenetsia naverebiabijitsipa nacae-
monae ata. 26 Bajara pijinia itsipae dovathi ata. Dovathi jivivecua itsa
capitsapaponaejitsipa pijajivi dovathivi, nexata bepijavajabitsaéné tae-
jitsipatsi pijajivi. Nexata apo sivaajamatabécuenesaé tsipae pexanapo-
naejavanexa. Nacopiarucaeyaexanaejitsipa dovathi, jai Jests judiovi
pecujarubivijavabelia.

27Bajarapamonae pecanaéjétsinexa Jesus bitso piasaénécuene dova-
thi matatoxenetsia, Jesus icatsia jumaitsi bajarapamonaejavabelia
mapacueniaje:

—Itsajivi ata apo caéjépaetsi pejonenexa bitso piasaéné pijaboya-
lia peyacajérétsinexa xua xaina pijabota. Itsiata itsa patsipa baja-
raponé matatoxenetsia bitso piasaéné, nexata cobecétabuatsipatsi.
Taxucétabuatsipatsi yajava. Matapania bajarapacuenia yacajérétsipatsi
daxita xua xaina pijabota. Bajara pijinia pacuenia xané ata bitso tasaéné
dovathi matatoxenetsia. Bajaraxuata necaéjépa jivivecua tacapitsapaene-
xa dovathivi.

28 Xaniajané pacuenia pacatsipaebatsi. Dioso cajena caéjépatsi daxita-
jivi pibisiacuene pexanaeneconi pevecuaajibiaexanaenexa. Pibisiacuenia
jivi Dioso baracuaicuaijai ata, bajarapaneconi ata Dioso caéjépatsi peve-
cuaajibiaexanaenexa. 291tsiata baitsi jane pajivi pibisiacuenia baracuai-
cuaijai Espiritu Santo, bajarapajivi Dioso apo vecuaajibiaexanae tsane
bajarapaneconi. Bajarapajivi naneconitsiana daxita matacabijavabeliane-
xa, jai Jesds bajarapamonaejavabelia.

30Bajarapacuenia Jests jumaitsi tsipaji Jests Espiritu Santo yajavapo-
naponae atatsi, judiovi pecujarubivi jumaitsi Jestis yabara: “Jests raja
Beelzebt yajavaponapona,” jai. Nexata bajaraxuata bajarapamonae nane-
conita Espiritu Santojavabelia.

Pacuenia Jestis pejuyapijivi, pena yajava, nubena bojumavelia
yabara pelivaisi
(Mt 12.46-50; Lc 8.19-21)

31 Jestis pejuyapijivi, pena yajava, pata Jestsjavaberena. Itsiata bajara-
pamonae boyalia apo jonelia Jestis penucaeboyalia. Nexata bajarapamo-
nae junatsiaexana Jesis pejumetaeyenaevitsijavabelia. 32 Nexata pamonae
Jests petsipaebilivaisi matatoyorotsia jumetaeyenatsi, Jestsjavabelia
jumaitsi:

—Patajatuxanené, ena raja, nejuyapijivi yajava, nuca patapénéverena.
Cajaita raja xamé, jai bajarapamonae Jestsjavabelia.

33Nexata Jestis jumaitsi bajarapamonaejavabelia:

—¢Detsa pitsijamatabécuenevi taena, tajuyapijivinua? jai Jesus.

34Bajaraxuacujinae Jesiis naécota pematatoyorotsiaenaevitsi. Jumaitsi
bajarapamonaejavabelia:

—Mara jota pamonae xanéjavata penaevije, bajarapamonae jane tae-
najivi, tajuyapijivinua. 35 Tsipaji raja pamonae exana pacuenia Dioso
itorobatsi, bajarapamonae jane baja tajuyapijivi, taenajivinua, jai Jests
bajarapamonaejavabelia.

Pacuenia Jestis jivi livaisi tsipaeba peubiné pelivaisicuenia
yabara pelivaisi
(Mt 13.1-9; Lc 8.4-8)

4 1Icatsia Jesus taxuxuaba livaisi petsipaebijava Galilea pucaxaneto

itapajavata. Nexata jivi ayaibitsaétoxaneto nacaetuata itsajota Jests
livaisi tsipaebanuca. Nexata Jesiis runareca jera énéabereca. Ecareca jera
énétareca. Daxita jivibitsaétoxaneto tajetabovelia nubena. 2 Nexata Jests
daxitacuene livaisiané tsipaeba jivijavabelia. Jests jumai tsaponae bajara-
pamonaejavabelia mapacueniaje:

3—Panenamuxunaevere mapalivaisije. Peubiné pona pabiabelia
peubinexa. Nexata itsa pata pabita, peubixu pexucayajabajarabicuenia

ubanajetaruca. 4Nexata pexucayajabajarabijavata itsaxu othopa pabi tua-
tuajéjava, penajetarucaenamutojumata. Nexata bajarajota pata baratsui.
Xane bajarapaxumi juvinejeva. 5Itsaxu pijinia othopa ibopananéjuma-
ta, itsajota bitso ira apo aitayaé. 6 Nexata icotia bitso itsa ataju, nexata
bajarapaxu juvi ata, tsaquenapona. Tsipaji irabereca bitso apo atabune-
pepiareca. 7Itsaxu pijinia othopa xanéebacabomijavata. Nexata peubixu
xanéebotoné caecuenia itsa yajavajuva, bitso xanéebotoné matacénénatsi
peubijavami. Nexata peubijava apo xainae pecuai. 8Itsaxu pijinia otho-
pa pexaniairata. Nexata juva. Xaniavaetsia vitsabaponanua. Xainanua
pecuai. Itsabotoné capitsapa treinta paxutobeje tsaponae. Itsabotoné capi-
tsapa sesenta paxutobeje tsaponae. Itsabotoné capitsapa cien paxutobeje
tsaponae, jai Jests bajarapalivaisi petsipaebivijavabelia.

9Nexata icatsia Jests jumaitsi jivibitsaétoxanetojavabelia:

—Pajivi jamatabénejumeyapétane patacatsipaebilivaisi, nenamuxunae-
vetsi xaniavaetsia, jai Jesus.

Pacuene yabara Jestis jivijavabelia livaisi tsipaeba écomparaciéncuenia
yabara pelivaisi
(Mt 13.10-17; Lc 8.9-10)

10 Jests livaisi petsipaebicujinae, jivibitsaétoxaneto baja Jests vecua-
naviabatsi. Nexata Jests pijaepato barénacopata doce ponébeje pijaji-

vi, itsamonae itsiata yajava. Nexata bajarapamonae Jests yanijobatsi.
Bajarapamonae jumaitsi Jestisjavabelia:

—Palivaisi jivijavabelia tsipaebame peubiné pelivaisicuenia, pajama-
tabécuene xaina, patayapétaenexa panetsipaebare, jai bajarapamonae
Jestsjavabelia.

11Nexata Jests jumaitsi bajarapamonaejavabelia:

—Paxameé rabaja xaniavaetsia Dioso pacayapétaeyaexana Dioso papi-
jajivimé papecaevetsijava. Bajarapacuene abaxé daxitajivi apo yapétae.
Baitsi ra saicaya pamonae apo tajajivi, tsipaebajé livaisiané écomparacién-
cuenia. 12Bajaraxuata nexata bajarapamonae tae ata Dioso pesaéta piniji-
cuene taexanaejava, itsiata apo yapétae pajamatabécuene yabara exanajé
pinijicuene taexanaejava. Nenamuxunaevetsi ata tatsipaebilivaisi, itsiata
apo jumeyapétae pajamatabécuene xaina tatsipaebilivaisi. Bajarapacuenia
apo jumeyapétae penajamatabécuenecopatsiyaniva Diosojavabelia pibisia-
cuene pexanaeneconimi Dioso pevecuaajibiaexanaeyanivatsi, jai Jesus.

Pacuenia Jesiis yapétaeyaexana pijajivi, itsamonae yajava,
pajamatabécuene xaina palivaisi tsipaeba peubiné pelivaisicuenia
yabara pelivaisi
(Mt 13.18-23; Lc 8.11-15)

13 Jestis icatsia jumaitsi pijajivijavabelia:

—Itsa apo pajumeyapétaemé pajamatabécuene xaina palivaisi pacatsi-
paebatsi peubiné pelivaisicuenia, ¢detsa nexata pacuenia pajumeyapé-
taename daxita palivaisiané pacatsipaebijitsiatsi comparacidoncuenia? jai
Jesus pijajivijavabelia.

14 Nexata icatsia Jests jumaitsi pijajivijavabelia pijajivi peyapétaenexa
pajamatabécuene xaina palivaisi tsipaeba peubiné pelivaisicuenia:

—Pajivi raja peubixu uba, bajarapajivi bepepaebiné Dioso pitorobi-
livaisi. 15Pacuenia itsi pabita peubixu, paxu othopa pabi tuatuajéjava
penajetarucaenamutojumata, bajara tsijamatabécueneitsitsi itsamonae
Dioso pitorobilivaisi. Bajarapamonae itsa tsipaebatsi Dioso pitorobilivaisi,
jumetane picani. Tsijamatabé&ubatsi jane baja picani Dioso pitorobilivai-
si. Itsiata baitsi jane pejumetaecujinae bajarapalivaisi, bepijia dovathi
najetaruca bajarapamonaejavaberena. Nexata bajarapamonae tsijamata-
béjuvinejevatsi, dovathi vecuapitatsi bajarapalivaisimi, petsijamatabéubi-
livaisimitsi. 16 Pacuenia pijinia itsi paxu othopa ibopananéjumata, itsajota
bitso ira apo aitayaé, bajara tsijamatabécueneitsitsi itsamonae Dioso pito-
robilivaisi. Bajarapamonae jumetane Dioso pitorobilivaisi. Nexata picani
bajarapalivaisi baréyaya jumecovénéta. 17Itsiata baitsi jane pacuenia ira-
bereca apo atabunepepiareca paxu othopa ibopananéjumata, nexata nabi-
jiana, bajara tsijamatabécueneitsitsi bajarapamonae Dioso pitorobilivaisi.
Tsipaji pepacuene pejamatabééthétovetsina apo jumecovénétsi bajarapa-
livaisi. Nexata apo ajamatabécuenesaé tsavanapae bajayajebi pejumeco-
vénétsinexa bajarapalivaisi. Nexata itsa tocopiapatatsi daxita petoayapé-
bejecuenetsi, itsa yalivaisibatsinua Dioso pitorobilivaisi yabara, nexata
pejumecovénétsijavami bajarapalivaisi bepijia copaba. Pevajénaeyabelia
apo jumecovénétavanapae. 18 Pacuenia pijinia paxu othopa xanéebacabo-
mijavata, itsa juva, bitso matacénénatsi xanéebotoné, bajara tsijamatabé-
cueneitsitsi itsamonae Dioso pitorobilivaisi. Jumetane picani bajarapamo-
nae Dioso pitorobilivaisi. 191tsiata baitsi jane bitso jamatabécueneenatsi
mapanacuapijicuene yabaraje. Tsipaji najamatabéxaina ayaijava palata
pexainaenexa. Nexata pijacuata najamatabécueneyamaxéitojoroba.
Daxitacuene mapanacuapijicuene bitso jitsipa pexainaenexa. Bajaraxuata
Dioso pitorobilivaisi apo tovitsabitsi pejamatabééthétota. Nexata pacue-
nia itsi pabita piacuaijibibotoné, bajara itsi bajarapamonae. Tsipaji Dioso
xaniavaetsia apo tojinavanapae. 20Pacuenia pijinia itsi paxu othopa pexa-
niairata, bajara tsijamatabécueneitsitsi itsamonae Dioso pitorobilivaisi.
Bajarapamonae itsa tsipaebatsi Dioso pitorobilivaisi, tsijamatabéjunua-
tsi. Nexata tsijamatabécuenevitsabaponatsi Dioso pitorobilivaisi. Nexata
pacuenia peubijava capitsapa itsabotoné treinta paxutobeje tsaponae,
itsabotoné sesenta paxutobeje tsaponae, itsabotoné cien paxutobeje tsapo-
nae, bajara tsijamatabécueneitsitsi bajarapamonae Dioso pitorobilivaisi,
jai Jests pijajivijavabelia.

Pacuenia Jestis pijajivi livaisi tsipaeba lamparabé pelivaisicuenia
yabara pelivaisi
(Lc 8.16-18)

21 Jests icatsia jumaitsi doce ponébeje pijajivijavabelia, itsamonaejavabelia ata:

—Itsajivi ata ldmparabé pitanojotsicujinae apo etsi cajoniénéalia. Apo etsi
cama béxépanalia ata. Jume baja cajena. Biji rajane athébéyo etsia daxitaboéné
pitayotecaenexa. 22 Bajara pijinia itsi palivaisiané tsipaebaponajé comparacion-
cuenia daxitajivi picani peyapétaenexa. Najumematayatsia apo tsipaebaponaené.
Itsamonae nejumetae ata, aeconoxae abaxé apo nejumeyapétae pajamatabécue-
ne xaina tatsipaebilivaisiané. Itsiata itsamatacabi, bexéajavabelia, daxitajivi neju-
meyapétaena pajamatabécuene xaina palivaisiané comparaciéncuenia tsipae-
baponajé. 23 Pajivi jamatabénejumeyapétane patacatsipaebilivaisi, xaniavaetsia
nenamuxunaevetsi, jai Jesus pijajivijavabelia.

24]catsia Jesis jumaitsi bajarapamonaejavabelia:

yapétaename. Itsiata icatsia pematatsénéa bajarapitsilivaisivajéto Dioso pacaya-
pétaeyaexanaena. 25Pajivi xaniavaetsia nejumeyapétane patacatsipaebilivaisi,
bajarapajivi icatsia itsalivaisi pematatsénéa Dioso jumeyapétaeyaexanaenatsi.
Itsiata pajivi apo jitsipae pematatsénéa pejumeyapétaeponaenexa, bajarapajivi
palivaisiyovajéto picani jumeyapétane, nacofénétsiana, jai Jests.

Pacuenia peubixu pejuvicujinae, Dioso pesaéta vitsaba yabara pelivaisi

26 Jests icatsia jivi comparaciéncuenia livaisi tsipaeba Dioso pijajivi
pevetsicuene yabara. Jumaitsi mapacueniaje:

—Pacuenia peubixu pejuvicujinae, Dioso pesaéta vitsaba, bajara pijinia pacue-
nia Dioso pijajivi ata Dioso pesaéta jinavanapa. Peubiné pabita peubixu xucayaja-
bajarabanajetaruca. 27Peubiné peubicujinae vemaxémajitabiaba meravi canacuji-
tsia. Naécotabiaba matacabita. Bajarapacuenia panepapona matacabiané. Nexata
pijinia peubixu pabita juva. Vitsabapona. Itsiata baitsi jane peubiné apo yapétae
pacuenia peubixu pijacuata juva. 281Ira raja pejamatabécueneta naxaniaba peu-
bijava. Copiata pepaboto vitsabaya. Xuacujinae namatonota. Xuacujinae cuaina-
vereta. 29Itsa baja yaniona peubijava, penotsivi pona penotsinexa. Tsipaji baja
penotsimatacabinexa tocopiapatatsi, jai Jests jivijavabelia.

Pacuenia mostazaxutoyo pejuvicujinae, mostazanae bepijia vitsaba
yabara pelivaisi
(Mt 13.31-32; Lc 13.18-19)
30-31 Jesis icatsia jumaitsi doce ponébeje pijajivijavabelia, itsamonaeja-
vabelia ata:

—¢De meta xua pelivaisi jépa Dioso pijajivi bepijia ayaibitsaétoxaneto
penaexanaejavanexa? Jivi meta peyapétaenexa ayaibitsaétoxaneto bepijia
Dioso pijajivi penaexanaejavanexa, mostazaxutoyo meta pelivaisicuenia
tsipaebianajé. Jumaitsiné meta tsane: “Pacuenia mostazaxutoyo pejuvi-
cujinae, bepijia vitsaba mostazanae, bajara pijinia itsane Dioso pijajivi
ata. Bepijia Dioso pijajivi ayaibitsaétoxaneto naexanaena. Mostazaxu raja
bitso tsiquirixutoxi daxita peubixuvecua. 32Itsiata baitsi jane mostaza-
nae itsa juva, bepijia vitsaba. Caevaita pinijinae naexana itsapeubinaené
matatoxenetsia. Nexata baratsui ata pematapenané exana mostazanae-
maxérananéjavata. Bajara pijinia itsane jivi ata. Bepijia ayaibitsaéto Dioso
pijajivi naexanaena,” jané meta tsane mapacueniaje, jai Jesis pijajivijava-
belia, itsamonaejavabelia ata.

Pacuenia Jestis jivi livaisi tsipaebabiaba écomparaciéncuenia
yabara pelivaisi
(Mt 13.34-35)

33Dioso pitorobilivaisi Jesis tsipaebabiaba jivijavabelia. Dioso pito-
robilivaisi Jests jivi tsipaebabiaba écomparaciéncuenia. Pacuenia baja
jivi caéjépatsi pejumeyapétaenexa, bajarapacuenia Jests tsipaebabiaba.
34 Jeslis écomparaciéncuenia livaisi tsipaebabiaba bajarapamonaejavabe-
lia. Itsiata saicaya Jests épijajivijavabelia xaniavaetsia yapétaeyaexana-
biaba pajamatabécuene xaina daxita bajarapalivaisiané.

Pacuenia Jestis itaveta joviboxaneto, malataca yajava, piayaijavami
yabara pelivaisi
(Mt 8.23-27; Lc 8.22-25)

35Dioso pitorobilivaisi Jests tsipaeba jivijavabelia. Bajarapamatacabi
Jests petsipaebicujinae itsa baja caniviyotsia, Jests jumaitsi
pijajivijavabelia:

—Nicabaliatsi mapapucaxaneto itsapanabeliaje, jai Jests.

36 Nexata baja Jests, pijajivi yajava, vecuapona jivi. Pajerata Jests
ecareca, pijajivi yajava pona. Itsiata itsamonae pénaponatsi itsajerané-
ta. 37Nexata pinijijoviboxaneto jemata najetaruca. Nexata malataca jera
énéaberena mera epabajarabapona. Nexata baja jera énéaberena mera
vénécapona. 38 Jests itsiata majitanuca jamatejema jeratabufejavavetsina.
Namatabéxéyaétanuca penamatabéxéyaétabiabijavata. Nexata Jesus pija-
jivi yaitavabatsi. Jests pijajivi jumaitsi:

—iPatajatuxanené, vaxaitsimi rabaja yaothopaenatsi! ¢Apo jamatabé-
cuenebéjamé tsaja? jai Jesus pijajivi.

39Nexata Jests pemajitanucaenémi naécotapuna. Pinijijumeta itaveta-
xuaba jovibo. Jestis jumaitsi pucajavabelia, jovibojavabelia ata:

—iVainae ecare baja! jai.

Bajarapacuenia Jestis pejumaitsijavata jovibo baja ajibi tsaxua-
bi. Daxitapuca baja nexata vainae ecaxuaba. 40Nexata Jests jumaitsi
pijajivijavabelia:

—¢Detsa xuajitsia bitso pajunavame? ¢Tsipaji apo payapétaemé Dioso
papecaevetsijava? jai Jesus.

41Nexata Jes(s pijajivi najunaviaca bajarapacuene petaexae. Epamonae
najumaitsi:

—¢De meta tsipaji maponéje? iltaveta jovibo, malataca ata!
iJumecovénétatsi baja rovia maponéje! iNexata baja jovibo, malataca
yajava, ajibi tsaxuabi! najai Jests pijajivi.

Pacuenia pebi, dovathivi peyajavaponaponaené, Jestis vecuacapitsapa
Gerasa nacuata yabara pelivaisi
(Mt 8.28-34; Lc 8.26-39)

5 1Jests pijajivi barépata pucaxaneto itsapanabelia, Gerasa nacua-
yabelia. 2Nexata Jests jerajavavetsina nonotajuna. Pebi dova-
thivi peyajavaponaponaené, cujitabarenatsi jiviméthéanéjavaverena.
3Bajaraponé ponaponabiaba jiviméthéanéjavata. Itsajivi ata apo caéjépae-
tsi pecétsinexa bajaraponé cadenamaétota ata. 4 Cadenamaétonéta picani
taxucétabiabatsi anijatoné. Cobecétabiabatsi picani yajava. Itsiata cajena
pecobecétsicadenamaétotsi ucutajarababiaba pesaéta. Bajaraxuacujinae
petaxucétsicadenamaétotsi pecobeta tsaquibiaxuababiaba. Nexata cade-
namaétomi tsiquirijavaxi exanapenetabiaba. Itsajivi ata cajena apo caé-
jépaetsi pecétsinexa bajaraponé. Tsipaji bitso asaé. 5Bajaraponé petsuto-
néjava, jivi petépaevi peméthécaejava, matacabijebi, meravijebi yajava,
ponaponabiaba. Vavajai tsabiabaponaponae. Ibotonéjavabelia natsaqui-
bajarababiabaponapona. 6 Bajaraponé itsa taetaba Jestis penajetarucae-
java, nexata tajéverena cujinaeponarena Jestsjavaberena. Jests pitaba-
rata pematabacabéta nucajunua. 7Bajaraponé aéjai pinijijumeta Jests
pitabarata.

—Jests, pepo Dioso, athébétatsia peecaené, pexénatomé. {Detsa xua
jaitame xanéjavaberena? Pexaniacuene bitso cavajétatsi Dioso pitabara-
ta. Nejamatabécuenebejiobitsipame, jai dovathivi peyajavaponaponaené
Jestsjavabelia.

8Bajarapacuenia jumaitsi dovathivi peyajavaponaponaené tsipaji Jests
jerajavavetsina penonotajunaejavata, dovathivi peyajavaponaponaené
pemataenenaejavatatsi, Jests itaveta dovathivi. Jests jumaitsi dovathivi-
javabelia mapacueniaje:

—iDovathivi, bajaraponé baja pavecuapitsapare! jai Jesus.

9Nexata Jesis jumaitsi bajaraponéjavabelia:

—¢Detsa pavénémeé? jai.

Nexata dovathivi peyajavaponaponaené navénépaeba.

—Tavéné raja Legién. Tsipaji raja bitso paayaibitsaétoxanetoné, jai
dovathivi peyajavaponaponaené.

10Nexata dovathivi pinijicuenia vajéta Jesisjavabelia itsairabelia pejutsiya-
nivatsi bajarapairavecua. 11 Nexata bajarajota, imoxoyo petsutojavata, marra-
nobitsaétoxaneto xaevanapa. 12Dovathivi bitso vajéca Jestsjavabelia.

—Paneitorobare marranobitsaétoxanetojavabelia. Panetocopare patajo-
nenexa bajara pamarranobitsaétoxanetojavabelia, jai dovathivi.

13Nexata Jests tocopata pacuenia dovathivi vajécatsi. Dovathivi baja pebi
vecuapitsapecatsi. Nexata baja marranobitsaétoxanetojavabelia dovathivi
junua. Bajara pamarranobitsaétoxaneto jinavanapa anijamilbeje ponébeje.
Nexata daxita marranobitsaétoxanetomi cujinaeyeca. Pucaxaneto itapajani-
tuareca othopareca. Nexata daxita marranobitsaétoxanetomi meneta bubuna.

14 Bajara pamarranobitsaétoxanetomi pevetavanapaevi récépeca. Pona,
pacuene tane, petsipaebinexa tomarapijivijavabelia, petsipaebinexa vaya-
fotusatojava penaevijavabelia ata. Nexata jivi ponarena petaenexa baja-
rapacuene. 15Nexata dovathivi peyajavaponaponaenémi bajarapamonae
taeyeta Jesis pemuxuneneta. Bajaraponé penaxatatsijava baja naxatate-
ca. Jamatejema baja. Xaniavaetsia eca. Nexata bajarapamonae cujuna-
vatsi Jestis. 16 Pamonae cuenetanetsi Jestis pejamatejemayaexanaejava
dovathivi peyajavaponaponaenémi, bajarapamonae paeba pepatsivijava-
belia daxita pacuene tane. Paeba pacuene ata Jesis exana marranobitsaé-
toxanetojavabelia. 17Nexata Gerasa nacuapijivi jumaitsi Jestsjavabelia:

—Pexaniacuene pacavajétatsi. Ponare baja patajanacuavecua, jai
Gerasa nacuapijivi Jestsjavabelia tsipaji cujunavatsi.

18 Jestis baja itsa runareca jera énéabereca, poné dovathivi peyaja-
vaponaponaenémi, bitso picani navajéca Jesis pepéta penaponaenexa.
19]tsiata Jesis apo jejai. Jumaitsi bajaraponéjavabelia:

—Ponare nijaboyabelia. Nijamonae tsipaebare papinijicuene Dioso cae-
xana. Tsipaebare pacuenia ata caitaxutotsoniatane Dioso, jai Jesis dova-
thivi peyajavaponaponaenémijavabelia.

20 Nexata baja dovathivi peyajavaponaponaenémi pona. Taxuxuaba
penavajunupaebijava papinijicuene Jesis exanatsi. Bajaraponé navaju-
nupaebapona Decépolisvéné nacuajava. Decapolisvéné nacuata eca diez
patomarabeje. Daxitajivi jamatabécuenenabenajaca itsa jumetanetsi baja-
raponé penavajunupaebaponaejava.

Pacuenia Jestis copiaya namutoepatota jamatejemayaexana
piavitaneva, pacuenia icatsia cotocaevi toasaéyaexana Jairo
pexénatovayo, petépaevayomi, yabara pelivaisi
(Mt 9.18-26; Lc 8.40-56)

21 Jestis icatsia pecovéyaberena jerata naviarena pucaxaneto itsa-
panaverena. Nexata tajetabojavatarena jivibitsaétoxaneto Jests

matatoyoronatsi. 22 Nexata bajarajota napatajopa Jairovénéné. Bajaraponé
judiovi penacaetuatabiabibo pevetsiviyajuvénéné. Jairo itsa taetaba Jests,
nexata Jairo pematabacabéta yaiyataeya Jests pitabarata nucajunua.
23Pinijicuenia Jairo vajéta Jestsjavabelia. Jumaitsi:

—Taxénatoyo raja netobitso. Najumalipeneta rabaja petépaenexa.
Pexaniacuene netoexanare. Naxanitsia. Netoperabéjayatsianame necobeta
petépaeyaniva, jai Jairo.

24 Jejai Jests. Jestis nexata napona Jairo pepéta. Nexata jivibitsaétoxa-
neto Jesiis pepénaponaevitsi matatoyorotsia cénénanajetarubenatsi. 25
Bajarapajivibitsaétoxaneto tuatuajéta itsava, pijanacuene pecapunaeva-
tsi, nanajetaruca. Bajarapova pijanacuene pecapunaecujinaetsi doce baja
pavaibeje xaina. 26 Bitso nexata bajarapova bejiobi pexainaecuene yabara
pevaébivitsi pejamatabécueneta. Tsipaji belia daxita pexainaejavaximi
navecuavereta pematamobaponaeta pevaébivitsi. Itsiata apo caevi piavi-
tanecuene. Biji caranata pevajénaeyabelia capunaponatsi piavitanecuene.
27Nexata bajarapova jumetane itsamonae pecuaicuaijaijava Jests piavita-
nevi pejamatejemayaexanaponaejava yabara. Nexata bajarapova ponata-
ba Jesis pepénévelia, jivibitsaétoxaneto tuatuajéalia. Nexata bajarapova
tojayataba Jesis penaxatatsijava. 28 Tsipaji cajena bajarapova jamatabéju-
maitsi: “Itsa Jestis penaxatatsijava tojayatabianajé, tavitanejavami neve-
cuaajibi tsane,” jamatabéjai. 29Nexata bajarapova itsa tojayataba Jests
penaxatatsijava, bajarajota pijanacuenemi vecuaajibitsi baja. Nexata baja-
rapova pijanacuenemi pecaevijavareca, nayapétane. 30 Jests ata nayapé-
tane pesaéta pejamatejemayaexanaejava pepénéyabelia. Nexata pejayata-
bijavatatsi Jestis napénéyorotaxuaba. Naécobaruta. Yanijoba jivijavabelia.

—¢Jipatsa tanaxatatsijava netojayataba? jai.

31Nexata Jesus pijajivi jumaitsitsi:

—Taneme rabaja jivibitsaétoxaneto pecacénénanajetarubenaejava. {Detsa
xuajitsia: “¢Jipatsa tanaxatatsijava netojayataba?” jamé? jaitsi Jests pijajivi.

32 Jestis naécobaruta daxitajivijava petaenexa pajivi tojayatabatsi
penaxatatsijava. 33 Nexata bajarapova neconecojai tsanucae pecajunavi
penayapétaexae Jesls pejamatejemayaexanaejavatsi. Nexata bajarapova
najetabarena Jesis pitabarayaberena. Pematabacabéta nucajunua. Nexata
daxita pacuene exana, bajarapova tsipaeba Jestsjavabelia. 34 Nexata
Jesus jumaitsi bajarapovajavabelia:

—Xamé nesivajamatabéjumaitsimé: “Jesiis penaxatatsijava itsa
tojayatabianajé, tavitanejavami nevecuaajibi tsane,” nesivajamata-
béjamé. Bajaraxuata jamatejemamé baja. Ponare baja jamatejema.
Niavitanejavami rabaja ajibi, jai Jestis bajarapovajavabelia.

35Bajarapacuenia Jests pejumaitsanucaejavata namutoepatota,
Jairo pijaboverena peponaevi mataenenatsi. Bajarapamonae jumaitsi
Jairojavabelia:

—Jairo, nexénatoyo rabaja tépa. Pétsa baja matavéjéa jamatabéitonota-
poname Jests, jai bajarapamonae Jairojavabelia.

36 Jeslis jumetae ata bajarapajume, itsiata jumaitsi Jairojavabelia:

—Jairo, pétsa najamatabéxainame. Najamatabécuenecopare saya éxa-
néjavaberena nexénatovayo pecatoasaénexa, jai Jests Jairojavabelia.

37Nexata Jesus, pajivibitsaétoxaneto pénanajetarubenatsi, pueneta
bajarajota. Jestis pona Jairo pijaboyabelia. Jesis saya yajavalia mapama-
tabéxéyoje: Pedro, Juan, Santiago, Jairo jane baja. Juanbeje Santiagobeje
nacaebananébeje. 381Itsa baja Jests palia Jairo pijaboyabelia, tane jivibi-
tsaéto pinijijumeta pematanueyabijava petépaevayo. 3%Jests itsa joneya
boyalia, jumaitsi bajarapamonaejavabelia:

—Pétsa bitso pamatanueyabame. Pejanava raja apo tépae. Saya raja
majitanuca, jai Jesus tsipaji yapétane Jests piasaéyaexanaejavanexa
bajarapovayo.

40Bajarapacuenia Jests pejumaitsijava, bajarapamonae saya jumeca-
pocaponatsi. Nexata daxita Jests bovecua pitsapaeyaexana. Itsaxuayolia
petépaevayo boca, Jesls baréjoneya caejiviyobeje saya. Jests saya baréjo-
neya mapamatabéxéyoje: petépaevayo paxa, pena, Jesus pijajivi, acueyabi
ponébeje. Bajarapamatabéxéyo saya Jestis baréjoneya. 41 Nexata Jests
petépaevayo cobepita. Jests pijajumeta jumaitsi:

—Talita cumi, jai, mapajumetaje pejumaitsijume: “Pejanava, nonotapu-
nare,” pejaijume.

42Bajarapacuenia Jests pejumaitsijavata, pejanavayo nonotabapuna.
Ponapona baja. Bajarapovayo doce pavaibeje xaina. Nexata Jesus peya-
javajonevilia pinijicuenia jamatabécuenenabenajaca bajarapacuene itsa
tane. 43Nexata Jests pinijicuenia jumaitsi:

—Pétsa itsajivi ata patsipaebame mapacueneje, jai Jests.

Bajaraxuacujinae Jesis jumaitsi pejanavayo penajavabelia:

—Nexénatovayo pexaejava rajure, jai.

Pacuenia Jestis naviata pijanacuayabelia, Nazaret tomarabelia,
yabara pelivaisi
(Mt 13.53-58; Lc 4.16-30)

6 1Jess baja, pijajivi yajava, pona Capernaum tomaravecua. Naviata

pijanacuayabelia, pevitsabitomarabelia. 2 Judiovi penacueraevetsi-
matacabita Jesis taxuxuaba jivi livaisi petsipaebijava judiovi penacae-
tuatabiabibota. Ayaibitsaétoxaneto pejumetaevitsi sivajamatabécuene-
nabenajacatsi. Nexata bajarapamonae Jestis jamatabécueneaebiatanetsi.
Bajarapamonae Jesis yabara najumaitsi mapacueniaje:

—¢Detsa meta verena maponé capitsapa mapajamatabécuenelivaisije?
¢Detsa pacuenia meta yapétane daxita mapacueneje? iPitsipinijicuene
maponé exanaje, vaxaitsi abaxé caeto ata apo taetsi! iMatapania

matanetsije! 3 Maponéje vaxaitsiyajuvénéné. Carpinteroné. Maria pexéna-
to. Bajaraponé pejuyapijivi Santiago, José, Judas, Simén. Papetiriavi ata
vajatomarata jinavanapa, bajaraponé pejuyapijivi, najai bajarapamonae
Jesus yabara.

Nacaetomarapijivixae, bajarapamonae Jests apo jumexaniataetsi.
4Nexata Jests jumaitsi bajarapamonaejavabelia:

—Bajara maitsabiabije. Diosojumepaebivi profetavi itsanacuapijivi
yaiyataeyabiabatsi. Itsiata pijanacuapijivi, pijaviriavi, pijamonae ata, apo
yaiyataeyabiabitsi, jai Jests.

5Nexata Jesus bajarajota jivi ayaibitsaétojavabelia pinijicuene pexa-
naejava apo tsitaexanae. Tsipaji apo jumecovénétsitsi. Saya caejiviyobeje
piavitanevi pecobeta jayata. Jamatejemaya exana. 6 Nexata Jests bitso
najamatabéxaina. Tsipaji jivi apo jumecovénétsitsi. Bajaraxuacujinae
Jests tsiquiritomaraxijava Dioso pitorobilivaisi jivi tsipaebanajetaruca.

Pacuenia Jestis pijajivi itoroba Dioso pitorobilivaisi jivi
petsipaebanajetarubenaenexa yabara pelivaisi
(Mt 10.5-15; Lc 9.1-6)

7Jess junata pijajivi doce ponébeje penacaetuatsinexa. Nexata Jesus
pijajivi itoroba anijanébeje tsaponae. Jess pijajivi pecaéjépaejamatabé-
cuenetsi jamatabécuenecaéjépaeyaexana dovathi peyajavajinavanapaevi
pevecuacapitsapaponaenexa. 8 Jests jane baja pijajivi penaropobivajénae,
Jests jumaitsi pijajivijavabelia mapacueniaje:

—Pétsa itsacuenejava ata pacaponame panijanamutonexa. Pétsa paca-
poname panemarue ata, doro ata, palata ata. Enaeboyo saya pacapona-
re. 9Itsiata pataxunaponare panenataxuxatabijava. Caejava panenaxa-
tatsijava pajumaponare. Pétsa anijacamisabeje pacaponame. 10Itsajota
papatabiabianame, caebota pamajitabiabianame. Pétsa panatixitapona-
me itsaboyabelia panemajitsinexa. Matapania icatsia itsajavabelia itsa
paponaename, bajarapabovecua papitsapaename. 11 Patomarata apo
pacacopiapitsi tsane, itsa apo jitsipaenua tsane papecanamuxunaevetsi-
nexa panetsipaebilivaisi, nexata paponaename bajarapatomaravecua.
Paneponaevajénae bajarapatomarata panataxuatsapérévarébianame.
Bajarapacuenia itsa panataxuatsapérévarébianame, bajarapatomarapiji-
vi yapétaena Diosojavabelia penaneconitsicuene apo papecacopiapitsi-
xae papecanamuxunaevetsinexa panetsipaebilivaisi. Xaniajané pacuenia
pacatsipaebijitsiatsi. Pamatacabi Dioso jivi naneconitsiaexanaena, baja-
rapamatacabi Dioso bitso naneconitsiaexanaenatsi patomarapijivi apo
pacacopiapitsi tsane. Paneconivajétota bajayata Dioso naneconitsiaexana
Sodoma tomarapijivimi, Gomorra tomarapijivimi ata, bajarapaneconiva-
jéto matatoxenetsia Dioso naneconitsiaexanaenatsi patomarapijivi apo
pacacopiapitsi tsane, jai Jests pijajivijavabelia.

12 Nexata jane baja Jests pijajivi naropoba Dioso pitorobilivaisi jivi
petsipaebanajetarubenaenexa. Jests pijajivi naropoba anijanébeje tsapo-
nae. Nexata Jests pijajivi jumai tsaponae jivijavabelia:

—Pacopabare baja pibisiacuene paneexanabiabijava.
Panajamatabécuenepénéyorore Diosojavabelia, jai tsaponae.

13 Jests pijajivi dovathi peyajavajinavanapaevi vecuacapitsapapona.
Piavitanevi ata mataexabapona aceiteranéta. Bajarapacuenia Jesus pijaji-
Vi jamatejemayaexanapona piavitanevi.

Pacuenia bajayata Juanpijiné jivibautisabinémi beyaxuabatsi
yabara pelivaisi
(Mt 14.1-12; Lc 9.7-9)

14Herodes, Galileanacua pevetsiné. Nexata Herodes jumetane itsamonae
jamatabécuenenavéxaniabiaya pejumaitsijava Jesis yabara: “Juanpijiné
raeta jivibautisabinémi icatsia asaé petépaecujinae. Bajaraxuata caéjépatsi
Dioso pesaéta pinijicuene pexanaenexa,” pejaijava itsamonae jamatabécue-
nenavéxaniabiaya Jests yabara, Herodes jumetane.

15]tsamonae pijinia jumai tsaponae Jests yabara:

—Bajayata raeta ponémi ponapona, profeta Eliaspijinémi, baja raeta
poné, jai tsaponae itsamonae.

Itsamonae pijinia jumai tsaponae Jests yabara:

—Diosojumepaebiné profeta raja. Tsipaji rabaja pacuenia bajayata pro-
fetavi jinavanapa, bajara icatsia maponeé itsije, jai tsaponae itsamonae.

16 Bajarapacuenia itsamonae jamatabécuenenavéxaniabiaya pejumai-
tsaponaejava Jests yabara, Herodes itsa jumetane, Herodes ata jamatabé-
cuenenavéxaniabiaya jumaitsi Jesis yabara:

—Maraeta Juanpijinémije, ponémi bajayata xané tajajivi vésiucutaxua-
biaexanajé. Icatsia raeta asaé petépaecujinae, jai Herodes jamatabécuene-
navéxaniabiaya Jests yabara.

17Bajarapacuenia Herodes jumaitsi tsipaji abaxé Juanpijiné itsa asaé€,
Herodes pijajivi, vajabitsaévi, itoroba Juanpijiné pevaetabinexatsi. Nexata
vajabitsaévi Juanpijiné cobecétsiaya caponatsi penaneconitsivi pejeba-
biabiboyalia. Bajarapacuenia Herodes pijajivi itoroba Herodes pijava,
Herodiasva, pejamatabécueneta. Herodiasva picani copiata pita Felipe,
Herodes pejuyapijiné. Nexata Herodes pejuyapijiné pijava yacajéré-
ta. 18 Nexata Herodes pejuyapijiné pijava peyacajérétsixae, Juanpijiné
abaxé itsa apo vaetabitsi, muxujioba Herodes. Juanpijiné jumaitsi
Herodesjavabelia:

—Acuenebi raja nejuyapijiné pijava nepitsijava,” jai Juanpijiné
Herodesjavabelia.

19Nexata bajarapacuenia Juanpijiné pejumaitsixae, itoyatsi Herodiasva.
Nexata abaxé Juanpijiné itsa ponapona penaneconitsivi pejebabiabibota,

bajarapova picani Juanpijiné jamatabébeyaxuabiaexanatsi. Itsiata apo
caéjépaetsi. 20 Tsipaji Herodes yapétane Juanpijiné bitso pejamatabé-
xanepanaenécuene. Nexata Herodes yaiyatane Juanpijiné. Bajaraxuata
Herodes apo tocopatsi pijava pejamatabécueneta pebeyaxuabinexatsi
Juanpijiné. Juanpijiné itsa cuaicuaijai tsabiabi Herodesjavabelia, nexata
picani Herodes jamatabébéjai tsabiabi pijaneconi yabara. Itsiata Herodes
xaniavaetsia namuxunaevetabiaba. 21 Nexata pamatacabi Herodes naja-
matabénapita penaexanaematacabi, najamatabéxaina pexaniafiesta
pexanaenexa. Bajarapafiestajava Herodes junata pijaboyaberena jivi
ayaibitsaétoxaneto penabaninexa. Junata Herodes pijajivi, pamonae
toevetatsi pijairané. Junata vajabitsaévi pevetsivinua. Junata petuxa-
nevinua, Galilea nacuata pejinavanapaevi. Nexata bajarapafiestajavata
Herodiasva toyapéxanepanatsi Juanpijiné pebeyaxuabiaexanaenexa-

tsi. 22Herod{iasva toyapéxanepanatsi tsipaji pexénatoyo joneya Herodes
pejunatsivi pebarénabanecaejavalia pijacujirucuenia caevayo peyavajibi-
nexa. Nexata Herodes pejunatsivi bitso baréitajitsipa pejionéyo peyava-
jibijava. Nexata Herodes najumecapanepaeya pexaniajaijumeta jumaitsi
pejionéyojavabelia:

—Nevajére xua jitsipame. Carajutsianatsi raja. 23Pacuenejava neva-
jétsianame, carajutsianatsi. Itsa nevajétsianame taneevetsiaexanaena-
cua ata, tuatuajéjava carajutsianatsi, jai Herodes najumecapanepaeya
pejionéyojavabelia.

24Nexata bajarapovayo pitsatabalia. Jumaitsi penajavabelia:

—¢Detsamé ra xua vajétsianajé? jai penajavabelia.

Nexata Herodiasva pexénatoyojavabelia jumaitsi:

—Juan jivibautisabiné pematabocoto vajére, jai.

25Nexata bepijia bajarapovayo jopajoneya Herodes peecaejavabelia.
Jumaitsi Herodesjavabelia:

—Jitsipajé cajena tanerajutsinexamé platota Juan jivibautisabiné pema-
tabocoto, jai bajarapovayo Herodesjavabelia.

26 Nexata Herodes pinijicuenia bejamatabéjiobi tsanajetsireca. Herodes
nexata acuenebi: “Jume,” pejaijava. Tsipaji baja Herodes najumecapane-
paeya jumaitsi pejionéyojavabelia pexaniajaijumeta daxita pejunatsivi
pitabarata. 27Nexata Herodes bepijia itoroba vajabitsaéné petocarena-
nexatsi Juan pematabocoto. 28 Vajabitsaéné nexata pona penaneconitsi-
vi pejebabiabiboyabelia. Juanpijinémi vésiucutaxuabatsi. Juanpijinémi
pematabocoto vajabitsaéné carena platota. Nexata pejanava rajutatsi.
Nexata bajarapovayo juya pena rajuta. Nexata baja Herodiasva yapétane
capanepaeya baja Juanpijiné pebeyaxuabijavatsi.

29Nexata Juanpijiné pijajivi itsa vénétanetsi pebeyaxuabijavatsi, baja-
rapamonae ponarena Juanpijiné pebocaejavaberena. Pitatsi petépaené.
Pepitsicujinaetsi Juanpijiné pijajivi méthétatsi.

Pacuenia Jests pexaejava rajuta cinco mil ponébeje yabara pelivaisi
(Mt 14.13-21; Lc 9.10-17; Jn 6.1-14)

30 Jestis pitorobivi, apéstolevi, naviabanajetarubena Jestsjavaberena.
Nexata bajarapamonae Jestsjavabelia navajunupaeba daxita pacuene
exanavanapa, pacuenia ata jivi livaisi tsipaebavanapa. 31 Nexata Jests
jumaitsi bajarapamonaejavabelia:

—Naxanitsia. Ponatsi pesajinaejavabelia. Nacueraevetsianatsi caeepato-
yo, jai Jesus.

Bajarapacuenia Jests jumaitsi pijajivijavabelia tsipaji jivibitsaétoxane-
toné topatabiabatsi. Itsamonae naviabaponabiaba. Itsamonae juya pata-
biaba. Nexata Jests pijajivi pebarénabaninexa, apo cuenecaéjépabiabitsi.
32 Nexata Jests €pijajivi jerata yajavapona itsabelia jivi ajibi. 33Itsiata jivi
ayaibitsaétoxaneto pétanetsi Jesis peponaejava. Nexata itsabelia Jests
pona, matatsénéa pénacujinaerubenatsi daxita tomaranépijivi. Caranata
Jesis pevajénaeyabelia pata bajarapamonae. 34Itsa baja Jestisbana nono-
bajunaya jeravecua, Jests tane jivibitsaétoxaneto. Nexata Jestis bajarapa-
monae itaxutobejiobiatane. Nexata Jesuis bajarapamonae sivajamatabéju-
maitsi mapacueniaje:

—Pacuenia baitsi ovejabitsaétoxaneto itsa toajibitsi pevetsinétsi, bajara
itsi mapamonaeje, sivajamatabéjai Jess.

Nexata Jests ayaicuenia livaisi tsipaeba bajarapamonaejavabelia. 35Itsa
baja bitso caniviyotsia, Jesis pijajivi cujibarenatsi. Jumaitsitsi:

—~Caniviyo rabaja bitso. Majota ajibi pexaejava. Tsipaji itsajivi ata pija-
bo apo xainae. 36Itorobare baja jivi peponaenexa imoxoyo penaetomara-
néjavabelia pecomuacaenexa pexaejava, jaitsi Jests pijajivi.

37 Jeslis nexata jumaitsi pijajivijavabelia:

—Paxamé parajure pexaejava, jai.

Nexata Jests pijajivi jumaitsi:

—¢Paponaenajé tsaja tomarabelia patacomuatsinexa pan doscientos
denariota bajarapamonae pexaenexa? jai Jesus pijajivi.

38 Jests icatsia jumaitsi pijajivijavabelia:

—¢Detsa papanbébeje paxainame paxamé? Pataema copiata, jai Jests.

Jests pijajivi petaecujinae tsipaeba Jestsjavabelia. Jumaitsi:

—Paxainajé saya cinco papanbébeje, anijanéyobeje dujuainéyobeje
yajava, jai Jests pijajivi.

39Nexata Jesus itoroba daxitajivi penaenexa ponajavata. 40 Nexata baja-
rapamonae pepobitsaétoné natsanaeya ena. Caebitsaétota enapona cien
pajivibeje. Itsabitsaétota enapona cincuenta pajivibeje. Bajarapacuenia
caebitsaéto canacujitsia enapona. 41 Nexata Jesus pita cinco papanbébe-
je, anijanéyobeje dujuainéyobeje yajava. Athébéa benaécotsia. Jumaitsi
Diosojavabelia:

(Mr 6.41)

—Pexaniacuene panetoexaname. Panerajutame pataxaejava, jai Jesus.

Bajaraxuacujinae Jesis pan epatsicacapona. Pijajivijavabelia rajutapona
pepatsicacaejava. Nexata juya Jesus pijajivi pan tsicobetsana jivijavabelia.
Dujuaijavaxi ata tsicobetsana jivijavabelia. 42 Daxita xaniavaetsia nabane.
43 Bajaraxuacujinae Jesus pijajivi caetuata pan, dujuai yajava, jivi peya-
juvénécopabejebijavané. Nexata vénéba doce xuabeje bemapirecuenia
pexanaejavané. 44Pamonae pexaejava xane, ayaibitsaétoxaneto. Itsiata
épebijivi namataéjétatsi cinco mil ponébeje.

Pacuenia Jests mene itaboxoya najetaruca yabara pelivaisi
(Mt 14.22-27; Jn 6.16-21)

45 Jests jivi ayaibitsaétoxaneto pexaejava perajutsicujinae, Jesus pijajivi
bepijia runaeyaexanareca jera énéabereca. Jesus pijajivi copiata itoroba
penicabinexa puca itsapanabelia, Betsaida tomarabelia. Jests baja jivi
naviabiaexana. Bajaraxuata abaxé caené nacopatanuca bajarajota. 46Itsa
baja jivi napévereta penaviabijava, Jests junaya petsutojumabetsia peva-
jétsinexa Diosojavabelia. 47Itsa baja bitso meravi, Jests pijajivi pucaxa-
neto itapavecua tajé baja yanajetarubenalia. Jests abaxé bajarapaepatota
caené nacopatanucarena pucaxanetoitapatarena. 48 Nexata Jesus tane
pijajivi petoayapébejejavatsi pevaetsijava. Tsipaji bitso joviboxaneto ayai

pevajénaeverena. Bajaraxuacujinae bajayacunua, ajena matacabijitsia,
Jesus pijajivi pecovévelia imoxoyotanajetaruca. Jesis najetaruca mene
itaboxoya. Rovia picani xenetsijitsia. 49 Jesus pijajivi itsa tanetsi mene ita-
boxoya penajetarucaejava, Jesus pijajivi jamatab&jumaitsi:

—iPetépaenémi raeta pejumape najetaruca! jamatabéjai.

Nexata Jests pijajivi vavajai tsaxuabi ayaijumeta. 50 Tsipaji daxi-
ta Jesus pijajivi tane bajarapacuenia penajetarucaejava. Nexata Jesus
pijajivi jamatabécuenenajunaviaca. Nexata Jesis bepijiayo jumaitsi
pijajivijavabelia:

—Xané raja. Pétsa panecujunavame. Pajamatejemameére saya, jai Jesis
pijajivijavabelia.

51Nexata baja Jestis nonolia bajarapajera énéabelia. Ajibi baja tsaxua-
bi jovibo. Nexata Jests pijajivi pinijicuenia jamatabécuenenajunaviaca.
Tsipaji tane jovibo, malataca yajava, Jesis piajibiaexanaejava. 52 Jests
baja picani pijajivi copiaya tane, pan tsiquirijavayomi ata, jivibitsaétoxa-
netojavabelia Jests perajutsijava. Itsiata Jesis pijajivi apo jamatabécue-
neyapétae Jesis pecaéjépaenécuenetsi pinijicuene pexanaenexa. Abaxé
bajarapamonae ajamatabécuenetaja.

Pacuenia Jestis jamatejemayaexana piavitanevi Genesaret nacuata
yabara pelivaisi
(Mt 14.34-36)

53 Jests pijajivi jerata yajavapata puca itsapanabelia. Pata Genesaret
nacuayabelia. Peyapatsijera bajarajota puca itapata querataruta. 54 Nexata
Jests, pijajivi yajava, nonotajunaya jeravecua. Bajarajota bepijia jivi yapé-
tanetsi Jestiscuene. 55 Nexata Jesls pepatsijava penatsipaebinexa, nava-
junucacujinaejinaruta daxita bonéjava. Nexata piavitanevi pijacamaxita
yavétacarapatatsi itsajota jivi jumetane Jesis pepatsijava. 56 Jestis pata
tsiquiritomaraxijava, pinijitomaranéjava ata, tomarapénéya penaeboné-
java ata. Daxitajava, itsa patomarata Jesus patabiaba, bajarapatomara-
néjava callejavata, jivi tojebabiabatsi piavitanevi. Piavitanevi pecapatsivi
pinijicuenia jumai tsabiabi Jestsjavabelia:

—Pexaniacuene bitso netoexanare. Tocopatsianame maponéje pecatoja-
yatsinexa nenaxatatsijavacopia, jai tsabiabi.

Nexata daxita pamonae Jestis penaxatatsijavacopia tojayataponatsi,
jamatejema baja tsaponae piavitanejavamivecua.

Pacuenia Jestis tsipaeba xua jivi jamatabécuenebijianatsi
yabara pelivaisi
(Mt 15.1-20)
1-4 Daxita judiovi catsiteca pijasalinaivimi pijacuene.
Judioviyajuvénévi, pamonae fariseovi naexana, bajarapamonae

bitso catsiteca pijasalinaivimi pijacuene daxita judiovi matatoxenetsia.
Jamatabécuenenavéxaniabiaya jamatabéjumai tsabiabi:

—Itsa catsitecajé tajasalinaivimi pijacuene, nexata Dioso aneconijibia
netaena, jamatabéjai tsabiabi.

Nexata bajarapamonae pijasalinaicuenia anijatoné xaniavaetsia itsa
apo napénanacobequiatsi, pexaejava apo xaeyabiabi. Itsajota pexaeja-
vacuene canajetabiaba, bajaraverena itsa naviaba pecomuacaecujinae,
bajarapamonae pijasalinaicuenia xaniavaetsia itsa apo napénanacobe-
quiatsi, pexaejava apo xaeyabiabi. Bajarapamonae pematatsénéa navi-
tsia itsacujiruxi ata, pijasalinaivimi pijacujiru, catsiteca. Bajarapamonae
tazaxi, mera peyajebinéané ata, pecasetsinéané ata, camané ata, pijasali-
naivimi pijacuenia xaniavaetsia quiatabiaba. Nexata judiovi pecujarubivi
Jerusalén tomaraverena pata. Nexata judiovi pecujarubivi, fariseovi yaja-
va, cujibarenatsi Jests. Nexata bajarapamonae tane Jesus pijajivi judiovi
pijasalinaicuenia anijatoné napénanacobequiatsinejeva penabanijava.
Bajaraxuata bajarapamonae jumaitsi Jestsjavabelia:

—Jests, nijajivi naneconita Diosojavabelia. 5 Tsipaji nijajivi apo
jumecovénétsiajinavanapae vajasalinaivi pijacuene. Nijajivi itsa xane
pexaejava, anijatoné napéna apo nacobequiatabiabi, jai bajarapamonae
Jestsjavabelia.

6 Jestis nexata jumaitsi bajarapamonaejavabelia:

—iPaxameé saya jivi paneyamaxéitojorobivi! Diosojumelivaisipaebinémi
profeta Isafaspijiné baja cajena bajayata tajévelia xaniavaetsia pacavaju-
nupaeba. Bajayata Dioso tajévelia pejumaitsijava paxamé yabara profeta
Isafaspijiné peyaquinaelivaisita jumaitsi mapacueniaje:

Bajarapamonae nejitsipaena saya pijumeta. Itsiata pepo
tanejitsipaejamatabécuene nevecuatajé tsane. 7Saya baitsi
bajarapamonae pijajumaitsita tsane: “Pacajitsipatsi,” nejai
itajara tsane. Itsiata apo xaniajai tsane. Bajarapamonae saya jivi
tsipaebaponaena pejamatabécuenepijilivaisi. Pepo taitorobilivaisi
apo tsipaebi tsane,

jai tajévelia Dioso pejumaitsijava paxamé yabara Isafaspijiné peyaquinae-
livaisita, jai Jests bajarapamonaejavabelia.

8 Jests icatsia jumaitsi fariseovijavabelia, judiovi pecujarubivijavabelia
ata:

—Paxameé Dioso papecaitorobicuenia apo paexanaemé. Caranata
évajasalinaivi pijacuene pacatsitecame.aebaponaena pejamata-
bécuenepijilivaisi. Pepo Nexata vajasalinaivi pijacuenia xania-
vaetsia paquiatabiabame mera peyajebinéané. Xaniavaetsia
paquiatabiabame tazaxi ata. Pematatsénéa navitsia itsacujiru ata paca-
tsitecame. 9 Apo pajumecovénétsimé Dioso pitorobilivaisi vajasalinai-

Vi pijacuene panecatsitecaenexa. Apo pajumecovénétsi atamé Dioso

pitorobilivaisi, jamatabécuenenavéxaniabiaya pajamatabé&jumaitsimé tsa-
biabi: “Pexaniacuene raja exanajé,” pajamatab&jamé tsabiabi. 10 Bajayata
Dioso najumecopata Moiséspijinéta. Bajarapalivaisi jumaitsi: “Axa yai-
yataema. Ena ata yaiyataema. Pajivi pibisiacuenia bijatane paxa, pena
ata, bajarapajivi pabeyaxuare,” jai Dioso Moiséspijinéta penajumecopa-
tsilivaisi. 11-12tsiata baitsi jane paxamé jivi pamuxubijiapenetabiabame
peyaiyataeyaniva paxajivi, penajivi ata. Paxamé pajumaitsimeé tsabiabi
mapacueniaje: “Axa, ena ata, itsa cavajéta neyavenonaenexa, nexata itsa
apo jitsipaemé neyavenonaejava, jumaitsimé tsane mapacueniaje: ‘Daxita
xua pacarajutsipatsibeje picani patacayavenonaenexabeje, daxita baja-
raxua tsipaebajé baja tarajutsinexa Diosojavabelia. Nexata baja acuenebi
patacarajutsinexabeje,” jamé tsane neyavenonaeyaniva,” pajamé tsabiabi
jivijavabelia. 13 Nexata caranata Dioso pejumaitsijume: “Axa yaiyataema.
Ena ata yaiyataema,” pejaijume, paxamé jivi pacopabiaexanaponame.
Tsipaji paxamé patsipaebaponame saicaya vajasalinaivimi pijalivaisi.
Itsalivaisiané ata pematatsénéa saicayacuenia patsipaebaponame Dioso
pitorobilivaisivecua, jai Jests judiovi pecujarubivijavabelia, fariseovijava-
belia ata.

14 Nexata icatsia Jests junata jivi. Jumaitsi jivijavabelia:

—Daxita paxamé panenamuxunaevere xaniavaetsia patanejumeyapé-
taenexameé. 15Xua jivi pecuibota xane, pexaevajénae napéna anijatoné
apo nacobequiatsi ata, apo jamatabécuenebijianaetsi. Apo vénananeconi-
tsi Diosojavabelia. Baitsi rajane xua jivi najamatabéxaina pejamatabéé-
thétovetsina, xua ata pibisiacuenia cuaicuaijai, bajara baitsi jane xua jivi
bajamatabécuenebijianatsi. 16 Pajivi jamatabénejumeyapétane patacatsi-
paebilivaisi, nenamuxunaevetsi xaniavaetsia, jai Jests.

171tsa baja Jests jivivecua natixita, boya joneya. Nexata boyalia pijajivi
yanijobatsi bajarapalivaisi. 18 Nexata Jesus jumaitsi pijajivijavabelia:

—¢Paxameé ata tsarovia abaxé apo panejumeyapétaemé? Daxitacuene
raja pexaejava jivi xae ata, apo jamatabécuenebijianaetsi. Diosojavabelia
apo vénananeconitsi. 19 Tsipaji raja jivi pexaejava apo tsijamatabééthéjo-
netsi. Saya pénéareca joneca. Bajaraxuacujinae icatsia vecuapitsapatsi, jai
Jests.

Bajarapacuenia Jests jumaitsi Jesus pijajivi peyapétaeyaexanaenexa
pacuenia daxitacuene jivi pexaejava xae ata, apo pibisiacuene.

20]catsia Jesus jumaitsi:

—Baitsi rajane jivi pejamatabééthétojavavetsina, papibisiajamatabécuene pitsa-
pa, bajara baitsi jane xua jivi jamatabécuenebijianatsi. 21 Tsipaji rabaja jivi pejama-
tabééthétojavavetsina pitsapa pibisiacuene penajamatabéxainaenexa. Pitsapa pebi
pijava pevecuanamatayajitsi jamatabécuenenexa. Pitsapa petiriavijavabelia pebi
penaperabéquenetsiatae jamatabécuenenexa. Pitsapa jivitoné pebeyaxuabijama-
tabécuenenexa. 22 Pitsapa penacobetoxotsijamatabécuenenexa. Pitsapa itsamonae

El Nuevo Testamento en guahibo, 2da ed., © 2011, Wycliffe Bible Translators, Inc.



SAN MARCOS 7 162

pecobecové penaxainaeyabijamatabécuenenexa. Pitsapa piacujirubejejamatabé-
cuenenexa. Pitsapa itsamonaejavabelia peyamaxéitojorobijamatabécuenenexa.
Pitsapa itsamonae pexainaecuene pecobecaébijamatabécuenenexa. Pitsapa itsajivi
pibisiacuenia pebaracuaicuaijai jamatabécuenenexa. Pitsapa ayaijamatabécuene-
jivi penataejamatabécuenenexa. Pitsapa saya jema peponaponaejamatabécuene-
nexa. 23Daxita bajarapajamatabécuene jivi pejamatabééthétojavavetsina pitsapa.
Nexata bajarapacuene jivi jamatabécuenebijianatsi, jai Jests pijajivijavabelia.

Pacuenia Jestis itsanacuapijiva pexénatoyo tojamatejemayaexana
yabara pelivaisi
(Mt 15.21-28)

24 Jestis baja Genesaret nacuavecua pona. Naropota itsanacuayabelia, itsabelia
eca anijatomarabeje, Tiro tomarabeje Sidén tomarabeje. Nexata Jestis bajarapa-
nacuatalia bota patajopa. Muetsia picani Jests patsijitsia. Itsiata acuenebi mue-
tsia pepatsijava. 25 Nexata bepijia petiriva vénélivaisitaetabatsi Jests pepatsijava.
Nexata petiriva pata Jestisjavaberena. Nexata bajarapova yaiyataeya Jests pitaba-
rata pematabacabéta nucajunua. Bajarapova pexénatoyo dovathi yajavaponapo-
na. 26 Bajarapova sirofeniciaviriava, apo judiova. Nexata Jestsjavabelia jumaitsi:

—Pexaniacuene bitso netoexanare. Taxénatovayo netovecuacapitsapare
dovathi, jai bajarapova.

27Nexata Jests jumaitsi bajarapovajavabelia:

—Copiaya abaxé veyavenonajé tajanacuapijivi, judiovi. Tsipaji apo xanepanae
xame itsanacuapijivamé copiaya tacayavenonaenexa. Xameé copiaya itsa cayave-
nonaejitsipatsi, nexata pacuenia pejevaxi pexaejavaminexa yacajérétsipajé taraju-
tsinexa avirixijavabelia, bajara itsiné tsipae, jai Jests bajarapovajavabelia.

28[tsiata baitsi jane bajarapova ajumesaé tsaponae. Icatsia jumaitsi
Jestsjavabelia:

—Xaniajamé rabaja picani. Itsiata neyavenonare. Tsipaji avirixi ata
mesa béxépanata itsa nubena, nexata pejevaxi pexaepanpéré itsa otho-
pareca mesa béxépanareca, banaxane avirixi ata. Bajara pijinia pacuenia
itsiata itsanacuapijiva atané, neyavenonare, jai bajarapova Jestsjavabelia.

29Nexata icatsia Jesis jumaitsi bajarapovajavabelia:

—Xaniavaetsia nejumecanaviatame. Naviare baja nijaboyabelia.
Dovathi rabaja catovecuapitsapatsi nexénatovayo, jai Jesus.

30]tsa baja bajarapova pijaboyabelia pata, pexénatovayo taeyabuata
jamatejema baja pebocaejava camata. Nexata yapétane pexénatovayo
baja petovecuapitsapaejavatsi dovathi.

Pacuenia Jestis jamatejemayaexana bitso siyané, apo
pejumetaené, piajumecécéné, yabara pelivaisi

31 Jestis baja naropota Tiro nacuavecua. Najetaruca Sidén nacuaja-
va. Bajaraxuacujinae najetaruca Decdpolis nacuajava. Bajaraxuacujinae

patajopa Galilea pucaxanetojavabelia. 32 Bajarajota jivi tocapatatsi siyané,
bitso apo pejumetaené, piajumecécéné. Nexata bajarapamonae jumaitsitsi
Jestsjavabelia:

—Jests, pexaniacuene panetoexanare. Panetojayare maponéje pejume-
taenexa, pecuaicuaijainexanua, jai bajarapamonae.

33Nexata JesUs jivivecua bajaraponé barépona pesaicaeyojava-
belia. Nexata Jesis pecobesitota namataenetsia muxuvojobéta.
Bajaraxuacujinae nacobesioniata. Ebarétojayata. 34 Nexata Jesis athébéa
benaécotsia. Jests athébé venajumalixuabica. Nexata Jests pijajumeta
jumaitsi bajaraponéjavabelia:

—iEfata! jai.

“Efata,” pejaijume Jesis pijajumeta, mapajumetaje pejumaitsijume:
“iMuxuvojorucaremelia!” pejaijume.

35Bajarapacuenia Jests pejumaitsijavata, bajaraponé muxuvojo-
rucalia baja. Jumetane jane baja. Peebaréto ata jane baja xanepa-
na. Natsipaeba baja xaniavaetsia. 36 Nexata Jesus jumaitsi bajaraponé
petocapatsivitsijavabelia:

—Pétsa papaebame itsamonaejavabelia pacuene exanajé maponéjava-
beliaje, jai picani Jests asaéyata.

Itsiata bajarapamonae jumeitavetsi atatsi, bitso tsipaebapona jivijava-
belia. 37Nexata pamonae jumetane bajarapalivaisi, pinijicuenia jamatabé-
cuenenabenajaca. Bajarapamonae jumaitsi:

—Bajaraponé, Jests, daxitacuenevitane pexainaevi ata xaniavaetapo-
na. Siyavi ata, bitso apo pejumetaevimi ata, jumetaeyaexanapona. Apo
pecaéjépaevitsi ata pecuaicuaijaijava, cuaicuaijaiyaexanapona xaniavae-
tsia, jai bajarapamonae Jests yabara.

Pacuenia Jests rajuta pexaejava bejamatabécuene cuatro mil pajivibeje
yabara pelivaisi
(Mt 15.32-39)

1Itsamatacabi Jests jivibitsaétoxaneto muxunanacaetuatatsi. Nexata
bajarapamonae penabaninexa, bajarajota pexaejava apo xainae.
Nexata Jests junata pijajivi. Jesis jumaitsi pijajivijavabelia mapacueniaje:
2—Netsitabejiobi baja rovia mapamonaeje. Tsipaji baja ajena acueya-
bi pamatacabibeje xaina xanéjavata pejinavanapaecujinae. Pemarue baja
tovereverecatsi. 3Itsa meta itorobijitsipajé pijabonéjavabelia peponaenexa
pexaejava xaenejeva, apo asaé meta tsipae namutua peponaejava. Tsipaji
raja itsamonae pata tajéverena, jai Jests pijajivijavabelia.
4Nexata Jesus pijajivi jumaitsi:
—¢Detsa jane pacuenia pexaejava berajutatsi? Majotaje ajibi pexaejava.
Tsipaji itsajivi ata pijabo apo xainae, jai Jests pijajivi.
5Nexata Jests yanijoba pijajivijavabelia.

—¢Detsa papanbébeje paxainame? jai.

Nexata Jests pijajivi jumaitsi:

—Siete papanbébeje paxainajé, jai.

6 Nexata Jesus itoroba daxitajivi penaenexa irata. Nexata Jests pita sie-
te papanbébeje. Nexata Diosojavabelia Jesis jumaitsi:

—Pexaniacuene panetoexaname. Panerajutame pataxaejava, jai.

Bajaraxuacujinae Jesis epatsicacapona pan. Nexata Jests pepatsicacae-
pan rajutapona pijajivijavabelia. Nexata juya Jests pijajivi bajarapapan
tsicobetsana daxitajivi pexaenexa. 7Dujuainéxinua xaina. Icatsia Jests
jumaitsi Diosojavabelia dujuainéxi yabara:

—Pexaniacuene panetoexaname. Panerajutame dujuainéxi, jai.

Nexata icatsia pijajivi itoroba petsicobetsanaenexa daxitajivi bajarapa-
dujuainéxi. 8 Daxitajivibitsaétoxaneto nabane xaniavaetsia. Nexata peya-
juvénécopabijavané Jesis pijajivi caetuata. Vénéba siete xuabeje bemapi-
recuenia pexanaejavané. 9Pexaejava nabane bejamatabécuene cuatro mil
pajivibeje. Nexata jane baja pexaejava pexaecujinae, Jesus jivi naviabiae-
xana pijabonéjavabelia. 10 Bajaraxuacujinae Jesus, pijajivi yajava, runare-
ca jera énéabereca. Jests pijajivi barépona Dalmanuta nacuayabelia.

Pacuenia fariseovi Jests itorobatsi Dioso pesaéta pinijicuene
pexanaejava petsitaexanaenexa picani yabara pelivaisi
(Mt 16.1-4; Lc 12.54-56)

11Fariseovi Jestsjavaberena pata. Bajarapamonae jamatabécueneéjé-
biaya jumenotaponatsi. Nexata bajarapamonae jumaitsi Jestsjavabelia:

—Jests, Dioso pesaéta pinijicuene exanare. Nexata pacacueneyapétae-
natsi Dioso pepacuene athébévetsica pecaitorobinécuenetsica, jai.

12Nexata bajarapamonae yabara Jests bitso jamatabécuenebéjai.
Nexata Jests athébé venajumalixuabica. Jumaitsi:

—¢Detsa xuajitsia panevajécame pinijicuene patacatsitaexanaenexa
pataneyapétaenexamé pepacuene Dioso athébévetsica taneitorobinécue-
netsica. Xaniajané pacuenia pacatsipaebijitsiatsi. Itsiata apo pacatsitaexa-
naetsi tsane pinijicuene taexanaejava, jai Jesus.

13Nexata baja Jestis bajarapamonae vecuapona. Icatsia runareca jera
énéabereca. Pucaxaneto itsapanabelia baja Jestis pona.

Pacuenia Jestis pijajivi muxujioba fariseovi petsipaebilivaisi
pejumecovénétsiyaniva yabara pelivaisi
(Mt 16.5-12)

14 Jesis pijajivi nacofénéta pemarue. Nexata saya caepanbéyo capona
jerata. 15Nexata Jesus pijajivi muxujioba pejumecovénétsiyaniva fariseo-
vi itsa tsipaebatsi saicayacuenia Dioso pejumelivaisivecua. Jests jumaitsi
pijajivijavabelia mapacueniaje:

—Panejumetaema. Xania panayajivitaema fariseovi pijalevadura, jai
Jesus pijajivijavabelia.

Bajarapacuenia Jests jumaitsi fariseovi petsipaebilivaisi, nacuaevetsiné
ata, Herodes, petsipaebilivaisi, Jesis pijajivi pejumecovénétsiyaniva.

16Itsiata Jesus pijajivi apo jumeyapétaetsi. Bajaraxuata Jesus pijajivi
nabarécuaicuaijai bajarapacuenia Jests pejumaitsijume yabara. Jests
pijajivi najumaitsi:

—Jeslis nacajumaitsi: “Xania panayajivitaema fariseovi pijalevadura,”
nacajai. Baja raeta pacuenia Jesds nacajumaitsi pan apo vajacaponaexae,
najai Jesus pijajivi.

17 Jests pijajivi jamatabécueneyapétane bajarapacuenia jamatabécuene-
navéxaniabiaya penajumaitsijava levadura yabara. Nexata Jesis jumaitsi
pijajivijavabelia:

—¢Detsa xuajitsia panajumaitsimé: “Baja raeta pacuenia Jests nacaju-
maitsi pan apo vajacaponaexae,” panajamé? Paxamé abaxé apo paneju-
meyapétaemé xua yabara pacajumaitsitsi. Pajamatabécuenetajamé bitso.
18 Pan yabara raja apo pacajumaitsitsi. Pan itsa namatavenonaejitsipatsi,
necaéjépa taexanaenexa. (Apo panajamatabénapitsimé tsipaji pacuenia
exanajé pamatacabi pan namatavenonatsi? 19Pacujinae epatsicacajé cinco
papanbémibeje panetsicobetsanaenexa cinco mil ponébejejavabelia, baja-
rapacujinae peyajuvénécopabijavané, {detsa xuabeje pavénétame bemapi-
recuenia pexanaejavané? jai Jesus pijajivijavabelia.

Nexata Jests pijajivi jumaitsi:

—Doce xuabeje pavénétajé, jai.

20 Jests icatsia jumaitsi:

—Pacujinae epatsicacajé siete papanémibeje panetsicobetsanaenexa
cuatro mil pajivibejejavabelia, bajarapacujinae peyajuvénécopabijavané,
¢detsa xuabeje pavénétame bemapirecuenia pexanaejavané? jai Jesus.

Nexata Jests pijajivi jumaitsi:

—Siete xuabeje pavénétajé, jai.

21Nexata Jesis jumaitsi pijajivijavabelia:

—¢Panejumeyapétaneme tsabaja pan yabara apo patacajumaitsija-
va? Xané pacajumaitsitsi: “Xania panayajivitaema fariseovi pijalevadu-
ra,” pacajaitsi. Bajarapacuenia pacajumaitsitsi panejumecovénétsiyaniva
fariseovi petsipaebilivaisi, panejumecovénétsiyaniva nacuaevetsiné ata
Herodes. Tsipaji bajarapamonae pacatsipaebiana saicayacuenia Dioso
pejumelivaisivecua, jai Jestis pijajivijavabelia.

Pacuenia Jestis itaxutoxaniavaeta bitso pitaxutotsécénaené,
apo petaené tsiquirijavayo ata, yabara pelivaisi

22 Jests, pijajivi yajava, patajopa Betsaida tomarata. Nexata Jests tocanaje-
tarubenatsi bitso pitaxutotsécénaené, apo petaené. Pinijicuenia vajécatsi Jests

pitaxutojayatsinexa bajaraponé pitaxutoxanepanaenexa. 23Nexata Jests cobepi-
ta. Barépona pesaicaeyojavabelia, tomarapénéyabelia. Nexata bajarajotalia Jests
peionitota itaxutoexaba. Itaxutojayata. Bajaraxuacujinae Jests yanijoba.

—<¢Cacaéjépa tsabaja netaejava? jai Jesus.

24Nexata bajaraponé naécota. Jumaitsi:

—Taniji pebijivi pejinavanapaejava. Itsiata saya benetsita naejavané, jai
bajaraponé.

25Nexata icatsia Jests itaxutojayata. Bajara jane xaniavaetsia naitaxu-
tobabatsiaya naécota. Itaxutoxanepana jane baja. Xaniavaetsia baja tane.
26 Nexata Jestis jumaitsi bajaraponéjavabelia:

—Naviare nijaboyabelia. Pétsa abaxé poname tomarabelia. Pétsa pae-
bame itsajivijavabelia ata pacuene caexanatsi, jai Jests.

Pacuenia Pedro jumaitsi Jestisjavabelia: “iXamé raja Cristomé! jai
yabara pelivaisi
(Mt 16.13-20; Lc 9.18-21)

27 Jesus, pijajivi yajava, najetaruca. Pona pepatsinexa Cesarea de
Filipovéné tomarajumaverena penaetomaraxijavabelia. Namutua abaxé
penajetarubenaejavata Jestis jumaitsi pijajivijavabelia:
¢Detsa jivi jumai tsabiabi xané yabara? ¢De tsaeta xané ponéné? jai
Jesus pijajivijavabelia.

28 Nexata Jests pijajivi jumaitsi:

—Itsamonae xamé yabara jumai tsabiabi: “Juanpijinémi raeta jivibautisabinémi
icatsia asaé,” jai tsabiabi. Itsamonae pijinia jumai tsabiabi: “Diosojumepaebinémi
raeta, profeta Eliaspijin€, ponémi bajayata ponapona, icatsia asaé,” jai tsabiabi.
Itsamonae pijinia jumai tsabiabi: “Bajayata raeta Diosojumepaebivimi profetavi-
miyajuvénéné icatsia asaé,” jai tsabiabi xamé yabara, jai Jesus pijajivi.

29Nexata icatsia Jesis jumaitsi pijajivijavabelia.

—¢Detsa nexata paxamé pajamatabéitsimé xané yabara? ¢Detsa xané
ponéné? jai Jesus pijajivijavabelia.

Nexata Pedro jumaitsi Jestisjavabelia:

—Xameé cajena Cristomé, athébévetsica Dioso pecaitorobinétsica jivi
necapanepaenexa, jai Pedro Jestsjavabelia.

30Nexata Jesus pijajivijavabelia jumaitsi:

—Pétsa bajarapacuenia itsajivijavabelia papaebame. “Cristo raja,” paja-
mé pétsa xané yabara, jai Jests.

Pacuenia Jestis tajévelia navajunupaeba pebeyaxuabijavanexatsi
yabara pelivaisi
(Mt 16.21-28; Lc 9.22-27)
31 Jestis pebeyaxuabijavanexatsi, tajévelia navajunupaeba pijajivijavabe-
lia. Jumaitsi mapacueniaje:

—Xané, Daxitajivi Pematapijinéné, pinijicuenia bejiobiné tsane. Judiovi
pijaancianovi, sacerdotevi penamatacaitorobivinua, judiovi pecujarubi-
vinua, apo nejumecovénétsi tsane Cristonécuenené. Nexata bitso nebe-
jiobiaexanaena. Bajaraxuacujinae nebeyaxuabiana. Itsiata baitsi jane
tatépaecujinae, acueyabi matacabita, icatsia asaéné tsane, jai Jesus pijaji-
vijavabelia tajévelia penavajunupaebijavata pebeyaxuabijavanexatsi.

32 Jeslis jumenapebetsiaya pijajivi xaniavaetsia tsipaeba mapajume-
je. Nexata Pedro junata Jestis pebaréponatabinexa pesaicaeyojavabelia.
Nexata Pedro pesaicaeyojavatalia jumaitsi Jestisjavabelia:

—Pétsa bajarapacuenia cuaicuaijamé netépaejavanexa yabara, jai
Pedro Jestsjavabelia.

33Nexata Jestis Pedrovecua napénéyorotaxuaba. Taenuca pijajivi penae-
javabelia. Nexata Jestis napénéyorotsia jumai tsanucae Pedrojavabelia:

—iDovathi, nevecuanatixire! Tsipaji xamé apo jitsipaemé pacuenia
Dioso jitsipa taexanaenexa. Saya €jivi pacuenia jitsipa taexanaenexa, jitsi-
pame, jai Jesus.

34Nexata Jests junata pijajivi, daxita jivibitsaéto yajava. Jumaitsi
bajarapamonaejavabelia:

—Pajivi jitsipa tanepénaponaejava, bajarapajivi copatsi pejitsipaecuenia
pexanaenexa penajamatabéxainabiabijavami. Exanaponaponae taitoro-
bicuenia. Najamatabécueneveretsinua bejiobiaexanaejitsia atatsi, beya-
xuabijitsia atatsinua, Dioso pejumelivaisi yabara piajamatabécuenesaé
tsaponaponaenexa. Nexata jane baja xuacujinae nepénaponaena. 35Pajivi
exanaponapona penatojitsipaecuenia, apo xainae tsane matacabi apo peve-
reverecaejava. Pajivi xané tajamatabécueneta copata penatojitsipaecuenia
pexanabiabijavami, jivi tacapanepaelivaisitanexa pejamatabécuenetanua,
bajarapajivi xainaena matacabi apo pevereverecaejava. 36 Pajivi exanapo-
napona penatojitsipaecuenia, bajarapajivi Diosovecua naxuabiana. Nexata
bajarapajivi daxitacuene xainae ata mapanacuapijicueneje, itsiata nacuera-
ta. Tsipaji pexainaecuene apo capanepae tsanetsi Diosojavabelia. 37 Tsipaji
acuenebi tsane itsajivi ata pematamotsinexa penaxuabiyaniva Diosovecua.
38 Pajivi tajajivitoné ata, Dioso apo pejumecovénétsivi tuatuajéta, pibi-
siacuene pexanaevi tuatuajéta ata, navénélivaisicaura tsane xané tajaji-
vitonécuene, tanejumecovénétsijava ata yabara, nexata juya xané baja-
rapajivi, tajajivitoné ata, tajajivitonécuene vénélivaisicaurané tsane taxa
Diosojavabelia. Bajarapajivi vénélivaisicaurané tsane pamatacabi icatsia
patsianicajé. Baitsi pamatacabi xan€, Daxitajivi Pematapijinéné, dngelevi
yajava, patsianicajé, pamatacabi yajavapatsianicajénua taxa Dioso pijape-
nivenivenaecotia, jai Jests pijajivijavabelia.

9 1lcatsia Jesus jumaitsi jivijavabelia:
—Xaniajané pacuenia pacatsipaebijitsiatsi. Daxita paxamé paté-
paenejevamé, Dioso taxuxuabiana pijajivi pevetsijava mapanacuataje.

Nexata paxaméyajuvénévi pepuatae tsane Dioso petaxuxuabijava pijajivi

matabécuenesaéta, jai Jesus jivijavabelia.

Pacuenia Jests caeepatoyo perabénivenivenataba yabara pelivaisi
(Mt 17.1-13; Lc 9.28-36)

2 JesUs petépaejavanexa tajévelia penavajunupaebicujinae, seis pama-
tacabibejecujinae, Jesus pijajivi, acueyabi ponébeje, barépona pinijitsuto-
xanetojumabetsia. Jests baréjunaya mapamatabéxéyoje: Pedro, Santiago,
Juan. Bajarapamatabéxéyo Jesis baréjunaya pinijitsutoxanetojumabetsia.
Nexata petsutojumatatsia Jesis perabénivenivena bajarapamonae pitaba-
rata. 3Jests penaxatatsijava bitso nivenivena. Bitso niojai. Mapanacuataje
pexaniaquiatsiva ata apo ca€jépaetsi bajarapacuenia peniojaiyaexanaene-
xa. 4Jesus pijajivi bajarajota tane jemata penaitajétsijava bajayata peté-
paenémibeje, Eliaspijinébeje Moiséspijinébeje. Jests barécuaicuaijaitsi
bajaraponébeje. 5Nexata Pedro jumaitsi Jestisjavabelia mapacueniaje:

—iPatajatuxanené, pijacuaxae panebaréponame! Pacatoexanaenatsi
acueyabi pabobérétobeje. Itsabobéréto xaménexa tsane. Itsabobéréto
Moisésnexa tsane. Itsabobéréto Eliasnexa tsane, jai Pedro Jestisjavabelia.

(Mr 9.4)

6 Bajarapacuenia Pedro jumaitsi Jestsjavabelia canaéjétsinejeva. Tsipaji
bitso bajarapamonae najunaviaca. Nexata apo yapétae pacuenia jumai-
tsijitsia. 7Nexata daxita bajarapamonae pematatsénévetsica itarérébo
mataacataxuabatsi. Nexata bajarapamonae jumetane bajarapaitaréréboja-
vavetsica Dioso pejumaitsijava.

—Mara poné taxénato, tasivanéje. Panamuxunaevere bajaraponé, jai-
tsica Dioso Jests pijajivijavabelia.

8Bajarajota bajarapamonae itsa naécobarécépalia Jestsjavabelia, ajibi
baja bajaraponébeje. Caené baja Jestis nuca.

9Nexata Jests pijajivi itsa barérunanucaponaica petsutojumavetsica,
jumeitaveta pijajivi. Jumaitsi pijajivijavabelia:

—Pétsa patsipaebame itsajivi ata pacuene pataneme. Matapania xané,
Daxitajivi Pematapijinéné, icatsia asaéné tsane tatépaecujinae, nexata
jane baja matapania patsipaebianame, jai Jesus pijajivijavabelia.

10 Bajarapamonae, acueyabi ponébeje, jumecovénéta pejumaitsicuenia-
tsi. Itsiata épamonae nayanijobabiaba.

—Jests jumai tsabiabi: “Tatépaecujinae icatsia asaéné tsane,” jai tsa-
biabi. ¢De tsaméra pajamatabécuene xaina bajarapalivaisi? najai tsabiabi
bajarapamonae.

11 Nexata Jesus pijajivi yanijoba Jestsjavabelia. Jests pijajivi
jumaitsi:

—Patajatuxanené, {detsa xuajitsia judiovi pecujarubivi jumai tsabiabi:
“Bajayata ponémi ponapona, Eliaspijiné, petépaecujinae icatsia asaé tsa-
ne. Bajaraponé copiata patsiana. Bajaraxuacujinae patsiana Cristo, poné
Dioso athébévetsica itorobijitsiatsica pepo vajanacacapanepaenénexa jane
baja,” jai tsabiabi? jai Jesus pijajivi Jestsjavabelia.

12Nexata Jesus jumaitsi pijajivijavabelia:

—*“Copiata Eliaspijiné patsiana. Nexata bajaraponé jamatabécuene-
xanetsiana daxitajivi,” itsa jai, Juanpijinémi jivibautisabinémi yabara
jumaitsi. Nexata baja xaniajai pacuenia judiovi pecujarubivi jumaitsi.
Tsipaji baja Juanpijiné tavajénaeya jivi jamatabécuenexanetanajetaruca.
Xané, Daxitajivi Pematapijinéné, athébévetsica Dioso nitoroba jivi taca-
panepaenexa. Nexata xané yabara tajévelia Dioso pejumelivaisibaxutota
jumaitsi mapacueniaje: “Bejiobi tsane pinijicuenia. Apo jitsipaetsi tsane.
Naitaxutojematsianatsi,” jai xané yabara tajévelia Dioso pejumelivaisiba-
xutota, jai Jesus pijajivijavabelia.

13 Jestis icatsia jumaitsi pijajivijavabelia Juanpijinémi yabara:

—Xaniajané pacuenia pacatsipaebijitsiatsi. Eliaspijiné rabaja patajopa.
Pepatsicujinae baja exanatsi daxita pacuenia jamatabéexanatsi. Nexata
exanatsi pacuenia baja cajena Dioso pejumelivaisibaxutota tajévelia
jumaitsi bajaraponémi yabara, jai Jesus pijajivijavabelia Juanpijinémi
yabara.

Pacuenia Jestis jamatejemayaexana pejevaxiné, dovathi
peyajavaponaponaené, yabara pelivaisi
(Mt 17.14-21; Lc 9.37-43)

14 Jests pijajivi, acueyabi ponébeje, petsutojumabetsia pebaréponaecu-
jinae, icatsia barénaviatsica. Itsamonae Jess pijajivi pepuenetsivijavabe-
tsica, barénaviatsica. Nexata Jesus tane pijajivi jivibitsaétoxaneto pevajé-
nae pematatoyoronaejavatsi. Jestis tanenua judiovi pecujarubivi anaeya
pejumenotsijavatsi Jests pijajivi. 15Nexata bajarapamonae itsa taerécépa
Jests, daxita jamatabécuenebaréyaya cujinaeyeca Jestsjavabelia pebaja-
cobinexatsi Jests. 16 Nexata Jests jumaitsi bajarapamonaejavabelia:

—¢Detsa xua yabara panajumeanaenotame pinijicuenia? jai Jests.

17Caené bajarapajivi bitsaétoxanetoyajuvénéné jumaitsi Jestsjavabelia:

—Jests, mara picani taxénatonéyo, dovathi peyajavaponaponaenéyo,
catocanajetarucatsije. Maponéyoje dovathi apo netonatsipaebiaexanaetsi.
18Ttsa raja dovathi vaetababiabatsi, irata xuababiabatsi. Nexata bajara-
jota pecuibothamu tsabiabi. Vonoquiraquirajainua tsabiabi. Daxitanéyo
aperabébaba tsatababiabireca. Picani raja nijajivijavabelia jumaitsiné:
“Panetovecuacapitsapare dovathi,” jané. Itsiata bajarapamonae apo caéjé-
paetsi tanetovecuacapitsapaenexa, jai bajaraponé Jestsjavabelia.

19 Jestis nexata jumaitsi pijajivijavabelia:

—iPaxamé baja rovia apo pajumecovénétsimé Dioso papecayaveno-
naejavanexa! Bajaraxuata apo pacajamatabécuenecaéjépae pejevaxiné
panevecuacapitsapaenexa dovathi. ¢Detsa paepatojebi abaxé paxaméja-
vata ponaponaenajé? ¢Detsa paepatojebi abaxé paxaméjavabelia aja-
matabécuenesaéné tsaponaponae tsane patanejumecovénétsinexamé?
Panetocarenamére pejevaxing, jai Jesis pijajivijavabelia.

20 Nexata tocarenatsi Jesiis pejevaxiné. Dovathi itsa tanetsi Jesis, nexa-
ta icatsia bajarajota dovathi pejevaxiné tépajoneyaexanatsi. Irata xuabatsi
pejevaxiné. Nexata pejevaxiné natorenaba irata. Pethamu pitsapa pecui-
buatsina. 21 Nexata Jesis yanijoba pejevaxiné paxajavabelia.

—¢Detsa pamatacabibeje xaina petaxuxuabicujinaetsi mapacueneje? jai
Jests.

Nexata pejevaxiné paxa jumaitsi:

—Penacuetojavaveliacujinae cajena taxuxuabatsi. 22 Bajayajebi picani
isotojavalia dovathi netoxuababiabaliatsi. Menialia ata netoxuababiaba-
liatsi. Beyaxuabijitsiatsi bajarapacuenia. Xameé itsa cacaéjépa itsacuenia
ata taneyavenonaenexameé, initaxutotsoniataema! iNeyavenonare! jai
pejevaxiné paxa Jestsjavabelia.

23 Nexata Jests jumaitsi pejevaxiné paxajavabelia:

—Pajivi jumecovénéta Dioso peyavenonaejavanexatsi, bajarapajivi
Dioso yavenonatsi daxita xua namatavenona, jai Jesus.

24Nexata pejevaxiné paxa aéjai. Jumaitsi:

—iJumecovénétajé baja cajena! iNeyavenonare bitso orijibia tajumeco-
vénétsinexa! jai bajaraponé Jestisjavabelia.

25Nexata Jests itsa tane jivibitsaétoxaneto penacaetuataponaejava
Jestsjavaberena, nexata Jesus itaveta dovathi. Jumaitsi:

—Dovathi, xamé pejevaxiné apo nenatsipaebiaexanaené. Apo nejumetaeyae-
xanaenénua. Xané caitavetatsi. Pitsapare mapapejevaxinévecuaje. Pétsa baja
icatsia junuame matavéjéa maponéyojavaberenaje, jai Jests dovathijavabelia.

26 Nexata dovathi pejevaxiné icatsia aéjaiyaexanatsi.
Tépajoneyaexanatsi. Vecuapitsapatsi jane baja. Puenetabuatatsi bepeté-
paenéyo. Nexata itsamonae bajarajota jumaitsi:

—Pejevaxiné rabaja tépa, jai bajarapamonae.

27Nexata Jeslis cobepita pejevaxiné. Cobevaetabiaya yotsina. Nexata
pejevaxiné nonotabapuna.

28 Nexata xuacujinae Jests boya itsa joneya, Jests pijajivi jumaitsi:

—¢Detsa xuajitsia meta paxané apo panecaéjépae patavecuacapitsapae-
nexa dovathi? jai Jests pijajivi.

29Nexata Jests jumaitsi pijajivijavabelia:

—Mara paviria dovathije apo jitsipae pepitsapaejavaje. Matapania
panexaejava apo paxaemeé tsipae panevajétsinexa asaéyata Diosojavabelia
panecapitsapaenexa dovathi, pitsapaejitsipa, jai Jests pijajivijavabelia.

Pacuenia icatsia Jests tajévelia navajunupaeba pebeyaxuabijavanexatsi
yabara pelivaisi
(Mt 17.22-23; Lc 9.43-45)

30 Jestis pejevaxiné dovathi pevecuacapitsapaecujinae, Jesus baja, pijajivi
yajava, pona. Nexata Jesus, pijajivi yajava, najetaruca Galilea nacuajava. Jests
jitsipa pijajivi pebarénajetarucaenexa bajaraxuayo itsajivi ata yapétaenejevatsi.
31Tsipaji Jestis pebeyaxuabijavanexatsi, tajévelia navajunupaebapona pijajivija-
vabelia. Jumai tsaponae Jests pijajivijavabelia mapacueniaje:

—Xané, Daxitajivi Pematapijinéné, necanajetsiana itsamonae pecobeyabe-
lia. Bajarapamonae nebeyaxuabiana. Itsiata baitsi jane tanebeyaxuabicujinae,
acueyabi matacabita, icatsia asaéné tsane, jai tsaponae Jests pijajivijavabelia.

32]tsiata pijajivi apo jumeyapétaetsi. Bajarapamonae ajumeura
Jestsjavabelia peyanijobinexa bajarapalivaisi yabara.

Pacuenia Jests pijajivi: “¢Detsa poné vaxaitsiyajuvénéné
nacavecuaayaijamatabécuenené bitso?” najai tsanajetarubenae
yabara pelivaisi
(Mt 18.1-5; Lc 9.46-48)

33 Jests pijajivi barépata Capernaum tomarata. Jesus pijajivi pebarépa-
tsicujinae, boyalia itsa baréjoneya Jests, yanijoba pijajivijavabelia.

—¢Detsa pitsicuene yabara namutua bitso panajumenotanajetarubena-
me? jai Jests.

34 Nexata Jests pijajivi moya. Tsipaji Jesis pijajivi namutua najumaitsi
tsanajetarubenae:

—¢Detsa poné vaxaitsiyajuvénéné nacavecuaayaijamatabécuenené
bitso? najai tsanajetarubenae Jests pijajivi.

35Nexata Jests eca. Junata pijajivi, doce ponébeje. Jumaitsi
pijajivijavabelia:

—Pajivi jitsipa ayaijamatabécuenejivi penaexanaenexa daxitajivi mata-
toxenetsia, bajarapajivi beveliajamatabécuenejivi natae peyavenonaenexa
daxitajivi, jai Jests pijajivijavabelia.

36 Bajaraxuacujinae Jests cobepita pejevaxinéyo. Pijajivi pitabarata
nuteta. Bajaraxuacujinae Jests isapita. Jumaitsi pijajivijavabelia:

37—Pajivi copiapita tanejumecovénétsijiviyo, mapitsipejevaxinéyo ata-
je, xané taniji tanecopiapitsijava. Pajivi necopiapita, éxané apo necopiapi-
tsi. Poné nitoroba, neyajavacopiapita, jai Jesis pijajivijavabelia.

Pacuenia Jestis jumaitsi pijajivijavabelia itsa vénélivaisitane itsané
dovathi jivivecua pecapitsapaejava Jestis pevénéta yabara pelivaisi
(Mt 10.42; Lc 9.49-50)

38 Jests pijajivitoné, Juan, jumaitsi Jestsjavabelia:

—Tajatuxanené, pataniji itsané nevénéta dovathi jivivecua pecapitsa-
paejava. Itsiata bajaraponé apo paxanéyajuvénéné. Nexata paitavetajé
bajaraponé dovathi jivivecua pecapitsapaponaejava, jai Juan.

39Nexata Jesus jumaitsi Juanjavabelia:

—Pétsa paitavetame bajaraponé. Tsipaji raja pajivi pinijicuene pexanae-
java exana tavénéta, bajaraxuacujinae acuenebi bajarapajivi tanebarana-
tsipaebinexa pibisiacuenia. 40 Tsipaji raja pajivi pibisiacuene apo najama-
tabéxainae vaxaitsijavaberena, bajarapajivi nacajamatabécueneyavenona.
Bajarapajivi bevaxaitsijamatabécuenejivi. 41 Xaniajané pacuenia pacatsi-
paebijitsiatsi. Pajivi tsiquirijavayo ata mera pacarajutsiana paneapaene-
xa patajajivixaemé, bajarapajivi pepacuene Dioso matamotsianatsi mera
papecarajutsimatamo, jai Jestis Juanjavabelia.

Pacuenia Jests pijajivi muxujioba itsajivi ata pibisiacuene
pexanaeyaexanaeyaniva yabara pelivaisi
(Mt 18.6-9; Lc 17.1-2)

42]catsia Jesis jumaitsi pijajivijavabelia:

—Pajivi pibisiacuene exanaeyaexanaejitsipa mapitsipejevaxijivi-
xi ataje, tanejumecovénétsiyajuvénéjiviyo, bajarapajivi Diosojavabelia
bitso naneconitsipa. Nexata Dioso ayaicuenia naneconitsiaexanaejitsipa-
tsi. Nexata pajivi najamatabéxaina pibisiacuene pexanaeyaexanaenexa

tanejumecovénétsivijavabelia, abaxé pibisiacuene exanaeyaexanaeneje-
va, bajarapajivi bevésicétatsi ibotoxanetojavabelia. Nexata bajarapajivi
yamaéya, ibotoxaneto yajava, bexuarecatsi pucaxaneto tuatuajéareca.
Bajarapajivi bexuarecatsi bitso penaneconitsiyaniva Diosojavabelia
pibisiacuene itsa exanaeyaexana tanejumecovénétsiviyajuvénévi.
43 Bajaraxuata panecobeta pibisiacuene itsa paexaname, panacobecaucu-
re. Itsiata xanepana panejonenexa cobemataxucaeya apo pevereverecae-
nacuajavabelia. Biji rajane apo xanepanae tsipae panejonenexa infierno-
javabelia anijacobebeje yajava, itsajota isotocotia apo itaxupae caeto ata.
44Bajarajota apo tépae oro, jivivixaevi. Isotocotia ata apo itaxupae caeto
ata. 45Itsa panetaxuta ata pibisiacuene paexaname, panataxucaucure.
Itsiata xanepana panejonenexa taxumataxucaeya apo pevereverecaena-
cuajavabelia. Biji apo xanepanae tsipae panejonenexa infiernojavabelia
anijataxubeje yajava. 46 Bajarajota apo tépae oro, jivivixaevi. Isotocotia
ata apo itaxupae caeto ata. 47Paneitaxutota ata panetaejava yabara
pibisiacuene itsa paexaname, panaitaxutocajure. Itsiata xanepana pane-
jonenexa pacaeitaxutojivimé apo pevereverecaenacuajavabelia, Dioso
pijanacuayabelia. Biji rabiji apo xanepanae tsipae panejonenexa anijaita-
xutobeje yajava infiernojavabelia. 48 Bajarajota apo tépae oro, jivivixaevi.
Isotocotia ata apo itaxupae caeto ata.

49Dajubiné jivi itsa beyaxuaba Diosojavabelia ofrendacuenia pevi pera-
jutsinexa, viexaba yajota pevixanepanaenexa. Bajara pijinia pacuenia
pejamatabécuenexanepanaenexa, daxita Dioso pijajivi ata jamatabécue-
neéjébianatsi mapanacuataje. 50 Yajo raja xanepana. Itsiata yajo pexai-
caejavami itsa ajibi tsipae, apo xanepanae tsipae itsacuenejavayonexa
ata. Bajara pijinia pacuenia paxamé ata pajamatabécueneitsimé tsipae
Diosojavabelia, itsa apo pavecuapanepaemé tsipae papecajamatabécuene
éjétaponaejava. Nexata pajamatabécuenesaémére panejamatabécuenexa-
nepanaenexa Diosojavabelia. Pajinavanapare xaniavaetsia itsamonaejava-
belia ata, jai Jests pijajivijavabelia itsajivi ata Jests pijajivi pibisiacuene
pexanaeyaexanaeyaniva.

Pacuenia Jestis jivi livaisi tsipaeba penacojiobiné pijava pexuabiyaniva
yabara pelivaisi
(Mt 19.1-12; Lc 16.18)

1 O 1Jests baja pona Capernaum tomaravecua. Pona Judea nacuayabe-
lia. Bajaraxuacujinae Jorddnmene itsapanabelia, paira, Jests pona.
Bajarajotalia icatsia jivibitsaétoxaneto pata Jestisjavaberena. Nexata icatsia
Jests livaisi tsipaeba bajarapamonae. Tsipaji baja cajena Jests livaisi petsi-
paebanajetarucaené. 2 Nexata fariseovi Jests cujibarenatsi petsipaebilivaisi
yabara jamatabécueneéjébiaya peyanijobinexatsi. Nexata Jesus bijiaya itsa
jumecanaviata, neconitsijitsiatsi. Nexata fariseovi jumaitsi Jestisjavabelia:

—¢Xanepana tsaja penacojiobiné pijava pexuabinexa? jai.

3Jestis nexata jumaitsi fariseovijavabelia:

—¢Detsa pacuenia bajayata Moiséspijiné pacaitoroba panijavajivi pane-
xuabiyaniva? jai Jests.

4Nexata fariseovi jumaitsi Jestsjavabelia:

—Moiséspijiné tocopata, poné pijava jamatabéxuaba, pexuabinexa.
Itsiata baitsi jane Moiséspijiné tocopata, poné pijava xuabijitsia, copiaya
petoyaquinaenexa cuyalatobaxuto pijavajavabelia. Nexata poné pijava
xuabijitsia, copiaya pijava toyaquinabiaba pitavetsilivaisi pexuabinexa
jane baja pijava. Bajarapacuenia pexanaenexa, poné pijava jamatabéxua-
ba, Moiséspijiné tocopata, jai fariseovi Jestisjavabelia.

5Nexata Jesus jumaitsi fariseovijavabelia:

—Moiséspijiné raja bajarapacuenia pacatocopata paneajamatabécuene-
livaisitajaxae. 6 Pamatacabi Dioso taxuxuaba nacua pexanaejava, baja-
rapamatacabita Dioso exana pebi, pijava yajava. 7Bajaraxuata pebi itsa
nacojioba pijavajavabelia, banatsata paxavecua, pena atavecua. 8 Nexata
Dioso tane anijajivimibeje becaejivi. Nexata Dioso apo tae beanijajivi-
beje. Becaejivi saya tane Dioso. 9Bajaraxuata itsané ata apo bexuabi
pijava. Tsipaji Dioso pejamatabécueneta napitsiaexanatsibeje, jai Jesis
fariseovijavabelia.

10Bajaraxuacujinae Jesus pijajivi pijaepato itsa barénacopata bota,
nexata Jesus pijajivi yanijobatsi bajarapacuene yabara. 11 Nexata Jests
jumaitsi pijajivijavabelia:

—Poné pijava pexuabicujinae, itsava icatsia itsa pita, bajaraponé pibi-
siacuene exana pevitota. Nexata naneconita Diosojavabelia. Tsipaji itsava
jaita pepo pijavavecua. Dioso cajena abaxé bajaraponé pexuabiva pepo
pijavacuenia totanetsi. 12 Bajara pijinia itsi petiriva ata pamona peve-
cuanaviatsicujinae, itsané icatsia itsa pitatsi. Bajarapova pibisiacuene
exana pevitota. Nexata naneconita Diosojavabelia. Tsipaji itsané jaita
pepo pamonavecua, poné abaxé Dioso totanetsi pamonacuenia, jai Jests
pijajivijavabelia.

Pacuenia Jestis jumaitsi pejevaxijivixijavabelia yabara pelivaisi
(Mt 19.13-15; Lc 18.15-17)

13 Jestisjavaberena itsamonae pejevaxijivixi tocapataponatsi Jests peja-
yataponaenexa pecobeta. Nexata Jests pijajivi itaveta pexi pecapatsivi.
Jests pijajivi jumaitsi pexi pecapatsivijavabelia:

—Pétsa patocapataponame panexi Jestisjavaberena, jai.

14Nexata Jests itsa tane bajarapacuenia pijajivi pejumaitsijava, Jests
jamatabécueneanaepanaxuareca. Jumaitsi pijajivijavabelia:

—Pétsa paitavetame. Pacopare pejevaxijivixi pepatsinexa xané-
javaberena. Mapitsipejevaxijivixije jumeaebinejeva, xaniavaetsia

bajumecovénéta palivaisi tsipaebatsi. Nexata pamonae jitsipa pejone-
java Dioso pijanacuayabetsia, bajara pijinia pacuenia jumeaebinejeva
xaniavaetsia bejumecovénéta Dioso pejumelivaisi. 15 Xaniajané pacuenia
pacatsipaebijitsiatsi. Mapitsipejevaxijivixije itsa jumecovénéta palivaisi
tsipaebatsi, bajumecovénéta xaniavaetsia jumeaebinejeva. Bajara piji-
nia pacuenia jumeaebinejeva, xaniavaetsia bejumecovénéta Dioso peju-
melivaisi pamonae jitsipa pejonejava Dioso pijanacuayabetsia, jai Jesis
pijajivijavabelia.

16 Nexata Jests isapitapona pejevaxijivixi, caejiviyo canacuyjitsia.
Pecobeta jayatapona. Jesus pejevaxijivixijavabelia jumai tsaponae:

—Dioso xaniavaetsia caevetsiana, jai tsaponae.

Pacuenia pevéjéato, bitso pexainaené, cuaicuaijai Jestisjavabelia
yabara pelivaisi
(Mt 19.16-30; Lc 18.18-30)

17Pabota Jests pejevaxijivixi isapitapona, bajarapabovecua itsajavabe-
lia baja icatsia Jesis ponaejitsia. Nexata baja Jests itsa naropotsijitsia,
pevéjéato cujinaerucarena Jestsjavaberena. Jests pitabarata pematabaca-
béta nucajunua. Jumaitsi pevéjéato Jestsjavabelia:

—Petuxanené, pexaniajamatabécuenenémé. ¢Detsa pitsicuene bexanajé
taxainaenexa matacabi apo pevereverecaejava? jai pevéjéato.

18 Nexata Jesis jumaitsi pevéjéatojavabelia:

—¢Detsa xuajitsia: “Pexaniajamatabécuenenémé,” nejamé? Ajibi raja
itsapebi ata pexaniajamatabécuenené. Caené rabaja Dioso pexaniajama-
tabécuenené. 19Xamé baja yapétaneme pacuenia Dioso pejumelivaisita
itoroba jivi pejumecovénétsinexa. Jumaitsi mapacueniaje: “Pétsa jaitame
itsava nijavavecua. Pétsa beyaxuabame jivitoné. Pétsa nacobetoxotame.
Pétsa itsamonae pexanaejava yabara najumetsénétsiaya paebame. Pétsa
yamaxéitojorobiaya vecuapitame itsajivi pexainaejava. Axa yaiyataema.
Ena ata yaiyataema,” jai Dioso pejumelivaisita. Xamé baja yapétaneme
bajarapalivaisi, jai Jestis pevéjéatojavabelia.

20 Nexata pevéjéato jumaitsi Jestsjavabelia:

—Petuxanené, daxita rabaja bajarapalivaisiané jumecovénétajé pejeva-
xinéjavaveliacujinaené, jai pevéjéato.

21Nexata Jests asivaya tane pevéjéato. Jumaitsi:

—Caejava raja catosaica nexanaenexa. Ponare necanajetsinexa daxi-
ta nexainaecuenemi. Bajarapamatamomi tsicobetsanaename bepejiobivi.
Nexata bajarapacuenia xainaename bitso nexainaecuene Dioso pijana-
cuatatsia. Nexata najamatabécueneverere, cabejiobiaexanae ata, cabe-
yaxuabijitsia atanua tajumelivaisi yabara, niajamatabécuenesaé tsapo-
naponaenexa. Nexata jane baja xuacujinae nepénaponaename, jai Jests
pevéjéatojavabelia.

22 Nexata pevéjéato itsa jumetane bajarapacuenia Jests pejumaitsijava,
najamatabéxainaeya baja vecuapona Jests. Tsipaji pevéjéato daxitacuene
bitso pexainaené. Nexata pevéjéato apo jamatabé&umecovénétsi palivaisi
Jests tsipaeba.

23 Nexata pevéjéato pecovéta Jests pijajivi matatoyorotsia naécota.
Jumaitsi:

—iPamonae bitso daxitacuene pexainaevi, tsiayapébejetsi penajamata-
bécuenecopatsinexa Diosojavabelia pecapanepaenexatsi Dioso pijanacua-
yabetsia! jai Jesus pijajivijavabelia.

24Nexata JesUs pijajivi jamatabécuenenabenajaca itsa jumeta-
ne bajarapacuenia Jesis pejumaitsijava. Nexata icatsia Jesis jumaitsi
pijajivijavabelia:

—Tajamonae, pamonae bitso épexainaejavanexa najamatabéxaina,
bajarapamonae bitso tsiayapébejetsi tsane pejonenexa taxa Dioso pijana-
cuayabetsia. 25Pacuenia camello ayainéxae, acuenebi pejonejava palu-
taetoitaxutovojotualia, bajara pijinia pacuenia bitso pexainaené acuenebi
tsane pejonejava Dioso pijatomarabetsia. Tsipaji najamatabéxaina bitso
ayaijava pexainaenexa, jai Jesus pijajivijavabelia.

26 Jests pijajivi itsa jumetane bajarapacuenia Jestis pejumaitsija-
va, bitso jamatabécuenenabenajaca. Nexata bajarapamonae jumaitsi
Jestsjavabelia:

—¢Detsa nexata pitsivi panepaena Diosojavabelia bitso pexainaevi ata
itsa apo panepae tsane Diosojavabelia? jai.

27Nexata Jeslis asaéya naécota pijajivijavabelia. Jumaitsi
pijajivijavabelia:

—Jivi raja apo caéjépaetsi pijacuata penacapanepaenexa
Diosojavabelia. Caené Dioso caéjépatsi jivi pecapanepaenexa. Dioso raja
caéjépatsi daxitacuene pexanaenexa, jai Jesis pijajivijavabelia.

28 Nexata Pedro jumaitsi Jestisjavabelia:

—Patajatuxanené, paxané rabaja pacopatajé daxitacuene pataxainaeja-
vami. Nexata baja pacapénajinavanapatsi, jai Pedro.

29Nexata Jesus jumaitsi:

—Xaniajané pacuenia pacatsipaebijitsiatsi. Pajivi xané tajamatabé-
cueneta, jivi tacapanepaelivaisitanexa pejamatabécuenetanua, pueneta
pijabomi, pematapijivi ata, pejuyapijivi ata, paxa ata, pena ata, pijava ata,
pexi ata, pijapabiané ata, nexata bajarapajivi bitso ayaijava Dioso rajutsia-
natsi pepuenetsijavanémi matatoxenetsia. 30 Caejavayomijamatabécuene
tsaponae, rajutsianatsi mapanacuataje cien xuabeje tsaponae pevajénae-
yabelia. Bajarapajivi icatsia xainaena bon€, pematapijivi ata, pejuyapi-
jivi ata, pena ata, pexi ata, pabiané ata. Itsiata bajarapajivi itoya tsane-

bexéajavabelia xainaena matacabi apo pevereverecaejava. 31 Pamonae

El Nuevo Testamento en guahibo, 2da ed., © 2011, Wycliffe Bible Translators, Inc.



177 SAN MARCOS 10

aeconoxae mapamatacabitaje ayaijamatabécuenevi tanetsi, bajarapamo-
nae Dioso beveliajamatabécuenevi exanaenatsi. Pamonae pijinia mapa-
matacabitaje beveliajamatabécuenevi tanetsi, bajarapamonae Dioso ayai-
jamatabécuenevi exanaenatsi, jai Jesus pijajivijavabelia.

Pacuenia icatsia Jests tajévelia navajunupaeba pebeyaxuabijavanexatsi
yabara pelivaisi
(Mt 20.17-19; Lc 18.31-34)

32 Jesus, pijajivi yajava, najetaruca namutua. Pona Jerusalén tomara-
belia. Jests pijajivi, pepénaponaevitsi, jamatabécuenenabenajaca. Tsipaji
Jests apo junavi bajarabelia peponaejava, yapétae ata, pacuenia exa-
naejitsiatsi Jerusalén tomarata. Nexata Jests icatsia junata pijajivi, doce
ponébeje, pesaicaeyojavabelia. Navajunupaeba tajévelia pacuenia exanae-
jitsiatsi Jerusalén tomarata. 33 Jumaitsi Jests tajévelia pijajivijavabelia:

—Panejumetaema. Mara Jerusalén tomarabelia ponatsije. Bajarajotalia
xané, Daxitajivi Pematapijinéné, sacerdotevi penamatacaitorobivi, judiovi
pecujarubivinua, pecobeyabelia necanajetsiana tanevaetabinexa. Nexata
xané neneconitsiana tanebeyaxuabinexa. Bajaraxuacujinae icatsia neca-
najetsiana itsanacuaverena pepatsivi pecobeyabelia. 34 Bajarapamonae
necanecaponaena. Nesuabiana. Nejumatitibabena penaneconitsivi
pejumaconitabiabimacata. Bajaraxuacujinae nebeyaxuabiana jane baja.
Itsiata baitsi jane tanebeyaxuabicujinae, acueyabi matacabita, icatsia
asaéné tsane, jai tajévelia pijajivijavabelia Jests penavajunupaebijavata
pebeyaxuabijavanexatsi.

Pacuenia Santiagobeje Juanbeje vajétabeje Jestisjavabelia
pexaniacuene petoexanaenexatsibeje yabara pelivaisi
(Mt 20.20-28)

35Zebedeo pexénatobeje, Santiagobeje Juanbeje, imoxoyoliabeje Jests.
Jumaitsibeje Jestsjavabelia:

—Patajatuxanené, pacuenia pacavajétsijitsiatsibeje, bajarapacuenia
pajitsipajébeje patanetoexanaenexamébeje, jaibeje Santiagobeje Juanbeje
Jestsjavabelia.

36 Nexata Jests jumaitsi:

—¢Detsa pitsicuene pajitsipamebeje patacatoexanaenexabeje? jai.

37Nexata Santiagobeje Juanbeje jumaitsibeje:

—Pamatacabi daxitacuene evetsianame, panetocopatsianamebeje pata-
naecaenexabeje nemuxuneneta vajanajuaevetsinexa. Itsané naecaena
necujuanenia. Itsané naecaena netsavenonenia, jaibeje.

38 Nexata Jestis jumaitsi:

—Paxameébeje apo payapétaemébeje xua panevajéta-
mebeje. ¢{Pacacaéjépabeje tsaja panenacaevetsinexabeje

papecabejiobiaexanaenexabeje pacuenia xané nacaevetsianajé tanebejio-
biaexanaenexa? ¢Pacacaéjépabeje tsaja panenacaevetsinexabeje papeca-
beyaxuabinexabeje pacuenia xané nacaevetsianajé tanebeyaxuabinexa?
jai Jests pijajivitonébejejavabelia.

39Nexata Santiagobeje Juanbeje jumaitsibeje:

—Jaja, panecaéjépabeje cajena, jaibeje.

Nexata icatsia Jests jumaitsi Santiagobeje Juanbejejavabelia:

—Paxameébeje pacabejiobiaexanaenabeje pacuenia xané nebejiobiae-
xanaena. Pacabeyaxuabianabejenua pacuenia xané nebeyaxuabiana.
40Ttsiata baitsi jane xua panevajétamebeje panenaecaenexabeje, itsané
tacujuanenia, itsané tatsavenonenia, bajaraxua Dioso apo netocopatsi
patacatocopatsinexabeje. Tsipaji raja taxa Dioso épitapetsivinexa abaxé
bajaraxua toxaniavaeta, jai Jests Santiagobeje Juanbejejavabelia.

41 Diez ponébeje, Jests pijajivi, itsa vénétane pepéya bajaraxua
Santiagobeje Juanbeje Jestsjavabelia pevajécaejavabeje, nexata bajara-
pamonae jamatabécuenebaraanaepana Santiagobeje Juanbejejavabelia.
42 Nexata Jests daxita pijajivi junata. Jests jumaitsi pijajivijavabelia:

—Payapétaneme rabaja pacuenia nacuaevetsivi exana. Eveta caenacua
canacujitsia. Nexata nacuaevetsivi pijajivicuenia eveta pamonae jinavana-
pa pevetsinacuanéjava. Nexata bajarapanacuané pevetsivi ayaijamatabé-
cuenevi nataeyabiaba. Xua jamatabéitoroba pevetsinacuanéjava pejinava-
napaevi petoexanaenexatsi, ajumesaéya itorobabiaba petoexanaenexatsi.
43 Pétsa paxamé bajarapamonae cuenejépaeya bajarapacuenia paexaname
itsamonaejavabelia. Biji rajane poné paxaméyajuvénéné jitsipa ayaijama-
tabécuenené penaexanaenexa daxita paxamévecua, bajaraponé daxita
paxamé bepanijajivitonécuenia bepacayavenonabiaba. 44Poné paxa-
méyajuvénéné jitsipa penaexanaenexa papecanamatacaitorobinénexa,
bajaraponé daxita paxamé bepanijajivitonécuenia bepacayavenonabiaba.
45 Tsipaji rabaja xané ata, Daxitajivi Pematapijiné atan€, apo patajopae-
né jivi taneyavenonaenexa. Biji rajane xané patajopajé tayavenonaenexa
daxitajivi. Patajopajé tasivatépaenexa jivi ayaibitsaétoxaneto pibisiacuene
pexanaeneconimi taneconimatamotsinexa, jai Jesis pijajivijavabelia.

Pacuenia Jesiis itaxutoxanepanaeyaexana Bartimeo, bitso
pitaxutotsécénaené, apo petaené, yabara pelivaisi
(Mt 20.29-34; Lc 18.35-43)

46 Jesus, pijajivi yajava, pata Jeric6 tomarabelia. Jests icatsia, pijajivi
yajava, itsamonaenua ayaibitsaétoxaneto yajava, pitsapa Jeric6 tomarave-
cua. Nexata Bartimeovénéné, Timeo pexénato, eca namuto muxuneneta.
Bartimeo, bitso pitaxutotsécénaené, apo petaené. Jivijavabelia amoneya
palata pevajécabiabiné. 47Nexata Bartimeo itsa jumetane Nazaret tomara-
pijiné Jestis imoxoyo penajetarucaejava, vavajai tsecae.

—iJests, Davidpijiné pemomomé, nitaxutotsoniataemal! jai tsecae
Bartimeo.

48 Nexata picani itsamonae jumeitavetatsi Bartimeo pemoyanexa.
Itsiata bitsoyo orijibia vavajai tsecae.
iDavidpijiné pemomomé, nitaxutotsoniataema! jai tsecae
Jestsjavabelia.

49Nexata Jestis muxunanucojopa. Jumaitsi jivijavabelia:

—Pajunaremena bajaraponé, jai.

Nexata bajarapamonae junarena Bartimeo. Pejunatsivirena jumaitsi
Bartimeojavabelia:

—Najamatabésaétaxuare. Nonotapunare. Jests raja cajunarena, jai
bajarapamonae.

50 Nexata Bartimeo penajumaxuabipana xuabapuna. Bepijia najetabare-
na Jesusjavaberena. 51 Nexata Jestis yanijoba Bartimeojavabelia.

—¢Detsa xua jitsipame tacaexanaenexa? jai Jesus.

Nexata Bartimeo bitso pitaxutotsécénaené, jumaitsi Jestsjavabelia:

—Jests, jitsipajé taitaxutoxanepanaejava, jai.

52 Nexata Jests jumaitsi:

—Ponare baja. Nesivajamatabéjumaitsimé: “Jests nitaxutoxanepanae-
yaexanaena,” nesivajamatabéjamé. Bajaraxuata itaxutoxanepaname baja,
jai Jestis Bartimeojavabelia.

Bajarapacuenia Jests pejumaitsijavata, Bartimeo baja xaniavaetsia
tane. Nexata baja bajaraponé Jestis pepéta napona.

Pacuenia Jests pata Jerusalén tomarata yabara pelivaisi
(Mt 21.1-11; Lc 19.28-40; Jn 12.12-19)

1 1 1Jests baja pijajivi baréimoxoyotanajetaruca Jerusaléntomara.
Barépata baja Betfagé tomarayobeje Betania tomarayobeje muxu-

neneta. Itsajota petsutojumata nubena olivonaené, bajarajota Jests baré-
pata. Bajarajota pebarépatsicujinae Jests itoroba anijanébeje pijajivitoné-
beje. 2 Jestis jumaitsi pijajivitonébejejavabelia mapacueniaje:

—Paponarebeje mapatomarayo ecaliajejavabelia. Ajena papatsiareme-
liabeje, pataenutsianamebeje burro, pecétanutsinétsi. Bajarapaburro itsa-
jivi ata abaxé apo jumaponae. Paisinaenamebeje. Payamaécarenamébeje
tsane. 3“{Detsa xuajitsia paisinamebeje burro?” itsa pacajaibeje tsane
itsajivi, nexata pajumaitsimébeje tsane: “Vajatuxanené raja namataveno-
na. Aeconoxae raja icatsia canaviatsiarena,” pajameébeje tsane, jai Jests
pijajivitonébejejavabelia.

4Nexata Jesus pijajivitonébeje liabeje. Caxitajarabanutabeje burro bau-
pa muxuneneta. Cétanutatsi burro namuto muxuneneta. Nexata bajarapo-
nébeje burro isinabeje.

5Nexata bajarajota pejinavanapaevi yanijobatsibeje.

El Nuevo Testamento en guahibo, 2da ed., © 2011, Wycliffe Bible Translators, Inc.



SAN MARCOS 11 180

—¢Detsa xuajitsia paisinamebeje burro? jaitsibeje.

6 Nexata bajaraponébeje jumaitsibeje pacuenia baja Jests itorobatsibe-
je. Nexata tocopatatsibeje pecaponaenexabeje. 7Nexata jane baja burro
capatabeje Jestsjavaberena. Nexata Jests pijajivi pijacamisajumavelia
penaxatabijavané burro tsijumajeba. Bajarapajumata Jests ecaya. 8Jests
penajetarucaenamutojavarena jivi ayaibitsaétoxaneto pijacamisajumave-
lia penaxatabijavané namutua tsivajénaeyerequejebaponatsi. Itsamonae
naemaxéranané, pebaxu yajava, ucubaba. Nexata namutua Jests tsivajé-
naeitabétsiaya jebaponatsi yaiyataeya Jesds pecopiapitsinexatsi. 9 Jests
penajetarucaejavata jivi ayaibitsaétoxaneto Jesis pevajénaeya namata-
xainaeya najetarubena. Itsabitsaétoxaneto Jests pecovéya cotocaeva-
najetarubena. Daxita bajarapamonae vavajai tsanajetarubenae. Jumai
tsanajetarubenae:

—iDioso yavenonaenatsi maponé najetarucaje! iVajatuxanené pejama-
tabécueneta najetaruca! 10 iDioso yavenonaenatsi maponé najetarucaje
nacua pevetsinénexa! iPacuenia bajayata vajasalinainémi Davidpijinémi
nacua eveta, bajarapacuenia evetsijitsia! iNexata vaxaitsi pexaniajamata-
bécuene rajutatsi Diosojavabelia! jai tsanajetarubenae bajarapamonae.

11Nexata jane baja Jests patajopa Jerusalén tomarata. Templobojavalia
joneya. Nexata Jestis templobota naitaxutocaeveta, pacuene jivi exana
templobota, petaenexa. Nexata baja Jestis pepuatae pacuene jivi exana
templobota, Jesus baja icatsia pona. Naviata abaxé Betania tomarabelia
pijajivi, doce ponébeje, yajava. Tsipaji baja caniviyotsia.

Pacuenia Jests bijataenuta higueranae piacuaijibixae yabara pelivaisi
(Mt 21.18-19)

12 Jestis pijajivi barémajita Betania tomarata. Nexata bajayacunua Jestis
icatsia pijajivi barélia Jerusalén tomarabelia. Nexata Jesiis namutua
penajetarucaejavata, piajani. 13 Jestis namutovecua tajiyotalia higueranae
yabaxua taenuta. Nexata Jesis taeyojopalia bajaraponae pecuai perube-
naejava. Itsa Jestis pata bajaraponaejavabelia, épebaxu saya tsanucae.
Tsipaji cajena abaxé apo penacuaitsimatacabi. 14 Nexata Jestis jumaitsi
higueranaejavabelia:

—Itsajivi ata apo cacuaixae tsane matavéjéa, jai Jesus.

Nexata pijajivi jumetanetsi bajarapacuenia Jests pejumaitsijava
higueranaejavabelia.

Pacuenia Jests Jerusalén tomarata templobovecua pitsapaeyaexana
pecanajetabiabivi, pecomuacabiabivinua, yabara pelivaisi
(Mt 21.12-17; Lc 19.45-48; Jn 2.13-22)

15 Jests, pijajivi yajava, pata Jerusalén tomarata. Nexata Jestus
joneya temploboyalia. Nexata templobota Jesis tane pecanajetabiabivi,

T

(Mr 11.15-17)

pecomuacaevinua. Nexata daxita bajarapamonae Jests pitsapaeyaexa-

na templobovecua. Palata pecambiababiabivi ata pijamesanémi Jests
topénéyorobajaraba. Ucucu pecanajetabiabivi ata penabiabijavanémi-

nua topénéyorobajaraba. 16 Jestis apo tocopatsi itsajivi ata itsacuenejava
pecaponaenexa templobojava. 17 Jests livaisi tsipaeba. Jumaitsi bajarajota
pepatsivijavabelia:

—Dioso baja cajena pejumelivaisibaxutota mapatemplobo yabara
tajévelia jumaitsi mapacueniaje: “Tajabo raja daxitanacuanépijivi xanéja-
vaberena penavajécaebo tsane,” jai Dioso pejumaitsijava Dioso pejume-
livaisibaxutota. Itsiata baitsi jane paxamé yamaxéitojorobiaya panena-
cobetoxotsinexa panacaetuatabiabame mapabotaje, jai Jestis templobota
pecanajetabiabivijavabelia.

18 Sacerdotevi penamatacaitorobivi, judiovi pecujarubivinua, jumeta-
ne daxita pacuenia Jesds exana jivijavabelia templobota. Nexata bajara-
pamonae najumejaita pacuenia Jestis beyaxuabijitsiatsi. Bajarapamonae
cujunavatsi Jesus. Tsipaji daxitajivi jamatabécuenenabenajaca Jests petsi-
paebilivaisi yabara. 19 Ajena baja meravitsia, Jests yajavapona pijajivi
Jerusalén tomaravecua.

Pacuenia higueranae tépanuca yabara pelivaisi
(Mt 21.20-22)

20 Jestis pijajivi barémajita Betania tomarata. Nexata bajayacunua Jests
icatsia, pijajivi yajava, najetaruca pecovénamutua. Bajarapamonae taenu-
ta higueranae baja petépanucaejava daxita yatabutopaya. 21 Nexata Pedro
najamatabénapita higueranae Jesis pebijataenutsijava. Nexata Pedro
jumaitsi Jestisjavabelia:

—Tajatuxanené, jica, taema. Ponae higueranae bijataenutame, tépanu-
ca baja. ¢Detsa meta pacuenia tépa baja? jai Pedro.

22 Nexata Jestis jumaitsi pijajivijavabelia:

—Paxameé bitso pajumecovénére Dioso papecatoexanaenexa pacuenia
pavajétame. 23 Xaniajané pacuenia pacatsipaebijitsiatsi. Itsa pajamatabéju-
maitsimé tsipae Dioso yabara: “Dioso nejumecovénétsiana xua vajétsianajé
Diosojavabelia,” itsa pajamatabé&jamé tsipae, pacajumecovénétsipa mapa-
tsuto ataje. Nexata itsa pajumaitsimé tsipae mapatsutojavabeliaje: “Natixire
majotavecuaje. Pucaxanetojavabelia jopare,” itsa pajamé tsipae, pacaju-
mecovénétsipa. Nexata mapatsuto ataje paneitorobicuenia, pacajumecové-
nétsipa. Itsa pajumecovénétsianame Dioso papecatoexanaejavanexa, itsa
panajamatabéxainaenamenua Dioso épapecajumecovénétsijavanexa, xua
pavajétsianame Diosojavabelia, Dioso pacajumecovénétsiana. 24 Bajaraxuata
pacajumaitsitsi. Daxita xua pavajétsianame Diosojavabelia, pasivajama-
tabéjumaitsimé tsane: “Xua vajétajé Diosojavabelia, pepacuene Dioso
nejumecovénétsiana,” pasivajamatab&jamére. Nexata xua pavajétsianame
Diosojavabelia, Dioso pacajumecovénétsiana. 25Itsajivi pibisiacuene pape-
caexanaejava, pajamatabécuenecaevare panevajétsijavata Diosojavabelia.
Nexata pabarajamatabécuenexanepanare bajarapajivi. Nexata pijinia panea-
xa, athébétatsia peecaené, jamatabécuenecaeviana paxamé ata pitabarata
pibisiacuene paneexanaejava. 26 Paxamé itsa apo pajamatabécuenecaevimé
tsane itsané pibisiacuene papecaexanaejava, itsa apo pabarajamatabécuene-
xanepanaemeénua tsane, nexata pijinia paneaxa, athébétatsia peecaené, apo
jamatabécuenecaevi tsane paxamé pitabarata pibisiacuene paneexanaejava.
Apo pacabarajamatabécuenexanepanaenua tsane, jai Jesis pijajivijavabelia.

Pacuenia Jestis caéjépatsi daxitacuene pexanaenexa yabara pelivaisi
(Mt 21.23-27; Lc 20.1-8)

27 Jesus, pijajivi yajava, pata Jerusalén tomarata. Jests itsa ponapona
templobota, nexata sacerdotevi penamatacaitorobivi, judiovi pecujarubi-
vinua, judiovi pijaancianovinua, parena Jestsjavaberena. 28 Nexata baja-
rapamonae jumaitsi Jestsjavabelia:

—¢Jipatsa pejamatabécueneta pecanajetabiabivi, pecomuacaevinua,
capitsapame mapatemplobovecuaje? jai bajarapamonae Jestsjavabelia.

29Nexata Jests jumaitsi bajarapamonaejavabelia:

—Xané copiaya caejumeyo pacayanijobianatsi. Itsa paxamé panejume-
caviatsianame, nexata xané juya pacatsipaebianatsi poné nitoroba taexa-
naenexa bajarapacuene. 30 ¢Jipatsa jane pejamatabécueneta Juanpijiné
jivi bautisabaponapona? ¢Dioso tsaja pejamatabécueneta? Itsa jume,
¢jivi tsaja pejamatabécueneta? Panejumecanaviare baitsi jane, jai Jests
bajarapamonaejavabelia.

31Nexata épamonae nabarécuaicuaijai. Najumaitsi:

—¢De meta pacuenia jumecanaviatsianatsi? Vaxaitsi itsa jumai tsipae-
tsi: “Dioso raja pejamatabécueneta,” itsa jai tsipaetsi, nexata Jesis naca-
jumai tsipae: “¢Detsa nexata xuajitsia apo pajumecovénétsimé Juanpijiné
pepaebilivaisi?” nacajai tsipae. 32“Jivi raja saya pejamatabécueneta
Juanpijiné jivi bautisabaponapona,” acuenebi vajajaijava. Tsipaji mapa-
tomarapijivije ayaibitsaétoxaneto Juanpijiné yabara sivajamatabéjumai-
tsi: “Juanpijiné raja pepacuene Diosojumepaebinémi,” sivajamatabéjai.
Nexata bajarapamonae nacabeyejebijitsipa, najai Jestis peyanijobivitsi.

33Nexata saya bajarapamonae jumaitsi Jestsjavabelia:

—Apo payapétaené poné Juanpijiné itorobatsi jivi pebautisabaponaene-
xa, jai.

Nexata Jestis jumaitsi bajarapamonaejavabelia:

—Nexata xané ata apo pacatsipaebi tsanetsi poné nitoroba taexanaene-
xa bajarapacuene, jai Jests.

Pacuenia exana piajamatabécuenebejevi, itsané pijauvabacabo
petoevetsivi, yabara pelivaisi
(Mt 21.33-46; Lc 20.9-19)

1 2 1Jests livaisi tsipaeba sacerdotevi penamatacaitorobivijavabelia,
judiovi pecujarubivijavabelia ata, judiovi pijaancianovijavabelia
ata. Jumaitsi mapacueniaje:

—Pijaira pexainaené pijairata uba ayaibacaboxaneto uvavénéjava.
Bajaraxuacujinae pijaira matatoyorotsia ibopanaxanetoné mataropotsia
pefaratsijavata yacaranata. Bajarapayacaranatsijava athébéabetsia apia
jivitoné matatoxenetsia. Bajaraxuacujinae irata méthé cueyeta. Nexata
pecueyetsiméthéjavata exana uvacuaibarémene pecayujucabiabijavane-
xa. Bajaraxuacujinae pijauvabacabo tuatuajéta exananuta piapiabotsia,
penacuaitsimatacabi itsa tonaveretatsi, athébéyo pevetabiabecaenexa
pijauvabacabo. Nexata bajaraponé itsamonae evetsiaexana pijauvabaca-
bo. Uvabacabo pexainaené jumaitsi petoevetsivitsijavabelia: “Pamatacabi
cuainaveretsiana, natsicobetsatsianatsi. Pamatacabi raja cuainaveretsia-
na, tajajivitoné itorobiarenajé xua panetotsatsianame tanetopitsinexa,” jai
uvabacabo pexainaené petoevetsivitsijavabelia. Nexata uvabacabo pexai-
naené tajé nacuayabelia pona. 2Itsa baja uvabacabo pexainaené yapétane

pecopiapatsijava uvacuai penaveretsimatacabi penotsinexa, nexata uvaba-
cabo pexainaené itoroba pijajivitoné. Itoroba petoevetsivitsijavabelia petsi-
cobetsatsinexatsi. 3 Nexata uvabacabo pexainaené pijajivitoné tovaetabatsi.
Toconibabiatsi. Petoconibabecujinaetsi cobesa naviatsiaexanaliatsi. 4Itsiata
uvabacabo pexainaené icatsia itoroba itsané pijajivitoné petsicobetsatsine-
xatsi. Bajaraponé ata icatsia tomatajorobiaxuabatsi. Pibisiacuenia tobija-
tanetsi. 5Itsiata icatsia uvabacabo pexainaené itoroba itsané pijajivitoné.
Bajaraponé jane baja tobeyaxuabatsi. Bajaraxuacujinae abaxé icatsia uva-
bacabo pexainaené itoroba itsamonae. Bajarapamonaeyajuvénévi itsamo-
nae totsaquibabiatsi. Itsamonae tobeyejebatsi.

6 Abaxé uvabacabo pexainaené icatsia pitorobinexa, caené tonacopa-
tatsi. Pexénato bitso piasivané. Nexata jane baja uvabacabo pexainae-
né pexénato icatsia itoroba. Uvabacabo pexainaené jamatabé&jumaitsi:
“Tajauvabacabo tanetoevetsivi tajajivi apo netoyaiyatae ata, itsiata meta
taxénato netoyaiyataena,” jamatabéjai uvabacabo pexainaené. 7Itsiata
uvabacabo petoevetsivitsi uvabacabo pexainaené pexénato ata, apo
toyaiyataetsi. Itsa tane uvabacabo pexainaené pexénato, bajarapamonae
najumaitsi: “Mara ponéje paxa pevénamuto paxa pijauvabacabo pitsipa-
je. Naxanitsia. Beyaxuabatsi. Nexata raja vaxaitsi vajauvabacabo tsane,”
najai uvabacabo petoevetsivitsi. 8 Nexata icatsia uvabacabo pexainaené
pexénato ata tovaetabatsi. Icatsia pexénato ata tobeyaxuabatsi. Petépaené
xuabatsi bajarapauvabacabo pénéyabelia, jai Jestis sacerdotevi penamata-
caitorobivijavabelia, judiovi pecujarubivijavabelia ata, judiovi pijaancia-
novijavabelia ata.

9Icatsia Jests jumaitsi bajarapamonaejavabelia:

—¢De meta nexata xua exanaena uvabacabo pexainaené pijauvaba-
cabo petoevetsivitsijavabelia? Uvabacabo raja pexainaené patsiarena.
Verebiabiana daxita bajarapamonaemi. Nexata icatsia itsamonae evetsiae-
xanaena bajarapauvabacabo, jai Jests bajarapamonaejavabelia.

10]catsia Jesds jumaitsi:

—Payapétaneme rabaja pacuenia Dioso pejumelivaisibaxutota tajévelia
jumaitsi xané yabara. Iboto pelivaisicuenia Dioso pejumelivaisibaxutota
jumaitsi xané yabara mapacueniaje:

Paiboto itsamonae boexanaevi naitaxutojematabuatsiana
petsitaabejexaetsi itajara, bajarapaiboto itsané pitsiana. Nexata
bajarapaibotota xaniavaetsia nayaétsiana botabu daxita
itsaibo matatoxenetsia. 11 Vajatuxanené Dioso raja exanaena
bajarapacuene. Nexata nacatsita pexaniacuene bitso tsane
bajarapacuene,

jai tajévelia Dioso pejumelivaisibaxutota xané yabara.

Bajarapacuenia tajévelia Dioso pejumelivaisibaxutota itsa jumaitsi,

paxamé apo patanejumecovénétsijavanexamé yabara jumaitsi. Dioso

taneitapetsijava daxitajivi tacapanepaenexa yabara ata jumaitsi, jai Jests
bajarapamonaejavabelia.

12 Bajarapamonae picani Jestds jamatabévaetabatsi. Tsipaji bajarapamo-
nae jumeyapétanetsi Jests pejumaitsijava bajarapamonae yabara. Itsiata
abaxé apo vaetabitsi. Tsipaji cujunava jivi. Nexata baja Jests bajarapamo-
nae vecuapona.

Pacuenia Jestis jamatabécueneéjébiaya yanijobatsi impuestomatamo
pematamotsijava yabara pelivaisi
(Mt 22.15-22; Lc 20.20-26)

13Fariseoviyajuvénévi, Herodes pijajiviyajuvénévinua, najetarubena
Jestsjavaberena. Bajarapamonae pevetsivitsi itorobatsi livaisi peyanijo-
binexatsi Jesis. Nexata Jestis bajarapamonae bijiaya itsa jumecanaviata,
peneconitsinexatsi picani nacuaevetsinéjavabelia. 14 Nexata bajarapamo-
nae pata Jestisjavaberena. Bajarapamonae jamatabécueneéjébiaya jumai-
tsi Jesusjavabelia:

—Jests, payapétaniji cajena nexaniajaicuene, xua yabara tsipaeba-
biabame livaisiané. Petuxanevi ata xamé apo cujunavimé. Apo auramé
livaisi netsipaebabiabijava. Nexata daxitajivi najépaeya livaisi tsipaeba-
biabame. Pexaniajailivaisi tsipaebabiabame pacuenia Dioso jitsipa jivi
pejinavanapaenexa. ¢Xanepana tsaja vajamatamotsinexa impuestomata-
mo Romanonacua pepo pevetsinéjavabelia? Itsa jume, {apo xanepanae
tsaja vajamatamotsinexa? jai bajarapamonae jamatabécueneéjébiaya
Jestsjavabelia.

15]tsiata baitsi jane Jesis jamatabécueneyapétane bajarapamonae
jamatabécueneéjébiaya peyanijobijavatsi peneconitsinexatsi picani.
Nexata Jests jumaitsi bajarapamonaejavabelia:

—¢Detsa xuajitsia jamatabécueneéjébiaya paneyanijobame?
Panetocarenamére palatanéyo. Taejitsiané, jai Jesus.

16 Nexata bajarapamonae Jesis tocaponarenatsi palatanéyo. Nexata
Jests jumaitsi bajarapamonaejavabelia:

—¢Jipatsa mapitabaraje, pevénénua, ruca mapapalatanéyotaje? jai
Jests.

Nexata bajarapamonae jumaitsi Jestisjavabelia:

—Romanonacua raja pepo pevetsiné pitabara, pevénénua, jai.

17Nexata Jesis jumaitsi bajarapamonaejavabelia:

—Nexata parajutabiabianame Romanonacua pepo pevetsiné pijaja-
va. Parajutabiabianame pijinia saicaya Diosojavabelia Dioso pijajava, jai
Jests.

Nexata Jests itsa jumecanaviata bajarapacuenia, bajarapamonae jama-
tabécuenenabenajaca bajarapacuenia Jesis pejumaitsijavata. Nexata baja-
rapamonae jamatabéjumaitsi:

—iXaniavaetsia baja rovia Jestis panejumecanaviata! jamatabéjai.

Pacuenia Jestis tsipaeba jivi petépaecujinae icatsia piasaéjavanexa
yabara pelivaisi
(Mt 22.23-33; Lc 20.27-40)

18 Saduceovi saicaya itsalivaisi xaina. Bajarapamonae jamatabécuene-
navéxaniabiaya jumai tsabiabi: “Petépaevi rabaja petépaecujinae, icatsia
apo asaé tsane,” jai tsabiabi. Nexata saduceovi imoxoyorenatsi Jess.
Saduceovi jumaitsi Jestisjavabelia mapacueniaje:

19— Jests, Moiséspijiné bajayata vajanacatoyaquinaelivaisi, jumaitsi
mapacueniaje: “Poné pematapijiné pepua penacojiobiné baja, totépatsi
pexi xainaenejeva, nexata juyapijiné bepita pematapijinémi pijavami.
Bajarapacuenia juyapijiné bepita pematapijinémi pijavami pexi pexai-
naenexa bajarapovajavabelia. Nexata pexi itsa xainabeje, bematapijiné-
mi pexi petaenexa daxitajivi,” jai Moiséspijiné bajayata vajanacatoya-
quinaelivaisi. 20 Nexata jinavanapa énacaemonae siete ponébeje. Pepo
matapijiné copiaya nacojioba. Nexata bajaraponé pijava vecuatépa pexi
xainaenejeva. 21 Nexata pematapijinémi pepénarucaené pita pematapi-
jinémi pijavami. Nexata icatsia bajaraponé ata tépa pexi xainaenejeva
bajarapovajavabelia. Nexata icatsia itsané tuatuajématapijiné pita bajara-
pova. Bajaraponé ata icatsia tépa pexi xainaenejeva bajarapovajavabelia.
22 Bajarapacuenia tépa daxita siete ponémibeje nacaemonae, bajarapova
pepitaponaevi. Itsiata itsané ata pexi apo xainae bajarapovajavabelia.
Bajaraxuacujinae belia bajarapova ata tépa baja. 23“Jivi raja petépaecuji-
nae, Dioso icatsia asaéyaexanaenatsi,” jamé. {Detsa nexata poné, bajara-
pamonaeyajuvénéné, pijava tsane bajarapova bajarapamatacabi? Daxita
pamonae siete ponémibeje, nacaemonae, pitapona picani bajarapovami,
jai saduceovi Jesusjavabelia.

24Nexata Jests jumaitsi saduceovijavabelia:

—Paxamé saya pajamatabécuenenavéxaniabame. Paxamé raja apo
payapétaemé pacuenia Dioso pejumelivaisibaxutota jumaitsi. Apo
payapétaeménua pacuenia Dioso caéjépatsi daxitacuene pexanae-
nexa. Bajaraxuata jamatabécuenenavéxaniabiaya paneyanijobame:
“¢Detsa poné pitsiana bajarapova?” panejamé. 25Pamatacabi raja peté-
paevimi Dioso icatsia asaéyaexanaenatsi, apo nacojiobi baja tsane.
Bajarapamatacabita itsajivi ata pexénatoyo apo canajetsi tsane pebijava-
belia petonacojiobinexatsi. Bajarapamonae nacojiobinejeva, jinavanapae-
na athébétatsia pacuenia angelevi jinavanapa. 26 Itsa pepacuene paxamé
paneyanijobame Dioso icatsia piasaéyaexanaejavanexatsi petépaevi-

mi, nexata pacatsipaebianatsi. Paxamé rabaja payapétaneme pacuenia
bajayata Moiséspijiné peyaquinaebaxutota jumaitsi. Bajarapabaxutota
jumaitsi pacuenia Moiséspijiné Dioso barécuaicuaijaitsi tsiquirinaeméyo

petajueyecaecotiajavaverena. Abraham baja pepuatépae, Isaac ata

baja pepuatépae, Jacob ata baja pepuatépae, bajarapamonae yaba-

ra bajayata Dioso jumaitsi Moiséspijinéjavabelia mapacueniaje: “Xané
rabaja abaxé Abraham pijaDiosoné, Isaac ata pijaDiosoné, Jacob ata
pijaDiosoné,” jai Dioso Moiséspijinéjavabelia bajayata petépaevimi yaba-
ra. 27Bajarapacuenia Dioso pejumaitsixae, nayapétane bajarapamonae
bajayata tépae ata, Diosovecua apo penaxuabijava. Aeconoxae ata baja-
rapamonae Dioso yajavajinavanapa athébétatsia. Nexata paxame itsa
pajumaitsimé: “Petépaevi rabaja petépaecujinae, icatsia apo asaé tsa-
ne,” itsa pajamé, pinijicuenia pajamatabécuenenavéxaniabame, jai Jests
saduceovijavabelia.

Palivaisi bitso jivi bejumecovénéta daxita Dioso pitorobilivaisiané
pejumecovénétsijava matatoxenetsia yabara pelivaisi
(Mt 22.34-40)

28 Judiovi pecujarubiné pata Jesusjavaberena. Nexata bajaraponé Jests
jumetanetsi xaniavaetsia pejumecanaviataponaejava saduceovijavabelia.
Nexata judiovi pecujarubiné jumaitsi Jesusjavabelia:

—¢Detsa palivaisi bitso jivi bejumecovénéta daxita Dioso pitorobilivai-
siané pejumecovénétsijava matatoxenetsia? jai.

29 Jestis nexata jumaitsi judiovi pecujarubinéjavabelia:

—Palivaisi bitso jivi bejumecovénéta, daxita Dioso pitorobilivaisiané
pejumecovénétsijava matatoxenetsia jumaitsi mapacueniaje: “Paxamé,
Israelpijiné papemomoximé, pajumetaema. Vajatuxanené rabaja caené
Dioso. 30Bajaraponé panijatuxanené, panijaDioso, daxita panejamata-
bééthétojavavetsina pasivamére. Pasivaméré daxita panejamatabécue-
neta ata, daxita panenajamatabéxainaesaéta ata, daxita panesaéta ata,”
pejailivaisi bitso jivi bejumecovénéta daxita Dioso pitorobilivaisiané
pejumecovénétsijava matatoxenetsia. 31 Bajaraxuacujinae pecotocaevili-
vaisi, palivaisi bitso jivi bejumecovénéta, jumaitsi icatsia mapacueniaje:
“Pasivameére itsajivi ata pacuenia paxamé panijacuata panaasivameé,”
jai. Bajarapalivaisi ata jivi bitso bejumecovénéta. Ajibi rabaja itsalivaisi
pematatsénéa, Dioso pitorobilivaisi, palivaisi bitso jivi bejumecovénéta,”
jai Jests judiovi pecujarubinéjavabelia.

32 Nexata icatsia judiovi pecujarubiné jumaitsi Jestisjavabelia:

—Jests, xaniajamé rabaja pacuenia jumaitsimé. Caené tsaena Dioso
ponapona. Ajibi tsaena pematatsénéa itsané Dioso. 33 Bejumecovénétatsi
Dioso daxita vajajamatabééthétojavavetsina, daxita vajanajamatabéxai-
naesaéta ata, daxita vajasaéta ata. Biasivatsi itsajivi ata pacuenia vaxaitsi
vajacuata nasivatsi. Daxita bajaraxua itsa jumecovénétatsi, bitso nacato-
namatamota Diosojavabelia. Bajaraxua bitso nacatonamatamota ofrenda
Diosojavabelia vajarajutabiabijava matatoxenetsia. Baitsi xua Diosonexa

ofrendacuenia totajuitabiabatsi, dajubicuene itsa tobeyabiabatsi, baja-
raxua matatoxenetsia bitso nacatonamatamota, jai judiovi pecujarubiné
Jestsjavabelia.

34 Jests itsa jumetane judiovi pecujarubiné xaniavaetsia pejumecana-
viatsijavatsi, nexata Jesis jumaitsi judiovi pecujarubinéjavabelia:

—Tsiquirijavayo catosaica Diosojavabelia nenajamatabécuene-
copatsinexa nijatuxanené Dioso nexanaenexa, jai Jesus judiovi
pecujarubinéjavabelia.

Bajaraxuacujinae daxitajivi baja Jests cujunavatsi. Nexata baja Jests
jivi jamatabécueneéjébiaya livaisi apo yanijobitsi.

Pacuenia Jesucristo yabara Davidpijiné bajayata tajévelia:
“Tajatuxanené,” jai, yabara pelivaisi
(Mt 22.41-46; Lc 20.41-44)

35 Jests livaisi tsipaeba templobota. Jests pijacuata nayabarajumaitsi:
—¢Detsa xuajitsia judiovi pecujarubivi apo jumecovénétsi Cristo Dioso
pexénatocuene, poné athébévetsica Dioso itorobijitsiatsica jivi pecapa-
nepaenexa? Bajarapamonae saya jamatabécuenenavéxaniabiaya jumai
tsabiabi Cristo yabara: “Cristo raja itsa patsiana, Davidpijiné pemomo tsa-
ne,” jai tsabiabi. 36 Davidpijiné bajayata Espiritu Santo pejamatabécueneta
tajévelia jumaitsi Cristo yabara mapacueniaje:
Dioso jumaitsi tajatuxanenéjavabelia: “Ecare abaxé
tacujuanenia. Vecatsivajénae jumecovénétsiaexanaenatsi
abaxé copiaya nijavajabitsaé nitorobicuenianexa,” jai Dioso
tajatuxanenéjavabelia,
jai bajayata tajévelia Davidpijiné mapacueniaje Cristo yabara.
37’Nexata Davidpijiné bajayata Cristo yabara: “Tajatuxanené,” itsa jai,
nexata Cristo Davidpijiné apo pemomo. Tsipaji baja cajena Cristo saicaya
Dioso pexénato, nayabarajai Jesus judiovi pecujarubivi pecanaéjétsinexa
Cristo Dioso pexénatocuene.
Nexata jivibitsaétoxaneto Jestis pejumetaevitsi jumebaréyatanetsi.

Pacuenia Jestis jumaitsi jivijavabelia: “Judiovi pecujarubivi bitso
pinijicuenia Dioso naneconitsiaexanaenatsi,” jai yabara pelivaisi
(Mt 23.1-36; Lc 11.37-54; 20.45-47)

38 Jesus jivi ayaibitsaétoxanetojavabelia, pijajivijavabelia ata, livaisi tsi-
paeba. Nexata Jests livaisi petsipaebijavata jumaitsi mapacueniaje:

—Xania, panayajivitaema, palivaisi judiovi pecujarubivi tsipaeba-
pona, panejumecovénétsiyaniva. Bajarapamonae jitsipabiaba tomara
tuatuajéjava piapiajavané penaxatababiabavanapaenexa jivi peyaiyatae-
nexatsi. Jitsipabiabanua bitso yaiyataeya pebajacobinexatsi callejava.
39Bajarapamonae itsa najoneyabiaba judiovi penacaetuatabiabibonéjava,

jitsipabiaba penaenexa pexaniaviriajavanéta. Nexata natsiitapetabiaba
penaenexa peyaiyataevitsi penaenexa petsinubijavanéta. Bajarapamonae
itsa napatabiaba fiestajava ata, jitsipabiaba penaenexa peyaiyataevi-

tsi penaenexa petsinubijavanéta. 40 Bajarapamonae yamaxéitojorobiaya
vecuanotabiabanua pamonajivi pevecuatépaevanétsi pecobecovéjavaxi.
Bajarapamonae itajara pinijicuenia vajécabiaba Diosojavabelia. Itsiata
pepo pexaniajaijamatabécueneta apo vajécabiabi. Bajarapacuenia vajé-
cabiaba saya jivi petaenexatsi Dioso itajara bitso bepejumecovénétsivi.
Nexata bajarapamonae bitso pinijicuenia Dioso naneconitsiaexanaenatsi
pamatacabi Dioso naneconitsiaexanaena daxita pamonae Dioso apo peju-
mecovénétsivi, jai Jests judiovi pecujarubivi yabara.

Pacuenia ofrenda rajuta Diosojavabelia pamona pevecuatépaevatsi
yabara pelivaisi
(Lc 21.1-4)

41Itsamatacabi Jesis eca templobota. Pacajonita jivi palata jeyabiaba
ofrendacuenia perajutsijava Diosojavabelia, bajarapacajoni pecanacujitsi-
ta Jesis eca. Nexata Jests cobetaeyeca jivi palata pejeponaejava baja-
rapacajonita. Ayaijava palata pexainaevi, caejivi canacuyjitsia, ayaijava
palata jepona. 42Bajarajota napata pamona pevecuatépaevatsi, bepejiobi-
va. Nexata bajarapova najia anijapalatanéyobeje piamatamobinéyobeje.
43 Nexata Jests junata pijajivi. Jumaitsi pijajivijavabelia:

—Xaniajané pacuenia pacatsipaebijitsiatsi. Mapovaje pamona pevecua-
tépaevatsi bejiobi bitso. Xuayo jia cajonita ofrendacuenia perajutsinexa
Diosojavabelia, bajaraxuayo bitso Dioso sivajamatabécuenebaréya daxita
xua itsamonae jia bajarapacajonita matatoxenetsia. 44 Tsipaji rabaja xua
bajarapamonae apo namatavenonae, jia bajarapacajonita ofrendacuenia
perajutsinexa Diosojavabelia. Itsiata mapovaje bepejiobiva daxitajavayo-
mi penaevetsijavayotaminexa, jia bajarapacajonita ofrendacuenia peraju-
tsinexa Diosojavabelia, jai Jests pijajivijavabelia.

Pacuenia Jests pijajivitonéjavabelia tajévelia tsipaeba itsamatacabi
itsanacuapijivi templobo pexuabijavanexatsica yabara pelivaisi
(Mt 24.1-2; Lc 21.5-6)

1 3 11tsa baja Jesus, pijajivi yajava, pitsaparena templobovecua, Jests
pijajivitoné jumaitsi Jestsjavabelia:

—iTajatuxanené, jica, nataema mapaibotoxanetonéje, mapaboxanetoné
ataje! jai Jests pijajivitoné.

2Nexata Jests tajévelia jumaitsi pijajivitonéjavabelia:

—Daxita raja mapaboxanetoné tanemeje, bajarapaboxanetonémi itsamataca-
bi itsanacuapijivi penetsianica irabetsica. Nexata mapaibotoxanetonémije itsai-
boto ata pejumavereca apo bocae tsane, jai Jests tajévelia pijajivitonéjavabelia.

Pacuenia itsijitsia Jerusalén tomarata, daxitanacuanéjava ata,
mapanacua pecopiarucaevajénaeje yabara pelivaisi
(Mt 24.3-28; Lc 21.7-24; 17.22-24)

3Jests eca petsutojumata. Patsutojumata olivonaené apaaxayo
templobo canacujitsijavalia, bajarapatsutojumata Jesus eca. Nexata
Pedro, Santiago, Juan, Andrés, bajarapamatabéxéyo pijaepatojavata
Jestsjavabelia jumaitsi:

4—Patajatuxanené, pajitsipajé patanetsipaebinexamé patayapétaenexa
paepatota copiapatsijitsia xua vajunupaebame. ¢Detsa peneta pitsicuene
pataenajé itsa copiapatsijitsia xua jumaitsimé templobo yabara? jai baja-
rapamonae Jestsjavabelia.

5Jests nexata tajévelia vajunupaeba pacuenia itsamatacabi itsijitsia
mapanacuataje. Jests jumaitsi pijajivijavabelia mapacueniaje:

—Xania panayajivitaename. Pétsa panacopatame itsajivi ata pape-
cayamaxéitojorobinexa. 6 Tsipaji raja peyamaxéitojorobivinexa ayaibi-
tsaéto patsiana bexané itajara tsane. Bajarapamonae najumetsénétsiaya
jumai tsane: “Xané raja Cristoné, Dioso athébévetsica taneitorobinétsi-
ca jivi tacapanepaenexa,” jai tsane. Bajarapamonae jivi, ayaibitsaéto
yamaxéitojorobiana.

7’Vajabitsaé pexanaejava imoxoyonacuanéjava, tajénacuanéjava ata,
pavénélivaisitaename. Itsiata pétsa pajunavame. Bajara peneta itsane
mapanacua pevereverecaevajénaeje. Itsiata baitsi jane bepijia bajarapa-
matacabi mapanacuaje abaxé apo vereverecajuni tsane. 8 Mapanacuaje
pevereverecaevajénae peneta copiaya itsaviriavi nabena itsaviriavija-
vabelia. Itsanacuanépijivi pijinia nabena itsanacuanépijivijavabelia. Ira
najéabiana ayaicuenia nacuanéjava. Ayaijaniboxaneto najetarucaena
nacuanéjava. Ayaicuenia bitso jivi bejiobi tsane nacuanéjava. Daxita baja-
rapacuene itsa pataename, saya abaxé taxuxuabaponaena piayaicuene, jai
Jests pijajivijavabelia tajévelia pevajunupaebijavata pacuenia itsamataca-
bi itsijitsia mapanacuata.

91Icatsia Jests tajévelia vajunupaeba pacuenia itsamatacabi itsijitsia
mapanacuataje. Jests jumaitsi pijajivijavabelia mapacueniaje:

—Nexata paxamé xania panayajivitaename. Tsipaji raja xané patajaji-
vixaemé, tomara pevetsivijavabelia pacacaponabiabiana. Bajarapamonae
pacajumaconibabeyabiabiana judiovi penacaetuatabiabibonéta. Paxamé
patajajivixaemé pacanubiana nacuaevetsivi pitabarata, presidentevi
ata pitabarata. Nexata bajarajota bajarapamonaejavabelia patsipae-
bianame xané talivaisi. 10 Nexata daxitanacuanépijivijava patsipaeba-
najetarubenaename pecapanepaelivaisinexatsi. 11Itsa pacataicaena
papecaneconitsinexa nacuaevetsivijavabelia, pétsa pajamatabécuene-
béjamé panenayajivicuaicuaijainexa bajarapamonaejavabelia. Palivaisi

panejamatabécuenevetsina pacatonaitajétsiana, patsipaebianame baja-
rapamonaejavabelia. Tsipaji raja bajarapaepatota Espiritu Santo paca-
cuaicuaijaiyaexanaena. Paxamé baitsi panejamatabécueneta apo pacuai-
cuaijamé tsane. 12 Bajarapamatacabi patajajivixaemé, panacaemonae
atamé, itsajivi panijamonaejivi ata pacacanajetsiana nacuaevetsivijava-
belia papecabeyaxuabinexa. Paneaxa ata, paneena ata, pacacanajetsiana
nacuaevetsivijavabelia papecabeyaxuabinexa. Panexi ata pacacanaje-
tsiana nacuaevetsivijavabelia papecabeyaxuabinexa. 13 Daxitajivi pacai-
toya tsane patajajivixaemé. Itsiata pajivi ajamatabécuenesaé tsane Dioso
pejumecovénétsijava nacua pecopiarucaejavabelianexa, bajarapajivi Dioso
capanepaenatsi, jai Jesis pijajivijavabelia tajévelia pevajunupaebijavata
pacuenia itsamatacabi itsijitsia mapanacuataje.

14]catsia Jesus tajévelia vajunupaeba papiayaicuene itsamataca-
bi copiapatsijitsia Jerusalén tomarata. Jesas jumaitsi pijajivijavabelia
mapacueniaje:

—Diosojumepaebinémi, profeta Danielpijiné, tajévelia Dioso pitorobi-
cueniatsi piayaicuene pevajunupaebilivaisi bajayata yaquina. Xua pani-
jatomaranémi vereverecaeyaexanaejitsiatsi, bajaraxua pelivaisi yaquina.
(Pajivi lebiana mapalivaisije, yapétaena papiayaicuene vajunupaeba
mapalivaisitaje.) Nexata paxamé pataename bajarapapiayaicuene penu-
caejava templobota, itsajota picani apo benucae. Nexata Judea nacuata
pejinavanapaevi itsa vénélivaisitaena bajarapapiayaicuene penucaejava
templobota, pétsa nubena. Naxanitsiayo bajarapamonae récépecaena
ibotsutonéjavabelia. 15Pajivi pijabojumata athébéyo ecaya, itsa vénéli-
vaisitaena bajarapapiayaicuene penucaejava templobota, bajarapajivi
perunaecujinaetsica bepijia najetabajiraviana. Pétsa joneya pijaboyalia
pejutsinexa pecobecové. 16 Pajivi pijinia nacuenebaponapona pijapabi-
ta, itsa vénélivaisitaena bajarapapiayaicuene penucaejava templobota,
bepijia najetabajiraviana. Pétsa naviata pijaboyabelia pejutsinexa pena-
xatabijava. 17 iPapetiriavi penacueto yacotajinavanapa, bitso bejiobi tsane
bajarapamatacabi! iBitso nabejiobitsiaya jinavanapaena! iPapetiriavi ata
mitoapaenacuetoxi isajinavanapa, bitso bejiobi tsane bajarapamatacabil!
18 Bajaraxuata tajévelia Diosojavabelia pavajécare piayapébejematacabita
papecatocopiapatsiyaniva bajarapapiayaicuene. Nexata pamatacabi paré-
cépecaename, pexaniamatacabi Dioso pacatocopatsiana bitso nabejiobi-
tsiaya paneponaeyaniva. 19 Tsipaji raja bajarapamatacabi bitso jivi bejiobi
tsane. Pabejiobicuene abaxé jivi caeto ata apo tae Dioso nacua pexanae-
cujinae, bajarapabejiobicuene taena. Bajaraxuacujinae icatsia itsamonae
bejiobiaexanae atatsi tsane, itsiata bajarapacuenia bitso apo bejiobiaexa-
naetsi tsane. Tsipaji Dioso epatua yatuucutsiana jivi bitso nabejiobitsiaya
pejinavanapaematacabianéminexa, bitso jivi nabejiobitsia pejinavanapae-
yaniva. 20Dioso epatua itsa apo yatuucutsi tsipae bitso jivi nabejiobitsiaya

pejinavanapaematacabianéminexa, caejivi ata apo asaé tsipae. Itsiata
baitsi jane Dioso piasivaxae pijajivi, pitapetsivi, Dioso epatua yatuucutsia-
na bitso jivi nabejiobitsiaya pejinavanapaematacabianéminexa, jai Jests
pijajivijavabelia tajévelia pevajunupaebijavata papiayaicuene itsamatacabi
copiapatsijitsia Jerusalén tomarata.

21]catsia JesUs tajévelia vajunupaeba pacuenia itsamatacabi mapana-
cuataje patsijitsia peyamaxéitojorobivi Dioso pejumecovénétsivi peyama-
xéitojorobinexatsi. Jesis jumaitsi pijajivijavabelia mapacueniaje:

—Nexata itsajivi yamaxéitojorobiaya itsa pacajumaitsi tsane: “Pataema.
Mara Cristo nucaje,” itsa pacajai tsane, pétsa pajumecovénétame. Itsa
pacajumaitsi tsane: “Bajarajota nuca Cristo,” itsa pacajai tsane, pétsa
pajumecovénétame. 22Itsamonae jumai tsane: “Xaneé raja Cristoné,” jai
tsane. Itsiata jemajai tsane. Itsamonae jumai tsane: “Diosojumepaebinéné
raja, profetanéné,” jai tsane. Itsiata jemajai tsane. Bajarapamonae ita-
jara exanaena pinijicuene pexanaejavané peyamaxeéitojorobinexa saya
jivi. Nexata bajarapacuenia itsamonae yamaxéitojorobaponaenatsi.
Itsiata pamonae pepacuene Dioso pijajivi, Dioso pitapetsivitsi, bajara-
pamonae apo yamaxéitojorobi tsanetsi. 23 iXania baja tsane! Xané raba-
ja pacatsipaebatsi tajévelia daxitacuene panenayajivitaenexa, jai Jests
pijajivijavabelia tajévelia pevajunupaebijavata pacuenia itsamatacabi
mapanacuataje patsijitsia peyamaxéitojorobivi Dioso pejumecovénétsivi
peyamaxéitojorobinexatsi.

Pacuenia Jestis tajévelia navajunupaeba icatsia pepatsijavanexatsica
petépaecujinae yabara pelivaisi
(Mt 24.29-35, 42, 44; Lc 21.25-36)

24 Jests tajévelia navajunupaeba itsamatacabi icatsia pepatsijavanexa-
tsica. Jestis jumaitsi pijajivijavabelia mapacueniaje:

—Xané tapatsivajénaetsica, jivi taena pecujunavicuene. Jivi nabejio-
bitsiaya jinavanapaena. Nexata jivi nabejiobitsiaya pejinavanapaema-
tacabicujinae matacabipijijuameto aitaquiri tsane. Meravipijijuameto
ata aitaquiri tsane. 25 Tulupu ata othopaenica irabetsica. Daxitacuene,
xua rubena athébétatsia, najéabiana. Xaniavaetsia apo rubenae tsane.
26 Nexata bajarapaepatota xané, Daxitajivi Pematapijinéné, jivi netaena
athébévetsica itarérébota tanajetarucaejava. Patsianicajé daxitacuene
taevetsinexa. Tanivenivenaecotia yajavapatsianicajé. 27Bajaraxuacujinae
angelevi itorobianajé, pamonae tajajivi, Dioso pitapetsivitsi, daxita-
nacuanéjavaverena tanetocaetuatsinexa xanéjavaberena, jai Jesis
pijajivijavabelia tajévelia penavajunupaebijavata itsamatacabi icatsia
pepatsijavanexatsica.

28]catsia Jesus tajévelia vajunupaeba pacuenia itsamatacabi itsijitsia
mapanacuataje. Jests jumaitsi pijajivijavabelia mapacueniaje:

xu pitsapa. Nexata bajarapacuenia payapétaneme vai baja imoxoyo pevajénae
pejonejavanexa. 29Bajara pijinia pacuenia peneta itsa pataename pecopiapatsi-
java, xua yabara pacatsipaebatsi, nexata payapétaename imoxoyo baja tava-
jénae tsane tapatsijavanexatsica. 30 Xaniajan€ pacuenia pacatsipaebijitsiatsi.
Pitsijamatabécuenevi aeconoxae mapamatacabitaje jinavanapa, bajarapitsijama-
tabécuenevi abaxé, bexéajavabelia ata, apo vereverecae tsane. Matapania xua
yabara pacatsipaebatsi, itsa baja copiapatsiana, bajarapamonae jane baja vereve-
recaena. 31“Itaboxo, ira yajava, tsitecaena daxitamatacabijavabelianexa,” jama-
tabéjai ata tsane itsamonae, itsiata jamatabécuenenavéxaniabiana. Tsipaji jemata
itaboxo, ira yajava, vereverecaena. Nexata palivaisi pacatsipaebatsi, apo najume-
tsénétsiné tsane. Nexata xua yabara pacatsipaebatsi, pacuenia baja najumeca-
panepaeya jumaitsiné, daxita bajaraxua copiapatsiana, jai Jests pijajivijavabelia
tajévelia pevajunupaebijavata pacuenia itsamatacabi itsijitsia mapanacuataje.

32 Jesus icatsia jumaitsi pijajivijavabelia:

—Itsajivi ata apo yapétae pamatacabita, paepatota ata, copiapatsijitsia
daxita xua yabara tajévelia pacatsipaebatsi. Athébépijivi ata, angelevi,
apo yapétae. Xané, Dioso pexénato atané, apo yapétaené. Caené taxa
Dioso yapétane, jai Jesus pijajivijavabelia.

33]catsia Jesis jumaitsi pijajivijavabelia:

—Xania baja tsane. Daxitamatacabi saya panecopiaevetavanapaename. Tsipaji
raja apo payapétaemeé tsane paepatota patsijitsianétsica. 34 Nexata pacuenia bo
pexainaené, pijabo evetsiaexana pijajivi, bajara xané itsin€ tsane. Bo pexainaené
itsa ponaejitsia tajénacuayabelia, pijajivi evetsiaexana pijabo. Nexata pijajivi, cae-
jivi canacuijitsia, rajutapona petonacuenebavanapaejavanexatsi pecovéta. Nexata
pijajiviyajuvénéné itoroba baupa pevetsinénexa petoevetabiabinexatsi pijabo-
baupa. Bo pexainaené jumaitsi bajaraponéjavabelia: “Xaniavaetsia netoeveta-
biabianame baupa matapania tapatsimatacabijavabelianexa,” jai bo pexainaené.
35Nexata paxamé ata bajarapacuenia panecopiaevetavanapaename matapania
tapatsimatacabitsicajavabelianexa. Tsipaji raja apo payapétaemé tsane pamataca-
bita patsijitsianétsica. Ajena meravi, caecanivia, patsipajé. Meravi tuatuajéta ata
patsipajé. Matacabivépata ata patsipajé. Bajayacunua ata patsipajé. 36 Bajaraxuata
xania baja tsane. Daxitamatacabi saya panecopiaevetavanapaename. Jemata itsa
patsipajé, paepatota apo panecopiaevetsimé, pacacaxitajarabijitsipatsi panemaji-
tsijavata. 37Palivaisi pacatsipaebatsi paxaméjavabelia, daxitajivinexa jumaitsiné.
iDaxitamatacabi saya panecopiaevetavanapaename! jai Jests pijajivijavabelia.

Pacuenia picani Jests pijavajabitsaé jamatabévaetabatsi
yabara pelivaisi
(Mt 26.1-5; Lc 22.1-2; Jn 11.45-53)

1 4 1 Anijamatacabibeje abaxé ajibi pejonenexa pascuafiesta, itsafies-
tanua, pafiestajava judiovi baxane levadurata matajérébinejeva

pexanaepan. Nexata bajarapafiestabejevajénaeya, sacerdotevi penamata-
caitorobivi, judiovi pecujarubivinua, najumejaita picani bajarapafiestaja-
va pevaetabinexatsi Jesis. Penajumetsénétsilivaisita picani jamatabévae-
tabatsi Jestis pebeyaxuabinexatsi. 2Itsiata bajarapamonae najumaitsi:

—Fiestajava meta abaxé apo vaetabi tsanetsi jivi vajanacaitsacueniabi-
yaniva, najai bajarapamonae.

Pacuenia Jestis petiriva tsimataepanatsi petuxujuviaceitera yabara pelivaisi
(Mt 26.6-13; Jn 12.1-8)

3 Jestis ponapona Betania tomarata, Simén pijabota. Simén bajayajebi bitso
peperabétsabanaenémi. Nexata Jestis pexaeyecaejavata mesata, petiriva
cobenaimoxoyorenatsi petuxujuviaceitera, nardovénéra, alabastrobotellabéta
pejeaceitera. Bajarapora bitso penamatamotsira. Nexata bajarapova yavéto-
xobiaxuaba bajarapora, petuxujuviaceitera. Bajaraxuacujinae Jesus tsimatae-
panaicatsi bajarapaaceitera. 4Bajarajota itsamonae penaenaevi itsa taeyena
Jestis petsimataepanaejavatsitsica, bajarapamonae jamatabéanaepanareca.
Nexata épamonae najumai tsenae:

—¢Detsa xuajitsia saya xuaba bajarapacuenia maporaje? 5Canajetsipa
rajane. Nexata matamopitsipa trescientos padenariobeje matatoxenetsia.
Bajarapapalata rajutsipa bepejiobivi bajarapacuenia peyavenonaenexa,
najai tsenae épamonae.

Bajarapamonae anaepana bajarapovajavabelia.

6 Nexata Jests jumaitsi bajarapamonaejavabelia:

—¢Detsa xuajitsia bajarapacuenia pajumaitsimé bajarapova pexanaejava
yabara? Mara povaje pexaniacuene nexanaje. 7Daxitamatacabi raja bepejiobivi
jinavanapa itsaxuayo pajinavanapame. Pamatacabi pajitsipame pexaniacuene
panetoexanaenexa bepejiobivijavabelia, nexata patoexanaename. Itsiata baitsi
jane xané daxitamatacabi apo ponaponaené tsane paxaméjavata. 8 Mara pape-
tirivaje pexaniacuene netoexana pacuenia baja cuenecaéjépatsi. Itsamonae
petépaejivi batsiperabéepana petuxujuviaceitera peperabéxaniavaetsinexa
peméthétsivajénae. Bajara pijinia pacuenia mapovaje netsimataepana petuxu-
juviaceitera, abaxé apo tépae atané. Nexata baja bajarapova neperabéxaniavae-
ta itsamonae taneméthétsivajénae. 9Xaniajané pacuenia pacatsipaebijitsiatsi.
Daxitanacuanéjava tajajivi itsa paebanajetarubenaena pexanialivaisi jivi taca-
panepaelivaisinexa, vajunupaebabiabiananua pacuenia exana xanéjavaberena
mapapetirivaje, jai Jests pijajivijavabelia.

Pacuenia Judas pona Jestis pijavajabitsaé pecobeyabelia
pecanajetsinexatsi yabara pelivaisi
(Mt 26.14-16; Lc 22.3-6)
10 Jests pijajivi doce ponébejeyajuvénéné pevéné Judas. Itsavéné
Iscariote. Nexata Judas pona sacerdotevi penamatacaitorobivijavabelia.

Jests jane baja yajumejailiatsi pecanajetsinexatsi. Nexata jane baja
Judas Jests canajetatsi sacerdotevi penamatacaitorobivi pecobeyabe-
lia. 11 Nexata sacerdotevi penamatacaitorobivi itsa tane bajarapacuene,
baréya. Jumaitsi bajarapamonae Judasjavabelia:

—Palata pacarajutsianatsi, jai.

Nexata jane baja xuacujinae Judas Jesis naitaxutocaevetaponaponatsi.
Nexata paepatota Judas toyapéxanepanatsi, perajutsinexa jane baja baja-
rapamonae pecobeyabelia.

Pacuenia Jestis barénabane pijajivi pecopiarutsinabani baja
pebeyaxuabivajénaetsi yabara pelivaisi
(Mt 26.17-29; Lc 22.7-23; Jn 13.21-30; 1 Co 11.23-26)

12 Junua jane baja fiesta, pafiestajava judiovi baxane levadurata mata-
jéréabinejeva pexanaepan. Bajarapamatacabi ovejaxi babia pexaenexa
pascua fiestamatacabi. Nexata Jests yanijobatsi pijajivi.

—¢Detsa belia paponaenajé patacamitsaexanaenexa pascua fiestamata-
cabi pexaejava nexaenexa? jai Jesus pijajivi.

13Nexata Jests itoroba anijanébeje pijajivitonébeje. Jumaitsi:

—Tomarabelia paponarebeje. Bajarajotalia pacaxitajarabianamebeje
mera canalito pecanajetarucaené. Bajaraponé papénanajetarucaename-
beje. 14Pabota bajaraponé joneyojopaena, bajarapabo pexainaenéjava-
belia pajumaitsimébeje tsane: “Vajanacacujarubiné raja jumaitsi: ‘.Detsa
jota pénéyatuucutsibo eca, pabota tajajivi baréxaejitsiané xua jivi baxane
pascua fiestamatacabi?’ jai raja vajanacacujarubiné,” pajamébeje tsane
bajarapabo pexainaenéjavabelia. 15Nexata athébéabetsia anijairabeje
pénéyatuucutsibojavata, pacatsitajétsianabeje. Bajarapaboénéta athé-
béyotsia paira ayai€énétuatuajé tsane. Daxitacuene bajarajota xainae-
na. Nexata vajaxaejavanexa bajarajotatsia paexanaenamebeje, jai Jests
pijajivitonébejejavabelia.

16 Nexata jane baja ponabeje Jests pijajivitonébeje. Patabeje baja toma-
rabelia. Caxitajarababeje daxita pacuenia Jests jumaitsitsibeje. Nexata
xua jivi baxane pascua fiestamatacabi daxita Jesus pijajivi pebaréxaene-
xa, bajaraponébeje exanabeje jane baja.

171tsa baja meravitsia, Jestis patajopa bajarajota pijajivi, doce poné-
beje, yajava. 18 Daxita mesata pexaeyenaejavata, Jestis jumaitsi
pijajivijavabelia:

—Xaniajané pacuenia pacatsipaebijitsiatsi. Caené paxaméyajuvénéné,
xanéjavata pexaeyecaené, necanajetsiana tajavajabitsaé pecobeyabelia, jai
Jests.

19Nexata Jests pijajivi bejamatabéjiobireca. Nexata Jesus pijajivi, caené
canacujitsia, Jestisjavabelia yanijobapona.

—<¢Xané tsaja tsane? jai tsaponae Jests pijajivi.

20 Nexata Jests jumaitsi pijajivijavabelia:

—Doce paponémébejeyajuvénéné raja. Ponébeje peneta caecue-
nia panajuacajabutsianajébeje panbé platojavabelia, bajaraponé tsane.

21 Nexata xané, Daxitajivi Pematapijinéné, tépaenajé pacuenia baja cajena
xané yabara Dioso pejumelivaisibaxutota tajévelia jumaitsi. Itsiata poné
tajavajabitsaé pecobeyabelia necanajetsiana, bajaraponé bitso bejiobi tsa-
ne pinijicuenia. Itsa meta bajaraponé apo naexanae tsipae, bajarapacue-
nia apo necanajetsi tsipae. Nexata xanepanaejitsipatsi bajaraponé itsa apo
naexanae tsipae. Tsipaji apo naneconitsi tsipae Diosojavabelia, jai Jests
pijajivijavabelia.

22 Nexata pexaeyenaejavata Jests pita panbé. Jestis jumaitsi
Diosojavabelia:

—Pexaniacuene panetoexaname. Panerajutame pan, jai.

Bajaraxuacujinae epatsénéquejeba bajarapapanbé. Rajuta pijajivi. Jests
jumaitsi pijajivijavabelia:

—Paxaema. Mara tavitoje, jai.

23 Bajaraxuacujinae icatsia Jestis copavénéjavata yapita pijajivi pebaréa-
paeranexa. Diosojavabelia jumaitsi:

—Pexaniacuene panetoexaname. Panerajutame maporaje, jai.

Bajaraxuacujinae pijajivi bajarapora rajuta. Daxita Jests pijajivi bajara-
pora apa.

24 Jests pijajivijavabelia jumaitsi:

—Tajana raja othopaena jivi ayaibitsaétoxaneto pecapanepaenexatsi.
Nexata tatépaejava pejamatabécueneta, jivi yapétaena pepacuene xania-
jai Dioso jivi pecapanepaejavanexa, pacuenia baja cajena tajévelia Dioso
najumecapanepaeya jumaitsi. 25 Xaniajané pacuenia pacatsipaebijitsiatsi.
Xané rabaja matavéjéa apo apaené tsane uvacuaira mapanacuataje, mata-
pania icatsia apaenajé Dioso pijanacuatatsia pejanauvacuaira, jai Jests
pijajivijavabelia.

Pacuenia Jestis tajévelia jumaitsi Pedrojavabelia: “Pedro, xamé raja
nayavajunuaxainaename tajajivitonécuenemé,” jai, yabara pelivaisi
(Mt 26.30-35; Lc 22.31-34; Jn 13.36-38)

26 Jests pijajivi barénaxéana Diosojumevajiané. Bajaraxuacujinae Jests
pijajivi barépona petsutojumabelia. Patsutojumata olivonaené apaaxayo,
bajarapatsutojumabelia barépona. 27Nexata bajarapatsutojumata Jests
jumaitsi pijajivijavabelia:

—Daxita raja paxamé ajena, pameravi, panexuabarécépecaename.
Tsipaji rabaja patanexuabarécépecaejavanexamé yabara, Dioso pejumeli-
vaisibaxutota tajévelia jumaitsi mapacueniaje: “Beyaxuabianatsi raja ove-
ja pevetsiné. Nexata pijaovejabitsaéto nacayajatsia récépecaena,” jai Dioso
pejumelivaisibaxutota paxamé patanexuabarécépecaejavanexamé yabara.

Nexata ajena, pameravi, tajavajabitsaé itsa nevaetabiana tanebeyaxua-

binexa, daxita paxamé panexuabarécépecaename. 28Itsiata baitsi jane

tatépaecujinae icatsia asaéné tsane. Nexata paxamé panevajénaeyabelia

copiata ponaenajé Galilea nacuayabelia, jai Jests pijajivijavabelia.
29Nexata Pedro jumaitsi Jestsjavabelia:

—Daxita mapamonaeje caxuabarécépecae ata tsane, xané cajena apo
caxuabatabajiravi tsanetsi, jai Pedro.

30Nexata Jests jumaitsi Pedrojavabelia:

—Xaniajané pacuenia catsipaebijitsiatsi. Ajena rabaja, pameravi, nania-
naevépata, anijajumebeje vacara pefiabivajénaeya, nayavajunuaxainaena-
me tajajivitonécuenemé. “Apo yapétaené cajena bajaraponé,” jamé tsane
xané yabara acueyabi xuabeje, jai Jestis Pedrojavabelia.

317tsiata Pedro ajumesaéya jumaitsi Jestisjavabelia:

—Nebeyaxuabijitsia ata tsane xamé yajava, itsiata cajena apo nayavaju-
nuaxainaené tsane nijajivitonécuenené, jai Pedro Jestsjavabelia.

Daxita Jesus pijajivi bajarapacuenia jumaitsi.

Pacuenia Jestis vajéta Diosojavabelia Getsemanivénéjavata yabara pelivaisi
(Mt 26.36-46; Lc 22.39-46)

32 Jesus, pijajivi yajava, pata Getsemanivénéjavata. Bajarajota Jests
jumaitsi pijajivijavabelia:

—Paneevetenare abaxé majotaje tavajétsiepatoyo Diosojavabelia, jai.

33Nexata Pedro, Santiago, Juan, bajara saya pamatabéxéyo, Jestis baré-
pona pesaicaeyojavabelia. Bajaraxuacujinae Jests bitso najamatabéxaina.
Nexata bejamatabéjiobireca. 34 Nexata Jests jumaitsi pijajivi acueyabi
ponébejejavabelia:

—Xané bitso pinijicuenia najamatabéxainajé. Nexata tanajamatabéxai-
naejava yatépaejitsiané. Paxamé abaxé majotaje panacopabare. Paitavamé
tsane. Pétsa pamajitame, jai Jests pijajivi acueyabi ponébejejavabelia.

35Nexata Jests, caené, pevajénaeyabelia icatsia tsiquirijavayo ponata-
ba. Tsipaji Jesus tajévelia yapétane pacuenia Dioso tocopatatsi bitso ayai-
cuenia pebejiobiaexanaenexatsi paepatota pijavajabitsaé beyaxuabijitsia-
tsi. Nexata Jests irataeya bocajunua pevajétsinexa Diosojavabelia. Vajéta
picani Diosojavabelia bitso bejiobitsiaya pebeyaxuabiyanivatsi. 36 Nexata
Jesus pevajétsijavata Diosojavabelia, jumaitsi:

—Taxa Diosomé, netocopatame picani tanebeyaxuabinexa betajiobicueneta.
Daxitacuene raja cacaé€jépa nexanaenexa. Nexata necapanepare bajarapabejio-
bicuenevecua. Itsiata xané apo tajitsipaecuene ata, pacuenia xamé jitsipame,
netocopatsianame, jai Jests pevajétsijavata Diosojavabelia.

37Bajaraxuacujinae Jesis naviarena acueyabi ponébeje pijajivijavabere-
na. Caxitajaraba Jests pijajivi pemajitanubenaevi. Nexata Jesis jumaitsi
Pedrojavabelia:

—Simén, ¢pamajitanubename tsaja? ¢(Apo pacacaéjépae tsabaja rovia
caeepatoyo ata paneaitavatsenaenexa? 38 Pétsa pamajitame. Paitavamére.
Pavajére Diosojavabelia pibisiacuene paneexanaeyaniva. Tsipaji raja dova-
thi pacajamatabécueneéjébiana. Paxamé picani panejamatabécueneta
pexaniacuene jamatabépaexanabiabame. Itsiata baitsi jane apo pajamata-
bécuenesaémé pexaniacuene paneexanaenexa, jai Jestis Pedrojavabelia.

39Nexata icatsia Jestis pona pecovéyabelia pevajétsinexa icatsia
Diosojavabelia. Bajara icatsia pacuenia Jests vajéta Diosojavabelia pacue-
nia vajéta copiata. 40Icatsia Jests naviarena pijajivijavaberena. Caxitajaraba
icatsia Jesus pijajivi pemajitanubenaevi. Tsipaji baja Jests pijajivi bitso ita-
majitsipana. Nexata Jesus pijajivi apo yapétae pacuenia jumecanaviatsijitsia
Jestisjavabelia. 411catsia abaxé Jestis naviata pecovéyabelia pevajétsinexa
icatsia Diosojavabelia. Bajaraxuacujinae, acueyabi baja xuabeje pevajétsicu-
jinae, Jests icatsia rena pijajivijavaberena. Jumaitsi Jests pijajivijavabelia:

—¢Abaxé tsarovia tsiteca pamajitanubename? Ajibi rabaja. Copiapata
rabaja paepatota xané, Daxitajivi Pematapijinéné, necanajetsijitsia pibi-
siacuene pexanaevi pecobeyabelia. 42 Panonobapunare baja. Ponaenatsi
baja. Imoxoyo rabaja najetaruca tajavajabitsaé pecobeyabelia tanecanaje-
tsinénexa, jai Jests pijajivijavabelia Judas yabara.

Pacuenia Jests vaetabatsi pijavajabitsaé yabara pelivaisi
(Mt 26.47-56; Lc 22.47-53; Jn 18.2-11)

43 Jesls pijavajabitsaé pevaetabijavatanexatsi, cuaicuaijai tsanucae pija-
jivijavabelia. Nexata bajarapaepatota patanajetaruca Judas, Jests pijajivi
doce ponébejeyajuvénénémi. Judas pénanajetarubenatsi jivi ayaibitsaé-
toxaneto. Bajarapamonaeyajuvénévi itsamonae canajetarubena espada-
né. Itsamonae canajetarubena naeboné yajava. Bajarapamonae itorobatsi
sacerdotevi penamatacaitorobivi, judiovi pecujarubivi ata, judiovi pijaan-
cianovi ata. 44Judas pebarérenavajénae bajarapamonae, copiaya baja
cajena Judas tsipaeba pacuenia bajarapamonae yapétaejitsia Jestiscuene.
Judas jumaitsi mapacueniaje:

—Poné raja peneta bajacobiaya itabaratsutsunexuabianajé, bajaraponé
Jests tsane. Bajaraponé pavaetabianame. Pacobecétsianame xaniavaetsia.
Nexata panecobecétsiné pacaponaeremena, jai baja cajena Judas pemata-
canajetarucaevijavabelia pebarérenavajénae.

45Nexata jane baja Judas itsa patanajetaruca, exana pacuenia baja cajena
jumaitsi pematacanajetarucaevijavabelia. Judas Jests itabaratsutsuniaya baja-
cobatsi, Judas jane baja pematacanajetarucaevi peyapétaenexa Jestiscuene.
46 Nexata jane baja Jests pijavajabitsaé vaetabatsi. Cobecétatsi xaniavaetsia.

47Bajarajota Jests pijajiviyajuvénéné pijaespada navemarajonotaxuabi-
na. Muxuyoropaebiaxuaba sacerdotevi pepo penamatacaitorobiné pijajivi-
toné. 48 Nexata Jests jumaitsi pevaetabivitsijavabelia:

(Mr 14.46)

—Paxamé meta panetaneme betanacobetoxotsiné. Bajaraxuata pacapo-
name espadané, naeboné yajava, patanevaetabinexamé pacuenia pavae-
tababiabame penacobetoxotsiné. 49Xané caematacabi canacujitsia Dioso
pejumelivaisi paxaméjavabelia pacatsipaebabiabatsi templobota. Itsiata
bajarapamatacabi apo panevaetabimé. Mara pacuenia panevaetabameje
tanetocopiapatsixae baja pacuenia Dioso pejumelivaisibaxutota bajayata
tajévelia jumaitsi xané yabara, jai Jests pevaetabivitsijavabelia.

50 Nexata jane baja Jests pijavajabitsaé pevaetabijavatatsi, daxita Jests
pijajivi xuabarécépecatsi pacuenia baja cajena Jesis jumaitsi tajévelia
pijajivijavabelia.

Pacuenia pevéjéato najetabajirava yabara pelivaisi

51Pevéjéato pénanajetaruca Jests pecaponaevitsi. Sdbanata namata-
quinanajetaruca. Nexata pevéjéato bajarapamonae yasadbanavaetabatsi.
52 Nexata pevéjéato sdbana naisinaxuaba. Najetabajirava jumasané.

Pacuenia Jestis nutatsi judiovi penamatacaitorobivi pitabarata
yabara pelivaisi
(Mt 26.57-68; Lc 22.54-55, 63-71; Jn 18.12-14, 19-24)

53 Jestis caponaliatsi sacerdotevi pepo penamatacaitorobiné pijabo-
yabelia. Nacaetuata bajarajota daxita sacerdotevi penamatacaitorobivi,
judiovi pijaancianovi ata yajava, judiovi pecujarubivi ata yajava. 54Itsa
baja Jests caponaliatsi, nexata Pedro bajarapamonae pecovéya tajiyo
najetaruca. Sacerdotevi pepo penamatacaitorobiné pijabo matatoyoro-
tsia yacaranata ibopanaxanetoné, mataropotsia pefaratsijavaxanetota.
Nexata bajarapayacaranatsijavaxaneto baupa, Pedro najoneya bopana-
bojavabelia, itsabelia Jesis cajunuatsi. Nexata sacerdotevi pepo pena-
matacaitorobiné pijabopanabota, Pedro nanonopeca isoto muxuneneta
templobopijipoliciavita.

55Nexata bajarapabo énétuatuajéta sacerdotevi penamatacaitorobivi,
judiovi pijaancianovi ata yajava, judiovi pecujarubivi ata yajava, nabaré-
cuaicuaijai. Bajarapamonae nayanijoba.

—¢Jipatsa yapétane Jests pibisiacuene pexanaejava, paneconi yabara
beyaxuabijitsiatsi? najai tsaponae.

Itsiata bajarapamonae apo caxitajarabi itsaneconi ata Jesus pijaneco-
ni. 56Itsamonae saya penajumetsénétsilivaisi paeba Jestis yabara. Itsiata
caelivaisi najuapaebi ata, najumejépaeya apo paebi bajarapamonae.
57Itsamonae nonobapuna. Penajumetsénétsilivaisi paeba Jesis yabara.
Penonobapunaeviyajuvénéné jumaitsi mapacueniaje:

58 —Paxané raja, pamatabéxéyo panubenajé majotaje, pajumetani-
ji Jestis pejumaitsijava. Bajaraponé jumaitsi: “Xané raja xuabianicajé
mapatemploboje, jivi pexanaebo. Acueyabi matacabita icatsia itsa-
bo veretetsianajé. Jivi apo pexanaebo tsane,” jai maponé Jesusje, jai
penonobapunaeviyajuvénéné.

59]tsiata daxita bajarapamonae najumejépaeya apo paebi.

60 Nexata jane baja sacerdotevi pepo penamatacaitorobiné nonotapuna
bajarapamonae pitabarata. Nexata jumaitsi Jestsjavabelia:

—(¢Apo yapétaemé tsaja itsalivaisiyo ata nejumecanaviatsinexa?
¢Xaniajai tsabaja pacuenia mapamonae caneconitsiajumaitsije? jai
Jestsjavabelia sacerdotevi pepo penamatacaitorobiné.

61 Jests itsiata moya. Apo jumepitsi cajena. Nexata icatsia sacerdotevi
pepo penamatacaitorobiné jumaitsi Jestisjavabelia:

—¢Xameé tsabaja pepacuene Cristomé, athébévetsica Dioso pecaitorobi-
nétsica jivi necapanepaenexa? ¢Xameé tsaja, Dioso pexénatomé? jai.

62 Nexata Jests jumaitsi bajaraponéjavabelia:

—Jaja, xané rabaja. Paxamé raja panetaename, Daxitajivi
Pematapijinéné, taecaejava Dioso pecujuanenia, daxitajamatabécuene

pecaéjépaenétsi. Panetaenamenua tanajetarucaejava athébévetsica itaré-
rébota, jai Jests.

63Bajarapacuenia Jests pejumaitsijava itsa jumetane, sacerdotevi pepo
penamatacaitorobiné penaxatatsijava anaeya titinaxuaba. Bajarapacuenia
titinaxuaba pianaepanaexae Jesis pejumaitsijava yabara. Nexata sacerdo-
tevi pepo penamatacaitorobiné jumaitsi daxita penacaetuatsivijavabelia:

—Pijacuata rabaja pejumaitsijumeta naneconita. Pematatsénéa apo
namatavenonaetsi itsamonae vajanacatsipaebinexa paneconi yaba-
ra maponéje naneconitsiaexanaejitsiatsi. 64 Paxamé rabaja pajumeta-
neme maponéje Dioso apo pejitsipaecuenia pecuaicuaijaijava. Tsipaji
Dioso bepexénato nataeya cuaicuaijai. ¢{Detsa nexata paxamé paja-
matabéitsimé? jai sacerdotevi pepo penamatacaitorobiné daxita
penacaetuatsivijavabelia.

Nexata daxita penacaetuatsivi jumaitsi:

—Naneconita rabaja Diosojavabelia. Nexata baja beyaxuabianatsi, jai
bajarapamonae Jests yabara.

65Nexata bajarapamonaeyajuvénévi Jests itabarasuabatsi.
Bajaraxuacujinae papaébérépanata itaxutocétatsi. Pitaxutocétsicujinaetsi
itabaratsaquibabeponatsi pecobethaitonéta. Nexata bajarapamonae jumai
tsaponae Jestsjavabelia:

—iVénéjonare poné caitabaratsaquibabepona! jai tsaponae
bajarapamonae.

Bajaraxuacujinae templobopijipoliciavi itabarapacabiaxuabatsi Jess.

Pacuenia jane baja Pedro nayavajunuaxaina Jesus pijajivitonécuene
yabara pelivaisi
(Mt 26.69-75; Lc 22.56-62; Jn 18.15-18, 25-29)

66Itsa abaxé Jests sacerdotevi pepo penamatacaitorobiné pijabo éné-
tuatuajéalia yanijobaponatsi xua yabara naneconitsiaexanaejitsiatsi,
Pedro naitaxutocaevetsiaya naeca bopanabota. Nexata bajarajota taeyeta-
tsi petiriva, sacerdotevi pepo penamatacaitorobiné pijabota penacuenebi-
va. 67Bajarapova Pedro taeyetatsi penanonopecaejavata. Nexata bajarapo-
va naitaxutobabatsia asaéya taenucatsi Pedro. Jumaitsitsi:

—Xameé ata rabaja naponaponame Jestiista, Nazaret tomarapijinéta,
jaitsi.

68 Nexata Pedro itsiata nayavajunuaxaina Jesus pijajivitonécuene.
Nexata Pedro jumaitsi bajarapovajavabelia:

—Jume raja. Apo yapétaené cajena bajaraponé. Apo yapétaené pacue-
ne yabara nejumaitsimé, jai Pedro.

Bajaraxuacujinae Pedro pejonebaupajavaverenajavabelia natixilia.
Nexata vacara fiaba. 691catsia bajarapova Pedro tanetsi. Nexata pamonae
bajarajota nubena, bajarapamonaejavabelia bajarapova jumaitsi:

—Mara ponéje Jesus pijajiviyajuvénénéje, jai bajarapova Pedro yabara.

70]catsia nexata Pedro jumaitsi:

—Jume raja. Apo yapétaené cajena bajaraponé, jai.

Bajaraxuacujinae, icatsia caeepatoyocujinae, bajarajota penubenaevi
Pedro jumaitsitsi:

—Xaniajai raeta baja cajena. Xamé Jesus pijajiviyajuvénénémeé. Tsipaji
rabaja Galilea nacuapijinémé. Galilea nacuapijivi pecuaicuaijaicuenia
cuaicuaijamé, jaitsi.

71Nexata Pedro pejumexaniataenexatsi, ajumesaéya jumaitsi:

—Itsa apo xaniajané tsipae paxaméjavabelia, nexata Diosojavabelia naneconi-
tsipajé. Apo yapétaené cajena poné yabara panejumaitsimé, jai Pedro.

72]tsa baja Pedro najumevereta bajarapacuenia pejumaitsijava, vacara icatsia
fiaba. Nexata bajarajota Pedro najamatabénapitajaraba pacuenia Jesis jumai-
tsitsi: “Anijajumebeje vacara pefiabivajénaeya, nayavajunuaxainaename tajajivi-
tonécuenemeé. ‘Xané cajena apo yapétaené bajaraponé,’ jamé tsane xané yabara
acueyabi xuabeje,” pejaijavatsi Jests, Pedro najaaraba. Nexata bajarajota Pedro
bitso najamatabéxaina Jesis pejumaitsijumetsi yabara. Pedro nexata nua.

Pacuenia Jests nutatsi Pilato pitabarata yabara pelivaisi
(Mt 27.1-2, 11-14; Lc 23.1-5; Jn 18.28-38)

1 5 1Ajena baja matacabi tsarucaponae, sacerdotevi penamatacaitorobivi,
judiovi pijaancianovi ata yajava, judiovi pecujarubivi ata yajava, nacae-

tuata. Icatsia pematatsénéa itsamonae bajarapitsijamatabécuenevi yajavanacae-
tuata penabarécuaicuaijainexa. Bajaraxuacujinae bajarapamonae Jests cobecé-
tsiaya caponaliatsi nacuaevetsiné Pilatojavabelia. 2Nexata Pilato yanijobatsi Jests.

—¢Xamé tsaja judiovi pepo nevetsiné? jaitsi.

Nexata Jestis jumaitsi Pilatojavabelia:

—J4aja, xané rabaja pacuenia nejumaitsimé, jai Jesus Pilatojavabelia.

3Sacerdotevi penama itsamonae bajarapitsijamatabécuenevi yajtacaito-
robivi jumaitsi Pilatojavabelia:

—Jests raja bitso pibisiacuene exanabiaba, jai.

4Nexata icatsia Pilato yanijobatsi Jests.

—¢Itsalivaisiyo ata tsaja apo yapétaemé nejumecanaviatsinexa? ¢{Apo
jumetaemé mapacuenia pecaneconitsijavaje? jaitsi.

5Itsiata Jestis matavéjéa apo jumepitsi Pilatojavabelia. Bajaraxuata
Pilato apo yapétae pacuenia exanaejitsia Jestsjavabelia.

Pacuenia baja Pilato tocopata Jestis pebeyaxuabinexatsi
yabara pelivaisi
(Mt 27.15-31; Lc 23.13-25; Jn 18.38-19.16)

6 Nacuaevetsiné Pilato xaina pijacujirucuene. Caevai canacuji-
tsia, pascua fiestamatacabi, Pilato copatabiaba caené penaneconitsiné

pepitsapaenexa penaneconitsivi pejebabiabibovecua. Pajivi yabara

jivi Pilatojavabelia vajécabiaba, Pilato nexata copatabiaba bajarapaji-
vi pascua fiestamatacabi. Bajarapacuenia Pilato caené copatabiaba jivi
pesivajamatabécuene xanepanaenexatsi. 7Pamatacabi Jestis naneconi-
tsiaexanatsi, bajarapamatacabi Barrabasvénéné jivi pebarébevi baréna-
neconitsiaponapona penaneconitsivi pejebabiabibota. Barrabés, itsamo-
nae yajava, barénabia picani gobierno pijajivijavabelia. Nexata taicatsi.
Naneconitsiaexanejebatsi penaneconitsivi pejebabiabibota. 8 Nexata jivi
pona Pilatojavabelia. Jumaitsi bajarapamonae Pilatojavabelia:

—Pacuenia pascua fiestamatacabi copatabiabame caené pepitsapae-
nexa penaneconitsivi pejebabiabibovecua, bajarapacuenia panetocopare
caené pepitsapaenexa penaneconitsivi pejebabiabibovecua, jai bajarapa-
monae Pilatojavabelia.

9Nexata Pilato jumaitsi bajarapamonaejavabelia:

—¢Pajitsipame tsaja patacatocopatsijava pepitsapaenexa Jesus, pajudio-
vimé pepo papecaevetsiné? jai Pilato.

10 Bajarapacuenia Pilato jumaitsi tsipaji yapétane pajamatabécuene
yabara sacerdotevi penamatacaitorobivi tocaponarenatsi Jests. Pilato
jamatabécueneyapétane sacerdotevi penamatacaitorobivi Jests pecue-
neitoyaxaetsi petocaponaejavatsirena. 11 Nexata bajarapamonae asaéya
vajéca Barrabéas pecapitsapaenexatsi. Tsipaji baja cajena sacerdotevi pena-
matacaitorobivi muxubijiapenetsia jumaitsi jivijavabelia:

—Asaéya pavajécaename Barrabas pecopatsinexatsi. Nexata Barrabas
copatsianatsi pepitsapaenexa penaneconitsivi pejebabiabibovecua. Pétsa
pavajécame Jesis pecopatsinexatsi, jai baja cajena sacerdotevi penamata-
caitorobivi jivijavabelia.

12Nexata icatsia Pilato yanijoba jivijavabelia:

—¢Detsa nexata xua pajitsipame taexanaenexa maponéjavabeliaje:
“Judiovitsi pepo vajanacaevetsiné,” paneyabarajainéjavabelia? jai Pilato
judiovijavabelia Jestis yabara.

13Nexata bajarapamonae vavajai pinijijumeta.

—iCruzajavabelia cobematabiabarutsiaexanare! jai Pilatojavabelia.

14Nexata Pilato jumaitsi bajarapamonaejavabelia:

—¢Detsa pitsineconi yabara nexata cobematabiabarutsiaexanaejitsipa-
jé? jai Pilato Jests yabara.

Itsiata bajarapamonae icatsia pinijijumeta vavajai.

—iCruzajavabelia cobematabiabarutsiaexanare! jai tsaponae.

15Nexata baja Pilato tocopata Barrabds pepitsapaenexa penaneconitsivi
pejebabiabibovecua jivi barajamatabécuenexanepanaeya petaenexatsi. Nexata
Pilato pijajivi, vajabitsaévi, itoroba copiaya Jests ayaicuenia pejumatitibabe-
nexatsi penaneconitsivi pejumaconitabiabimacata. Bajaraxuacujinae Pilato
tocopata baja Jesis vajabitsaévi pecobematabiabarutsinexatsi cruzajavabelia.

16 Nexata baja vajabitsaévi Jesis caponaliatsi nacuaevetsiné Pilato
pijaboxanetojavabelia. Nexata bajarajota nacaetuata daxita vajabitsaé-
vi. 17Bajaraxuacujinae Jests quenetsiataeya xatatatsi peraénaetsau-
tsaucaejava. Xua nacuaevetsiné banaxatata, bajaraxua xatatatsi bena-
cuaevetsinécuenia petaenexatsi. Coronacuenia pemataxatatsinexatsi,
peejuvitoyoroto tsimataexanatsi. Bajarapatoyoroto Jesis mataxatatatsi.
18 Bajaraxuacujinae quenetsiataeya bajacobaponatsi.
iBajaco, judiovi pepo pevetsiné! jai tsaponae bajarapamonae
Jestsjavabelia.

19Bajarapamonae caené canacujitsia mataconibiaxuabaponatsi naebota.
Suabaponatsinua. Beyaiyataeya itajara pematabacabéta tonubenajoneya-
biabatsi Jests pitabarata. 20 Jestis quenetsiataeya pecapocaponaecujinae-
tsi, vejumajonotatsi baja xua xatatatsi, peraénaetsautsaucaejava. Jesus
baja icatsia xatatatsi penaxatatsijava. Caponaliatsi jane baja pecobemata-
biabarutsinexatsi cruzajavabelia.

Pacuenia jane baja Jesiis cruzajavabelia cobematabiabarutatsi
yabara pelivaisi
(Mt 27.32-44; Lc 23.26-43; Jn 19.17-27)

21 Alejandrobeje Rufobeje paxa, Siménvénéné, Cirene tomarapijiné.
Nexata Simén najetaruca vayafotusatojavaverena. Nexata vajabitsaé-

vi Simén junatatsi, pacruzajavabelia Jesiis cobematabiabarutsijitsiatsi,
peyavenonaeyacaponaenexa.

22 Caponaliatsi Jests Goélgotavéné tsutojavabelia. “Gélgota,” itsa jai
hebreojumeta, mapajumetaje pejumaitsijume: “Jivimatasipatsuto,” pejai-
jume. 23Bajarajota picani Jesus rajutatsi vinora piapaenexa, pematajéréa-
bira mirravénéjavata, bitso penavixaetaeyaniva pecobematabiabijavatatsi
cruzajavabelia. Itsiata Jests apo apae. 24Nexata jane baja Jests vajabi-
tsaévi cobematabiabarutatsi cruzajavabelia. Bajaraxuacujinae vajabitsaévi
bajarajota canamuxusita beibotoxi. Bajarapacuenia canamuxusita peya-
pétaenexa poné pitaponaejitsia caejava canacujitsia Jestis penaxatatsi-
javami, xua jumaponapona. Bajarapacuenia vajabitsaévi natsicobetsana
Jesis penaxatatsijavami.

25Bajayacunuaepatota, a las nueve, Jestis cobematabiabarutatsi cru-
zajavabelia. 26 Bajarajota Jestis pematabocoto matatsénéyo yaquinaruta
tablapayota itsamonae ata peyapétaenexa pajamatabécuene yabara Jesis
cobematabiabarutatsi cruzajavabelia. Jumai tsarutsi peyaquinarutsiita-
ne cruzajavata mapacueniaje: “Mara ponéje judiovi pepo pevetsinéje,”
jai tsarutsi Jests yabara. 27 Anijanébeje penacobetoxotsinébeje, Jests
yajavacobematabiabarutatsi. Caené canacujitsia pijacruzata rubatsi.
Bajaraponébeje Jestis pemuxuneneta rutatsibeje. Itsané Jesis pecujuane-
nia rutatsi. Itsané Jesis petsavenonenia rutatsi. 28 Bajarapacuenia Jesis

itsa yajavacobematabiabarutatsi penacobetoxotsinébeje, nexata Jests
tocopiapatatsi pacuenia baja cajena Dioso pejumelivaisibaxutota tajéve-
lia jumaitsi Jests yabara. Dioso pejumelivaisibaxutota tajévelia jumaitsi
Jesis yabara mapacueniaje: “Naneconitsiaexanaenatsi bepibisiacuene
pexanaenécuenia,” jai baja cajena tajévelia Dioso pejumelivaisibaxutota
Jesus yabara.

29 Jestis pecobematabiabarutsijavatatsi cruzajavabelia, bajaraxuayo
penajetarubenaevi Jests itaropitsiaya bijataeyabiabatsi. Jumai tsabiabi
bajarapamonae:

—Yiara jane maitsiméje. Xamé raja imata jumaitsimé: “Xuabianicajé
templobo. Acueyabi matacabita icatsia veretetsianajé itsabo,” jamé.
30Nacapanepare jane baja nijacuata. Cruzajavavetsica runaimica, jai tsa-
biabi Jestisjavabelia bajaraxuayo penajetarubenaevi.

31Bajara pijinia pacuenia sacerdotevi penamatacaitorobivi, judiovi
pecujarubivi ata, capocaponatsi Jests. Epamonae najumaitsi:

—Maponéje itsamonae yabara jumai tsabiabi: “Capanepaenajé jivi,”
jai tsabiabi. Caranata pijacuata penacapanepaenexa, apo caéjépaetsi.
32]tsa xaniajai pepacuene Cristo, athébévetsica Dioso pitorobinétsica jivi
pecapanepaenexa, Israel nacuapijivi pepo pevetsinénexanua, aeconoxae
runaenica cruzajavavetsica vajataenexa. Nexata jane baja jumecovénétsia-
natsi Cristonécuene, najai bajarapamonae capocaponaeya Jestus yabara.

Ponébeje ata Jests yajavacobematabiabarutatsi, bajaraponébeje ata,
Jests bijataerucatsibeje.

Pacuenia baja Jests tépa yabara pelivaisi
(Mt 27.45-56; Lc 23.44-49; Jn 19.28-30)

33 Jests baja itsa tépaejitsia, ajena matonejejitsia, daxita nacuajava aita-
quiri tsajuni. Matapania caniviyojavabelia, bejamatabécuene a las tres,
nacua napebeta icatsia. 34 Nexata icatsia paepatota nacua napebeta, baja-
rapaepatota pinijicuenia Jesis aéjai. Jumaitsi:

—Eloi, Eloi, ¢lama sabactani? jai Jests.

Bajarapacuenia Jests itsa jumaitsi pijajumeta, mapajumetaje pejumai-
tsijume: “TajaDioso, tajaDioso, ¢detsa xuajitsia baja tajaepato necopata-
me?” pejaijume.

35Nexata itsamonae bajarajota penubenaevi bijiaya jumetane bajarapa-
cuenia Jesus pejumaitsijava. Nexata saya jamatabécuenenavéxaniabiaya
jumaitsi bajarapamonae:

—Jica, pajumetaema. Mara poné junata profeta Eliaspijinémije,
Diosojumepaebinémi, jai bajarapamonae.

36 Nexata bajarapamonaeyajuvénéné piajatuvinorayalia bepijia jabu-
taxuaba esponjavénéjava. Bajaraxuacujinae esponjavénéjava naebou-
pita cétaruta. Toyotsiatsi picani Jesis petsutsuninexa bajaraxua. Poné

picani Jesis toyotsiatsi bajaraxua petsutsuninexa, bajaraponé jumaitsi
penajuanubenaevijavabelia:

—Bajarapacuenia abaxé copatarutatsi Jests. Taenatsi Eliaspijiné itsa naje-
taruca cruzavecua penutsinexatsitsica Jests, jai bajaraponé capocaponaeya.

37 Jests icatsia pinijicuenia aéjai. Bajaraxuacujinae jane baja Jesus tépa-
najereca. 38 Paepatota Jesus tépanajereca, bajarapaepatota templobo éné-
tuatuajéalia peyatuucutarutsipana, ayaipapaébérépanaxaneto, titititica
tuatuajéareca, athébévetsicacujinae irabereca. 39 Nexata paepatota Jests
tépanajereca, vajabitsaévi pijacapitdn Jesus pitabara canacujitsialia nuca.
Nexata bajaraponé taenuca Jesus pinijicuenia peaéjaijava. Taenucanua
Jests petépanajetsijavareca. Nexata vajabitsaévi pijacapitan jumaitsi:

—Matsaena poné tépaje, pepacuene baja rovia Dioso pexénato, jai.

40 Bajarajota petiriavibitsaétoxaneto tajiyoverena taenubena Jests
petépaejava. Bajarapapetiriavi tuatuajéta nanubena mapamatabéxéyoje.
Itsava Marfavénéva, Magdala tomarapijiva. Itsava Salomévénéva. Itsava
icatsia Mariavénéva. Bajarapova Santiagobeje Josébeje pena. Bajaraponé
Santiago, pevéjéato abaxé itsané Santiagovénénévecua. 41 Pamatacabi

abaxé Jestis ponapona Galilea nacuata, bajarapapetiriavi Jests pénajina-
vanapatsi peyavenonaenexatsi. Papetiriavibitsaétojavata Mariabana nanu-
bena, bajarapapetiriavi ata Marfabana Jests najuapénaponarena Galilea
nacuaverena Jerusalén tomaraberena.

Pacuenia Jestis petépaené méthétatsi yabara pelivaisi
(Mt 27.57-61; Lc 23.50-56; Jn 19.38-42)

42-43 José Arimatea tomarapijiné, judiovi pevetsiné, peyaiyataenétsi.
Bajaraponé José copiaevetaponapona pecopiapatsijava pamatacabi cae-
né Dioso evetsijitsia daxita pijajivi mapanacuataje. Judiovi baja pena-
cueraevetsimatacabinexa pevajénaeya pamatacabi, caniviyotsia baja.
Bajarapamatacabi judiovi banacuenevereta baja penacuenebijava. Nexata
bajarapaepatota José acueneura ata, najamatabésaéta. Nexata lia nacuae-
vetsiné Pilatojavabelia. Nexata José vajéta Pilatojavabelia petocopatsine-
xatsi Jests petépaené peméthétsinexa. 44 Nexata Pilato jamatabéjumaitsi:

—Xaniajai tsamé rabaja Jests tépa, jamatabéjai tsipaji abaxé bajayajebi
Jesus apo rucae cruzajavabelia pecobematabiabarutsicujinaetsi.

Nexata Pilato junata vajabitsaévi pijacapitan. Nexata Pilato yanijoba
vajabitsaévi pijacapitinjavabelia, Jesis petépaecuene Pilato peyapétaene-
xa. 45 Nexata vajabitsaévi pijacapitan tsipaeba Pilatojavabelia.

—Jests rabaja capanepaeya tépa, jai.

Nexata jane baja Pilato José tocopatatsi cruzajavavetsica pepitsi-
nexa Jests petépaené. 46 Nexata José comuata pexaniaviriasabana.
Bajaraxuacujinae José jane baja cruzajavavetsica pitsica Jesiis petépaené.
Daxitanéreca mataquionaeya matacacéba pexaniaviria piapiasdbanapana-
ta. Bajaraxuacujinae itsajota cajena José iboitapajanitojavata pinijiibovaju
exanaeyaexanabuata petépaevi pebuataponaenexa, bajarapaibovajualia
José buata Jesis petépaené. Bajaraxuacujinae pinijilbopanaxaneto José
tixirena. Yavajuvépaacatabuata. 47Maria Magdala tomarapijiva, itsava
pijinia Marfa, José pena, bajarapovabeje tanebeje itsajota Jestis buatatsi
petépaené.

Pacuenia Jestis pet;epaecujinae icatsia asaé yabara pelivaisi
(Mt 28.1-10; Lc 24.1-12; Jn 20.1-10)

1 6 1Judiovi baja penacueraevetsimatacabi itsa verevereca, acue-
yabi povamaxéto comuata petuxujuvira. Itsava Mariavénéva,
Magdala tomarapijiva. Itsava Salomévénéva. Itsava icatsia Mariavénéva.
Bajarapova Santiago pena. Bajarapamonae petuxujuvira comuata pepe-
rabéexabinexa picani Jesis petépaené. 2Nexata baja judiovi penacuerae-
vetsimatacabi itsa verevereca, meravia pitsijavata, ajena baja matacabi
tsarucaponae, bajarapamonae ponalia Jests pebuatsiibovajutsijavabelia.
3Nexata bajarapamonae namutualia najumaitsi tsanajetarubenae:

—¢Jipatsa meta nacatotixitsiana Jesds peyavajuvépa acatabuatsiibopa-
naxanetotsi? najai tsanajetarubenae bajarapamonae.

4Nexata bajarapamonae itsa imoxoyotabuatapona, naécobarécépalia
ibovajujavabelia. Nexata taeyabuata ibopanaxanetomi petixitabuatsi-
javalia ibovajuvépavecua. Bajarapaibopana bitso pinijiibopanaxaneto.
5Nexata petiriavi itsa joneya Jestis pebuatsiibovajutsijavalia, taeye-
ta pecujuanenia pevéjéato. Bajaraponé naxatateca piapiajava penio-
ponaejava. Nexata petiriavi najunaviaca. 6 Nexata pevéjéato jumaitsi
petiriavijavabelia:

—Pétsa panajunaviacame. Paxamé picani pajaitame Jesis, Nazaret
tomarapijin€, poné cobematabiabarutatsi cruzajavabelia. Asaé rabaja ica-
tsia bajaraponé petépaecujinae. Ajibi rabaja tsarucae majotaje. Pataema
jane itsajota picani buatatsi. 7Paponare baja. Patsipaebianame pijajivija-
vabelia, Pedrojavabelia ata. Pajumaitsimé tsane bajarapamonaejavabe-
lia: “Jests pina panevajénaeyabelia pona Galilea nacuayabelia. Baja pina
jotalia pacaxitajarabianame Jests pacuenia baja pacajumaitsitsi,” pajamé
tsane pijajivijavabelia, jai pevéjéato petiriavijavabelia.

8Nexata saya bajarapapetiriavi récépeca Jests pebuatsiibovajutsivecua.
Neconecojai saya pecajunavi. Nexata namutoepatua apo tsipaebi itsajivi-
javabelia ata. Tsipaji bitso junava.

Pacuenia Jestis petépaecujinae, icatsia itsa asaé, tsitanaitajéta Maria
Magdala tomarapijivajavabelia yabara pelivaisi
(Jn 20.11-18)

9 Judiovi baja penacueraevetsimatacabi itsa verevereca, meravia pitsi-
javata, ajena baja matacabi tsarucaponae, Jests icatsia asaé petépae-
cujinae. Bajarapamatacabi copiata Jesus tsitanaitajéta Maria, Magdala
tomarapijivajavabelia. Bajarapova cajena copiaya Jests vecuacapitsapa
siete padovathibeje itsa abaxé Jestis apo beyaxuabitsi. 10 Nexata Maria,
Magdala tomarapijiva, Jesis petsitanaitajétsicujinaetsi, pona Jests pijaji-
vijavabelia. Nexata Maria pevajénae Jesus pijajivi abaxé vénueyena Jests.
Nexata Maria itsa pata Jesus pijajivijavabelia, tsipaeba pacuenia Maria
tane Jests. 11 Maria jumaitsi Jests pijajivijavabelia:

—Jests rabaja icatsia asaé petépaecujinae. Taniji rabaja tajacuata, jai.

Itsiata Jesus pijajivi apo jumexaniataetsi Maria.

Pacuenia Jestis petépaecujinae icatsia itsa asaé, tsitanaitajéta
pijajivitonébejejavabelia yabara pelivaisi
(Lc 24.13-35)

12 Jests pijajivitonébeje najetarucabeje namutua. Nexata Jesus pijajivito-
nébeje namutua penajetarucaejavatabeje, Jests tsitanaitajéta beitsanécue-
nia pijajivitonébejejavabelia. 13 Nexata Jesus pijajivitonébeje itsa tanebeje

Jests, naviatecabeje. Nexata pacuenia tanebeje Jesus, tsipaebabeje itsamo-
nae Jesus pijajivijavabelia. Itsiata bajarapamonae apo jumexaniataetsibeje.

Pacuenia Jests petépaecujinae, icatsia itsa asaé, pijajivi itoroba
pexanialivaisi jivi petsipaebanajetarubenaenexa daxitanacuanéjava
yabara pelivaisi
(Mt 28.16-20; Lc 24.36-49; Jn 20.19-23)

14 Bexéajavabelia icatsia Jesus tsitanaitajéta pijajivi once ponébejeja-
vabelia penabanenaejavata mesata. Nexata Jests pinijicuenia muxujioba

pijajivi piajamatabécuenetajaxae. Muxujiobanua apo pejumecovénétsixae
petsipaebijavatsi pamonae tane Jesus icatsia piasaéjava petépaecujinae.
15Nexata Jesis jumaitsi pijajivijavabelia:

—Paponare daxitanacuanéjava daxitajivi panetsipaebanajetarubenae-
nexa pexanialivaisi pecapanepaelivaisinexatsi. 16 Pajivi jumecovénétsiana
bajarapalivaisi, nexata pabautisabianame. Bajarapajivi Diosojavabelia
capanepaenatsi. Pajivi apo jumecovénétsi tsane bajarapalivaisi, daxita-
matacabijavabelianexa naneconitsiana Diosojavabelia. 17Pamonae pene-
ta jumecovénétsiana bajarapalivaisi, mapacuenia exanavanapaenaje.
Tavénéta jivivecua capitsapaponaena dovathi. Itsaviriajumetanua, apo
penatsipaebijumemi ata, jemata natsipaebiana. 18 Bajarapamonae jomo
pecobeta pitsi ata tsane, apae atanua tsane jivi petépaeyaexanaera, itsia-
ta apo tépae tsane. Bajarapamonae itsa nacobebuatsiana piavitanejivi
pematatsénévereca, pejayatsijivi jamatejema tsane piavitanejavavecua, jai
Jesus pijajivijavabelia.

Pacuenia Jestis petépaecujinae, icatsia itsa asaé, naviata baja
athébéabetsia yabara pelivaisi
(Lc 24.50-53)

19Vajatuxanené Jesus livaisi petsipaebicujinae pijajivijavabelia, Dioso
baja pesaéta catsiatsi athébéabetsia. Nexata athébétatsia Jests eca Dioso
pecujuanenia penajuaevetsinexabeje daxitacuene. 20 Nexata jane baja
Jests pijajivi daxitanacuanéjava jivi tsipaebanajetarubena bajarapapexa-
nialivaisi. Nexata daxita pamonae jumetaeyabiabatsi, jumecovénétabiaba-
tsi pexaniajailivaisi petsipaebicuene. Tsipaji Jests pijajivi jamatabécuene-
yavenonabiaba Jests pijajivi pinijicuene pexanaenexa jivijavabelia livaisi
petsipaebabiabijavata.

Pexanialivaisi Jesucristo
pelivaisi, San Lucas
peyaquinaelivaisi

Pacuenia Lucas taxuxuaba mapabaxutotaje Jesucristo pelivaisi,
petoyaquinaejava Teéfilovénénéjavabelia, yabara pelivaisi

1 1-2Pamatacabi abaxé Jestis ponapona mapanacuataje, jivi ayaibi-

tsaétoxaneto tanetsi peponaponaejava. Bajarapamonae tanetsi Jesis
petaxuxuabijavaveliacujinae jivi livaisi petsipaebaponaejava. Nexata baja-
rapamonae paebanajetarubena tomaranéjava Jests pelivaisi, pexaniali-
vaisi. Nexata tomaranéjava Jests pelivaisi pejumetaevi, ayaibitsaéto, baja
cajena yaquina juya mataropotsia petsipaebinexa itsamonaejavabelia.
Pacuenia Jesis petaevitsi vajunupaebatsi, bajarapamonae yaquina baja
cajena Jesucristo pelivaisi. 3Nexata xané ata mapamatacabitaje yanijo-
baponajé bajarapalivaisi daxita peyapétaevijavabelia. Yanijobaponajé
xaniavaetsia tayapétaenexa pacuenia Jesiis exanaponapona petaxuxuabi-
javaveliacujinae mapanacuataje. Tedfilo, catoyaquinatsi. Catoyaquinatsi
mapabaxutotaje xamé ata xaniavaetsia neyapétaenexa daxita bajarapa-
livaisi, Jesucristo pelivaisi. Netsitaxanepana tacatoyaquinaenexa daxita
bajarapalivaisi neyapétaenexa pacuenia jumai tsaponae caelivaisi cana-
cujitsia Jests pexanaponaejavané yabara, caejava canacujitsia. 4 Copiaya
baja picani itsamonae catsipaeba bajarapalivaisi. Itsiata icatsia xané
catoyaquinatsi neyapétaenexa jane baja xaniavaetsia bajarapalivaisi
pexaniajailivaisicuene.

Pacuenia angel tajévelia jumaitsi Zacariasjavabelia:
“Nexénatonéyo raja xainaename,” jai yabara pelivaisi

5Pamatacabi abaxé Herodes eveta Judeanacua, bajarapama-
tacabi ponapona sacerdotené Zacarias. Bajaraponé sacerdotevi
Abiasvénéviyajuvénéné. Zacarias pijava pevéné Elisabet. Bajarapova
sacerdotenémi Aaronpijiné pemomoxiyajuvénéva. 6 Bajarapajivibeje

xaniavaetsia aneconijibia Dioso pitabarata toponaponabeje. Dioso jume-
covénétsiaya ponaponabeje pacuenia Dioso itorobatsi judiovi xaniavaetsia
pejinavanapaenexa. 7Itsiata bajarapajivibeje pexi apo xainaebeje. Tsipaji
Elisabet mavecova. Nexata bajarapajivibeje bitso baja perujujiviyobeje.

8Nexata itsamatacabi Zacarias templobota nanacuenebijitsia sacerdo-
tevi penacuenebicuene Dioso pitabarata. Pasemanata daxita sacerdotevi,
Abiasvénévi, nacobenaevetsijitsia templobo, bajarapasemana Zacarias daxi-
tasemana nanacuenebijitsia templobota. 9Nexata abaxé sacerdotevi petaxu-
xuabivajénaeya penacuenebijava, pijacujirucuenia exana penayapétaeponae-
nexa xua caené canacujitsia nacuenebijitsia templobota. Nexata sacerdotevi
pijacujirucuenia pexanaecujinae, itsa baja yapétane xua caené canacujitsia
nacuenebijitsia templobota, nexata Zacarias tocopatatsi temploboénéalia
petajuitsinexa inciensovénéjava, petuxujuvijava. Bajaraxuata Zacarias joneya
temploboyalia petajuitsinexa jane baja inciensovénéjava temploboénéalia.
10Paepatota Zacarias tajuitanuca inciensovénéjava temploboénéalia, jivi ayai-
bitsaétoxaneto templobojumavelia vajécanubena Diosojavabelia. 11 Nexata
Zacarfas temploboénéalia, altarvénéjava muxuneneta, tsitanaitajétatsi angel.
Paaltarvénéjavajumata incienso tajuitabiaba Diosonexa, bajarapaaltarvénéjava
pecujuanenia pamuxunenejavata, Zacarias taenuta dngel. 12Nexata Zacarias
itsa taenuta angel, apo yapétae pacuenia exanaejitsia Zacarias. Bitso jamatabé-
cuenenajunaviaca. 13 Nexata angel jumaitsi Zacariasjavabelia:

—Zacarias, pétsa junavame. Dioso baja cajena cajumetane nevajétsija-
va. Nexata nijava Elisabet catonacoxitsiana. Nexénatonéyo baja xainaename.
Vénérubianame bajaraponéyo Juan. 4Pinijicuenia, jivi ayaibitsaéto yajava,
baréyamé tsane bajaraponéyo itsa catonaexanaena. 15 Tsipaji bajaraponéyo
ayaijamatabécuenené tsane Dioso pitabarata. Apo apae tsane piatanerané.
Vinora ata apo apae tsane. Penaexanaejavaveliacujinae tsijamatabévénécae-
natsi Espiritu Santo. Nexata Espiritu Santo pitorobicueniatsi, exanabiabiana.
16 Bajaraponé, Juan, Israel nacuapijivi najamatabécuenecopatsiaexanaena
Diosojavabelia. 17Bajayata Diosojumepaebinémi, profeta Eliaspijiné, ayaijamata-
bécuenenémi, Dioso pesaé yajavaponapona. Espiritu Santo ata pitorobicueniatsi,
exanaponapona. Bajara icatsia itsane Juan ata. Bajaraponé pejamatabécueneta,
penacoxiitoyavimi ata, icatsia nacoxiasiva tsane. Bajaraponé pejamatabécue-
neta, itsamonae pijinia pibisiajamatabécuene pexainaevi ata, jamatabécuene
xXanepanaeyaexanaena pexaniajamatabécuene pexainaenexa. Bajarapacuenia
bajaraponé jivi jamatabécuene xanepanaeyaexanaena pepo petuxanené pena-
jetarucaevajénaeya. Nexata bajarapamonae xaniavaetsia copiapitsiana pepo
petuxanené pamatacabi najetarucaena, jai &ngel Zacariasjavabelia.

18 Zacarias nexata yanijoba dngeljavabelia. Jumaitsi:

—Itsa taxénato xainaejitsiané, ¢detsa peneta pitsicuene taenajé taya-
pétaenexa? Tsipaji rabaja xané perujunéné. Tajava ata baja perujuva, jai
Zacarfas.

19Nexata angel jumaitsi Zacariasjavabelia:

—Xané raja Gabrielné, Dioso pijajivitonéné. Dioso baja cajena nitoro-
ba tacatsipaebinexa mapapexanialivaisije. 20 Xamé saya nejumeaebame,
xaniavaetsia catsipaebi atatsi xua pepacuene catocopiajopaejitsia. Nexata
baja aeconoxae apo cacaéjépae tsane necuaicuaijaijava. Matapania jane
baja pamatacabi catocopiajopaena xua yabara najumecapanepaeya catsi-
paebatsi, natsipaebianame icatsia, jai &ngel Zacariasjavabelia.

21 Bajarapaepatota jivi templobo jumavelia evetanubenatsi Zacarias
pepitsapaejavarena. Najumaitsi bajarapamonae:

—¢De meta xuajitsia Zacarias bepijia apo pitsapaerena templobovecua?
najai bajarapamonae.

22[tsa jane baja Zacarias pitsaparena templobovecua, apo caéjépaetsi
pecuaicuaijaijava. Nexata pamonae evetanubenatsi templobo jumavelia,
najumaitsi:

—Zacarias raeta bemajitsinaebota temploboénélia itsacuene tane, najai.

Nexata Zacarias apo pecaéjépaexaetsi pecuaicuaijaijava, pecobeta tsi-
paeba besiyanécuenia jivi peyapétaeyaexanaenexa.

23]tsa baja Zacarias vereta penacuenebijava templobota pama-
tacabibeje itorobatsi penacuenebinexa, naviata baja pijaboyabelia.

24 Bajaraxuacujinae Zacarias pijava, Elisabet, nacoxita jane baja. Nexata
bajarapova penacoxitsijava itsa yapétane, cinco pajuametobejecuenia itsa-
javabelia pijabovecua apo ponaponae. 25Elisabet jamatabéjumaitsi:

—Dioso raja taneitaxutotsoniataexae, neyavenona tanacoxitsinexa
mapacueniaje. Nexata baja apo aurané tsane tacoxibijava yabara, jamata-
béjai Elisabet.

Pacuenia dngel tajévelia jumaitsi Mariajavabelia yabara pelivaisi

26 Elisabet baja seis pajuametobeje pepuaxainae penacoxitsicujinae,
Dioso icatsia itoroba pijadngel Gabriel. Pijadngel itoroba Nazaret tomara-
belia, Galilea nacuata peecaetomarabelia. 27Dioso itoroba dngel petsipae-
binexa Mariajavabelia. Maria abaxé pebi apo pequenetsiataevatsi. Angel
pepatsivajénaeya Mariajavabelia, Mariabeje baja cajena Josébeje nabaré-
cuaicuaijaibeje penapitsinexabeje. Nacuaevetsinémi Davidpijiné pemomo-
xiyajuvénéné José. 28 Angel nexata joneya Maria peponaponaebota. Angel
jumaitsi Mariajavabelia:

—Maria, cabajacobatsi. Pexaniajamatabécuenia Dioso pecataeva. Dioso
cayajavaponaponaena. Bitso cayavenonaena xamé daxita nevéna petiriavi
matatoxenetsia, jai angel.

29Nexata Maria itsa jumetane bajarapacuenia dngel pejumaitsijavatsi,
Maria jamatabéjumaitsi:

—¢Detsa meta pitsijamatabécuene yabara nejumaitsi &ngel mapacue-
niaje? jamatabéjai Maria.

NAZARETH

Nazarettomara (Lc 1.26)

30]catsia dngel tajévelia jumaitsi Mariajavabelia:

—Maria, pétsa junavame. Tsipaji raja Dioso pexaniajamatabé-
cuenia catane. 31 Xamé raja nacoxitsianame. Cavecuanaexanaena
raja pebinéyo. Bajaraponéyo vénérubianame Jests. 32Bajaraponéyo
ayaijamatabécuenené tsane. “PinijiDioso, athébétatsia peecaené,
mapexénatoje,” jaitsi tsane jivi. Nexata vajatuxanené Dioso nacuae-
vetsiné exanaenatsi. Pacuenia pijasalinainémi Davidpijiné bajaya-
ta nacuaevetsinémi, bajara icatsia itsane. 33Bajaraponé evetsiana
Israel nacuapijivi daxita matacabijavabelianexa, jai angel tajévelia
Mariajavabelia.

34Nexata Maria jumaitsi angeljavabelia:

—¢Detsa pacuenia nacoxitsipajé? Xané raja tamona apo xainaené, jai
Maria angeljavabelia.

35 Angel nexata tajévelia jumaitsi Mariajavabelia:

—Espiritu Santo raja patsianica xaméjavabetsica. Nexata Espiritu Santo
Dioso pesaéta caevetsiana. Bajaraxuata panacuetonéyo cavecuanaexa-
naena, tsatsianatsi Diosonexa. “Dioso ra mapexénatoje,” jaitsi tsane jivi.
36 Nijamonaeva ata Elisabet, perujuva ata, exanaena penacuetonéyo.
“Mavecova raja,” jai atatsi jivi, itsiata baja penacoxitsicujinae xaina baja
seis pajuametobeje. 37Dioso raja caéjépatsi daxitacuene pexanaenexa, jai
angel tajévelia Mariajavabelia.

38 Nexata Maria jumaitsi angeljavabelia:

—Xané raja Dioso pijajivitované. Pacuenia nejumaitsimé, bajarapacue-
nia Dioso xanéjavaberena exanaena, jai Maria.

Nexata baja Maria vecuaponatsi angel.

Pacuenia Maria sivaxaina Elisabetjavabelia yabara pelivaisi

39Maria penacoxitsijavanexa petsipaebicujinaetsi angel, caemata-
cabibejecujinae, Maria pona petsutonénacuata peecaetomarabelia.
Bajarapatomara eca Judea nacuata. 40Nexata Maria joneya Zacarias
pijaboyalia. Bajacobanuta pijamonaeva Elisabet. 41 Maria itsa bajacoba-
nuta Elisabet, nexata Elisabet peyacotajinaenacuetoyo tsicotonayucuta-
jarabatsi. Nexata jane baja Elisabet tsijamatabévénécatsi Espiritu Santo.
42 Nexata Elisabet Espiritu Santo itorobatsi pinijijumeta Mariajavabelia
pejumaitsinexa mapacueniaje:

—Dioso cajena bitso cayavenona daxita petiriavi matatoxenetsia.
Panacuetonéyo ata exanaename, bajarapanacuetonéyo Dioso bitso peya-
venonabiabinétsi tsane. 43 Xamé tajatuxanené penamé tsane. ¢Detsa
xuajitsia beveliajamatabécueneva atané, nesivaxainameré? 44Itsa neba-
jacobanutame, tayacotajinaenacuetoyo nayucutajaraba pebaréyaxae.
45Baréyamé Dioso pecajumaitsicuenia nejumecovénétsiva. Tsipaji pepa-
cuene catocopiapatsiana daxita pacuenia vajatuxanené Dioso pitorobiné-
tsica angel tajévelia catsipaeba, jai Elisabet Mariajavabelia.

46 Nexata Maria jumaitsi Elisabetjavabelia:

Tajamatabééthétojavavetsina jumaitsiné Diosojavabelia:
“Ayaijamatabécuenenémé bitso,” jané.
47Sivajamatabécuenebaréyané Dioso tanecapanepaenénexa.

48 Sivajamatabécuenebaréyané. Tsipaji pijajivitované,
beveliajamatabécueneva atané, Dioso nitapeta. Tatépaecujinae ata
tsane, tavénamuto, pevajénaeyabelia daxitajivi xané yabara jumai
tsabiabi tsane: “Dioso bitso peyavenonaevamitsi,” jai tsabiabi
tsane. 49Bajarapacuenia daxitajivi jumai tsabiabi tsane xané
yabara. Tsipaji ayaijamatabécuenené Dioso netoexanabiabiana
ayaicuene pexanaejavané. Dioso raja apo pejitsipaené jivi
pibisiacuene pexanaejava. 50 Daxita pamonae Dioso yaiyataena,
bajarapamonae juya Dioso itaxutotsoniataeyabiabiana. 51 Dioso
raja pecaéjépaenétsi pinijicuene ata pexanaenexa pecobeta.
Pamonae jamatabéjumaitsi tsavanapae: “Vaxaitsi cajena
ayaijamatabécuenevitsi,” jamatabéjai tsavanapae, bajarapamonae
Dioso nacayajatsiaexana baja. 52 Pinijinacuané pevetsivimi ata,
bajarapanacuané pevetsijavami Dioso vecuapitsapaeyaexana.
Nexata bajaraxuacujinae Dioso juya evetsiaexana bajarapanacuané
beveliajamatabécuenevimi ata. 53 Pamonae pijinia bitso piajani,
bajarapamonae Dioso rajuta pexanianabanijava. Pamonae pijinia
bitso pexainaevi mapanacuapijicuene, bajarapamonae Dioso apo
pejumecovénétsixae, bajarapamonae Dioso apo rajutsi. 54Dioso
yavenona pijajivi, Israel nacuapijivi. Apo nacofénétsi cajena. Dioso

itaxutotsoniataeyabiaba Israel nacuapijivi. 55Bajarapacuenia Dioso
pijajivi itaxutotsoniataeyabiaba daxitamatacabijavabelianexa.
Tsipaji baja cajena bajarapacuenia Dioso najumecapanepaeya
jumaitsi vajasalinainémi Abrahampijinéjavabelia, daxita
pemomoxijavabelianexa ata pitaxutotsoniataeyabiabijavanexa
yabara,

jai Maria Elisabetjavabelia.

56 Nexata Maria acueyabi pajuametobeje naponapona Elisabet pijabota.
Bajaraxuacujinae Maria baja naviata pijaboyabelia.

Pacuenia Juan naexana jivibautisabinénexa yabara pelivaisi

57 Juameto baja ecaica, pajuametota Elisabet penacueto vecuanaexanae-
jitsiatsi. Penacuetonéyo jane baja vecuanaexanatsi. 58Itsa Elisabet yapéta-
ne Dioso pitaxutotsoniataecuenetsi, bitso Elisabet jamatabécuenebaréya.
Daxita pamonae ata ena imoxoyo, pijabo muxuneneta, bajarapova pija-
monaeyajuvénévi ata, sivajamatabécuenebaréyatsi. 59Itsa baja penacue-
tonéyo caesemana xaineca penaexanaecujinae, Elisabetbeje Zacariasbeje
pexénatonéyo perabécaucutsiaexanabeje judiovicuenia. Baitsi boupipe-
rabécaucutsiaexanabeje. Nexata daxita bajarapamonae pata Elisabetbeje
Zacariasbejejavaberena. Bajarajota picani penacuetonéyo tovénérubiji-
tsiatsibeje paxa pevénécuenia paxa picani pevénéxainaenexa. 60Itsiata
Elisabet jumaitsi pamonaejavabelia picani tovénérubijitsiatsibeje:

—Jume. Pevéné raja tsane Juan, jai Elisabet bajarapamonaejavabelia.

61 Nexata bajarapamonae jumaitsi:

—¢Detsa xuajitsia jitsipame bajarapavéné? Itsané ata cajena nijamonae-
yajuvénéné apo xainae bajarapavéné, jai bajarapamonae Elisabetjavabelia.

62 Nexata bajarapamonae penacuetonéyo jane baja paxa junata.
Pecobeta yanijoba pavéné Zacarias jitsipa petovénérubinexatsi. 63 Nexata
Zacarfas vajéta tablapayo peyaquinaenexa. Nexata yaquinaruta: “Juan
rabaja pevéné,” pejaiitane. Nexata daxita bajarapamonae jamatabécuene-
nabenajaca. 64 Bajarajota jemata icatsia Zacarias cuaicuaijai baja. Nexata
jivi pitabarata Zacarias jumai tsaponae Diosojavabelia:

—Diosomé, ayaijamatabécuenenémeé bitso, jai tsaponae.

65Daxita pamonae bajarapatomarata imoxoyo penaevi, itsa jumeta-
ne pacuenia Zacarias Dioso yavenonaponatsi, pinijicuenia jamatabé-
cuenenabenajaca. Itsamonae bajarapanacuata petsutonéjava penaevi
ata, daxita bajarapamonae ata, vénélivaisitane bajarapacuene yabara.

66 Daxita pamonae jumetane bajarapacuene yabara, apo nacofénétsi.
Jamatabénajinavanapabiaba bajarapacuene. Nexata bajarapamonae
nayanijobabiaba.

—¢De meta jamatabécueneitsi tsane bajarapanacuetonéyo itsa vitsabia-
na? najai tsabiabi bajarapamonae.

Bajarapacuenia nayanijobabiaba tsipaji bitso Dioso yavenonaponatsi
bajarapanacuetonéyo.

Pacuenia Zacarias tajévelia jumaitsi yabara pelivaisi

67Zacarfas, Juan jivibautisabinénexa paxa, tsijamatabévénécatsi
Espiritu Santo. Nexata Zacarias Espiritu Santo itorobatsi jivijavabelia
pejumaitsinexa mapacueniaje:

68 Pexaniajamatabécuene rajutatsi vaxaitsi pepo vajatuxanenéjavabelia,
Israel nacuapijivitsi vajaDiosojavabelia. Tsipaji pijajivitsi
nacatoitorobianica vajanacacapanepaenénexa vajaneconivecua.
69Dioso cajena nacatoitorobianica pinijicuene pexanaejava
pecaéjépaenétsi vajanacacapanepaenexa. Bajaraponé Dioso
pijajivitonémi Davidpijiné pemomoxiyajuvénéné tsane.

70 Bajayata Diosojumepaebivimi profetavi, Dioso pitorobicueniatsi
pejinavanapaevi, tajévelia najumecapanepaeya jumaitsi
bajaraponé vajanacacapanepaejavanexa yabara. 71 Tajévelia
profetavimi najumecapanepaeya jumaitsi bajaraponé
vajanacacapanepaejavanexa vajavajabitsaévivecua, daxita
vajanacaitoyavi atavecua. 72 Dioso nacaitaxutotsoniataena
pacuenia tajévelia najumecapanepaeya jumaitsi
vajasalinaivimijavabelia. Dioso cajena apo nacofénétsi pacuenia
najumecapanepaeya jumaitsi vajasalinaivimijavabelia. 73 Bajayata
copiaya bajarapacuene yabara Dioso najumecapanepaeya
jumaitsi vajasalinainémi Abrahampijinéjavabelia. 74 Dioso
baja najumecapanepaeya jumaitsi vajanacacapanepaenexa
vajavajabitsaévecua. Bajarapacuenia Dioso nacacapanepaena
ajunavijibia vajatonacuenebavanapaenexa. 75 Nexata
bajarapacuenia Dioso itsa tonacuenebavanapaenatsi,
jinavanapaenatsi pibisiacuene exanaenejevatsi Dioso pitabarata
vajaasaétsavanapaeepato abaxé mapanacuataje,

jai Zacarias jivijavabelia tajévelia pevajunupaebijavata Jests Dioso pitoro-

bijavanexatsitsica vajanacacapanepaenexa.

76 catsia Zacarias jumaitsi pexénatonéyojavabelia mapacueniaje:

Taxénatonéyo, xamé yabara itsamonae jumai tsabiabi tsane: “Mara
ponéje pinijiDioso, athébétatsia peecaené, pijaprofetanéje,”
jai tsabiabi tsane. Xamé raja itsaxuayo pepo petuxanené
najetarucaejitsia, pevajénaeya jivi tsipaebanajetarucaename pesi
vanajamatabécuenecopatsinexa bajaraponéjavabelia pamatacabi
bajaraponé najetarucaena. 77 Tsipaebanajetarucaename
jivijavabelia pacuenia Dioso bajarapamonae capanepaejitsiatsi.
Tsipaji bajarapamonae pibisiacuene pexanaeneconimi Dioso
vecuaajibiaexanaenatsi. 78 Dioso vajanacaitaxutotsoniataexae,

nexata nacayapétaeyaexanaena vajanacacapanepaenénexa
athébévetsica pepatsijavanexatsica. 79 Nexata bajaraponé
jivijavabelia itsa tsipaebanajetarucaena pexaniajailivaisi,
jamatabécueneitayotsiana daxita piajamatabécueneitaquirivimi.
Baitsi pamonae picani cujunava petépaejava, bajaraponé
petsipaebilivaisi pejamatabécueneta, bajarapamonae yapétaena
jamatabécuenexanepanaeya pejinavanapaenexa,
jai Zacarias pexénatonéyojavabelia tajévelia pevajunupaebijavata Jests
jivijavabelia Dioso pejumelivaisi petsipaebanajetarucaejavanexa.
80Nexata jane baja xuacujinae Juan jivibautisabinénexa vitsabanajeta-
ruca. Yajavaajamatabécuenesaé baja cajena tsanajetarucae Dioso pejume-
livaisi yabara. Nexata baja Juan itsa penaveretsiné, ponapona petusato
nacuata. Matapania itsa taxuxuabijitsia jivi petsipaebinexa Jests pelivai-
si, naitajéta jivijavabelia pevénélivaisitaenexatsi daxita Israel nacuapijivi.

Pacuenia Jests naexana yabara pelivaisi
(Mt 1.18-25)

1Imoxoyo baja pevajénae Jesiis penaexanaejavanexa. Nexata
bajarapamatacabijava Romanonacua pepo pevetsiné, Augusto,

taxuxuaba pijajivi pitorobijava jivi petonamataéjétsinexatsi. Jumaitsi
pijajivijavabelia:

—Daxitajivi, pamonae taevetsinacuanéjava jinavanapa, panetonama-
taéjétsianame, jai.

2Bajarapamatacabi pijinia nacuaevetsiné Cireniovénéné saicaya itsana-
cua eveta, Siriavénénacua. 3 Nexata nacuaevetsiné Augusto pevetsinacua-
néjava penaetomaranéta pejinavanapaevi, apo jinavanapae €pijatomara-
néjava. Itsamonae najinavanapa itsatomaranéjava. Bajaraxuata pamonae
najinavanapa itsatomaranéjava, caejivi canacujitsia, pijasalinaivimi
pijatomaranéjavabelia pona. Bajarapamonae pona penamataéjétsinexatsi
pijasalinaivimi pijatomaranéjava.

4Bajaraxuata José ata barépona Belén tomarabelia. José barénaro-
pota Nazaret tomarata, Galilea nacuata peecaetomarata. José baré-
pona Belén tomarabelia, Judea nacuata peecaetomarabelia. Tsipaji
baja cajena José pijasalinainémi, Davidpijiné, bajayata Belén tomara-
ta ponapona. 5José barépona Maria, pova pita pijavanexa. Bajarapova
yacotapona itsa baja imoxoyo pevajénae penacueto pevecuanaexanae-
nexatsi. 6-7Nexata baja itsa patabeje Belén tomarata, ponaponabeje
dajubi pevetabiabibota. Tsipaji baja pabota jivi patabiaba, pevajénae-
beje baja jivi yavénéca. Nexata apo nayacaéjépaetsibeje bajarapabota
penaecaenexabeje. Bajaraxuata patabeje dajubi pevetabiabibota. Nexata
dajubi pevetabiabibota Maria jane baja vecuanaexanatsi penacueto-
néyo, copiaya penacoxitsinacueto. Baréeca dajubi pevetabiabibota.

Jumaquioneta papaébérépanaxita. Buateta dajubi pexaejavanexa
pemitsaothocabiabimoénéta.

Pacuenia angelevi patsica Jestis penaexanaelivaisi
petsipaebinexa oveja pevetsivijavabelia yabara pelivaisi

8Belén tomarajumaverena imoxoyovayafota, oveja pevetsivi eveta-
vanapa. Bajarapamonae meravi nacobenaevetabiaba pijaovejabitsaé-
toné. 9Jemata oveja pevetsivi tsitanaitajétatsi Dioso pijadngel. Nexata
Dioso pijapenivenivenaecotia oveja pevetsivi matatoyorotsia itayotatsi.

(Lc 2.8)

Najunaviaca bajarapamonae pinijicuenia. 10 Nexata angel jumaitsi oveja
pevetsivijavabelia:

—Pétsa panajunaviacame. Pexanialivaisi raja pacatocanajetarucatsi
pesivabaréyanexa daxitajivi. 11 Ajena rabaja, mapameravitaje, naexana
baja daxitajivi pecapanepaenénexa. Naexana Belén tomarata, patoma-
rata bajayata nacuaevetsinémi Davidpijinémi ponapona. Poné naexana,
bajaraponé pepo petuxanené Cristo, Dioso athébévetsica pitorobinétsi-
tsica jivi pecapanepaenexa. 12Paneyapétaenexa pacuenia pacatsipaeba-
tsi, penacuetonéyo pataeyabuatetsianame mapacueniaje. Penacuetonéyo
pataeyabuatetsianame papaébérépanaxita pejumaquionaenacuetonéyotsi.
Boquecaena dajubi pexaejava pemitsaothocabiabimoénéta, jai dngel oveja
pevetsivijavabelia.

13Bajara saya jota jemata oveja pevetsivi tsitanaitajétatsi ayaibitsaé-
toxaneto angelevi, copiaya petsipaebiangelnétsijavata. Bajarapamonae
angelevi pexaniajamatabécuene rajuta Diosojavabelia. Penaxéanaejavata
angelevi jumaitsi mapacueniaje:

14 iDioso, athébétatsia peecaené, pinijicuene rabaja exana! Pamonae
Dioso jumecovénéta, Dioso sivajamatabécuenebaréyatsi.
Daxita bajarapamonae jamatabécuenexanepanaeya
jinavanapaeyaexanaena Dioso,
jai angelevi penaxéanaejavata.

(Lc 2.16)

15Ttsa baja dngelevi naviaba athébéabetsia, oveja pevetsivi angelevi
pecovéta najumaitsi:

—Ponaliatsi Belén tomarabelia. Taenatsi pecopiapatsijava pacuene
yabara vajatuxanené Dioso pitorobidngelnétsica nacatsipaeba, najai oveja
pevetsivi angelevi pecovéta.

16 Nexata bajarapamonae bepijiayo ponalia Belén tomarabelia. Pata
itsajota Mariabeje Josébeje baréecabeje penacuetonéyo. Penacuetonéyo
boqueca dajubi pexaejava pemitsaothocabiabimoénéta. 17Oveja pevetsivi
itsa taeyabuateta penacuetonéyo pacuenia baja cajena dngelné tsipae-
batsi, nexata pona petsipaebaponaenexa daxitajivijava pacuenia bajara-
panacuetonéyo taeyabuateta. 18 Nexata daxita pamonae jumetane oveja
pevetsivi pepaebilivaisi, jamatabécuenenabenajaca. 19 Maria baja caje-
na pejamatabééthétota yapétaeponapona daxita bajarapacuene yabara.
20Qveja baja pevetsivi naviabaponalia. Oveja pevetsivi namutualia jumai
tsanajetarubenae Diosojavabelia:

—Diosomé, bitso ayaijamatabécuenenémé. Pexaniajamatabécuene pacara-
jutatsi patanetoexanaexaemé pexaniacuene, jai tsaponaelia oveja pevetsivi.

Bajarapacuenia jumaitsi tsipaji baja tane daxita pacuenia dngelné
tsipaebatsi.

Pacuenia Jestisnéyo caponaliatsi temploboyabelia yabara pelivaisi

21 Jestisnexa penaexanaecujinae, ocho matacabita, perabécaucutatsi
judiovicuenia. Baitsi boupiperabécaucutatsi. Vénérubatsinua jane baja

pevéné pexainaenexa. Vénérubatsi “Jests,” pejaivénéta. Tsipaji baja
cajena abaxé Maria nacoxitsinejeva Jestisnexa, tajévelia dngel jumaitsi
Mariajavabelia: “Bajaraponéyo vénérubianame Jests,” jai.

22 Nexata jane baja tocopiajopatsibeje Josébeje Mariabeje pexanaene-
xabeje pacuenia bajayata Dioso Moiséspijinéta penajumecopatsilivaisi
itorobatsi daxita judiovi pexanaenexa penacuetonéyo itsa tonaexana-
tsi. Nexata Jerusalén tomarabelia baréponabeje penacuetonéyo. Nexata
Jerusalén tomarata, templobota, Maria ofrenda rajuta Diosojavabelia
penajamatabécuene xaniavaetsinexa Diosojavabelia. Rajutabejenua
penacuetonéyo Diosojavabelia pijajivitonénexa petonacuenebinexa itsa
penaveretsiné. 23 Bajarapacuenia Josébeje Mariabeje exanabeje tsipaji
Dioso Moiséspijinéta penajumecopatsilivaisi jumaitsi: “Penacasabijivibeje
pexi itsa xainabeje, nexata copiaya panacuetonéyo xainabeje, totsatsibe-
je Dioso pijajivitonénexa,” jai. 24 Josébeje Mariabeje rajutabeje ofrenda
Diosojavabelia pacuenia Dioso Moiséspijinéta penajumecopatsilivaisi ito-
robatsibeje. Rajutabeje tsiquiriviria ucucutoyobeje. Itsa jume, rajutabeje
meta pinijiyoviria ucucutobeje.

25Bajarapamatacabi ponapona Jerusalén tomarata Simeénvénéné.
Bajaraponé jumecovénétsiaponapona pacuenia Dioso pejumelivaisiba-
xutota jumaitsi. Nexata bajarapamatacabi Israelnacua eveta Romano
nacuaverena épepatsivi. Nexata Romano nacuaverena pepatsivi peve-
tsixae Israelnacua, bejiobiaexanabiabatsi Israel nacuapijivi. Bajaraxuata
Simeén copiaevetaponapona Dioso pejamatabécueneta petovecuajutsine-
xatsi Israelnacua pevetsivi. Nexata baja Romano nacuaverena pepatsivi,
pevecuapitsapaenexa Israelnacua pevetsicuene. Espiritu Santo yajavapo-
naponatsi Simedén. 26 Nexata Espiritu Santo pejamatabécueneta Simeé6n
tajévelia yapétaeyaexanatsi pacuenia Simedn petépaevajénae taejitsia
Cristo, poné Dioso athébévetsica itorobiapaebica jivi pecapanepaene-
xa. 27Nexata Espiritu Santo pejamatabécueneta Simeén joneyaexanatsi
temploboyabelia. Bajaraxuata Simedn tane Mariabeje Josébeje pebaré-
jonejavatabeje Jestisnéyo temploboyarena pexanaenexabeje pacuenia
Dioso Moiséspijinéta penajumecopatsilivaisi itorobatsibeje. 28 Nexata
Simeoén isapita Jesisnéyo. Pexaniajamatabécuene rajuta Diosojavabelia.
Pexaniajamatabécuene Simeén perajutsijavata Diosojavabelia, Simeén
jumaitsi mapacueniaje:

29 Tajatuxanené, baja rajane netocopatsianame nijajivitonéné

jamatabécuenexanepanaeya tatépaenexa. Tsipaji

baja netaeyaexaname pacuenia baja cajena tajévelia
najumecapanepaeya nejumaitsimé. 30 Taitaxutota rabaja
taniji maponéje, poné itorobimica jivi pecapanepaenénexa
xaméjavabelia. 31 Poné itorobimica jivi pecapanepaenénexa,
daxitajivi taenatsi. 32 Maponéje petsipaebilivaisita, pamonae

apo judiovi ata, jamatabécueneitayotsiana. Yapétaeyaexanaena
pacuenia jamatabécueneitsimé. Nexata maponéje
pejamatabécueneta apo judiovi yaiyataena nijajivi judiovi,
jai Simeén templobota Diosojavabelia pexaniajamatabécuene perajutsija-
vata Jestisnéyo yabara.

33Nexata Josébeje Mariabeje itsa jumetanebeje bajarapacuenia
Simeén pejumaitsijava Jestisnéyo yabara, jamatabécuenenabenajacabeje.
34-35Bajaraxuacujinae Simedn tovajéta Diosojavabelia peyavenonaenexa-
tsibeje Josébeje Mariabeje, Jestisnéyo yajava. Bajaraxuacujinae Simeén
jumaitsi Mariajavabelia:

—Mapanacuetonéyoje, Dioso itapetatsi. Maponéje petsipaebilivaisi jivi
ayaibitsaétoxaneto apo jumecovénétsi tsanetsi. Nexata jivi ayaibitsaétoxaneto
naxuabiana, Israel nacuapijivi. Ayaibitsaétoxaneto pijinia jumecovénétsianatsi.
Nexata pijinia ayaibitsaétoxaneto capanepaena. Maponéje Dioso pesaéta pini-
jicuene pexanaejava, tsitaexanaena jivi peyapétaenexa Dioso pitorobinétsitsi-
ca. Maponéje itajétsiana pacuenia jivi ayaibitsaétoxaneto, caejivi canacujitsia,
bépénéa pibisiajamatabécuene najamatabéxainabiaba. Jivi ayaibitsaétoxaneto
apo jumecovénétsi tsanetsi. Pibisiacuenia saya baranatsipaebianatsi. Maria,
xameé nexata pepo nejamatabééthétojavavetsina bitso sivajamatabécuenebéja-
mé tsane itsa yapétaename pacuenia exanaejitsiatsi, jai Simeén Mariajavabelia
Jests yabara tajévelia pevajunupaebijavata pacuenia Jesis exanaejitsiatsi.

36-37Bajara pijinia pamatacabi templobota ponapona Diosojumepaebiva pro-
fetava, Anavénéva. Bajarapova Fanuelpijin€ pexénatoyo, Aserpijiné pemomo-
xiyajuvénéva. Bajarapova bitso baja perujuva. Ochenta y cuatro baja pavaibeje
xaina. Nacasaba picani abaxé itsa pejanava. Penacasabicujinae siete pavaibeje
pepuaxainae pamonajavabelia, vecuatépatsi pamona. Itsajavabelia apo vecua-
ponabiabi templobo. Matacabijebi, meravijebi yajava, Dioso tonacuenebabiaba
templobota. Itsajavata pexaejava apo xaeyabiabi pamatacabibeje vajécabia-
ba Diosojavabelia. 38 Nexata bajarapova ata pata itsajota Josébeje Mariabeje
nucabeje templobota. Simeén pisanucaejavata Jestisnéyo, isataenuta bajarapo-
va. Nexata bajarapova pexaniajamatabécuene rajuta Diosojavabelia Jestisnéyo
yabara. Romano nacuaverena pepatsivi Israelnacua pevetsixae, Israel nacuapi-
jivi copiaevetavanapa Dioso pejamatabécueneta petovecuajutsinexatsi, nexata
baja Romano nacuaverena pepatsivi pevecuapitsapaenexa Israelnacua peve-
tsicuene. Nexata daxita pamonae copiaevetavanapa Dioso pejamatabécueneta
petovecuajutsinexatsi Israelnacua pevetsivi, daxita bajarapamonaejavabelia,
bajarapova tsipaebabiaba Jestisnéyo pelivaisi.

Pacuenia Jests ponapona Nazaret tomarata
pebarénaviatsicujinaetsi templobojavaverena yabara pelivaisi

39 Josébeje Mariabeje Jerusalén tomarata templobota exanaevereta-
beje baja daxita pacuenia Dioso Moiséspijinéta penajumecopatsilivaisi

itorobatsibeje. Nexata baja pijatomarabelia Jestisnéyo barénaviatabeje,
Nazaret tomarabelia, Galilea nacuata peecaetomarabelia. 40 Nexata jane
baja Jestisnéyo vitsaba Nazaret tomarata. Ajamatabécuenesaé tsaponae
Dioso pijacuene yabara. Jamatabécuenevitsabaponanua. Dioso yavenona-
ponatsi ayaicuenia.

Pacuenia Jestisnéyo templobota barécuaicuaijai
judiovi pecujarubivijavabelia yabara pelivaisi

41 Caevai canacujitsia Josébeje Mariabeje ponabiababeje Jerusalén
tomarabelia. Ponabiababeje pascuavénéfiesta penataeyabiabinexabeje.

42 Nexata baja Jestisnéyo doce pavaibeje itsa xaina, baréponabeje icatsia
Jerusalén tomarabelia pascuafiesta penataenexa. 43Itsa baja copiaruca
pascuafiesta, daxita baja penataevi bajarapafiesta, naviaba baja pijabo-
néjavabelia. Nexata Jestsnéyo nacopatanucalia Jerusalén tomaratalia.
Mariabeje Josébeje abaxé apo yapétaebeje Jestisnéyo pevecuanacopatsija-
vatsiliabeje. 44 Jamatabéjumaitsibeje saya:

—Jeslisnéyo raeta nanajetaruca vajanajuaponaevita, jamatabéjaibeje.
Bajaraxuata caematacabi baja pepuaponaebeje namutua, itaxanabeje
Jestsnéyo. Nexata yanijobabeje pijamonaejavabelia, peyapétaevitsibejeja-
vabelia ata. 45Itsiata apo caxitajarabibeje. Nexata naviatecabeje Jerusalén

tomarabelia pejaitsinexabeje Jestisnéyo.

46 Acueyabi matacabita caxitajarababeje templobota. Jestisnéyo nae-
ca judiovi pecujarubivi tuatuajéta. Jumetaeyeca bajarapamonae pena-
barécuaicuaijailivaisi. Nexata Jestisnéyo yanijobapona bajarapamonae
penabarécuaicuaijailivaisi yabara. 47Nexata daxita Jestisnéyo pejume-
taeyenaevitsi, taeyena Jestisnéyo xaniavaetsia pejumeyapétaejava judio-
vi pecujarubivi penabarécuaicuaijailivaisi. Taeyenanua xaniavaetsia
pejumecanaviataponaejava, abaxé tsiquirinéyovajéto ata. Bajaraxuata
jamatabécuenenabenajaquena bajarapamonae. 48 Josébeje Mariabeje itsa
tanebeje bajarajota Jestisnéyo penaecaejava, nexata jamatabécuenenabe-
najacabeje. Maria nexata jumaitsi:

—Taxénato, {detsa xuajitsia panevepénacoparemenabeje? Paxanébeje
patacajaitarutsijavatabeje, bitso pacaitaxanatsibeje, jai Maria.

49Nexata Jestisnéyo jumaitsi penajavabelia:

—¢Detsa xuajitsia bajarapacuenia panejaitarutamebeje?
Panejaitsipamebeje raja mapabotaje. Tsipaji raja xané taxa Dioso pijacue-
ne taexanaenexa mapabotaje, nejamatabécueneenabiaba, jai Jestisnéyo.

50]tsiata bajarapajivibeje apo jumeyapétaebeje pajamatabécuene yaba-
ra jumaitsi Jestisnéyo.

51Maria baja cajena pejamatabééthétota yapétaeponapona daxita baja-
rapacuene yabara. Nexata baja bajarapajivibeje pepéta Jestisnéyo napo-
na baja Nazaret tomarabelia. Nazaret tomarata Jestisnéyo xaniavaetsia

jumecovénétsiaponapona pacuenia Josébeje Mariabeje itorobabiababeje.
52 Jeslis abaxé vitsabanajetaruca. Jamatabécuene vitsabanajetarucanua.
Nexata Dioso pexaniajamatabécuenia tanetsi. Daxita pamonae Jestisnéyo
yapétanetsi, pexaniajamatabécuenia tanetsi.

Pacuenia Juan jivibautisabiné jivi livaisi tsipaeba petusato nacuata
yabara pelivaisi
(Mt 3.1-12; Mr 1.1-8; Jn 1.19-28)

3 1Pamatacabi pepo nacuaevetsiné Tiberiovénéné xaina quince pavaibeje
pevetsicujinae Romanonacua, bajara pijinia pamatacabi itsanacuané eveta
itsamonae. Bajarapamatacabi nacuaevetsiné Poncio Pilato eveta Judeanacua.
Bajara pijinia pamatacabi nacuaevetsiné Herodes eveta Galileanacua.
Bajara pijinia pamatacabi Herodes pejuyapijin€, nacuaevetsiné Felipe, eveta
Itureanacua, Traconitenacua yajava. Bajara pijinia pamatacabi nacuaevetsiné
Lisanias eveta Abilinianacua. 2Bajara pijinia pamatacabi Anasbeje Caifésbeje
Israel nacuata sacerdotevi pepo penamatacaitorobinébeje tsaponaponae. Bajara
pijinia pamatacabi Juan, Zacarias pexénato, petusato nacuata ponapona. Nexata
Dioso itorobatsi jivi petsipaebanajetarucaenexa Dioso pitorobilivaisi. 3 Nexata
Juan jivi tsipaebanajetaruca Dioso pitorobilivaisi daxita Jorddnmene imoxoyo
penaenacuanéta pejinavanapaevijava. Juan jumai tsanajetarucae jivijavabelia:
—Panajamatabécuenepénéyorore Diosojavabelia. Pacopabare pibisia-
cuene paneexanabiabijava. Nexata pacabautisabianatsi Dioso papecave-
cuaajibiaexanaenexa pibisiacuene paneexanaeneconimi, jai tsanajetaru-
cae Juan jivijavabelia.
4Bajarapacuenia Juan jivi itsa tsipaebanajetaruca, copiajopa jane baja
pacuenia Diosojumepaebinémi profeta Isafaspijin€é bajayata tajévelia
yaquina Juan yabara. Juan jivibautisabiné Dioso pitorobilivaisi jivijava-
belia petsipaebanajetarucaejavanexa yabara, yaquina. Profeta Isafaspijiné
peyaquinaelivaisita tajévelia jumaitsi mapacueniaje:
Tanejumelivaisipaebiné vavajai tsane petusato nacuata. Jumai tsane
jivijavabelia: “Jivi baxaneba panamutoverena najetarucaejitsia
petuxanené. Batoroviaexananua namuto. 5Daxita namutua
pafotoné rubena, atsa baothoca penamatajépaeyaexanaenexa
namuto. Daxita petsutonémi, pinijiibotsutoxanetonémi
ata, banamatajépaeyaexana. Baroviayaexananua
penatoxorotsinamutomi ata. Banamatajépayaexananua namutua
pebobenaeméthéanémi ata. Bajara pijinia pacuenia paxamé ata
panajamatabécuenexaniavaere pepo petuxanené pepatsivajénaeya
paxaméjavaberena. 6 Nexata daxitanacuanépijivi yapétaena Dioso
pecapanepaejavanexatsi pijaneconivecua,”
jai baja cajena profeta Isaiaspijiné bajayata peyaquinaelivaisita, Dioso
pitorobilivaisi, Juan jivi petsipaebanajetarucaejavanexa yabara.

7Jivi ayaibitsaétoxaneto pata Juanjavaberena Juan picani pebautisabi-
nexa bajarapamonae. Bajarapamonae apo jumecovénétsi ata Dioso pitoro-
bilivaisi, jamatabécuenenavéxaniabiaya jamatab&jumaitsi:

—Juan itsa nacabautisabiana, Dioso nacacapanepaena, jamatabéjai.

Nexata Juan jumaitsi bajarapamonaejavabelia:

—iPanejamatabécuenenavéxaniabivi! Pacuenia jomo récépeca itsa tane
isoto petajuenajetarucaejava, bajara saya paitsimé. Dioso rabaja papeca-
naneconitsia exanaematacabinexa pacaimoxoyotapona. Itsiata acuenebi
tsane panevecuapanepaenexa Dioso papecananeconitsia exanaemataca-
binexavecua. 81Itsa pajitsipame Dioso papecacapanepaejava, pacopabare
pibisiacuene paneexanabiabijava. Dioso pajumecovénétsiajinavanapare.
Nexata daxitajivi pacayapétaena pepacuene baja panecopabijava pibi-
siacuene paneexanabiabijavami. Pacayapétaenanua panenajamatabé-
cuene pénéyorotsijava Diosojavabelia. Jamatabécuenenavéxaniabiaya
pétsa panajumaitsimé: “Vaxaitsi cajena Abrahampijiné pemomoxitsi.
Nexata Dioso nacacapanepaena,” panajamé pétsa. Abrahampijiné picani
papemomoxi atamé, itsiata pibisiacuene itsa paexanavanapame, nexa-
ta bajarapacuene apo pacatonamatamotsi tsipae papecacapanepaenexa
Diosojavabelia. Dioso baja cajena caéjépatsi jivi pexanaenexa mapaiboto-
némi ataje, Abrahampijiné bepemomoxi Dioso petaenexa. Nexata bajara-
pamonae ata Dioso itsa apo jumecovénétsi, Dioso apo capanepae tsipae.
Nexata pacopabare pibisiacuene paneexanabiabijavami papecacapanepae-
nexa Dioso. 9Peubinaené pexainaené itsa apo tonacuaitsitsi pexaniacuai,
nicata sipalita daxita ponaené apo tonacuaitsitsi pexaniacuai. Nexata baja
penicatsicujinae, itsa niona bajaraponaené, caetuata. Xuaba isotojavabe-
lia. Nexata bajaraponaenémi tajuatsi. Bajara pijinia pacuenia paxamé ata
Dioso pacaxuabiana infiernojavabelia papecatajuenexa, Dioso apo pane-
jumecovénétsivi, jai Juan bajarapamonaejavabelia.

10Nexata bajarapamonae jumaitsi Juanjavabelia:

—¢Detsa nexata pacuene paexanaenajé daxitajivi pataneyapétaene-
xa pepacuene patacopabijava pibisiacuene pataexanabiabijavami? jai
bajarapamonae.

11Nexata Juan jumaitsi bajarapamonaejavabelia:

—Pajivi anijacamisabeje xaina, rajutsi pajiviyo apo xainae camisa.
Pajivi pexaejava xaina, tsicobetsatsi pajiviyojavabelia apo xainae pexaeja-
va, jai Juan.

12 Gobierno pejamatabécuene impuestomatamo pematamoyanijobabia-
bivi ata, pata Juanjavaberena Juan picani pebautisabinexa bajarapamo-
nae. Nexata bajapamonae ata jumaitsi Juanjavabelia:

—Juan, ¢detsa pacuene paexanaenajé daxitajivi pataneyapétaene-
xa pepacuene patacopabijava pibisiacuene pataexanabiabijavami? jai
bajarapamonae.

13Nexata Juan jumaitsi bajarapamonaejavabelia:

—Itsa pamatamoyanijobabiabame impuestomatamo, pamatamoyani-
jobabiabare pamatamota papecaitorobivi pacatocopata paneyanijobabia-
binexa. Pétsa matatoxenetsia bajarapamatamovecua yamaxéitojorobiaya
payanijobabiabame paxamé saya panepitsinexa bajarapapalata, jai Juan
bajarapamonaejavabelia.

14 Nexata icatsia vajabitsaé ata jumaitsi Juanjavabelia:

—Juan, ¢jica paxané tsane? {Detsa pacuene paexanaenajé daxitajivi
pataneyapétaenexa pepacuene patacopabijava pibisiacuene pataexanabia-
bijavami? jai vajabitsaé.

Nexata Juan jumaitsi vajabitsaéjavabelia:

—Pétsa panejumesaéta itsajivi ata palata payacajérétame. Pétsa naju-
metsénétsiaya itsajivi ata pananeconitsiaexaname saya palata papecaraju-
tsinexa pecajunavi. Saya pasivabaréyamére pacueneta pacamatamotapo-
na papecaitorobivi, jai Juan vajabitsaéjavabelia.

15 Jivi itatsacajinaeya copiaevetavanapa Cristo, poné Dioso athébéve-
tsica itorobijitsia pepatsijavatsica jivi pecapanepaenexa. Nexata bajarapa-
monae Juan itsa tanetsi, bajarapamonae jamatabécuenenavéxaniabiaya
jamatabé&jumaitsi Juan yabara:

—Baja raeta jane maCristoje, daxitajivi pecapanepaenénexa, jamatabé-
jai bajarapamonae Juan yabara.

16 Nexata Juan jumaitsi daxita bajarapamonaejavabelia:

—Xané raja saya pacabautisabatsi merata. Itsiata baitsi jane itsané
tacovéverena najetarucaena. Bajara jane poné pacatsijamatabéjoneyae-
xanaena Espiritu Santo, pitarunutsicotia yajava. Xané raja saya bevelia-
jamatabécuenenéné bajaraponévecua. Nexata bajaraponé vecuaaurané
pijazapato ata tataxujonotsinexa bepijajivitonécueniané. 17 Arrozxainaené
baja itsa vereta arroz penotsijava, jéaba arroz pejéabijavata épexu pepitsi-
nexa. Nexata pijaarroz pejéabijavata, tsatapona saicaya épexu pesivecua.
Nexata épexu xaniavaeteta peetsibojavabelia. Pesi pijinia penetapona
vayafuabelia petajuitsinexa. Bajara pijinia pacuenia paxamé ata, Dioso
pejumecovénétsivivecua Dioso pacatsatsiana papecaxuabinexa infierno-
javabelia panenaxuabinexa baja daxitamatacabijavabelianexa. Pamonae
pijinia Dioso pejumecovénétsivi, Dioso capanepaenatsi pijanacuayabetsia.
Pamonae pijinia Dioso apo jumecovénétsi, Dioso naneconitsiaexanaenatsi
daxitamatacabijavabelianexa apo pevereverecaeisotojavabelia, jai Juan
daxita bajarapamonaejavabelia.

18 Bajarapacuenia ayailivaisianéta Juan muxujiobapona jivi.
Tsipaebanajetaruca pexanialivaisi pecapanepaelivaisinexatsi
Diosojavabelia. 19Bajaraxuacujinae icatsia Juan itaveta nacuaevetsiné
Herodes. Tsipaji Herodes pejuyapijiné pijava yacajéréta, Herodiasvénéva.
Daxita Herodes pibisiacuene pexanaejavané ata, itaveta Juan. 20Itsiata

baitsi jane Juan Herodes apo jumecovénétsitsi. Caranata biji orijibia ica-
tsia Herodes pibisiacuene exana. Herodes itoroba pijajivi Juan pevaetabi-
nexatsi, penaneconitsivi pejebabiabibota peetsinexatsi.

Pacuenia Juan bautisaba Jestis yabara pelivaisi
(Mt 3.13-17; Mr 1.9-11)

21 Juan pevaetabivajénaetsi penaneconitsivi pejebabiabibota peetsine-
xatsi, jivi bautisabaponapona. Bajarapamatacabi Juan bautisaba Jests
ata. Jesus pebautisabicujinaetsi itsa vajéta Diosojavabelia, athébétatsia
itaboxo napatsia. 22 Athébévetsica Espiritu Santo naitajétsiaya Jesus tsi-
matarunaicatsi beucucuto. Nexata Jesus jumetane athébévetsica Dioso
pejumaitsijavatsi: “Xamé raja taxénatomé, bitso tacaasivané. Bitso casiva-
jamatabécuenebaréyatsi,” pejaijavatsi.

Jesucristo pijasalinaivimi pevénéané yabara pelivaisi
(Mt 1.1-17)

23]tsa baja Jestis xaina bejamatabécuene treinta pavaibeje, taxuxuaba
jane baja jivi Dioso pitorobilivaisi petsipaebijava. Jivi tanetsi Jestis beJosé
pexénato. José paxapijiné pevéné Eli. 24El{ paxapijiné pevéné Matat.
Matat paxapijiné pevéné Levi. Levi paxapijiné pevéné Melqui. Melqui
paxapijiné pevéné Jana. Jana paxapijiné pevéné José. 25 José paxapiji-
né pevéné Matatias. Matatias paxapijiné pevéné Amos. Amos paxapijiné
pevéné Nahum. Nahum paxapijiné pevéné Esli. Esli paxapijiné pevéné
Nagai. 26 Nagai paxapijiné pevéné Maat. Maat paxapijiné pevéné Matatias.
Matatias paxapijiné pevéné Semei. Semei paxapijiné pevéné Josec. Josec
paxapijiné pevéné Juda. 27Judé paxapijiné pevéné Joanin. Joandn paxa-
pijiné pevéné Resa. Resa paxapijiné pevéné Zorobabel. Zorobabel paxa-
pijiné pevéné Salatiel. Salatiel paxapijiné pevéné Neri. 28 Neri paxapijiné
pevéné Melqui. Melqui paxapijiné pevéné Adi. Adi paxapijiné pevéné
Cosam. Cosam paxapijiné pevéné Elmadam. Elmadam paxapijiné pevéné
Er. 29Er paxapijiné pevéné Josué. Josué paxapijiné pevéné Eliezer. Eliezer
paxapijiné pevéné Jorim. Jorim paxapijiné pevéné Matat. 30 Matat paxa-
pijiné pevéné Levi. Levi paxapijiné pevéné Simedn. Simeén paxapijiné
pevéné Juda. Juda paxapijiné pevéné José. José paxapijiné pevéné Jonam.
Jonam paxapijiné pevéné Eliaquim. 31 Eliaquim paxapijiné pevéné Melea.
Melea paxapijiné pevéné Mena. Mena paxapijiné pevéné Matata. Matata
paxapijiné pevéné Natan. 32 Natan paxapijiné pevéné David. David paxa-
pijiné pevéné Isai. Isai paxapijiné pevéné Obed. Obed paxapijiné pevé-
né Booz. Booz paxapijiné pevéné Sala. Sala paxapijiné pevéné Naason.
33 Naasén paxapijiné pevéné Aminadab. Aminadab paxapijiné pevéné
Admin. Admin paxapijiné pevéné Arni. Arni paxapijiné pevéné Esrom.
Esrom paxapijiné pevéné Fares. Fares paxapijiné pevéné Juda. 34Juda

paxapijiné pevéné Jacob. Jacob paxapijiné pevéné Isaac. Isaac paxapiji-

né pevéné Abraham. Abraham paxapijiné pevéné Taré. Taré paxapijiné
pevéné Nacor. 35 Nacor paxapijin€ pevéné Serug. Serug paxapijiné pevéné
Ragau. Ragau paxapijiné pevéné Peleg. Peleg paxapijiné pevéné Heber.
Heber paxapijiné pevéné Sala. 36 Sala paxapijiné pevéné Cainan. Cainan
paxapijiné pevéné Arfaxad. Arfaxad paxapijiné pevéné Sem. Sem paxapiji-
né pevéné Noé. Noé paxapijiné pevéné Lamec. 37Lamec paxapijiné pevéné
Matusalén. Matusalén paxapijiné pevéné Enoc. Enoc paxapijiné pevéné
Jared. Jared paxapijiné pevéné Mahalaleel. Mahalaleel paxapijiné pevéné
Cainan. 38Cainan paxapijiné pevéné Enés. Ends paxapijiné pevéné Set. Set
paxapijiné pevéné Adan. Adanpijiné Dioso pexanaenétsi.

Pacuenia picani Jests jamatabécueneéjébatsi dovathi yabara pelivaisi
(Mt 4.1-11; Mr 1.12-13)

4 1Jests baja naviarena Jorddn meneverena Juan pebautisabicujinae-
tsi. Tsijamatabévénécatsi bitso Espiritu Santo. Nexata Espiritu Santo
ponaeyaexanatsi petusato nacuayabelia. 2 Bajarajotalia Jestis ponapona
cuarenta pamatacabibeje. Bajara pijinia pamatacabibeje Jesiis pexaejava
apo xae. Jesls nexata bitso piajani. Dovathi nexata jamatabécueneéjéba-
tsi pibisiacuene picani pexanaenexa. 3Dovathi jumaitsi Jestsjavabelia:

—Itsa pepacuene Dioso pexénatomé, itorobare mapaibotoyoje penaexa-
naenexa panbé, jai dovathi Jestsjavabelia.

4 Jests nexata jumaitsi dovathijavabelia:

—Jume raja. Dioso raja pejumelivaisibaxutota jumaitsi mapacueniaje:
“Jivi raja apo namatavenonae €pexaejava pexaenexa. Jivi raja namatave-
nona daxita Dioso pejumelivaisi ata pejumecovénétsinexa pexainaenexa
matacabi apo pevereverecaejava,” jai raja Dioso pejumelivaisibaxutota,
jai Jestis dovathijavabelia.

5Bajaraxuacujinae icatsia Jests baréliatsi dovathi pinijitsutoxanetojava-
belia. Baréjunayatsi bajarapatsutojumabetsia. Nexata bajarapatsutojuma-
vetsica dovathi Jests tsitajétatsi bepijia daxitanacuané. 6 Nexata icatsia
dovathi jumaitsi Jesisjavabelia:

—Xané raja carajutsianatsi daxita mapanacuanéje nevetsinexa.

Daxita bajarapanacuanéta paitabécuene taneme, cayajavarajutsiana-
tsi. Nexata bitso nexainaené tsane nexainaejava. Daxita tanerajutsija-
vanémi, necaéjépa juya tarajutsinexa pajivijavabelia jamatabérajuta-
jé. 7Ayaijamatabécuenenéné netaeya taitabarata nematabacabéta itsa
netonucajunuame, nexata daxita mapanacuanéje nijanacuané tsane, jai
dovathi Jestsjavabelia.

8Nexata Jests jumaitsi dovathijavabelia:

—Dovathi, nevecuanatixire. Dioso raja pejumelivaisibaxutota jumai-
tsi mapacueniaje: “Daxitajivi vajécae pematabacabéta caené, pepo

petuxanené Diosojavabelia. Tonacuenebinua bajaraéponénexa,” jai raja
Dioso pejumelivaisibaxutota, jai Jesis dovathijavabelia.

9Bajaraxuacujinae abaxé icatsia Jests baréliatsi dovathi Jerusalén
tomarabelia. Jerusalén tomarata baréjunayatsi temploboxaneto mata-
tuyabetsia. Nexata templobo matatutatsia dovathi icatsia jumaitsi
Jestsjavabelia:

—Itsa pepacuene Dioso pexénatomé, jirevaremeca irabereca.

10 Bajarapacuenia jirevaremeca irabereca. Tsipaji xamé peitsacueneyaniva
pecaevetsinexa, Dioso pejumelivaisibaxutota jumaitsi mapacueniaje:
Dioso itorobianica pijadngelevi pecaevetsinexa. 11 Nexata dngelevi
pecobeta cayotsiana pecataxutsaquitsiyaniva ibotonéjavabelia,
jai Dioso pejumelivaisibaxutota xamé pecaevetsinexa dngelevi, jai dova-
thi Jestsjavabelia.

12 Jestis nexata icatsia jumaitsi dovathijavabelia:

—Jume raja. Dioso raja pijinia pejumelivaisibaxutota jumaitsi mapa-
cueniaje: “Itsajivi ata jamatabécuenenavéxaniabiaya pijacuata apo beja-
matabéjumaitsi: ‘Xané Dioso jamatabécueneéjétsianajé. Nexata natoexa-
naenajé pacuene bitso netsiayai tatépaenexa. Itsiata Dioso neyavenonaena
tavecuapanepaenexa bajaraxua. Nexata bajarapacuenia yapétaenajé
Dioso taneyavenonaejava,” apo bejamatabéjai,” jai Dioso pejumelivaisiba-
xutota, jai Jests dovathijavabelia.

13Bajaraxuacujinae itsa baja dovathi daxitacuene Jesis jamatabécue-
neéjébiveretatsi pibisiacuene picani Jesis pexanaenexa, nexata abaxé
yatucopatatsi itsamatacabijavabelia icatsia pejamatabécueneéjétsinexatsi.

Pacuenia Jestis Galilea nacuata taxuxuaba Dioso pitorobilivaisi jivi
petsipaebijava yabara pelivaisi
(Mt 4.12-17; Mr 1.14-15)

14 Jestis baja itsa naviata petusato nacuaverena, Galilea nacuayaberena,
Espiritu Santo pesaé yajavaponapona. Nexata daxita Galilea nacuapijivi
vénélivaisitanetsi Jesus. 15Judiovi penacaetuatabiabibonéjava Jesis jivi
livaisi tsipaebanajetaruca. Daxitajivi nexata Jestis yabara jumai tsabiabi:
“Maponéje bitso ayaijamatabécuenené,” jai tsabiabi.

Pacuenia Jestis naviata pijatomarabelia, Nazaret tomarabelia,
yabara pelivaisi
(Mt 13.53-58; Mr 6.1-6)

16 Nexata Jesiis naviata pevitsabitomarabelia, Nazaret tomarabelia.
Nexata pepatsicujinae Nazaret tomarata, judiovi penacueraevetsimatacabita
Jestis najoneya judiovi penacaetuatabiabiboyalia. Tsipaji baja cajena Jestis
bajarapacuenia exanabiaba. Nexata judiovi penacaetuatabiabibota Jests
nonotapuna Dioso pejumelivaisibaxuto petsimuxulebinexa daxita bajarajota

penaevi pejumetaenexa. 17Nexata Jesus tsicoberutatsi profeta Isaiaspijiné
bajayata peyaquinaebaxuto. Nexata Jestis bajarapabaxuto baxupata. Nexata
jane baja daxita bajarajota penaevi pejumetaenexa, Jests tsimuxuleba itsa-
jota bajarapabaxutota tajévelia Jestis yabara jumaitsi mapacueniaje:

18 Dioso pijaEspiritu Santo netsijamatabéeca. Tsipaji Dioso nitapeta
tatsipaebinexa pexanialivaisi pibisiacuene pexanabiabijava
bepeyajamatabécuenejiobivijavabelia. Nitorobanua
tajamatabécuenexaniavaetsinexa bajarapamonae pibisiacuene
pexanabiabineconi yabara bepeyajamatabécuenejiobijavave
cua. Nitorobanua tajamatabécuenexaniavaetsinexa pamonae
piajamatabécueneitaquirivi, pamonae abaxé apo yapétae
pexaniajailivaisi. Nitorobanua tacapanepaenexa pamonae
jamatabécuenebejiobitabiabatsi pijavajabitsaé. 19 Nitorobanua
tatsipaebinexa pacuenia baja Dioso najamatabécuenevereta
pecapanepaenexa pijajivi,

pejaiitanejavata tajévelia Jests yabara Isaiaspijiné peyaquinaebaxutota
Jests tsimuxulebanuca daxita bajarajota penaevi pejumetaenexa.

20 Bajaraxuacujinae Jests baja bajarapabaxuto baxuacata.

Tocanaviata baja judiovi penacaetuatabiabibota penacuenebinéjavabe-
lia. Bajaraxuacujinae Jests baja icatsia ecareca. Daxita pamonae judiovi
penacaetuatabiabibota ena, Jestis asaéyata taeyenatsi. 21 Nexata icatsia
Jests jumaitsi bajarapamonaejavabelia:

—Aeconoxae Dioso pejumelivaisibaxuto pacatsimuxulebiveretatsi. Xua
yabara bajarapabaxutota jumaitsi, bajaraxua baja aeconoxae mapamata-
cabitaje copiapata baja, jai Jestis bajarapamonaejavabelia.

22 Nexata daxitajivi pexaniajamatabécuenia Jests yabara cuaicuaijai.
Jamatabécuenenabenajaca pexanialivaisi Jests petsipaebixae. Nexata
bajarapamonae Jestis jamatabécueneaebiatanetsi. Nexata bajarapamonae
nayanijobena. Najumaitsi:

—:Matsa baja poné Josépijiné apo pexénatoje? najai tsenae bajarapa-
monae Jesus yabara.

Tsipaji saya bajarapamonae jamatabé&jumai tsenae:

—Josépijiné raja pexénato, jamatabéjai tsenae.

23Nexata Jests jamatabécueneyapétane pacuenia sivanajamatabéxaina-
tsi bajarapamonae. Nexata Jesis jumaitsi bajarapamonaejavabelia:

—Xaniajané cajena pacuenia pacatsipaebijitsiatsi. Pacuenia pajumaitsi-
mé tsabiabi pajiviyojavabelia pajamatabécueneaebiataneme, bajara pijinia
pacuenia xanéjavaberena ata panejumaitsimé tsane patanejamatabécue-
neaebiataexaemé. Panejumaitsimé tsane mapacueniaje: “Pacuenia pacavé-
nélivaisitanetsi Dioso pesaéta pinijicuene nexanaejava Capernaum tomara-
ta, bajara icatsia pitsicuene exanare majotaje nevitsabitomarata,” panejamé
tsane, jai Jests judiovi penacaetuatabiabibota penaevijavabelia.

24]catsia Jesis jumaitsi bajarapamonaejavabelia:

—Xaniajané cajena pacuenia pacatsipaebijitsiatsi. Itsané ata
Diosojumepaebinémi profetané pijanacuapijivi apo jumecovénétsitsi
petsipaebilivaisi. Jamatabécuene aebiataeyabiabatsi pijanacuapijivi.
25Bajayata profetanémibeje pinijicuene exanae atabeje, pinijicuene apo
exanaebeje pijanacuata. Bajara pijinia pacuenia xané ata pinijicuene apo
exanaené tsane tavitsabitomarata. Bajayata, abaxé pamatacabi profeta
Eliaspijiné ponapona Israel nacuata, bajarapamatacabi, emarapae ata,
ema apo jopae. Nexata acueyabi pavaibeje epatua ajibi ema. Nexata daxi-
ta nacuanéjava bitso janibo. Bajarapamatacabi janibovajénaeya pamo-
najivi pevecuatépaevanétsi ayaibitsaéto jinavanapa Israel nacuata. Bitso
bejiobi tsavanapae. 26 Itsiata Eliaspijiné Dioso apo itorobitsi peyavenonae-
nexa bajarapamonaeyajuvén;eva. Eliaspijiné Dioso itorobatsi peponaene-
paevatsi Eliaspijiné peyavenonaenexa. Sareptatomara eca Sidén nacuata.
27Bajayata, Elfaspijiné pevénamuto, profeta Eliseopijiné ponapona Israel
nacuata. Bajayajebi bitso peperabétsabanaevi, ayaibitsaéto picani jinava-
napa Israel nacuata. Itsiata bajarapamatacabi profeta Eliseopijiné cae-
né ata pijanacuapijiné, bajayajebi bitso peperabétsabanaeviyajuvénéné,
apo jamatejemayaexanae. Caené bajayajebi bitso peperabétsabanaené
Naamdn, Siria nacuaverena pepatsiné, jamatejemayaexana, jai Jests
judiovi penacaetuatabiabibota penaevijavabelia.

28 Nexata bajarapamonae itsa jumetane bajarapacuenia Jesis pejumai-
tsijava, bitso Jesiis baraanaepanatsi bajarapamonae. 29Bajarapamonae
nonobapuna. Vaetabatsi Jests. Caponaliatsi tomarajumabelia.
Patsutoyenepanata eca Nazarettomara, bajarapatsutojumabetsia Jests
caponayatsi pexuabinexatsireca picani bajarapatsuto itapajanitojavare-
ca. 30]tsiata baitsi jane Jestis bajarapamonae tuatuajéta najetarucae ata,
pétaenejevatsi vecuapona baja Capernaum tomarabelia. Nexata baja
Jests vecuapanepa bajarapamonae.

Pacuenia pebi, dovathi peyajavaponaponaené, Jestis
jamatejemayaexana yabara pelivaisi
(Mr 1.21-28)

31 Jestis pata Capernaum tomarata. Capernaum tomara eca Galilea
nacuata. Nexata Capernaum tomarata Jests jivi livaisi tsipaeba judio-
vi penacueraevetsimatacabita. 32Itsa bajarapamonae jumetane palivaisi
Jests tsipaeba, jamatabécuenenabenajaca. Tsipaji xaniavaetsia tsipaeba
Dioso pitorobinétsicuenia.

33 Bajarajota judiovi penacaetuatabiabibota pebi, dovathi peyajavapo-
naponaené, naeca. Nexata bajaraponé Jesusjavabelia vavajai tsaxuabi.
Jumaitsi:

34—jJests, Nazaret tomarapijinémé, panevecuaponare baja! ¢Detsa xua
paneexanaejitsiamé? ¢Najetarucame tsaja pataneveretsinexamé? Xané
cajena cayapétanetsi. Xamé raja Dioso pexénatomé, pepo pexaniajamata-
bécuenenémé, jai dovathi peyajavaponaponaené Jestisjavabelia.

35 Jestis nexata jumeitaveta dovathi. Jumaitsi:

—iMoyameére! iVecuapitsapare baja maponéje! jai Jesus.

Nexata dovathi pebi xuabatsi irata daxita bajarapamonae pitabara-
ta. Dovathi baja pebi vecuapitsapatsi itsiata itsacuene exanaenejevatsi.

36 Nexata daxitajivi bajarapacuene itsa tane, bitso jamatabécuenenabena-
jaca. Najumaitsi bajarapamonae:

—¢De meta pacuenia maponé caéjépatsi pijumeta pexanaenexa mapa-
cueniaje? iMaponéje Jests, beDioso pitorobinétsitsica! iltaveta dovathi
pepitsapaenexa jivivecua! iNexata baja dovathi pitsapa jivivecua! najai
bajarapamonae.

37Nexata Jests vénélivaisitanetsi daxita bajarapanacuapijivi.

Pacuenia Simén Pedro pijava pena Jests tojamatejemayaexana
yabara pelivaisi
(Mt 8.14-15; Mr 1.29-31)

38 Judiovi penacaetuatabiabibo pevecuapitsapaecujinae, Jests joneya
Simén Pedro pijaboyalia. Nexata bajarajota Jesus pevajénae, Simén
pijava pena bitso romaebanucatsi. Nexata bajarajota itsamonae Jests
tsipaebarécépatsi bajarapova peromaebanucaejavatsi. 39 Jesiis nexa-
ta cujilia peromaebanucaevatsi. Vecuaitaveta peromaebijavatsi. Nexata
bajarajota peromaebanucaevatsi domae baja vecuaajibi tsanajetsitsireca.
Bajarapova baja jamatejema. Nexata bajarapova Jestisbana pexaejavane-
xa toexanatsi.

Pacuenia ayaibitsaéto jivi, piavitanevi, Jestlis jamatejemayaexana
yabara pelivaisi
(Mt 8.16-17; Mr 1.32-34)

40tsa baja ajena meravitsia, jivi piavitanevi, daxitaviriavitane pexai-
naevi, tocapatatsi Jestisjavaberena. Jests nexata perabéjayatapona caejivi
canacujitsia, piavitanevi. Bajarapacuenia Jests jamatejemayaexana daxi-
ta piavitanevi. 41 Itsamonae ayaibitsaéto, dovathi peyajavajinavanapaevi,
Jesis vecuacapitsapapona. Nexata dovathi itsa pitsapa, vavajai tsabiabi
Jestsjavabelia.

—Xameé raja Dioso pexénatomé, jai tsabiabi.

Nexata Jestis jumeitavetabiaba dovathi. Apo tocopatabiabi pecuai-
cuaijainexa petsipaebiyaniva itsamonaejavabelia. Tsipaji dovathi
xaniavaetsia yapétanetsi Cristo athébévetsica Dioso pitorobijavatsi jivi
pecapanepaenexa.

Pacuenia Dioso pitorobilivaisi Jests jivi tsipaeba Galilea nacuata
yabara pelivaisi
(Mr 1.35-39)

42Bajayacunua, ajena baja matacabi tsarucaponae, Jests pitsapa toma-
ravecua. Pona pesaicaeyojavabelia. Nexata jivi p&jaitatsi. Yapénapatatsi
itsajota Jesus eca. Asivatsi bajarapamonae Jesis pevecuaponaeyaniva
itsajavabelia. 43 Nexata Jestis jumaitsi bajarapamonaejavabelia:

—Itsatomaranéjava ata raja tsipaebijitsiané pexanialivaisi pacuenia
Dioso evetsijitsia pijajivi mapanacuataje. Bajarapalivaisi tatsipaebinexa
jivi, Dioso baja cajena nitoroba, jai Jestis bajarapamonaejavabelia.

44Bajarapacuenia Jests Judea nacuajava livaisi jivi tsipaebanajetaruca
judiovi penacaetuatabiabibonéjava.

Pacuenia dujuai bitso ayaijavaxaneto juta peyamatajucaejavata
yabara pelivaisi
(Mt 4.18-22; Mr 1.16-20)

5 1Itsamatacabi Jestis nuca Genesaret pucaxaneto itapata. Nexata

jivi ayaibitsaétoxaneto cénénaponatsi imoxoyo pejumetaenexatsi
Jests petsipaebilivaisi, Dioso pitorobilivaisi. 2Nexata Jests anijajerabe-
je taeruta bajarajota pucaitapata. Bajarapamobeje dujuai peyamataju-
caevi Siménbana vecuanonobajunarécépa. Nexata bajarajota imoxoyo
Siménbana quiatanubena dujuai peyamatajucaejava. 3 Nexata Jesis runa-
reca jera énéabereca, Simén pijajera énéabereca. Jests itoroba Simén jera
peyatorotsinexatsilia tsiquirijavayo puca tuatuajéyojavabelia. Jests eca
jeraénéta. Nexata Jests jera énéjavaverena livaisi tsipaebeca bajarapajivi
bitsaétoxanetojavabelia. 4Itsa baja Jests copata jivi livaisi petsipaebijava,
nexata jumaitsi Siménjavabelia:

—Pavaeremelia jera piavajubuajavabelia. Pacoparemeca dujuai paneya-
matajucaejava. Payamatajutsianame dujuai, jai Jestis Siménjavabelia.

5Nexata Simén jumaitsi Jestsjavabelia:

—Jests, payamatajucajé rabaja picani meravijebi. Itsiata apo payama-
tajutsiné caenéyo ata. Itsiata pacuenia paneitorobame, pacopatsiarecajé
dujuai patayamatajucaejava, jai Simén Jestsjavabelia.

6Nexata copareca pitorobicueniatsi. Itsa jutsina dujuai peyamatajucae-
java, ayaijavaxaneto bitso dujuai yajutsina. Nexata dujuai peyamatajucae-
java imoxo peyamaéucuucucae. 7’Nexata itacovaebarena penajuayamata-
jucaevi peponaenexarena itsamota peyavenonaenexatsi. Bajarapamonae
nubenalia puca itapatalia. Nexata bajarapamonae ponarena. Vénéta baja-
rapamobeje dujuai. Imoxo dujuai peyabubunae bajarapamobeje. 8 Nexata
Simén Pedro itsa tane bajarapacuene, pematabacabéta tonuca Jests pita-
barata. Jumaitsi Jestisjavabelia:

—Tajatuxanené, nevecuanatixire. Tsipaji xané pibisiacuene taexanaené,
jai Simén Jestsjavabelia.

9Bajarapasamota peyavenonaenexatsi. Bajarapamonae nubenalia puca
itapatalia. Nexata bajarapamonae ponarena. Véncuenia Simén jumai-
tsi tsipaji penajuayamatajucaevi yajava bitso jamatabécuenenabenajaca,
bitso ayaijavaxaneto dujuai peyamatajutsixae. 10 Ponébeje Simén yana-
tatsi, Santiagobeje Juanbeje. Bajaraponébeje Zebedeo pexénatobeje.
Bajaraponébeje ata jamatabécuenenabenajacabeje. Nexata Jestis jumaitsi
Siménjavabelia:

—Pétsa najunaviacame. Cacujarubianatsi jivi nejucaenexa. Nexata
pacuenia dujuai jucabiabame, bajarapacuenia jivi jucaename Dioso pijaji-
vinexa, jai Jestis Siménjavabelia.

11 Nexata bajarapamonae robobocalia jerabeje tajetabojavabelia.
Bajaraxuacujinae bajarapamonae pecajinavanapaejavaximi rajuta itsamo-
naejavabelia. Bajaraxuacujinae pénapona baja Jests.

Pacuenia Jestis jamatejemayaexana bajayajebi bitso
peperabétsabanaené yabara pelivaisi
(Mt 8.1-4; Mr 1.40-45)

12 Jestis itsa ponapona tomarata, nexata bajarajota patajopa pebi,
bajayajebi bitso peperabétsabanaené. Itsa bajaraponé tane Jesus, pema-
tabacabéta irataeya bocajunua Jests pitabarata. Vajéta pinijicuenia
Jestsjavabelia. Jumaitsi:

—Tajatuxanené, cacaéjépa raja tanejamatejemayaexanaenexamé mapa-
vitanevecuaje. Itsa jitsipame, nejamatejemayaexanare mapavitanevecua-
je, jai bitso peperabétsabanaené Jestsjavabelia.

13Nexata Jesis pecobeta perabéjayalia bitso peperabétsabanaené.
Jumaitsi bajaraponéjavabelia:

—J4aja, jitsipajé cajena. Jamatejemamé rabaja, jai Jesis
peperabétsabanaenéjavabelia.

Bajarapacuenia Jests pejumaitsijavata peperabétsabanaenémi baja
perabéxanepananajereca. 14Nexata Jesis jumeitaveta bajayajebi bitso
peperabétsabanaenémi petsipaebiyaniva itsajiviyojavabelia ata pacuenia
Jesis jamatejemayaexana bajaraponé. Jesus jumaitsi:

—Naitajéremelia jane sacerdotenéjavabelia, templobota penacue-
nebinéjavabelia. Nexata sacerdotené cataena pecavecuaajibijava baja
niavitanejavami. Diosonexa rajuremelia ofrenda sacerdotenéjavabe-
lia pecavecuaajibixae niavitanejavami. Bajara tsipaji pacuenia baja-
yata vajasalinainémi Moiséspijiné nacaitoroba. Nexata jivi yapétaena
pepacuene baja pecavecuaajibijava niavitanejavami, jai picani Jests
bajayajebi bitso peperabétsabanaenémijavabelia jivi ayaibitsaéto
pevénélivaisitaeyanivatsi.

15]tsiata Jesus vénélivaisitanetsi daxita bajarapanacuapijivi.
Nexata Jests jivi itsa vénélivaistanetsi, ayaibitsaétoxaneto pata-
pona Jestisjavaberena penamuxunaevetsinexatsi petsipaebilivaisi.
Bajarapamonae pata Jestis pejamatejemayaexanaenexanua piavitanejava-
vecua. 16Itsiata Jesus itsajavata jivivecua natixitabiaba pesaicaeyojavabe-
lia. Bajarajota vajétabiaba Diosojavabelia.

Pacuenia Jestis jamatejemayaexana petabusipacuenabinétsi
yabara pelivaisi
(Mt 9.1-8; Mr 2.1-12)

17Itsamatacabi Jesus jivi livaisi tsipaeba. Bajarajota naena fariseovi.
Naenanua judiovi pecujarubivi ata. Bajarapamonae pata Galilea nacua-
ta penaetomaranéjavaverena, Judea nacuata penaetomaranéjavaverena
ata, Jerusalén tomaraverena ata. Nexata bajarapamatacabi Jesis Dioso
pesaéta caéjépaeyaexanatsi jivi pejamatejemayaexanaenexa piavitane-
javavecua. 18 Nexata bajarajota Jestsjavaberena pebijivi camayota yaveé-
tacaraparena petabusipacuenabinétsi. Bajarapamonae picani bajaraponé
boyalia yavétacarajonejitsialia peyabuatsinexa Jestis pitabarata. 19Itsiata
acuenebi boyalia pecajonejava. Tsipaji bitso jivi bajarapabo yavénéca.
Nexata bajarapamonae petabusipacuenabinétsi bojumabetsia cajunaya.
Bomatatujavavetsica vojoexana. Nexata bajarapavojotuatsica petabusi-
pacuenabinétsi camayota yacopatsicatsi jivi tuatuajéatsica Jesus pita-
barayatsica. 20 Jestis jamatabécueneyapétane pacuenia bajarapamonae
sivanajamatabéxainatsi. “Nacatojamatejemayaexanaenatsi cajena,” pesi-
vajamatabéjaijavatsi Jestis jamatabécueneyapétane. Bajaraxuata petabusi-
pacuenabinétsijavabelia Jests jumaitsi mapacueniaje:

—Pibisiacuene rabaja nexanaeneconimi cavecuaajibiaexanatsi, jai Jestis
bajaraponéjavabelia.

21Nexata judiovi pecujarubivi, fariseovinua, itsa jumetaeyena
Jesus pejumaitsijava bajarapacuenia, najamatabéxainena bépénéa
mapacueniaje:

—¢De meta maponéje? Maponéje Dioso apo pejitsipaecuenia cuaicuai-
jai. Itsané ata cajena apo caéjépaetsi itsajivi pibisiacuene pexanaeneconi-
mi pevecuaajibiaexanaenexa. Caené Dioso caéjépatsi itsajivi pibisiacuene
pexanaeneconimi pevecuaajibiaexanaenexa, jamatabéjai tsenae bajarapa-
monae bépénéa Jests yabara.

22 Nexata Jeslis jamatabécueneyapétane bajarapamonae bépénéa
pesivanajamatabéxainenaejava bajarapacuenia. Nexata Jests jumaitsi
bajarapamonaejavabelia:

—Pétsa bajarapacuenia panesivanajamatabéxainame. Tsipaji cajena
xané necaéjépa jivi pibisiacuene pexanaeneconi tavecuaajibiaexanaene-
xa. 23Paxamé apo pacacaéjépae ata itsajivi pibisiacuene pexanaeneconi

panevecuaajibiaexanaenexa, pacacaéjépa picani saya jema panejumai-
tsinexa pejamatejemavijavabelia mapacueniaje: “Cavecuaajibiaexanatsi
rabaja pibisiacuene nexanaeneconimi,” panejainexa. Tsipaji itsajivi ata
apo yapétae tsipae saya jema panejumaitsijava. Itsiata baitsi jane itsa
pepacuene apo pacacaéjépae panejamatejemayaexanaenexa petabusi-
pacuenabinétsi, nexata acuenebi panejumaitsinexa bajaraponéjavabelia
mapacueniaje: “Nonotapunare. Ponare baja,” panejainexa. Tsipaji bajara-
pacuenia pajumaitsimé ata, itsa apo jamatejema tsipae bajaraponé, nexa-
ta daxitajivi pacayapétaejitsipa apo papecacaéjépaecuene panejamateje-
mayaexanaenexa bajaraponé, jai nexata Jestis bajarapamonaejavabelia.
24]catsia Jesds jumaitsi bajarapamonaejavabelia:

—Xané, Daxitajivi Pematapijinéné, mapanacuata necaéjépa tavecuaa-
jibiaexanaenexa itsajivi pibisiacuene pexanaeneconimi ata pacuenia baja
exanajé maponéjavabeliaje. Nexata patanecueneyapétaenexamé tanecaé-
jépaejava tavecuaajibiaexanaenexa itsajivi pibisiacuene pexanaeneconimi
ata, pataema pacuenia jamatejemayaexanaejitsiané maponéje, jai Jesus
bajarapamonaejavabelia.

Nexata icatsia Jests jumaitsi petabusipacuenebinétsijavabelia:

—Xamé cajumaitsitsi. Nonotapunare. Nijacamayo pire. Nijaboyabelia
baja ponare, jai Jests.

25Nexata bajarapacuenia Jests pejumaitsijavata, petabusipacuenebiné-
mitsi nonotabapuna baja daxitajivi pitabarata. Pebocaecamayo pita. Pona
baja pijaboyabelia. Penajetarucaejavata namutua, Diosojavabelia jumai
tsanajetarucae: “Diosomé, pexaniacuene netoexaname,” jai tsanajetaru-
cae bajaraponé. 26 Nexata daxita pamonae tane petabusipacuenabinémitsi
baja pejamatejemajava, pinijicuenia jamatabécuenenabenajaca. Nexata
bajarapamonae jumaitsi Diosojavabelia:

—Diosomé, pexaniacuene bitso nexanaené, jai Diosojavabelia.

Daxitajivi itsa tane bajaraponé pejamatejemajava, pejamatabécueneta
bépénéa bitso junava. Nexata bajarapamonae najumaitsi:

—Ajena, mapamatacabitaje, tanetsi Dioso pinijicuene pexanaejava,
najai bajarapamonae.

Pacuenia Jestis pijajivitonénexa junata Levivénéné yabara pelivaisi
(Mt 9.9-13; Mr 2.13-17)

27 Jesis baja vecuapona pabota jamatejemayaexana petabusipacuenabi-
nétsi. Nexata Jesus penajetarucaejavata taeyeta Levivénéné. Bajaraponé
pematamoyanijobiné impuestomatamo gobierno pejamatabécuene.
Pabota jivijavabelia matamoyanijobabiaba impuestomatamo, bajarapabo-
ta eca Levi. Nexata Jests jumaitsi Levijavabelia:

—Levi, nepénaponare, jai Jesas.

28 Jejai Levi. Nexata nonotapuna. Copata baja daxita pacuene bajarajo-
ta nacuenebabiaba. Pénapona Jests.

29Bajaraxuacujinae Levi pijabota napata Jests. Nexata Levi pinijifiesta
toexana Jestsnexa. Tsipaji Levi jamatabécuenebaréya Jesis pejunatsi-
xaetsi pijajivitonénexa. Nexata Levi pijabota naena ayaibitsaéto jivijava-
belia impuestomatamo pematamoyanijobivi gobierno pejamatabécuene.
Itsamonae ata Levi pijabota naena mesa muxuneneta. 30 Nexata fariseo-
vi, judiovi pecujarubavinua, Levi pijabo jumapénévelia penubenaevi,
jamatabécuenenavéxaniabiaya baracuaicuaijaitsi Jesus pijajivijavabelia.
Bajarapamonae Jesis yabara jumaitsi:

—Jests rabaja naneconita Diosojavabelia. Tsipaji gobierno pejamatabé-
cuene impuestomatamo pematamoyanijobabiabivijavata, piajamatabécue-
nebejevijavatanua, naxaeyeca pexaejava, jai bajarapamonae jamatabécue-
nenavéxaniabiaya Jests pijajivijavabelia.

31 Jests itsa jumetane fariseovi, judiovi pecujarubivinua, pebaracuaicuai-
jaijavatsi, nexata Jests jumaitsi bajarapamonaejavabelia mapacueniaje:

—Pevaébiné raja apo vaébi pejamatejemavi. Pevaébiné raja piavi-
tanevi vaéba. 32Bajara pijinia xané ata itsiné. Apo sivapatajopaené

tajunatsinexa pamonae baja aneconijibi tsavanapae. Sivapatajopajé raja
tajunatsinexa pijaneconi pexainaevi. Bajarapamonae junataponajé peco-
pabinexa pibisiacuene pexanaejava, penajamatabécuenepénéyorotsinexa
Diosojavabelia, jai Jests bajarapamonaejavabelia.

Pacuenia Jests yanijobatsi pamatacabibeje jivi vajétapona
Diosojavabelia pexaejava apo pexaeyabiabixae yabara pelivaisi
(Mt 9.14-17; Mr 2.18-22)

33Fariseovi, judiovi pecujarubivinua, jumaitsi Jestisjavabelia:

—Juan pijajivi, fariseovi pijajivinua, pexaejava apo xaeyabiabi pama-
tacabibeje Diosojavabelia vajécapona. {Detsa xuajitsia xamé nijajivi
pexaejava xaeyabiaba Diosojavabelia pevajécaematacabiané ata? jai
bajarapamonae.

34 Jeslis nexata comparaciéncuenia jumaitsi bajarapamonaejavabelia:

—Pamonae junatatsi penacasabifiestajavabelia penanabaninexa, apo
atsobi pexaejava itsa abaxé yajavaecatsi pejananacasabing. 35Itsiata
baitsi jane itsa pejananacasabiné tsimaxépatsipatsi pijavajabitsaé peve-
cuacaponaenexatsi itsajavabelia, nexata pecovéta bajarapamonae apo
xae tsipae pexaejava. Tsipaji bitso najamatabéxainaejitsipa. Bajara pijinia
itsi tajajivi ata. Tayajavaponaponaeepato abaxé apo atsobabiabi pexae-
java pamatacabibeje Diosojavabelia vajétapona. Itsiata pamatacabi xané
necaponaena bajarapamonaevecua, nexata jane baja bajarapamatacabi
pexaejava apo xae tsane bitso tanesivanajamatabéxainaexae, jai Jesis
peyanijobivitsijavabelia.

36 Nexata bajarapamonae perujujamatabécuene baja penavecuacopa-
tsinexa, Jests livaisi tsipaeba comparaciéncuenia, bajarapamonae peju-
mecovénétsinexa épejanalivaisi, Jestis petsipaebilivaisi. Bajarapamonae
anijajamatabécuenebeje pexainaeyaniva, perujujamatabécuene baja
penavecuacopabinexa, Jests livaisi tsipaeba comparaciéncuenia.
Perujujamatabécuene yabara Jests jumaitsi bajarapamonaejavabelia
mapacueniaje:

—Itsajivi ata apo caucutsi pejananaxatatsijava pejanapana pecatsataru-
tsinexa perujunaxatatsiesetojavabelia. Itsa caucutsipa pecatsatarutsinexa
pejanapana perujunaxatatsiesetojavabelia, nexata bijianaejitsipa pejana-
naxatatsijava. Apo itajitsipaenua tsipae pejanapana perucaejava peruju-
naxatatsiesetojavabelia. 37Itsajivi ata pijinia apo epacae pejanavinorané
perujubocodoruanéjavabelia bajayajebi peyajebinexa. Pejanavinorané itsa
epacaejitsipa perujubocodoruanéjavabelia, nexata pejanavinorané yatititi-
bia tsipae. Tsipaji perujubocodoruané apo yanayeretsi tsipae xaniavaetsia.
Tsipaji pejanavinorané pejumalitséxé abaxé xaina. Nexata itsa yatititibia
tsipae, naxuabijitsipa vinoranémi. 38 Bajaraxuata bepaca pejanavinorané
pejanabocodoruanéjavabelia. 391Itsajivi perujuvinora piapaecujinae, apo

jitsipae piapaenexa pejanavinora. Tsipaji jamatabéjumaitsi: “Perujuvinora
bitso xanepana pejanavinora matatoxenetsia,” jamatabéjai, jai Jesis baja-
rapamonaejavabelia comparaciéncuenia. Bajarapacuenia Jestis jumaitsi
comparaciéncuenia tsipaji bajarapamonae catsiteca perujujamatabécuene.
Nexata Jests jitsipa bajarapamonae pejumecovénétsinexa épejanalivaisi,
palivaisi Jests tsipaeba.

Pacuenia Jests pijajivi namutua siricanajetarubena trigoxu judiovi
penacueraevetsimatacabita yabara pelivaisi
(Mt 12.1-8; Mr 2.23-28)

6 1Judiovi penacueraevetsimatacabita Jests, pijajivi yajava, naje-
taruca namutua trigo pabianéjava. Nexata Jesus pijajivi piajani-
xae, trigoruané siricanajetarubena. Xunacobenacaquiatanajetarubena.

Xuxaeyabuatapona. 2Nexata fariseoviyajuvénévi jumaitsi Jests
pijajivijavabelia:

—Paxameé raja paexaname Dioso Moiséspijinéta penajumecopatsilivaisi
vajanacaitavetsicuene. Apo nacaitavetsi ata trigoxu vajaxaeyaniva, itsiata
ajena penacueraevetsimatacabixae, apo bepaexanaemé mapacueniaje, jai
fariseovi Jests pijajivijavabelia.

3 Jests nexata jumaitsi fariseovijavabelia:

—Ajena, penacueraevetsimatacabita, tajajivi bajarapacuenia exanae
ata, itsiata apo pibisiacuene. Tsipaji bitso piajani. ¢Apo palebimé tsipaji
Dioso pejumelivaisibaxuto paneyapétaenexa pacuenia vajasalinainémi
Davidpijin€, pebaréponaponaevi yajava, exana pamatacabi bitso pia-
jani? 4Bajaraponé Davidpijiné joneya Dioso pijatemploboyalia. Nexata
Dioso pijatemploboénéta, mesajumata bobena Diosonexa ofrendacuenia
petojebipanbéané. Bajarapapanbéané itsajivi ata apo tocopatsitsi pexae-
nexa penaneconitsiyaniva Diosojavabelia. Esacerdotevi picani pexae-
nexa tocopatatsi. Davidpijiné apo sacerdotené ata, pijajivi baréxae ata
bajarapapanbéané, itsiata apo vénananeconitsi Diosojavabelia, jai Jests
fariseovijavabelia.

5Icatsia pematatsénéa Jesis jumaitsi fariseovijavabelia:

—Xané, Daxitajivi Pematapijinéné, netoxanepana cajena tatsipaebinexa
pacuene xanepana jivi pexanaenexa penacueraevetsimatacabita ata, jai
Jests.

Pacuenia Jesiis jamatejemayaexana pebi pecobetsaquenaené
yabara pelivaisi
(Mt 12.9-14; Mr 3.1-6)

6 Itsamatacabi Jesis joneya judiovi penacaetuatabiabiboyalia judiovi
penacueraevetsimatacabita. Nexata bajarajota Jests jivi livaisi tsipaeba.
Bajarajota pebi pecujuanenia pecobetsaquenaené, naeca. 7Nexata Jests

naitaxutocaevetenatsi judiovi pecujarubivi, fariseovinua, petaenexatsi
Jesus pejamatejemayaexanaejava pecobetsaquenaené judiovi penacuerae-
vetsimatacabita. Nexata Jesis pecobetsaquenaené itsa jamatejemayaexa-
na penacueraevetsimatacabita, “Jests raja pibisiacuene exana,” pejainexa
bajarapamonae. 8 Nexata Jestis yapétane pacuenia bajarapamonae sivana-
jamatabéxainatsi. Nexata Jesis jumaitsi pecobetsaquenaenéjavabelia:

—Nonotapunare. Nucare majotaje mapamonae pitabarataje, jai Jests.

Nexata pecobetsaquenaené nonotapuna. Nuca bajarapamonae pitabara-
ta. 9Nexata Jesis jumaitsi penaitaxutocaevetenaevitsijavabelia:

—Penacueraevetsimatacabita ata xanepana vajaexanaenexa pexania-
cuene. Xanepana vajajamatejemayaexanaenexa piavitanevi, jai Jesis
penaitaxutocaevetenaevitsijavabelia.

10 Jestis matatoyorotsia naécoba daxita pamonae ena bajarajota. Jests
jumaitsi pecobetsaquenaenéjavabelia bajarapamonae pitabénejeva:

—Namaxérovire, jai Jesus.

Nexata baja pecobetsaquenaené namaxérovita. Bajarajota cobexanepa-
nanajereca baja. Pecobetsaquenaejavami ajibi. 11 Nexata judiovi pecujaru-
bivi, fariseovinua, itsa tane Jesis pecobexanepanaeyaexanaejava peco-
betsaquenaené, bitso anaepana. Nexata jane baja najumejaita pacuenia
Jests beyaxuabijitsiatsi.

Pacuenia Jestis pijajivi ayaibitsaétoxanetoyajuvénévi itapeta saya doce
ponébeje apéstolevinexa yabara pelivaisi
(Mt 10.1-4; Mr 3.13-19)

12 Jests pijajivi ayaibitsaétoxanetoyajuvénévi, doce saya ponébeje, itapeta
apostolevinexa. Jests pitapetsivajénaeya apostolevinexa, junaya petsutoju-
mabetsia pevajétsinexa Diosojavabelia. Nexata Jestis meravijebi bajarapatsu-
tojumatatsia vajétapona Diosojavabelia. 13 Bajayacunua, ajena baja matacabi
tsarucaponae, Jesus junata daxita pijajivibitsaétoxaneto bajaraponéjavabelia.
Nexata bajarajota itapeta pijajivibitsaétoxanetoyajuvénévi, doce saya ponébeje.
Bajarapamonae Jests vénéruba ap6stolevi. 14 Pamonae Jesus itapeta apdstole-
vinexa mapevénéanéje. Copiaya poné, pevéné Simén. Bajaraponé Jests véné-
Santiago. Itsané Juan. Itsané Felipe. Itsané Bartolomé. 15Itsané Mateo. Itsané
Tomaés. Itsané Santiago, Alfeo pexénato. Itsané Simén, celotené. 16Itsané Judas,

canajetsijitsiatsi pijavajabitsaé pecobeyabelia pebeyaxuabinexatsi.

Pacuenia Jestis jivi ayaibitsaétoxaneto livaisi tsipaeba yabara pelivaisi
(Mt 4.23-25)

17 Jests baja, pijajivi ayaibitsaétoxaneto yajava, runaica petsutojuma-
vetsica. Nexata epatua petsutoyenepanajavata, itsajota ira namatajépa,

El Nuevo Testamento en guahibo, 2da ed., © 2011, Wycliffe Bible Translators, Inc.



241 SAN LUCAS 6

JesUs yajavanuca pijajivi ayaibitsaétoxaneto. Bajarajota nexata jivi nacae-
tuata ayaibitsaétoxaneto. Bajarapamonae Judea nacuapijivi, itsamonae
Jerusalén tomarapijivi, itsamonae Tiro tomarapijivi, itsamonae Sidén
tomarapijivi. Tiro tomarabeje Sidén tomarabeje, manuameneitapata
ecabeje. Daxita bajarapatomaranépijivi nacaetuata pejumetaenexa Jests
petsipaebilivaisi. Bajarapamonae patanua Jestis pejamatejemayaexanae-
nexa piavitanejavavecua. 18 Bajarapamonaeyajuvénévi itsajamatabécuene
tsabiabi dovathi pejamatabécueneta. Bajarapamonaenua Jesis jamateje-
mayaexana. 19Daxita pamonae bajarajota nacaetuata, Jesis picani jama-
tabé&jayabatsi. Tsipaji Jests daxitajivi piavitanejavavecua jamatejemayae-
xanapona pecaéjépaejamatabécuenetatsi.

Pacuenia Jestis pijajivi tsipaeba Jestis pijajivi
pejamatabécuenebaréyajavanexa, apo pejamatabécuenebaréyajavanex
anua, yabara pelivaisi
(Mt 5.1-12)

20 Jestis pijajivi naécota asaéya. Jumaitsi bajarapamonaejavabelia:

—Panajamatabécuenecopabame baja Diosojavabelia paneponaenexa
Dioso pijatomarabetsia. Bajaraxuata paxamé bepanejamatabécuenejio-
bivimi panijaneconi yabara, aeconoxae baja pajamatabécuenebaréyamé
Diosojavabelia.

21’Pajitsipame Dioso pijacuene. Pajamatabécuenebaréyamé baja. Tsipaji
Dioso athébétatsia pacarajutsiana daxitacuene xua panamatavenoname.

’Paneyanuevimi pibisiacuene paneexanaeneconi yabara, pacavecuaaji-
biaexana baja bajarapaneconi. Bajaraxuata itsamatacabi pajamatabécue-
nebaréyamé tsane.

22’Xané, Daxitajivi Pematapijinéné, patajajivixaemé, itsa pacaitoya
tsane jivi, itsiata pasivajamatabécuenebaréyamé tsane. Bajarapamonae
pacanavecuaitavetsi ata tsane, itsiata pasivajamatabécuenebaréyamé tsa-
ne. Pibisiacuenia pacabijatae ata tsane, pibisiacuenia pacabaracuaicuaijai
ata tsane, itsiata pasivajamatabécuenebaréyamé tsane. 23 Bajarapacuenia
pacaexanae ata tsane, itsiata pasivajamatabécuenebaréyamé tsane. Tsipaji
raja Dioso athébétatsia pacarajutsiana bitso pexaniacuene jivi papecaito-
yajamatabécuene. Pamonae pacaitoya tsane, bajarapamonae pijasalinai-
vimi bajayata itoya Diosojumepaebivimi profetavi. Nexata bajarapamonae
pijasalinaivimi bajayata bejiobiaexanapona Diosojumepaebivimi profe-
tavi. Bajarapamonae aeconoxae ata pijasalinaivimi cuenejépavanapa.
Bajaraxuata paxamé ata icatsia bajarapamonae pacaitoya tsane pijasali-
naivimi pecuenejépavanapaexae.

24’Daxitacuene mapanacuata panexainaevi, Dioso bitso ayaicuenia
pacabejiobiaexanaena. Tsipaji pacabaréyamé tsavanapae épanexainaejava
mapanacuataje.

25’Bitso bepajamatabécuenejiobimé tsane daxitacuene mapanacuata
panenatojitsipaecuene panexainaevi. Pasivajamatabécuenebaréyamé pica-
ni tsavanapae panexainaejava. Itsiata baitsi jane itsamatacabi itsa paté-
paename, panetépaecujinae panajamatabéxainaename ayaicuenia.

’Bepajamatabécuenejiobimé tsane panejéajéajaitsabiabivi sivabaréyaya
mapanacuapijicueneje. Paneasaétsavanapaeepato abaxé mapanacuataje
panesivajamatabécuenebaréya tsabiabixae bajarapacuene, panetépaecuji-
nae bitso payanuename pibisiacuene paneexanaeneconi.

26 ’Mapanacuapijivi pexaniacuenia pacabaracuaicuaijai tsabiabi saica-
yacuenia Dioso pejumelivaisivecua panetsipaebabiabixae. Itsiata baitsi
jane pamatacabi Dioso pacananeconitsiaexanaena, bitso bepajama-
tabécuenejiobimé tsane. Tsipaji pacuenejépame bajayata pamonaemi
jinavanapa. Bajarapamonaemi bajayata jivi tsipaebabiaba saicayacue-
nia Dioso pejumelivaisivecua. Nexata bajarapamonaemi pexaniacue-
nia baracuaicuaijaitsi tsabiabi mapanacuapijivije, jai Jests pijajivi
ayaibitsaétoxanetojavabelia.

Pacuenia Jests pijajivi muxujioba piasivanexa pitoyavi atatsi
yabara pelivaisi
(Mt 5.38-48; 7.12)

27]Icatsia Jesus jumaitsi petsutoyenepanajavata pijajivi
ayaibitsaétoxanetojavabelia:

—Pacatsipaebijitsiatsi icatsia patanenamuxunaevetsivimé. Pasivamére
papecaitoyavi ata. Pexaniacuene patoexanare pamonae pacaitoya.

28 Payavenonare pamonae pacabijatane pibisiacuenia. Pamonae pacabara-
cuaicuaijai pibisiacuenia, patovajére Diosojavabelia peyavenonaenexatsi.
29]tsajivi itsa pacaitabarapacabiaxuaba anaeya, nexata icatsia itsanenia
ata patonaitabaracaevere papecaitabarapacabiaxuabinexa. Itsajivi itsa
pacayacajéréta panijacamisajumavelia panenaxatatsijava, nexata pato-
copare panijacamisa ata papecayacajérétsinexa. 30 Pajivi itsacuenejavayo
amoneya pacavajéta, parajure. Itsajivi itsa pacayacajéréta itsacuenejava-
yo, pétsa payanijobame papecatocanaviatsinexa. 31 Xua pexaniacuene,
paxamé pajitsipame itsamonae papecatoexanaenexa, copiaya paxamé
bajarapapexaniacuene patoexanare bajarapamonaejavabelia, jai Jests
pijajivi ayaibitsaétoxanetojavabelia.

32]catsia Jesis jumaitsi pijajivijavabelia:

—Itsa pasivameé tsipae épapecaasivavi, nexata pexaniacuene apo paxai-
naemeé tsipae Diosojavabelia. Tsipaji piajamatabécuenebejevi ata, pamo-
nae asivatsi, banamataenetsianasiva. 33 Pexaniacuene itsa patoexanaejitsi-
pame pexaniacuene épapecatoexanaevijavabelia, nexata apo paxainaemé
tsipae pexaniacuene Diosojavabelia. Tsipaji piajamatabécuenebejevi ata,
pexaniacuene batoexana penajamatabécuenejépaevijavabelia. 341tsa

patsicopatsipame épanejamatabécuene yapétaevijavabelia baja, papeca-
tocanaviatsinexa pacuenia patsicopatame, nexata apo paxainaemeé tsipae
pexaniacuene Diosojavabelia. Tsipaji piajamatabécuenebejevi ata, batsi-
copata penajamatabécuenejépaevijavabelia, pamonae jamatabécueneya-
pétane baja petocanaviatsinexatsi. 35Nexata pasivamére panijavajabitsaé
ata. Bajarapamonaejavabelia pexaniacuene patoexanare. Bajarapamonae
patsicopare panajamatabéxainaenejevamé papecatocanaviatsinexa pane-
tsicopatsicuenia. Bajarapacuenia bitso paxainaename pexaniacuene
Diosojavabelia papecarajutsinexa athébétatsia. Bajarapacuenia itsa paexa-
navanapaename, Dioso, athébétatsia peecaen€, pexicuenia pacaexanaena.
Tsipaji Dioso pitaxutotsoniataené piajamatabécuenebejevi ata. [tsamonae
Dioso yavenonae atatsi, itsiata apo canaéjétsi Dioso peyavenonaejavatsi.
Bajarapamonae apo canaéjétsi ata Dioso peyavenonaejavatsi, itsiata tsite-
ca Dioso itaxutotsoniataeyabiaba. 36 Pacuenia Dioso daxitajivi itaxutotso-
niataeyabiaba, bajarapacuenia paxamé ata itsamonae ata paitaxutotsonia-
taename, jai Jesus pijajivi ayaibitsaétoxanetojavabelia.

Pacuenia Jests pijajivi muxujioba pitaxutotsoniataenexa itsamonae
ata, pacuenia bajarapamonae ata Dioso itaxutotsoniatanetsi,
yabara pelivaisi
(Mt 7.1-5)

37Icatsia Jesus jumaitsi pijajivi ayaibitsaétoxanetojavabelia
petsutoyenepanajavata:

—Pétsa panataneme pepacuene bepaneaneconijibivi. Nexata itsamonae
pibisiacuene pexanaejava xaniavaetsia payapétaenejevamé, pétsa paba-
racuaicuaijamé mapacueniaje: “Bajarapitsipibisiacuene pexanaevi, Dioso
bitso ayaicuenia naneconitsiaexanaenatsi,” pajamé pétsa. Nexata paxamé
ata juya bajarapacuenia itsamonae apo pacabaracuaicuaijai tsane pibisia-
cuene paneexanaejava yabara. Itsamonae pibisiacuene pacaexanae ata,
pajamatabécuenecaevare. Pabarajamatabécuenexanepanarenua. Nexata
pijinia Dioso pitabarata pibisiacuene paneexanaejava Dioso jamatabécue-
necaeviana. Pacabarajamatabécuenexanepanaenanua. 38 Parajutaponare
itsamonaejavabelia penamatavenonaejavaxi. Nexata juya paxamé Dioso
pacarajutaponaena pacuenia jitsipa papecarajutsinexa. Pacarajutsiana
xuavajéto itsamonae parajutame matatoxenetsia, jai Jestis daxitajivijava-
belia petsutoyenepanajavata.

39 Jestis icatsia comparacidéncuenia tsipaeba bajarapamonaejavabelia
mapalivaisije:

—Poné bitso itaxutotsécéna, apo caéjépaetsi pematacaponaenexa
itsané, poné pijinia bitso itaxutotsécéna. Itsa matacaponaejitsipa, nexa-
ta najuajopaejitsiparecabeje bajaraponébeje caeméthéxanetojavareca.
40Ttsajivi pijinia itsa nacujaruba, yapétae ata baja penacujarubijava, apo

jamatabécuenematatoxenetsi pecujarubinétsi. Itsa baja penacujarubijivi
vereta xaniavaetsia penacujarubijava, nexata saya najamatabécuenejépa-
beje pecujarubinétsibeje, jai Jests pijajivijavabelia.

41 Jests pijajiviyajuvénévi pepacuene bepianeconijibivi natane. Nexata
itsa cujirutane itsamonae itsacuenejavayo pexanaejava, jumai tsabiabi:
“Mapitsicuene pexanaevi Dioso bitso ayaicuenia naneconitsiaexanaena-
tsi,” jai tsabiabi. Nexata bajarapacuenia pejumaitsabiabixae, Jests pijajivi
piurabinexa jumaitsi mapacueniaje:

—Pétsa paxamé pepacuene bepaneaneconijibivi nataeya pamuxujiobame
itsajivi pijaneconi yabara. Tsipaji raja apo payapétaemé paxamé ata pijinia
